PAGE  
3

УЛСЫН ИХ ХУРЛЫН 2009 ОНЫ НАМРЫН ЭЭЛЖИТ ЧУУЛГАНЫ 

11 ДҮГЭЭР САРЫН 05-НЫ ӨДРИЙН ХУРАЛДААНААР 

ХЭЛЭЛЦСЭН АСУУДЛЫН ТОВЪЁГ

1-р боть

	№
	Баримтын агуулга
	Хэдээс хэдэд

	1.
	Хэлэлцэх асуудлын дараалал
	1

	2.
	Гар тэмдэглэл
	2-3

	3.
	Соронзон бичлэг:

1.Монгол Улсын 2010 оны төсвийн тухай хууль, Монгол Улсыг хөгжүүлэх сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулийн төслүүд /нэг дэх хэлэлцүүлэг/


	4-90

	4.
	Хавсралт материал:

1.Монгол Улсын 2010 оны төсвийн тухай хуулийн төсөл
2.Монгол Улсыг хөгжүүлэх сангийн 2010 оны төсвийн тухай хуулийн төсөл
3.Нийгмийн даатгалын сангийн 2010 оны төсвийн тухай хуулийн төсөл

	91-120

121-125

126-128





ТОВЪЁГ YЙЛДСЭН:



Ц.НАРАНТУЯА

УЛСЫН ИХ ХУРЛЫН 2009 ОНЫ НАМРЫН ЭЭЛЖИТ ЧУУЛГАНЫ 

11 ДҮГЭЭР САРЫН 05-НЫ ӨДРИЙН ХУРАЛДААНААР 

ХЭЛЭЛЦСЭН АСУУДЛЫН ТОВЪЁГ

2-р боть

	№
	Баримтын агуулга
	Хэдээс хэдэд

	1.
	Монгол Улсын 2010-2012 оны дунд хугацааны төсвийн төслийн баримт бичиг

	1-270



ТОВЪЁГ YЙЛДСЭН:



Ц.НАРАНТУЯА

Монгол Улсын Их Хурлын 2009 оны намрын ээлжит чуулганы 11 дүгээр сарын 05-ны өдөр /Пүрэв гариг/-ийн нэгдсэн хуралдаан 10 цаг 50 минутад Төрийн ордны УИХ-ын чуулганы нэгдсэн хуралдааны танхимд эхлэв.


УИХ-ын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.  


Өглөөний нэгдсэн хуралдаанд ирвэл зохих 76 гишүүнээс 70 гишүүн ирж, 92.1 хувийн ирцтэй байв. Үүнд:


Чөлөөтэй: Р.Амаржаргал, Э.Бат-Үүл, Л.Гансүх, Ш.Сайхансамбуу, М.Энхболд

Өвчтэй: С.Баяр


УИХ-ын дарга Д.Дэмбэрэл УИХ-ын гишүүн Х.Тэмүүжин, Р.Амаржаргал нарын нэр бүхий гишүүд УИХ-ын гишүүний эрх зүйн байдлын тухай, УИХ-ын тухай хуулийн шинэчилсэн найруулгын  хуулиудын төсөл, Засгийн газраас өргөн мэдүүлсэн Төрийн өмчийг 2009-2012 онд хувьчлах Үндсэн чиглэл батлах тухай УИХ-ын тогтоолын төслүүдийг төсөл санаачлагч нь татан авч байгаа тухай мэдэгдэв.


Нэг.Монгол Улсын 2010 оны төсвийн тухай хууль, Монгол Улсыг хөгжүүлэх сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулийн төслүүд /нэг дэх хэлэлцүүлэг/

Хэлэлцэж буй асуудалтай холбогдуулан Засгийн газрын ХЭГ-ын дарга Б.Долгор, Боловсрол, соёл, шинжлэх ухааны сайд Ё.Отгонбаяр, Нийгмийн хамгаалал, хөдөлмөрийн сайд Т.Ганди, Хүнс, хөдөө аж ахуй, хөнгөн үйлдвэрийн сайд Т.Бадамжунай, Байгаль орчин, аялал жуулчлалын дэд сайд Ч.Жаргалсайхан, төрийн нарийн бичгийн дарга Н.Батсуурь, Үндсэн  хуулийн цэцийн дарга Ж.Бямбадорж, Улсын Ерөнхий прокурорын орлогч Ч.Мөнхбат, Авлигатай тэмцэх газрын дарга Ч.Сангарагчаа, Сонгуулийн ерөнхий хорооны дарга Н.Лувсанжав, Үндэсний статистикийн хорооны дарга С.Мэндсайхан, Төрийн албаны зөвлөлийн дарга Д.Зүмбэрэллхам, Хүний эрхийн үндэсний комиссын дарга Д.Солонго, Шүүхийн ерөнхий зөвлөлийн гүйцэтгэх нарийн бичгийн дарга Н.Ганбаяр, Ерөнхий сайдын зөвлөх Н.Энхбаяр, Сангийн яамны газрын дарга Б.Ганбат, хэлтсийн дарга Ж.Ганбат, Б.Нямаа, М.Батгэрэл, Н.Нарангэрэл, УИХ-ын Тамгын газрын Эрх зүй, хууль тогтоомжийн хэлтсийн ахлах зөвлөх С.Доржханд, УИХ-ын Төсвийн байнгын хорооны зөвлөх Ё.Мөнхбаатар, референт  Ё.Энхсайхан нар байлцав.

Хуулийн төслийн талаархи төсөл санаачлагчийн илтгэлийг Ерөнхий сайд С.Батболд танилцуулав.

Төсөл санаачлагчийн илтгэлтэй холбогдуулан УИХ-ын гишүүн Д.Дамба-Очир, Н.Ганбямба, Р.Буд, Су.Батболд, Ж.Энхбаяр, Х.Жекей Ц.Баярсайхан, Д.Тэрбишдагва, Ц.Сэдванчиг, Н.Энхболд нарын асуусан асуултад Монгол Улсын тэргүүн шадар сайд Н.Алтанхуяг, Сангийн сайд С.Баярцогт, Нийгмийн хамгаалал, хөдөлмөрийн сайд Т.Ганди, Хүнс, хөдөө аж ахуй, хөнгөн үйлдвэрийн сайд Т.Бадамжунай, Зам тээвэр, барилга, хот байгуулалтын сайд Х.Баттулга, Засгийн газрын ХЭГ-ын дарга Б.Долгор, Байгаль орчин, аялал жуулчлалын дэд сайд Ч.Жаргалсайхан нар хариулж, тайлбар хийв.

Өглөөний хуралдаан 13 цаг 20 минутад завсарлав.

ЗАВСАРЛАГА


Үдээс хойшхи хуралдаан 15 цаг 15 минутад эхэлж, ирвэл зохих 76 гишүүнээс 70  гишүүн ирж, 92.1  хувийн ирцтэй байв. Үүнд:


Чөлөөтэй: Э.Бат-Үүл, Сү.Батболд, Л.Гансүх, Ш.Сайхансамбуу, М.Энхболд

Өвчтэй: С.Баяр 

Монгол Улсын 2010 оны төсвийн тухай хууль, Монгол Улсыг хөгжүүлэх сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулийн төслүүдийн нэг дэх хэлэлцүүлгийн талаархи асуулт, хариулт үргэлжилж, УИХ-ын гишүүн Ц.Батбаяр, Ц.Шинэбаяр, О.Чулуунбат, Х.Бадамсүрэн, Ц.Даваасүрэн, Д.Загджав, Х.Баделхан, Д.Дондог, З.Энхболд, А.Тлейхан, Ө.Энхтүвшин, Я.Батсуурь, Р.Раш, Д.Балдан-Очир, Г.Баярсайхан, Ж.Батсуурь, Б.Бат-Эрдэнэ, Д.Одхүү нарын асуусан асуултад Сангийн сайд С.Баярцогт, Эрдэс баялаг, эрчим хүчний сайд Д.Зоригт, Боловсрол, соёл, шинжлэх ухааны сайд Ё.Отгонбаяр, Нийгмийн хамгаалал, хөдөлмөрийн сайд Т.Ганди, Хүнс, хөдөө аж ахуй, хөнгөн үйлдвэрийн сайд Т.Бадамжунай, Зам тээвэр, барилга, хот байгуулалтын сайд Х.Баттулга, Засгийн газрын ХЭГ-ын дарга Б.Долгор, Байгаль орчин, аялал жуулчлалын дэд сайд Ч.Жаргалсайхан нар хариулж, тайлбар хийв.


Хуулийн төслийг хоёр дахь хэлэлцүүлэгт бэлтгүүлэхээр холбогдох байнгын хороодод шилжүүлэв.

Хуралдаан 18 цаг 45 минутад өндөрлөв.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА




Ц.ШАРАВДОРЖ


Тэмдэглэл хөтөлсөн:


ХУРАЛДААНЫ ТЭМДЭГЛЭЛ 

ХӨТЛӨГЧ







Ц.НАРАНТУЯА
УИХ-ЫН 2009 ОНЫ НАМРЫН ЭЭЛЖИТ ЧУУЛГАНЫ 11 ДҮГЭЭР
САРЫН 05-НЫ ӨДӨР (ПҮРЭВ ГАРАГ)-ИЙН НЭГДСЭН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 10 цаг 50 минутад эхлэв.

Д.Дэмбэрэл: Сайдуудыг уръя. Ерөнхий сайдын уръя. Төсөв хэлэлцэнэ. УИХ-ын гишүүдээс бас хүлцэл өчье. Олонхийн бүлэг УИХ-ын хэлэлцэх асуудлын зарим асуудлаар санал солилцож цаг жаахан хоцорчихлоо. Энэ байдлыг та бүхэн ойлгож байгаа байх. 

УИХ-ын эрхэм гишүүд ээ, та бүхний энэ өдрийн амар амгаланг айлтгая. УИХ-ын энэ өдрийн чуулганы хуралдааны ирц 73.0 хувийн ирцтэй байна. УИХ-ын 2009 оны намрын ээлжит чуулганы 11 дүгээр сарын 05-ны өдрийн нэгдсэн хуралдааныг нээснийг мэдэгдъе. 

Өнөөдрийн чуулганы нэгдсэн хуралдаанаар хэлэлцэх асуудлыг танилцуулъя. Монгол Улсын 2010 оны төсвийн тухай, Монгол Улсыг хөгжүүлэх сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулийн төслүүдийг хэлэлцэнэ. Энэ хэлэлцүүлэг бол анхны, нэг дэх удаагийн хэлэлцүүлэг байгаа юм. Төсвийг бид нар 4 шаттай хэлэлцдэг. 

Гишүүд хэлэлцэх асуудалд бэлтгэнэ. Ерөнхий сайдыг уръя. Засгийн газрын сайдууд ирнэ. Холбогдох Төсвийн ерөнхийлөн захирагч нар бас чуулганы хуралдаанд төсөв хэлэлцэхэд оролцох ёстой. Л.Гансүх сайд томилолтоор яваа байх. Бусад сайдууд оролцох бололцоотой байгаа. 

Хэлэлцэх асуудалдаа оръё. Монгол Улсын 2010 оны төсвийн тухай, Монгол Улсыг хөгжүүлэх сангийн 2010 оны төсвийн тухай, Нийгмийн даатгалын сангийн 2010 оны төсвийн тухай төсвийн төслүүдийн талаархи илтгэлийг Ерөнхий сайд Батболд танилцуулна. Ерөнхий сайд таныг индэрт урьж байна. 

С.Батболд: УИХ-ын дарга, эрхэм гишүүд ээ, 

Ирэх 2010 он бол Монгол Улсын Засгийн газрын үйл ажиллагааны хөтөлбөрийг хэрэгжүүлэх хоёр дахь жил юм. Санхүүгийн хямралыг даван туулахад зайлшгүй шаардагдах, шинэчлэлтийг хэрэгжүүлэхэд ихээхэн бэрхшээл, хүндрэлүүд тулгарч байсан хэдий ч хандивлагч орон, Олон улсын санхүүгийн байгууллагуудын тусламжтайгаар эдийн засаг, санхүүгийн тогтвортой байдлыг хангах арга хэмжээг шат дараатайгаар хэрэгжүүлж ирлээ. 

Бид өнгөрсөн онд үндсэн чиглэл, төсвийн төслийг боловсруулж батлах явцдаа 2009 оны эдийн засгийн өсөлтийг өмнөх жилүүдийн түвшинд байхаар тооцож таамаглаж байсан. Гэвч санхүү, эдийн засгийн хямралын улмаас манай эдийн засагчид, судлаачдын таамаглаж байгаагаар эдийн засгийн өсөлт оны эцэст 1-1.5 орчим хувьд хүрч буурах ийм төлөв хандлагатай байна. Энэ 2009 онд санхүү, эдийн засгийн хүндрэл бэрхшээлтэй холбоотойгоор үйл ажиллагааны хөтөлбөрт тусгагдсан төлөвлөсөн олон тооны зорилтыг бүрэн хэрэгжүүлэх нөхцөл, боломж харьцангуй бага, хязгаарлагдмал байлаа. 

Бидэнд эхлээд дуусаагүй байгаа ажил, хэрэгжүүлж эхлээгүй байгаа зорилт олон байна. Ийм учраас ирэх оны төсвийн төслийг боловсруулахад нэг талаас нэн өндөр эрэлт, хэрэгцээ, амлалт нөгөө талаас бидэнд олдож байгаа эдийн засаг, санхүүгийн хязгаарлагдмал нөөц, боломжийн зохистой харьцаа, тэнцвэрийг олж төлөвлөх хариуцлагатай зорилт Засгийн газрын өмнө тулгарч байгаа юм. 

Монгол Улсын 2010 оны нэгдсэн төсвийн нийт орлого 2 их наяд, 306 тэрбум төгрөг буюу дотоодын нийт бүтээгдэхүүний 32.2 хувь, нэгдсэн төсөвт нийт зарлага 2 их наяд, 664.6 тэрбум төгрөг буюу дотоодын нийт бүтээгдэхүүний 37.2 хувьтай тэнцэхээр төлөвлөсөн. Үүний үр дүнд төсвийн нийт алдагдлыг 358.6 тэрбум төгрөг буюу дотоодын нийт бүтээгдэхүүний 5 хувьтай тэнцэх байдлаар төсвийн төслийг боловсруулж, УИХ-д өргөн барьж хэлэлцүүлж байна. 

Ирэх оны нэгдсэн төсвийн нийт орлого 2009 оны тодотгосон төсвийн орлогоос 251.5 тэрбум төгрөгөөр буюу 12.2 хувиар нэмэгдэхээр байгаа бол төсвийн нийт зарлага маань 245.8 тэрбум төгрөгөөр буюу 10.1 хувиар нэмэгдэхээр төлөвлөгдөж байна. Эрдэс баялгаас шууд хамааралтай орлогын тогтвортой бус өсөлтийг дагасан зарлагын тэлэлт нь төсвийн тогтвортой байдлыг алдагдуулах өндөр эрсдэлтэй гэдгийг дэлхий нийтээрээ хүлээн зөвшөөрч бага орлоготой болон шинээр хөгжиж буй орнуудад эрдэс баялгийн гэнэтийн орлогыг дагасан сөрөг үр дагавраас байнга сэргийлж байхыг олон улсын банк, санхүүгийн байгууллагууд, судлаачид зөвлөж байгааг та бүгд сайн мэднэ. 

Төсвийн зарлагад бүтцийн шинэчлэл хийж ялангуяа урсгал шилжүүлэг, хөрөнгө оруулалтын зардлын хуваарилалтыг үндсээр нь өөрчлөхөөс нааш төсвийн тогтвортой байдалд учрах эрсдэл цаашид ч хэвээр байхаар байна. Манай Засгийн газрын үйл ажиллагааны хөтөлбөрт тусгагдсан хөгжлийн гол зорилтыг миний бие Ерөнхий сайдаар томилогдсоныхоо дараа УИХ-ын чуулганы нэгдсэн хуралдаан дээр хэлсэн үгэндээ бидний баримтлах нэг гол чиглэл бол юуны өмнө хөгжил хүндээ чиглэгдэх ёстой. Монгол хүн ажилтай, эрүүл, боловсролтой байх ёстой гэж үзэж байгаагаа илэрхийлсэн. 

Засгийн газар ирэх оны төсвийн төслийг боловсруулахдаа эдийн засгийн хямралыг даван туулах, үйлдвэрлэлийг хөгжүүлэх, бизнес эрхлэх таатай орчин бүрдүүлэх, хүн амын сурч боловсруулах, боловсрох, эрүүл аж төрөх, амьдрах нөхцөлийг сайжруулах зорилтыг тавьж эдгээр чиглэлээр хөрөнгө оруулалтыг нэмэгдүүлэх чиглэлийг баримталж боловсрууллаа. Ирэх онд улсын төсвөөс 358.6 тэрбум, Монгол Улсын хөгжүүлэх сангаас 93.9 тэрбум, нийт 452.5 тэрбум төгрөгийн хөрөнгө оруулалт хийхээр төлөвлөсөн байгаа. Хэдийгээр эдийн засгийн хямралын үр дагавар бүрэн намжаагүй, төсөв, санхүүгийн хүрэлцээ тааруу байгаа боловч Засгийн газар хөрөнгө оруулалтыг бууруулахгүй байх нь зүйтэй гэж үзэж ирэх оны хөрөнгө оруулалтыг дотоодын нийт бүтээгдэхүүний үйлдвэрлэлийн 4.7 хувьтай тэнцэх хэмжээнд төлөвлөж байгаа нь эдийн засгийн нөхцөл байдал байсан 2007 оны үзүүлэлтээс ч багагүй хэмжээнд хүргэхээр зорьж төлөвлөж байна. 

Улсын төсвийн хөрөнгө оруулалтыг бүтцээр нь авч үзвэл нийт хөрөнгө оруулалтын 45 хувийг дэд бүтцийн, 28 хувийг боловсрол, соёл, шинжлэх ухаан, эрүүл мэнд, нийгмийн хамгааллын, 6 хувийг хөдөө аж ахуйн, байгаль орчны салбарт, 5.8 хувийг төсвөөс аймаг, нийслэл, орон нутагт хийгдэх шууд хөрөнгө оруулалтанд, 4.3 хувийг батлан хамгаалах, хууль хяналтын байгууллагын хөрөнгө оруулалтад тус тус зарцуулахаар төлөвлөөд байна. Ирэх онд баримтлах үндсэн чиглэл, төсвийн бодлогод боловсрол, эрүүл мэндийн салбарт онцгой анхаарал хандуулахаар төлөвлөж байна. Ирэх оны эрүүл мэндийн салбарт хуваарилагдаж буй хөрөнгийг өмнөх оноос нэлээд хэмжээгээр нэмэгдүүлэхээр төлөвлөсөн байгаа. Тухайлбал, эрүүл мэндийн салбарын урсгал төсөв, 2009 оны батлагдсан төсвөөс 16.3 тэрбум төгрөг буюу 8.8 хувиар, хөрөнгө оруулалт 4.8 тэрбум төгрөгөөр буюу 20.9 хувиар нэмэгдэхээр төлөвлөгдөөд байна. 

Боловсролын салбар ч мөн адил шийдвэл зохих олон асуудал хэрэгжүүлбэл зохих олон зорилт байгаа нь тодорхой. Ирэх оны боловсролын салбарт зарцуулах төсвийг 2009 оны түвшингээс 34.9 тэрбум төгрөгөөр нэмэгдүүлэхээ төсвийн төсөлд тусгаад байна. УИХ-ын 2009 оны 27 дугаар тогтоолын дагуу нийгмийн халамжийн мөнгөн тэтгэмж, тусламжуудыг нэгтгэх замаар төрлийг нь цөөлөх, хөтөлбөрт суурилсан халамжийн үйлчилгээний төрөл, хэлбэрийг өргөжүүлэх, хамрах хүрээг ядуу болон эмзэг хэсэгт түлхүү чиглүүлэх, халамжийн үйлчилгээний үр өгөөжийг дээшлүүлэх хувилбаруудыг боловсруулаад байна. 

Гэвч эдийн засгийн хямралын үед хүн амын мөнгөн орлогыг бууруулахгүй байх, нэг хүнд ноогдох бодит орлого энэ онд нэмэгдээгүй байгаа өнөөгийн нөхцөлд иргэдийн авч буй тэтгэмжийн хамрах хүрээг бууруулахгүй байх, стратегийн орд газруудаас бий болж буй орлогыг иргэдэд хуваарилах механизмтай уялдуулан хамтатган шийдэх зэрэг үндэслэлүүдийн улмаас нийгмийн халамжийн хөтөлбөрүүдийг одоогоор хумихгүй байхаар тогтсон. 

УИХ-ын эрхэм гишүүд ээ, улсын төсвийн алдагдлыг санхүүжүүлэхийн тулд “Stand by” хөтөлбөрийн хүрээнд хандивлагч байгууллага, орнуудаас олгох гадаад зээл болох 92.2 тэрбум төгрөг гадаадын төслийн зээлийн хөрөнгө 109.2 тэрбум төгрөг, Монгол Улсын хөгжлийн сангийн давагдашгүй хүчин зүйлийн улмаас үүсэх орлогын дутагдлыг нөхөх хөрөнгийн үлдэгдлээс 141.5 тэрбум төгрөгөөр тус тус санхүүжүүлэхээр төлөвлөлөө. “Stand by” хөтөлбөрийн шаардлагад нийцсэн бодлогын арга хэмжээ, зорилтод үзүүлэлтүүдийг бүрэн хангаагүй нөхцөлд төлбөрийн тэнцлийг дэмжих зориулалтаар олгогдох хөрөнгийг Монгол Улс авах боломжгүй болох бөгөөд улмаар улсын төсвийн эх үүсвэргүй алдагдал нэмэгдэх бодитой эрсдэл оршиж байна. 

Монгол Улсын Засгийн газар Оюутолгойн орд газрын хөрөнгө оруулалтын гэрээг байгуулж, Монгол Улсад сүүлийн 30 гаруй жил хэрэгжээгүй байгаа томоохон бүтээн байгуулалтын ажлыг бодитойгоор эхлүүлэх нөхцөлийг хангасан. Энэ орд газрын эдийн засгийн эргэлтэнд оруулж эхлэх нь Монгол Улсын эдийн засгийн цаашдын хөгжилд маш таатай боломж, давуу талыг авчрахаар байгаа тул бий болж байгаа энэ ховор боломж, таатай нөхцөлийг аль болох бүрэн дүүрэн, үр өгөөж ихтэй байдлаар ашиглахын төлөө чармайн ажиллаж байна. Төсвийн төслийг өргөн барьсны дараа Хүний хөгжлийн сангийн тухай хуулийн төслийг УИХ хэлэлцэж эхлээд байгаа билээ. 

Уг хуулийн үзэл баримтлал нь Монгол Улсын Засгийн газрын үйл ажиллагааны хөтөлбөрийн зорилт, баримталж буй бодлоготой нийцэж байгаа тул уг хуулийн төслийг ойрын хугацаанд хэлэлцэн баталж 2010 оноос хэрэгжүүлж эхлэх нь зүйтэй гэж Засгийн газар үзэж байна. Хүний хөгжлийн сангаас иргэдэд хишиг, хувь хүртээхдээ эхний ээлжинд ахмад настан, нийгмийн эмзэг бүлгийн иргэдээс эхэлж хамруулах нь зүйтэй юм. 

Эрхэм гишүүд ээ, дараагийн жилүүдийн төсвийн төсөөллөөс үзвэл Засгийн газрын үйл ажиллагааны хөтөлбөрийн хүрээнд тавьсан зорилтууд болон цаг үеийн явцад шинээр гарч байгаа тулгамдсан асуудлуудыг шийдвэрлэхэд 2010, 2011 онуудад улсын төсвийн болон зээл, тусламжийн хөрөнгийн эх үүсвэр хүрэлцэхээргүй төсвийн алдагдал нэлээд хэмжээгээр нэмэгдэх таамаглал гарч байна. Иймээс цаашид банк, санхүүгийн тогтолцоондоо шинэчлэл, өөрчлөлт хийж гадаад, дотоод зах зээлдээ шинээр хөрөнгө босгох болон хувийн хэвшилтэй хамтран ажиллах зэрэг санхүүгийн шинэлэг арга хэрэгслүүдийг бий болгох шаардлага тулгамдаж байгааг анхааралдаа авахыг хүсч байна. 

Засгийн газар төсвийн шинэчлэлийн хүрээнд Төсвийн хариуцлага, тогтвортой байдлын тухай хуулийг боловсруулан УИХ-д хэлэлцүүлэхээр бэлтгэж байгаа бөгөөд төсвийг боловсруулах, хэлэлцэж батлах, хэрэгжүүлэх явцад мөрдөх шинэ зарчим, шаардлагыг тогтоох нь Монгол Улсын зээлжих зэрэглэл, гадаад нэр хүндэд сайнаар нөлөөлөх болно гэж үзэж байна. 

Монгол Улсын Засгийн газраас өргөн мэдүүлж УИХ-ын чуулганаар хэлэлцүүлж буй Монгол Улсын 2010 оны төсвийн тухай хууль болон Монгол Улсыг хөгжүүлэх сангийн 2010 оны төсвийн тухай хууль, Монгол Улсын нийгмийн даатгалын сангийн 2010 оны төсвийн тухай хуулиудын төслийг хэлэлцэн баталж өгөхийг УИХ-ын эрхэм гишүүд та бүхнээс хүсье. 

Анхаарал тавьсанд баярлалаа. 

Д.Дэмбэрэл: Илтгэлтэй холбогдуулан асуух асуулттай гишүүд? Ерөөсөө асуух бүх гишүүд асуух асуултаа асуух боломж олгоно. Ингээд асуух асуулттай гишүүд энд багтахааргүй олон хүн байна. Багтаж байгаа байх. Асуух бүх хүнийг асуулгана. 

Гишүүд ээ, төсвийн эхний хэлэлцүүлгийн явуулахад Монгол Улсын Их Хурлын чуулганы хуралдаан дэгийн тухай хуулийн 25.9-д нэг дэх хэлэлцүүлэгт Засгийн газрын гишүүд УИХ-д ажлаа шууд хариуцан тайлагнадаг байгууллагын дарга болон Үндсэн хуулийн цэцийн дарга, Шүүхийн ерөнхий зөвлөлийн дарга, Улсын ерөнхий прокурорыг байлцуулах ба гишүүд тэдгээрээс асуулт асууж, үг хэлсний дараа төслийг хоёр дахь хэлэлцүүлэгт бэлтгүүлэхээр Байнгын хороонд шилжүүлнэ гэсэн ийм горимоор явагддаг гэдгийг нэгдүгээрт хэлье. 

Энэнтэй холбогдуулаад чуулганы хуралдаанд сайдууд Долгор, Отгонбаяр, Ганди, Бадамжунай, Жаргалсайхан – Байгаль орчин, аялал жуулчлалын яамны дэд сайд, би түрүүн хэлсэн. Гансүх сайд томилолтоор ажиллаж байгаа. Бямбадорж – Үндсэн хуулийн цэцийн дарга, Батмөнх – Улсын ерөнхий прокурорын орлогч, Санрагчаа – Авилгатай тэмцэх газрын дарга, Раднаа – Монгол Улсын ерөнхий аудитор, Лувсанжав – Сонгуулийн ерөнхий хорооны дарга, Мэндсайхан - Үндэсний статистикийн хорооны дарга, Зүмбэрэллхам – Төрийн албаны зөвлөлийн дарга, Ганбат – Сангийн яамны Хууль, эрх зүйн газрын дарга, Ганбат – Сангийн яамны Орлогын хэлтсийн дарга, Нямаа – Сангийн яамны Зарлагын хэлтсийн дарга, Батгэрэл – Сангийн яамны Төсвийн хөрөнгө оруулалтын хэлтсийн дарга, Нарангэрэл – Сангийн яамны Нэгдсэн төсвийн хэлтсийн дарга, Ганбаяр – Шүүхийн ерөнхий зөвлөлийн гүйцэтгэх нарийн бичгийн дарга, Н.Энхбаяр – Ерөнхий сайдын зөвлөх нар оролцож байна. 

Энд бас нэг зүйлийг гишүүд санал хэлэхтэй холбогдуулж гишүүдээс хууль санаачлагчдын зүгээс зарим хуулийн төслийг татан авсан тухай мэдэгдсэн байна. Тухайлбал, эдийн засгийн салбарт баримталж байгаа бодлогын баримт бичигт өөрчлөлт оруулж байгаатай холбогдуулан Засгийн газраас санаачлан боловсруулж 2009 оны 6 дугаар сарын 24-ний өдөр УИХ-д өргөн мэдүүлсэн Төрийн өмчийг 2009-2012 онд хувьчлах үндсэн чиглэл батлах тухай УИХ-ын тогтоолын төслийг татан авч байгаагаа үүгээр уламжилж байна. Монгол Улсын Тэргүүн шадар сайд Алтанхуяг гэсэн байна. 

Мөн УИХ-ын нэр бүхий гишүүд Тэмүүжин, Амаржаргал нарын олон гишүүд УИХ-ын бусад шийдвэрийн төсөл боловсруулах, өргөн мэдүүлэх журмын тухай хуулийн 6 дугаар зүйлийн 6.1-д заасан бүрэн эрх, Монгол Улсын Их Хурлын чуулганы хуралдааны дэгийн тухай хуулийн 17 дугаар зүйлд заасны дагуу УИХ-ын нэр бүхий гишүүд бид 2009 оны 7 дугаар сарын 07-ны өдөр өргөн мэдүүлсэн УИХ-ын гишүүний эрх зүйн байдлын тухай, УИХ-ын тухай хуулийн шинэчилсэн найруулгын хуулиудын төсөлд хуулийн бичилт техникийн хэд хэдэн заалт хийсэн бөгөөд өргөн мэдүүлсэн тухай төслүүдийг татан авч засалт хийх болсон гэдгээ мэдэгдсэн байна. 

Ингээд гишүүд асуултаа асууя. Дамба-Очир гишүүн эхлээд асуултаа тавья. 

Д.Дамба-Очир: Баярлалаа. Тэгэхээр бид нар энэ УИХ-д орж ирээд 4 дэх удаагийнхаа төсвийн батлах гээд сууж байна. 4 дэх удаагийн төсөв батлах хооронд байнга яригддаг хэдэн асуудлууд байгаа юм. Ерөөсөө шийдэж өгөхгүй. Шийдэх зориг гаргахгүй ингээд яваад байгаа. Би нэг 4 асуултыг асууя гэж бодсон юм. 

Нэгдүгээрт, Төсвийн байгууллагын удирдлага, санхүүжилтийн хуулинд өөрчлөлт оруулна. Энийг 2010 оны төсөвтэй хамтран хэлэлцэнэ гэж ярьсан. Сангийн яам яагаад энийг оруулж ирэхгүй байна аа? Орон нутгийн санхүүгийн биеэ даасан байдлыг бэхжүүлж авъя, орон нутгаа дэмжье, бүх юмыг энд улсын төсөвт төвлөрүүлэхээ болъё гэж дээр дооргүй яриад л байгаа. Тэгээд хуульд нь өөрчлөлт оруулахгүй, энэ удаагийн 2010 оны төсөв дээр ерөөсөө ямар ч өөрчлөлтгүйгээр орж ирж байна. Нэгдүгээрт. Энийг хэзээ хийх юм бэ? Энийг яаралтай хиймээр байна. Болохгүй бол УИХ-ын гишүүд нь өөрсдөө хууль санаачлаад явж байгаа. Тэрийг нь тэгвэл оруулж ирж асуудлыг шийдэхгүй бол болохгүй нь ээ. 

Хоёрдугаарт, төрийн албан хаагчдын тухай, орон тоог бол цомхотгоно, багасгана, бүтцийг нь багасгана гэж байнга л ярьж байгаа. Өнгөрсөн жил гэхэд 30 гаруй мянган төрийн албан хаагчид дахиад нэмэгдсэн. Ярих нь нэг өөр, хийж байгаа ажил нь нэг өөр болоод байна. Энэ жил бол ерөөсөө цомхотгож байгаа, багасгаж байгаа юм ерөөсөө энэ төсөв дээр орж ирсэнгүй ээ. Энийгээ хэзээ хийж эхлэх юм бэ? 

Гуравдугаарт, 2008 онд УИХ-д бид нар нэр дэвшиж байхад намуудын амласан амлалтууд байгаа. Алдарт эхийн одонгоос авахуулаад олон амлалтууд энэ төсөвт сууж орж ирсэнгүй ээ. Бас л энэ 2010 онд ерөөсөө нэг ч юм бид нар хэрэгжүүлж чадахгүй юм байна. Очоод хэлэх үггүй л байх юм байна. Энийг хэзээ хийж орж ирэх юм бэ?

Дөрөвдүгээрт, Нийгэм, хөдөлмөрийн яаманд үүрэг өгч байгаад би Ганди сайдын энэ зунжингаа ноцолдож байгаад, тэгээд нэг юу яасан гэж ойлгож байгаа. Үнэхээр нийгмийн эмзэг бүлгүүд нь тэр хүүхдийн мөнгө, бусад халамжийн мөнгөнүүдийг хүргэе гэсэн гэж. Гэтэл энэ удаагийн 2010 оны төсөвт бас л энэ өөрчлөлтүүдийг нийгмийн халамжийн реформуудыг хийхээргүйгээр, оруулж ирж тусгахааргүйгээр оруулж ирж байна. Олон улсын Валютын сан, Засгийн газар энэ тэр бол өмнө нь үүрэг хүлээсэн гэж би ойлгож байгаа. Яг эзэндээ хүргэе, эмзэг бүлэгт нь хүргэе тэр мөнгийг гэж. Тэгээд энэ асуудлуудаа хэзээ ингэж шийдэж, төсөвтөө суулгаж оруулж ирэх юм бэ гэдгийг би асуух гэсэн юм. 

Д.Дэмбэрэл: Баярцогт сайд хариулъя. 

С.Баярцогт: Нэгдүгээрт, Төсвийн байгууллагын удирдлага, санхүүжилтийн тухай хууль, Нэгдсэн төсвийн хууль хоёрыг нэгтгэж нэг хуулийн төсөл болгоод бэлтгэж байгаа. Энийг энэ чуулганд өргөн барина. Үүнээс гадна Төсвийн тогтвортой байдлын тухай хуулийг ба өргөн барина. Ер нь Төсвийн тогтвортой байдлын хууль нь материаллаг хууль болно. Ерөнхий зарчмуудыг суулгасан. Төсвийн байгууллагын удирдлага, санхүүжилтийн хууль, Нэгдсэн төсвийн хууль бол илүү төсвийн процессын хууль болно. Төлөвлөлт, батлах үйл явц, хуваарилалт, Төсвийн ерөнхийлөн захирагч нарын эрх, үүрэг гэх мэтчилэн. Одоо хийгдэж байгаа төсөл бол угаасаа орон нутгийн эрх мэдлийг нэмэгдүүлэх зарчмаар хийх ийм зорилттой байгаа. Тэгэхээр энэ асуудал бол маш богино хугацаанд боловсруулагдаж байгаа. Өмнөх Засгийн газрын үед боловсруулалт нь эхэлсэн байсан. Бид Олон улсын байгууллага, бусад улсын туршлага, өөрсдийн өнгөрсөн туршлага дээр энийгээ бэлдэж оруулж ирнэ. Төсвийн байгууллагын удирдлага, санхүүжилтийн хуулийг 1997-2002 оны хооронд туршиж, хэлэлцэж ярилцаад 2002 онд батлан 2003 онд хэрэгжүүлсэн. 

Өөрөөр хэлбэл, энэ маш том реформын шинжтэй өөрчлөлтүүд хийгдэх учраас тодорхой цаг хугацаа шаардагддаг, хэрэгжилт нь магадгүй төсвийн нэг жил биш, төсвийн хоёр жил ч юм уу дамнаж хэрэгжих ийм бололцоотой төслүүд байгаа. Энэ талаар бид нар өнгөрсөн хагас сайн өдөр нийт УИХ-ын гишүүдэд тодорхой хэмжээний танилцуулга хийсэн байгаа. Ер нь өргөн баригдахаасаа өмнө бид нар маш сайн судалгаа хийж байгаа. Дээрээс нь орон нутгийн бүх Засаг дарга нар, сумдын бүх Засаг дарга нараас энэ хуультай холбогдуулан санал авч байгаа. Ингэж энэ хуулийн төслийн боловсруулж оруулж ирнэ. Энэ дээр орон нутгийн төсвийн эрх мэдлийг нэмэгдүүлэх талд нь илүү их зүйлийг хийж байгаа гэдгийг хэлмээр байна. 

Төрийн албан хаагчдын тооны хувьд 30 мянгаар бол өсөөгүй. Одоо 2008 оны тоогоор хүлээгдэж байгаа гүйцэтгэлээр нийт тоо гаргаж үзэхэд төрийн албан хаагчид 137 мянга байгаа. Тэгэхээр энэ төрийн албан хаагчдыг давхардлыг нь арилгах, орон тоог нь бууруулах асуудлыг тавьсан. Тэгэхээр хямралтай жил Засгийн газрын түвшинд энийг ярьсан. Орон тоон бууруулах уу, эсвэл цалин, тэтгэвэр, тэтгэмжийг нэмэхгүй тогтвортой барих уу гэдэг асуудал. Тэгэхээр энэ хямралын жил тодорхой хүмүүс ажилгүй болох юм бол цаана нь тэр хүнийг дагаад өрх, гэр бүлээрээ орлогогүй болно. Тэгэхээр нийт улс орон даяар авч хэрэгжүүлсэн бодлого бол ажлын байрыг хадгалах тухай асуудал байсан учраас орон тоог цомхотгох, нэгтгэх тухай асуудлын хөндөөгүй ээ. Ийм зүйл байгаа гэдгийг хэлмээр байна. 

Алдарт эхийн I, II одонтой хүмүүсийн авдаг тэтгэмжийг нэмэгдүүлнэ гэсэн Хувьсгалт намын мөрийн хөтөлбөр байгаа. Цалинг 3 дахин нэмэгдүүлнэ гэсэн МАХН-ын мөрийн хөтөлбөр байгаа. Хамтарсан Засгийн газар байгуулагдаад Засгийн газрын мөрийн хөтөлбөр боловсруулахдаа энэ заалтуудыг бүгдийг нь мөрийн хөтөлбөртөө оруулсан. Тийм учраас Засгийн газар энийг хийж хэрэгжүүлэх зорилттой байгаа. Засгийн газрын байгуулагдсан анхны жил 2008, 2009 онд бол дэлхий нийтийг хамарсан маш том хямрал болсон. Хүлээгдэж байгаа гүйцэтгэлээр сая Ерөнхий сайдын илтгэлд гарлаа. 1-1.5 хувийн өсөлттэй байна. Бидний баталсан зорилт бол 10.1 хувь байсан. 

Тийм учраас Засгийн газар дээр төсвийг хэлэлцүүлэхдээ 3 удаа ярилцаад энэ нийгмийн халамж дээр амалсан амлалтуудынхаа хэрэгжилтийг эхлүүлэх үү? Эсвэл бодит эдийн засгаа дэмжих үү гэдэг асуудлыг яриад ер нь бодит эдийн засгаа эхний ээлжинд дэмжих хэрэгтэй юм байна. Өсөлтийг бий болгож байж нийгмийн халамжийн бодлогоо үргэлжлүүлье гэдэг үүднээс хөрөнгө оруулалтаа бид нар 2007, 2008 оны түвшинд хүргэж нэмэгдүүлсэн байгаа. Ингээд нийт дүнгээрээ 450 орчим тэрбум төгрөгөөр хөрөнгө оруулалтаа тавьсан. Ингэж бодлогын асуудал байсан. Энэ асуудал Засгийн газрын түвшинд их хэмжээгээр яригдсан. Тооцоо судалгааг нь хийсэн байгаа. 

Халамжийг нэгтгээд зайлшгүй шаардлагатай хүмүүсийг хүргэнэ гэдэг 

Д.Дэмбэрэл: 5 минутын горим дээр явж байгаа. Оновчтой бөгөөд маш тодорхой хариулъя. Сангийн сайд.

С.Баярцогт: Халамжийн хувьд бол тооцоо, судалгаа, аргачлал юмнуудыг нь хийсэн байгаа. Зорилтын хувьд бол эхний ээлжинд бүх халамжуудыг үндсэнд нь нэгтгэнэ гэдэг ийм зорилт байгаа. Нэгтгэсний дараагаар зорилтод бүлгүүдэд хүргэе гэсэн. Тэгээд энэ удаагийн төсөв дээр бол оруулах уу, үгүй юу гэдгээ нилээн ярилцаад гурван үндсэн шалтгаанаар хойшлуулъя. Хэрэгжилтийг нь. Энийгээ бол Олон улсын Валютын сан, хандивлагч байгууллагуудтай ярилцсан. Ямар үндсэн шалтгаанууд байсан гэхээр нийт өрхийн орлого бол буурсан байна. Тийм учраас халамж, тэтгэвэрт олгогдож байгаа мөнгүүд бол өрхийн орлогын тодорхой хэсгийг бүрдүүлж байна. Нэг. 

Хоёрдугаарт, 2008 онд хоёр нам хоёулаа улс төрийн өндөр амлалт өгсөн байгаа. Хүлээлт бол иргэдийн зүгээс өндөр байгаа. Энэ хүлээлтээ биелүүлээгүй байж өмнөх амлалтуудаа ингээд нийгмийн халамжийн амлалтуудаа багасгах юм бол буруу болно гэсэн ийм зүйл байгаа. Гуравдугаар асуудал нь техникийн хувьд бид нар зорилтод бүлгээ тодорхойлох аргачлалыг Азийн хөгжлийн банк, Дэлхийн банктай хамтарч хийж байгаа. Энэ аргачлалаа техникийн хувьд бүрэн дүүрэн боловсруулж хэрэгжүүлж амжаагүй байгаа. Ийм гурван үндсэн шалтгаанаар хойшлуулсан байгаа гэдгийг хэлье. 

Д.Дэмбэрэл: Гишүүд аль болох эхний өгч байгаа минутанд багтаж асуувал сайн байна. Дамба-Очир гишүүн тодруулъя. 

Д.Дамба-Очир: Засгийн газраас ингээд хэрэгжүүлэх гэж байгаа юмнууд нь би бэлдэж байгаа энэ тэр гэдгийг сайн ойлгож байна. Хийгдэж байгаа гэдгийг. Гэхдээ л хэрэгжүүлж эхэлнэ гэдэг юм явахгүй байгаад байхгүй юу. Тэгээд ингээд бэлдэж байгаа хийж байгаа гээд л. Энэ дээр оруулж ирж болохгүй байна гэсэн л юм яригдаад байна. Хоёрдугаарт, их тодорхой юм ярих хэрэгтэй байгаа юм. Төсвийн байгууллагын удирдлага, санхүүжилтийн хууль гэдгийг бүтцээр нь тэр чигээр нь өөрчилнө гэхээр нилээн удна гэж яриад байгаа. Тэгвэл бид нар их тодорхой юм хэлж байгаа. Төсвийн байгууллагын удирдлага, санхүүжилтийн хуулинд орон нутагт нь үлдээж байгаа ашигт малтмал ашигласан нөөцийн татварын орон нутгийн төсөвтэй тэнцэхүйц хэмжээний хөрөнгийг орон нутагт нь санхүүгийн дэмжлэг болгох үүднээс, орон нутгийг хөгжүүлэх үүднээс үлдээгээдэх гэж хуулинд байгаа юм. Ашигт малтмалын хуульд байгаа юм. Энийгээ Сангийн яам хэрэгжүүлээч ээ гэж тавьсан. Энийг л хийгээдэх гэхээр тойроод өөр өөр юмнууд тайлбарлаад гүйлдээд байгаа. Энэ бол тийм их том тооцоотой, их мөнгө шаардагдахгүй юм байна лээ. 

Д.Дэмбэрэл: Сангийн сайд

С.Баярцогт: Дамба-Очир гишүүний тавьж байгаа асуудлыг бол ойлгож байгаа. Энэ асуудал бол байнга хөндөгдөж яригддаг. Ашигт малтмалын тухай хууль 2006 онд батлагдсанаас хойш хэрэгжиж эхлэхдээ яг одоогийн энэ аргачлалын дагуу хэрэгжээд эхэлсэн байгаа. Тэгэхээр энэ ойлголтыг нэг тийш нь болгож жигдлэх ёстой. Нэг асуудал. Хоёрдугаар асуудал нь одоо энэ жилийн төсөв дээр улсын төсөвт татан төвлөрүүлдэгээрээ нийт дүн 6 аймаг байснаа энэ жилээс өссөн байгаа. 13 аймаг болсон байгаа гэдгийг хэлмээр байна. 

Д.Дэмбэрэл: Ганбямба гишүүн
Н.Ганбямба: Баярлалаа. Төсвийн орлого манай Монгол Улсын эдийн засгийн идэвхжилт хамгийн өндөр байсан 2007, 2008 оны үеийн түвшинд ийм өндөр орлого орж ирж байх юм. Одоо энэ хямрал дуусаагүй үргэлжилж байгаа гэж сая илтгэлд гарлаа. 2008 оны хамгийн их орлоготой байсан зэсийн баяжмалын хамгийн өндөр үнэтэй байсан үеийн орлоготой тэмцэх хэмжээний орлого та өргөн барьж байна. Тэгээд энэ орлогоо хэрэгжүүлж чадах юм уу? Орлогоо буруу тооцчихлоо, тооцоогоо буруу хийчихлээ уучлаарай, төсвийн тодотгол хийе гээд он гаргаад бас тэгэх юм биш биз дээ? Одоо энэ орлого бол дэндүү өндөр орлого байгаа юм. Хамгийн өндөр байсан үе. Эдийн засгийн идэвхжил хамгийн өндөр байсан үетэй адилхан хэмжээний орлого орж ирсэн байна. 

Хоёрдугаар хэсэг нь зарлага хэсэг дээр аваад үзэхээр яг ноднингийн ярьж байсан нөгөө л дутагдлаа бид жил жил яриад байх юм. Сангийн сайд аа, яг нөгөө үр ашиггүй зарлагууд тэр чигээрээ нэмэгдээд нэмэгдээд, одоо энэ дотор та хар даа. Бараа, үйлчилгээний худалдан авах зардал чинь 1 триллион 76 тэрбум төгрөгт болоод 22.2 хувиар нэмэгдээд ороод ирж байна. Захиргааны зардал 25.2 хувиар нэмэгдээд ороод ирж байна. Урсгал зардал 11.10 гаруй хувиар өсөөд ороод ирж байна. Бид нар чинь хөнжлийнхөө хирээр хөлөө жийх ёстой шүү дээ. Би зүгээр өргөн барьсан хувийг л ярьж байна. Өргөн барьсан таны оруулж ирсэн энэ тооцоон дээр чинь би асууж байна. Энийг хийж чадах юм уу? Ийм өндөр орлого тавьчихаад хямрал гэж яриад байгаа. Хямрал арилаагүй байж байдаг. Гэтэл 2008 оны хамгийн өндөр орлоготой үеийн төсвийн орлогыг давтаад оруулаад ирчихсэн. Гэхдээ энэ татварын ачааллаа та хар даа. 24 хувиар байсныг 27 хувь болгож нэмэгдэж байна. Энэ хямралтай үед зохистой үе юм уу? Нөгөөтэйгүүр энэ зарлага дотроо та түрүүн гишүүний асуултанд хариулахдаа ярьж байна. Төрийн албан хаагч нэмэгдээгүй юм яриад байх юм. 117 мянган төрийн албан хаагчтай байсан. Одоо 150 мянга гараад явж байна. Улсаас цалин авдаг хүмүүсийн тоо. Энэ чинь хамаагүй нэмэгдсэн байгаа биз? 

Хоёрдугаарт, та нар бүтцийн өөрчлөлт хийх юмыг оруулж ирэхгүй цаг алдсанаас болж байгаа юм. УИХ-ын тогтоол жилийн өмнө гарсан. Бүтцийн өөрчлөлт хийгээд захиргааны зардлыг хэмнээд оруулаад ир гэсэн чинь одоо болтол орж ирээгүй, харин дотроос нь ингээд хэмлээд яахаар сөрөг үр дагавар их гарч ирж байгаа биз? Одоо танай Сангийн яам мөнгөгүй болсон байгаа биз дээ? Хэнтий аймгийн Биндэр сумаар жишээ авахад хэвлэл захиалгын зардал 17 мянга, холбооны зардал 27 мянга гээд солиод хэлчих шиг боллоо. Дээрээс нь тогтмол зардлын 50 хувь хэмнэнэ гэхээр 20 градусын дулаантай өрөөгөө 10 градус болгох юм уу гэсэн асуулт тавьж байгаа. Хөдөө орон нутагт. Энэ чинь буруу хэмнэлт байхгүй юу. Бүтцийн өөрчлөлтөө хэмнээд, агентлагууд, дарга нарын орон тоо хэмнэ гэсэн болохоос ажлын байр хадгалж үлдэнэ гэдэг чинь дарга нарын орон тоо биш шүү дээ. Өөрөөр хэлбэл, тэндээс чөлөөлөгдсөн тэр их хөрөнгөөр жижиг, дунд бизнестэй болгох тэр хөтөлбөр хэрэгжүүлээд ажлын байртай болох боломж байгаа. Цаана нь. Тэгэхгүй зүгээр л дарга нарынхаа орон тоог хэмнэж байгаагаа ажлын байрыг бид нар хэвээр хадгалж үлдэж байна гээд буруу өнцгөөс нь яриад байх юм. 

Дараагийн асуулт, цалингийн системээ өөрчилж болохгүй юм уу? Системээ өөрчлөх юм бол үр дүнтэй нь холбоод үр дүнгээрээ цалин авдаг болох юм бол өндөр цалин авах боломж байгаа юм. Өөрөөр хэлбэл, эрүүл мэндийн салбар, боловсролын салбар дээр зах зээлийн үнэлгээ гаргаад ирэх юм бол хамгийн өндөр үнэтэй салбар бол энэ шүү дээ. Өнөөдөр дандаа хуучин системээрээ цалингаа, нэг ингээд нэг иргэний хөдөлгөөн гараад ямар ямар шаардлага тавьснаар нэмээд л явж ирдэг яг хуучин системээрээ яваад байгаа юм. Одоо цалин зах зээлийн үнэлгээг хийчих юм бол цалингийн системээ шинэчлэх юм бол өндөр цалин авах боломжууд цаана нь байгаа юм. Тэгэхээр энэ орон тооны асуудал ч гэсэн их цэврээр шийдэгдэх боломжтой. Энэ хөрөнгө оруулалтын үр ашгийг дээшлүүлэх талаар анхаарахгүй бол одоо энэ 380 тэрбум төгрөгөөр хөрөнгө оруулалт энэ шинэ төсөвт орж ирж байна л даа. Тэгээд энэ жилийн 400 тэрбум төгрөгийг зардаг шиг хөрөнгө оруулалтгүй хэсэг нь дэндүү их байгаа шүү дээ. Би бүр цаг байвал зөндөө олон баримт тооцохоор байгаа юм. Гэтэл энэ дээр жаахан төрийн оролцоог багасгаж өгөөд. /минут дуусав/

Д.Дэмбэрэл: Баярцогт сайд

С.Баярцогт: Би Ганбямба гишүүний болгоомжлолыг ойлгож байна. Өөрөөр хэлбэл, өнгөрсөн жил бид нарыг төсөв өргөн бариад хэлэлцэж байх хооронд зэсийн үнэ бол бараг 2 дахин унаж байсан. Өргөн бариад хэлэлцүүлж байх явцад. Тийм учраас бид нар өргөн барьсан төсвөө батлах явцдаа тодотгож бууруулж байсан. Энэ жилийн хувьд бол бид нар нилээн өөдрөг зорилт тавьсан байгаа. Хүлээгдэж байгаа гүйцэтгэлээр дотоодын нийт бүтээгдэхүүний өсөлтийг бид нар бодитоор 4.5, зорилт дээр 7.4 гэж үзэж байгаа юм. Хамгийн гол өсөлтийг хангах бололцоо юун дээр байна гэж үзэж байгаа гэхээр хөдөө аж ахуйн үйлдвэрлэл дунджаар 3.7-4.5 хувийн өсөлт гаргана, Оюутолгойн гэрээ зурагдсан. 

Бидний өмнө тооцож байсан уул уурхайн үйлдвэрлэл маш их хэмжээгээр сэргэж байгаа. Зөвхөн Оюутолгойн гэрээ зурагдсаны дараагаар хоёр төсөл дээр 1.3 тэрбум америк долларын хөрөнгө оруулалт шууд дагалдаад сарын дараа орж ирж байгаа. Тийм учраас бид нар орлогын хувьд бол яг хямралын дараагийн жил гэсэн хэдий ч нилээн өндөр хэмжээгээр тавьсан байгаа. Энэ дээр бид нар болгоомжтой өөдрөг маягаар хандах ёстой гэсэн Ганбямба гишүүний саналтай нэг байгаа. Бид нар 2.3-аар хийсэн байгаа. Хамгийн өндөр өсөлттэй жилдээ 2.2 орчим байсан. Тийм учраас бид нар орлого, зарлагын одоогийн тооцоог зардал, орлого тус бүрээр нь авч үзсэн. Энэ байдлаар тооцож үзээд энэхүү төсөөлөл нь бололцоотой юм гэж үзэж байгаа. Үнэхээр нөхцөл байдал зарим эдийн засагчдын хэлж байгаагаар хямралын хоёр дахь давалгаа бол явна. Ингэж үзвэл зайлшгүй тодотголын асуудал бол яригдах байх. Тэрнээс бодит нөхцөл байдал, тооцоо, судалгаа бол яг одоогийн байгаа эдийн засгийн тооцоо, судалгаан дээр үндэслэгдэж хийгдсэн. Манай тооцоо, судалгааны дутагдалтай тал нь юу гэхээр бүтцийн үзүүлэлт төрөлжөөгүй учраас уул уурхай дээрээ түшиглэсэн байгаа. Зэс болон алтны үнэ манай орлогын бүтцэд маш их хэмжээгээр нөлөөлдөг ийм нөлөөлөлтэй байгаа гэдэгтэй санал нэг байна. 

Төрийн албан хаагчдын тооны хувьд бол яг одоо цалин авч байгаа албан хаагчид бол 154 мянга байгаа юм. Энэ тоо яагаад өссөн бэ гэхээр 2008 онд төсвөөс гадуур байдаг, төрөөс санхүүждэг, өөрөө өөрийгөө санхүүжүүлдэг төрийн чиг үүрэг гүйцэтгэж байсан байгууллагуудыг бүгдийг нь татаж төсөв рүү оруулж ирсэн байгаа. Тийм учраас тоо бол өссөн. Тэгэхээр би дахин хэлэхэд удирдах ажилтны тоо бол өсөөгүй ээ. Удирдах ажилтны тоо одоогийн байдлаар 8573 байгаа. Харин үйлчилгээний буюу гүйцэтгэх албан хаагчдын тоо бол өссөн байгаа. Таны хэлсэн 2003 оны тоо буюу 117 мянган хүнтэй байхад гүйцэтгэх ажилтан 89 мянга байсан бол одоогийн цалин авч байгаа тоогоор бол 103 мянга, үйлчилгээний ажилтан тэр үед 33 мянга байсан. Одоо бол 34 мянга. Тэгэхээр тоон дээр гарч байгаа өөрчлөлт маань бол үндсэндээ гүйцэтгэх ажилтан, үйлчилгээний ажилтан дээр гараад байгаа тоо. Тэрнээс удирдлага түвшингийн ажилтны тоо бол яг тухайн дүнтэй өсөлт бол байхгүй байгаа юм. 

Дараагийн асуудал нь зардалтай холбоотой асуудлууд байгаа. Үндсэндээ Засгийн газар байгуулагдсанаас хойш энэ бол 5 дахь төсөв болж байгаа. Гурван тодотгол хийсэн. Хоёр төсөв оруулж ирж байгаа. Дандаа бууруулж тодотгол хийсэн ийм үе байгаа. Зөвхөн 2008 оны 7 дугаар сарын тодотгол бол хөгжүүлэх сан дээр өсөлт гаргаж хийсэн. Зэсийн үнэтэй холбогдуулж. Тэгэхээр бүх талдаа бол урсгал болон тогтмол зардал дээр төсвийн байгууллагуудын хооронд өр үүссэн байгаа юм. 11 орчим тэрбум төгрөгийн өр үүссэн. Энийг нь Төсвийн ерөнхийлөн захирагч нарт эрх олгоод урсгал зардал дотроо зохицуулалт хийе гэдэг ийм маягаар зохицуулалтыг нь хийж зохицуулсан байгаа гэдгийг хэлье. 

Д.Дэмбэрэл: Цалингийн системийг юу болов? Ганбямба нэмээд асууя. 

Н.Ганбямба: Цалин тэнд хариулах байх. Хамгийн гол нь нөгөө захиргааны зардал бууруулах дээр боломжийн зөндөө юм байсан шүү дээ. Ноднин яг өдийд ярьж байсан энэ олон яамдуудыг нэг байшинд оруулаад энэ захиргааны зардалтай холбоотой маш олон боломжийн юмнуудыг бид нар хийх боломжтой. Ноднин яг өдийд асуулт, хариултаар явж байсан. Та ерөнхийдөө зөв санал байна гэдэг мөртлөө ам ажлын зөрүү ийм хол явсан байгаа байхгүй юу. Энэ цалингийн нэмэгдэл дотор чинь тэр агентлаг энэ том бүтэц чинь дэндүү том данхайгаад байгаа. Монгол Улс бол ийм том толгойтой, доошоо ийм шувтан болчихсон. Данхгар том бүтцийг өөрчлөх асуудал яриад УИХ-ын тогтоол гаргаад өгч байхад өдий хүртэл өргөн барихгүй, өнөөдөр бас дахиад өөр юм яриад, ирэх онд бол ерөөсөө өөрчлөлт хийхгүй л гэж та амлаад байна. Тэгэхээр энэ захиргааны зардалдаа дарагдлаа шүү дээ. Ерөөсөө үр дүнтэй арга хэмжээнүүд явагдахгүй байна. 

Хоёрдугаарт, үр ашиггүй зардлыг багасга гэж хэлээд байгаа болохоос хөрөнгө оруулалтан дотор чинь үр ашигтай юм аягүй бага явж байна. Хөрөнгө оруулалтынхаа тэр 380 тэрбум төгрөгөө эргээд харахад чинь эдийн засгийн үр ашиг өгөх нь хэд байна гэдэг юмаа тооцож оруулж ирэх ёстой байсан шүү дээ. /минут дуусав/

Д.Дэмбэрэл: Ганди сайд тэр цалингийн системийн асуудлыг тодорхой хариулъя. 

Т.Ганди: Баярлалаа. Ганбямба гишүүний асуултанд хариулъя. Их сонирхолтой асуулт асууж байна. Цалингийн системийн өөрчлөлт, хөдөлмөрийн эдийн засгийн хамгийн өөрчлөлтүүдийн нэг болно гэж тооцож байгаа. Өнөөдөр улс төрийн намууд юм уу, хууль тогтоох байгууллага, бусад хөндлөнгийн хүчин зүйлээс цалинг механикаар нэмдэг энэ үзэгдэл өөрөө энэ хөдөлмөрийн эдийн засагт энэ гажуу тогтолцоо, үнэлэмжийг бий болгоод байна гэж ингэж олон улсын байгууллагын шинжээчид бас үзэж байгаа юм. Ийм учраас үндсэн чиглэл дотор ганц өгүүлбэрээр орсон байгаа. Цалингийн шинэчлэлийн асуудлыг 3 үе шаттай хийе. 

Нэгдүгээрт, мэргэжлийн салбарын үйл ажиллагааны стандартуудыг их оновчтой болгоё. Ингэснээр ямар хөдөлмөрт ямар тарифт үнэлгээ бий болох вэ гэдэг асуудлыг шинжлэх ухааны үндэслэлтэй тогтоох асуудал их чухал байна. Би ганцхан жишээ авч хэлье. Жишээ нь, эрүүл мэндийн салбарт гэхэд нярайн эмч, хэвлийн цээжний мэс ажилбар хийдэг эмч хоёрын хөдөлмөрийн үнэлэмж, тариф, стандарт бол өөр байх ёстой. Ийм байдлаар салбарын үнэлэмж, хөдөлмөрийн стандартуудыг оновчтой болгосны үндсэн дээр цалингийн суурь бол бас их тийм шинжлэх ухааны үндэстэй тогтох ёстой. 

Хоёрдугаарт, хөдөлмөрийн хөлсний доод хэмжээг ялгаатай тогтоож эхлэе. Ингэснээр баялаг үйлдвэрлэж байгаа салбарт ажиллаж байгаа хүмүүсийн хөдөлмөрийн үнэлэмж, доод хэсэг нь ямар байх вэ, төрийн албан хаагчид буюу Засгийн газар ажил олгогчийн субъектын зүгээс олгож байгаа цалин ямар байх вэ гэдэг ялгааг бол оновчтой тогтоож өгье. 

Гуравдугаарт, салбарын онцлогтой уялдуулсан хүнд, хортой нөхцөл, нэмэгдэл, урамшууллын системийг боловсронгуй болгоё гэсэн ийм байдлаар цалингийн реформын шинэчлэл хийхгүйгээр ерөөсөө хөдөлмөрийн эдийн засгийн шинэчлэлт явагдахгүй нь ээ гэдэг ийм ойлголтоор бид ажиллаж байна. Энэ 7 хоногийн сүүлээр олон улсын хөдөлмөрийн байгууллагуудтай цалингийн шинэтгэлийн асуудлуудын зөвлөгөөнүүдийг эхлэнэ. Ингэснээр хөдөлмөрийн хөлсийг шинэчлэх, үйл ажиллагааны стандартыг шинэчлэх, онцлог байдлуудаар урамшуулал, нэмэгдлүүдийг олгох талын асуудлуудыг яаж тогтоох вэ гэдэг энэ мэргэжлийн томхон зөвлөгөөнүүдийг хийнэ. Ингэж байж бид нар цалингаа шинэчлэн хөдөлмөрийг зөв, шударга үнэлэмжтэй болгохгүй бол нэг удаагийн 10 хувийн нэмэгдэл, 20 хувийн нэмэгдэл гэдэг маань өөрөө маш шударга биш үнэлэмжийг бий болгодог. Тэгээд энэ цалин, хөлсний системийн гажуудал үүсгээд байгаа гол гогцоо нь энд явж байна гэж үзэж байгаа. Баярлалаа. 

Д.Дэмбэрэл: Дараагийн асуултад хариулах явцдаа нэмээд Баярцогт сайд хэлье. Одоо Буд гишүүн асуултаа тавья. 

Р.Буд: Баярлалаа. Нэгдүгээрт, интернэтэд тавьсан байна лээ. Олон улсын 2009 оны эдийн засгийн өсөлтийг. Энүүгээр ер нь манай улс нилээд доогуур 1.5 хувийн өсөлттэй орж байгаа. БНХАУ гэхэд энэ онд 8 хувийн эдийн засгийн өсөлттэй гэсэн. Европын холбооны улсуудыг бүгдийг нь дараалуулаад тавьсан байсан. Тэгээд энэний гол шалтгааныг юу гэж үзэж байгаа вэ? Манай хөөсөн эдийн засаг үнэхээр тэрнээс нөлөөлсөн үү? Эсвэл өөр ямар үзүүлэлтүүдээр нөлөөлсөн бол энэ дээр санхүү, эдийн засгийн төв байгууллага анализ хийсэн үү? 

Хоёрдугаарт, төсвийн зарлагыг бууруулах талаар 2009 оныг 2010 онтой харьцуулахад ямар арга хэмжээ тусгаж оруулж ирэв ээ? Хэдэн хувиар буурч байгаа вэ? Энд би тэр орон тоо, зохион байгуулалт, янз бүрийн юм ярихаас гадна төрийн үйл ажиллагаа, ажил үйлчилгээнээс хувийн сектор луу шилжүүлэх замаар төрийн ачааг хөнгөлөх, хувийн секторыг хөнгөлөх ийм боломж байна гэдгийг бид нар олон арван жил ярьж байгаа. Тийм учраас яг яам, тусгай газар, агентлагийн түвшингээс төрөөс хувийн хэвшил рүү шилжүүлж хийлгэсэн ямар ажил, үйлчилгээ байна вэ? Хэдэн ажлын байр бий болсон бэ гэсэн 2 дахь асуулт байна.

Гуравдугаарт, сая Ерөнхий сайдын илтгэлд ч гарлаа. Энэ онд хөрөнгө оруулалтын төлөвлөгөөний 6 орчим хувийг хүнс, хөдөө аж ахуйн салбарт зарцуулахаар 45 орчим хувийг нь дэд бүтцийн салбарт, 28 хувийг нь боловсролын салбарт гэж хэлэх шиг боллоо. Тэгэхээр энэ хөдөө аж ахуйн бүтээгдэхүүнийг үнэ цэнэтэй болгох, малчдын мөнгөн орлогыг нэмэгдүүлэх, мал, мах бэлтгэх, малыг хөлөөр нь бэлдэцээр гаргах тал дээр ирэх онд хэдий хэмжээний хөрөнгө оруулалт тавьж ямар ахиц өөрчлөлт гарах гэж байна вэ? Яг тодорхой тоо, мөнгөн дүн надад хэрэгтэй байна. Хөдөө ажиллаж амьдарч байгаа малчдын малын гаралтай түүхий эд бүтээгдэхүүн, хэдэн хувиар өсч гадаадад гаргах уу, тэрнээс хөдөө аж ахуйн бүтээгдэхүүний үнэ яаж өсөх вэ? Түүний орлогоор хөдөөгийн малчдын үнэлэмж, орлого, мөнгөн орлого хэдэн хувиар нэмэгдэх вэ гэсэн гурав дахь асуулт байна. 

Дөрөвдүгээрт, малыг эрүүлжүүлэх тал дээр анхаарахгүй бол мал хувьчлагдсан, түүнийг дагаад мал эмнэлгүүд хувьчлагдсан. Ер нь хүнд байдал бий болоод байна. Жишээ нь, Завхан аймаг, Сүхбаатар аймагт бруцеллёз өвчин маш их байна. Дэлхийн олон улсын байгууллагаар төсөл хэрэгжих гэж байгаа. Харамсалтай нь сая өчигдөр, уржигдар хэлэлцэх явцад энэ асуудал дээр тавигдсан хөрөнгө дутагдалтай байгаа талаар мэргэжлийн яамтай ярьж байгаад асуудал ороод ирэхэд бодлогын баримт бичигт орж чадаагүй. Тийм учраас цаашид энэ асуудлыг дэмжих тал дээр тэр хөрөнгө мөнгийг нь нэмэгдүүлэх тал дээр мэргэжлийн яам юу гэж үзэж байгаа вэ гэсэн дараагийн асуулт байна. Ажилгүйдэл, ядуурлыг бууруулах асуудал дээр бид нар ярьдаг. Жил бүр 60 мянган ажлын байр болгоно. Айл бүрээс нэг хүнийг ажлын байраар хангаж, өрхийн орлогыг сая төгрөгт хүргэнэ гэсэн ийм амлалт баримт бичигт туссан. Энийг хэрэгжүүлэх талаар мэргэжлийн яам ямар бодлого тусах вэ? Ирэх жил ажилгүйдэл, ядуурал хэдэн хувиар буурах вэ? Айлын мөнгөн орлого хэдэн хувиар өсөх гэж байна вэ? 

Төмс, хүнсний ногооны дундаж үнэ дэлхийн зах зээлийн үнээс өндөр, 30-40 хувиар өндөр бэлдэцтэй байгаа тухай асуудлыг мэргэжлийн байгууллагууд олон улсын байгууллага дүгнэлт хийсэн байна лээ. Ийм маягаар Атрын III аян яваад байвал цаашид өрсөлдөх чадваргүйгээр баахан мөнгө хаясан, үр дүнгүй юм болох вий. Ийм учраас энэ дээр мэргэжлийн яам ямар үнэлэлт, дүгнэлт хийж байгаа вэ? Цаашид дотоодод борлуулах хийгээд ер нь борлуулалтын орлогыг нэмэгдүүлэх, зах зээлээ өргөжүүлэх тал дээр, нэмэлт бүтээгдэхүүн бий болгох тал дээр ямар бодлого баримталж байна вэ гэсэн дараагийн асуулт байна. 

Мөн мянганы замын хэвтээ тэнхлэгийн бүтээн байгуулалтын ажил, ер нь мянганы зам чинь яг хэвтээ тэнхлэгээр нэрлэсэн шүү дээ. Бүр хаалтан дотор хэвтээ тэнхлэгийн зам буюу мянганы зам, дэд бүтцийг тэтгэх 5 босоо тэнхлэгийн замыг хамт баталсан УИХ-ын тогтоол бий. Тэгэхээр энэ жил мянганы замын хэвтээ тэнхлэгийн замыг өргөжүүлэх тал дээр яг хэдий хэмжээний хөрөнгө тавигдсан бэ? Энийг мөнгөн дүнгээр нь хэлж өгөөч ээ. 

Хотод бид нар жил бүр хотын утаа униарыг багасгах, хотын агаарын бохирдлыг бууруулах, хотын дэд бүтцийг хөгжүүлэх тал дээр сүүлийн үед бас анхаарч зарим өөрчлөлт гарч байна. Гэхдээ ер нь хүн амын мөнгөн орлогод хот, хөдөөгүй ялгаагүй нөлөөлөөд байгаа нэг зүйл бол шатахуун, дизелийн түлшний үнэ байна. Хэдий гадаадаас хараат боловч олон хүний ярьж байгаа, хэрэглэгчдийн ярьж байгаагаар монополиуд байна гэсэн юм яриад байгаа. Тийм учраас энд өрсөлдөөн оруулах талаар ямар асуудлыг тусгав аа? Тухайлбал, хийн түлшийг дэмжих талаар, хийн түлшний шатахуун түгээх станцуудыг бий болгох, хийн түлшийг дэмжих талаар тодорхой хөрөнгө тавьсан уу гэж. Эцэст нь энэ онд 30 орчим тэрбум төгрөгийг жижиг, дунд үйлдвэрлэлийн шугамаар аймгууд, төв, орон нутгийн байгууллагуудад олгосон. Энэний тодорхой хэсгийг цаашид зээлийн хэлбэрээр гэдэг юм уу, эсвэл жижиг, дунд үйлдвэрлэлийг хөгжүүлэх журмаар бүр олгох боломж байна уу? Тэр улсуудыг дэмжих зорилгоор өгөх боломж байна уу? 

Д.Дэмбэрэл: Баярцогт сайд

С.Баярцогт: Ганбямба гишүүний тэр нэмэлттэй холбоотой. Үнэхээр 2008 оны 3 дугаар сард УИХ-аас тогтоол гаргаж өгөөд хоёр заалт оруулсан. Нэг нь захиргааны зардлыг бууруулах талаар, нөгөө нь нийгмийн халамжийн зардлыг зорилтод бүлэгт чиглүүлэх гэдэг. Энүүгээр бол Засгийн газар дээр хоёр Шадар сайдаар ахлуулсан ажлын хэсэг ажилласан. Захиргааны зардлыг бууруулах дээр нь Шадар сайд Энхболдоор ахалсан ажлын хэсэг ажиллаад энэ ажилтайгаа холбогдуулан Засгийн газрын хурал дээр оруулж ирсэн. Гол гарсан дүгнэлт бол эдийн засгийн ийм хүндрэлтэй байгаа нөхцөлд бол орон тоог бууруулах өөрөө буруу байна. Дээрээс нь эхний 6 сардаа ямар нэгэн байдлаар энэ дээр хэмнэлт бол гарахгүй байна. Яагаад гэхээр ажлаас халагдсаны тэтгэмж гэж өгдөг учир гэсэн ийм дүгнэлтүүд гараад энийг хоёр бүлэг дээрээ ярилцъя гэдэг энэ удаа төсөв дээр оруулж ирээгүй бодлого болгож тавигдаагүй байгаа.

Хоёрдугаарт, Тэргүүн шадар сайд, Ганди сайдаар ахлуулсан ажлын хэсэг ажиллаад дүгнэлтүүдээ түрүүн хэлсэн. Буд гишүүний тавьж байгаа асуудалтай холбогдуулан үнэхээр манай эдийн засаг эмзэг гэдэг нь харагдсан. Яагаад гэхээр бид нар цикл дагасан, мөчлөг дагасан эдийн засагтай байсан, өөрөөр хэлбэл, тодорхой хэмжээний хуримтлалуудыг бид нар биелүүлж чадаагүй. 2008, 2009 онд дэлхий нийтийг хамарсан энэ эдийн засгийн хямрал явуулахад ерөөсөө нийт улс орон даяар дэлхий нийтээр явуулсан бодлого бол эдийн засгаа дэмжих, дотоодын эрэлт хэрэгцээг дэмжих гэсэн эрэлтээ дэмжих ийм бодлогыг явуулсан. Тэгээд энэний үр дүнд гарсан үр дүнгүүдийн хувьд бол Азийн хоёр том эдийн засаг буюу брикт ордог Хятад, Энэтхэг хоёр дээр бол өсөлт гарсан. Манай эдийн засгийн хувьд бол ямар нэгэн байдлаар тэлэлт хийх боломж бол байгаагүй ээ. Тийм учраас бид нар тэлэлт хийх тухай ойлголт үнэхээр байхгүй байсан учраас Олон улсын Валютын сантай хамтарсан хөтөлбөрийг хэрэгжүүлсэн. Энэ 18 сарын хөтөлбөрийн үр дүнгээр хандивлагчдаас бид нар тодорхой хэмжээний дэмжлэг, туслалцаа авч төсвийн алдагдлаа нөхсөн. Төсөв бол маш их хэмжээний алдагдалтай, 6.1 хувийн алдагдалтай байхаар зорьсон. Төсвийн тодотголын дүнгээр бол 5.8 хувьтай гарсан. Хамгийн гол зүйл бол нэгдүгээрт, бид нар маш эмзэг эдийн засагтай байна. Өөрөөр хэлбэл, энэ хямрал болж байхад өөрөө өөрийгөө тэтгэх, эрэлтээ нэмэгдүүлэх энэ боломж эдийн засгийн incentive энэ аргыг хэрэглэх боломж бол Монгол өөрөө хязгаарлагдмал байсан. Энэ бол бодлогын алдаа байсан гэдэг нь харагдаж байгаа. Өөрөөр хэлбэл, бид нар яг зэсийнхээ өндөр үнэтэй байх үед хуримтлал хийсэн бол ойролцоогоор тэрбум долларын хуримтлалтай байх байсан. Тэгэх юм бол энэ үндсэндээ төсвийн орлогын 50 хувьтай тэнцэх хэмжээний тэлэлт хийх боломж бүрдүүлнэ. Хэрвээ бүгдийг нь хадгалсан бол. Ийм боломж бол манайд байгаагүй ээ. Нэгдүгээр асуудал нь. 

Хоёрдугаар асуудал нь манай гадаад худалдааны эргэлт үндсэндээ 40 хувиар буурсан. Энэ гол хүчин зүйлүүдээс шалтгаалж эдийн засгийн өсөлт бол буурсан. Дээрээс нь барилгын салбар бүхэлдээ банкны зээлийн эргэлтээс болоод зогсонги байдалд орсон. Ийм хүчин зүйлүүдээс болоод манайх эдийн засгийн өсөлт бол ойролцоогоор 1-1.5 хувьтай гарч байгаа юм. Энэ нь өөрөө манайд юуг хэлээд байна гэхээр бид нар эдийн засгийнхаа суурийг засах ёстой. Тийм учраас энэ Төсвийн тухай хууль, Банкуудын тухай хуулиудаа маш хурдан өөрчилж шинэчлэх ёстой. Энэ эдийн засгийн хямрал харин манайд гарч ирдэггүй, илэрдэггүй байсан тэр хүндрэлүүдийг бүгдийг нь гаргаж өгсөн. Банкны салбарын бүх эмзэг байдлыг нь гаргаж өгөөд хүндрэлүүдийг нь бий болгоод муу банк нь муу байна гэдгийг илэрхий болгосон. Дээрээс нь манай төсвийн төлөвлөлт, хэрэгжүүлэлт бол бас учир дутагдалтай байна гэдгийг харуулж өгсөн байгаа гэдгийг хэлмээр байна. 

Дараагийн асуултууд нь бол Бадамжунай, Ганди сайдын хариулах ёстой асуултууд байна. 

Замын хувьд би зүгээр нэгдсэн тоонуудыг хэлье. 2009 оны хувьд хүлээгдэж байгаа гүйцэтгэлээр бид нар 165 километр хатуу хучилттай зам, 190 километр хайрган зам, 10.4 километр төмөр бетонон гүүр барихаар байгаа. 2010 оны төсөв дотор бол 93.9 километр хатуу хучилттай зам, 401 . . . /минут дуусав/

Д.Дэмбэрэл: Баярцогт сайд нэмээд хариулъя. 

С.Баярцогт: Хайрган хучилттай зам барихаар орж байгаа. 10.3 километр төмөр бетонон гүүр барих ийм төсөв бол сууж байгаа. Дэд бүтцийн салбарт нийт хөрөнгө оруулалтын 45 хувийг зарцуулж байгаа. Баярлалаа. 

Д.Дэмбэрэл: Бадамжунай сайд, мал эрүүлжүүлэх?

Т.Бадамжунай: Мал эрүүлжүүлэх чиглэлээр төсөв дээр 2009 онд малын чанар сайжруулах хөтөлбөрийн хэрэгжүүлэх, мал эмнэлэгт урьдчилан сэргийлэх үзлэг, холбогдох арга хэмжээ авах чиглэлээр 9.6 тэрбум төгрөг төсөвлөгдөж зарцуулагдсан. Энэ жилийн төсвийн төсөөлөл дээр 10.1 тэрбум явж байгаа. /10.50-11.50 Б.Нарантуяа/

Чанарыг сайжруулах чиглэл дээр өнгөрсөн мөн оны түвшин мөн энэ жил 350.0 сая төгрөг төлөвлөгдсөн гэж тоон юугаар нь хэлмээр байна. Ер нь 2009 онд саяны Р.Буд гишүүний ярьсан малын чанар, эрүүл ахуй, үнэ, үйлдвэрлэл, орлого энэ бүх юмыг сайжруулах чиглэлээр төрөөс багагүй зүйл хийсэн гэж бид ойлгож байгаа. 


УИХ-аар малчдын талаар төрөөс баримтлах бодлого хэмээх бодлогын чанартай том эрх зүйн бичиг баримтыг гаргаж өгсөн. Мөн малчдад чиглэсэн малчин өрхийн орлогыг нэмэгдүүлэх чиглэлээр гаалийн, хүн амын орлогын албан татварын, тухайн түүхий эдийн чиглэлээр үндсэндээ 60.0 орчим тэрбум төгрөгийн орлогын эх үүсвэрийг малчдад нэмж олгох эрх зүйн шийдвэрийг УИХ, Засгийн газар хамтарч гаргасан. 


Мөн одоо энэ чиглэлийн ажлыг сайжруулах бэлтгэл ажлыг хууль эрх зүйн чиглэлээр хангах утгаар, бараа, түүхий эдийн биржийн тухай хуулийн төсөлд тусгаад бэлэн болсон байгаа. Мөн аймаг болгонд малын чанарыг сайжруулах цөм сүргийн үржлийн албыг байгуулж, шийдвэр гаргаж, бодит ажил болж хэрэгжиж байгаа. Энэ мэтээр бид нэлээд ажил хийсэн. Гэвч одоо үнэхээр энэ асуудал эцсийн үр дүнд санасан хэмжээнд хүрэх яагаа ч үгүй. Өнөөдөр хамгийн том проблем бол мал, малын гаралтай түүхий эдийн орлогын хомсдол. Мал нь өсөөд байдаг. Тэр чанараараа мал нь үнэгүйдээд байдаг. Өрхөд очиж байгаа орлого нь санасан хэмжээнд хүрэхгүй байгаа асуудал байгаа. 


Тийм учраас 2010 онд энэ чиглэлийн ажлыг шийдэхийн тулд үйлдвэржүүлэх бодлого, одоо экспортын бүтээгдэхүүнийг нэмэгдүүлэх бодлого эрчимтэй тавигдаж байна. Энэ чиглэлээр ч мөн төр засгийн түвшинд ойлголтууд УИХ-ын бүх гишүүдэд болон УИХ-ын дарга, Төрийн тэргүүнүүдийн ойлголтод хүрсэн юм байна гэж ойлгосон. 


Намрын чуулганы нээлт дээр энэ чиглэлээр Их Хурлын даргын хэлсэн үг, Ерөнхийлөгчийн хэлсэн үг, энэ чиглэлээр мөн улсын энэ жилийн төсөв дээр сууж байгаа чиглэл бас бодит үр дүнд хүрэх байх гэсэн ийм ойлголттой байна. 


Тэр малын бруцеллёз өвчний талаар Завхан, Сүхбаатар аймгийн Монгол талаас хамааралтай төсвийн эх үүсвэрийг батлах тухай Үндсэн чиглэлд орж ирээд унасан. Батлагдсан уу? Тэгвэл тэр үндсэн чиглэл дээр батлагдсан бол тэр чиглэлээрээ төсөв нь суугаад энэ асуудал явчихна гэсэн ийм зүйлийг хэлмээр байна. 


Дараагийн нэг зүйл нь төмс, хүнсний ногооны үнийн тухай асуудал сэтгэл зовоож байна гэсэн, олон улсын түвшингийн үнээс өндөр байна, Монголд гэсэн ийм судалгаа байгаа гэж хэлж байна. Энэ бол бас хоёр талтай. Харьцангуй бид юуны түрүүнд Монгол хүн нэг зүйлийг бахархах түвшинд хүрч байна гэж ойлгож байгаа. Өөрийн дотоодын хөрсөнд ургасан хүнсний бүтээгдэхүүнээр өөрөө өөрийгөө хангах нөхцөлийг төрийн бодлогоор дэмжсэний үр дүнд бий болгож чадлаа гэдгээрээ Монголчууд бид бахархах ёстой. Энэ бий болгосон юм аа ямар үнээр яаж хэрэглэх вэ, яаж улам чанаржуулах вэ гэдэг бодлогыг бид цаашдаа анхаарах асуудлын нэг мөн гэдэг дээр санал нэг байна. Гэхдээ өнөөдөр ногооны үнэ нэг их тийм хоёр жилийн өмнө байсан түвшингээс их өссөн. Энэ бодлого эргээд ард түмэнд хүндрэл болж байгаа гэсэн ийм агуулгаар.. /минут дуусав/


Д.Дэмбэрэл: - Баярлалаа. Су.Батболд гишүүн. 


Су.Батболд: - Ганц хоёр асуулт байна. Нэгдүгээрт нь, энэ өнгөрсөн намар сонгогчидтой уулзалт хийж явахад манай хөгшчүүлээс тэтгэврийг нэмэгдүүлэх талаар маш их асуудал тавьж байсан. Манай тэтгэвэр авагчдын бараг 80.0 хувь нь тэтгэврийн доод хэмжээ буюу 80 мянган төгрөгийн тэтгэвэр авч байгаа. Тэгээд манай хөгшчүүл үнэхээр энэ 80 мянган төгрөг чинь 40 мянган төгрөг болоод хувирчихлаа. Бид энэ мөнгөөр амьдарч чадахгүй байна. Ирэх оны төсөвт та нар минь яаж ийж байгаад энэ тэтгэврийн хэмжээг нэмэгдүүлж өгөөчээ гэсэн хүсэлт тавьж байсан юм. Тэгээд энэ дээр Засгийн газар ямар бодлого барьсан юм бэ? Цалин нэмэгдүүлж чаддаггүй юм бол энэ тэтгэврийн хэмжээг нэмэгдүүлэх тал дээр ямар бодлого барьсан юм. Нэмэгдүүлж чадах уу, үгүй юу гэдэг асуудал хариулт өгөөчээ гэж хэлмээр байна. 


Хоёрдугаарт нь, сая эмч, эмнэлгийн ажилтнууд ажил хаях гэж байгаад болих шиг бол л доо. С.Ламбаа сайд сууж байсан, хаачив? Энэ түр зуур энэ өвчин зовлон гээд хойшилж байх шиг байна. Тэгээд энэ бүх төрийн албан хаагчдын цалинг нь нэмж чаддаггүй юм аа гэхэд энэ эмч, эмнэлгийн ажилчдынхаа цалинг нэмэх асуудал дээр Засгийн газар ямар байр суурь баримталж байгаа юм бэ? 


Өнөөдөр энэ ханиад томуу гарсан гээд эмнэлгийн ажилчдыг бараг 24 цаг ажил дээр нь уяж байна шүү дээ. Тэгээд өнөөдөр бас төсвийн байгууллагын ажилчдыг бодох юм бол эмнэлгийн ажилчдын цалин доогуур байдагтай би санал нэг байгаа юм. Энэ дээр бас Эрүүл мэндийн яам, Засгийн газрын зүгээс, Сангийн яамны зүгээс эмч, эмнэлгийн ажилчдын цалинг нэмэх асуудал дээр ямар анхаарал тавьж байгаа юм бэ гэдгийг асуумаар байгаа юм. 


Энэ орон нутгийн төсөв гэдэг юм нь дээр инээдтэй юм хуваарилсан байх юм. Энэ орон нутагт жижигхэн жижигхэн юм тавьж л дээ. Тэр аймагт тэр тэр гээд. Одоо энд бид тэр нэг замын гэрэлтүүлэг гээд 5 төгрөг тавьж байх ямар учиртай юм. Тавьсан мөнгөнийх нь 30.0-аас 40.0 хувь нь тогтвортой амьжиргаа төслийн санхүүжилт гээд тавьсан байгаа байхгүй юу. Тэгээд энэ орон нутгийн төсвийн шинэчлэлтээр уг нь энэ хамтарсан Засгийн газар байгаа үедээ тодорхой өөрчлөлт гаргаад, түрүүн тэр Р.Амаржаргал гишүүн, О.Чулуунбат гишүүн хоёр Сангийн яаманд бичиг гэж байна. Тэрний хүрээнд бас нэг тодорхой ажил хиймээр байх юм, С.Баярцогт сайд аа. Ингээд л нэг төвөөс хуваарилдаг, орон нутгийн Засаг дарга нар тэр өгсөн жаахан юмыг нь цааш нь хуваадаг ийм байдлаас татгалзах юм нь ямар бодлого барьж байгаа юм бэ гэдгийг асуумаар байгаа юм. 


Энэ олон улсын нисэх онгоцны буудал ирэх барилгын ажил өрнөнө. Өнгөрсөн зун Ерөнхий сайд Япон улсад айлчлахад Японы талаас тавьж байсан гол юм бол бид яах вэ буудлаа барьчихна. Та нар тэр баригдах хурдны зам, шилэн кабель, өндөр хүчдэлийн шугамаа барьж эхлээчээ. Тэгэхгүй бол бид хичнээн цаана хоосон газар барилга бариад хэрэггүй шүү дээ гэсэн. Тэгээд Ерөнхий сайд бол онгоцны буудлыг хурдан ашиглалтад оруулж өгөөчээ. Бид энэ бусад юмнуудаа өөрсдөө хийнэ гэсэн. Энэ эх үүсвэрийг хаанаас гаргах гээд байгаа юм бэ? Төсөв дээр суусан юм ерөөсөө алга байх юм. Үндсэн чиглэл дээр хоёр өгүүлбэр байсан. Энэ жил эхлэхгүй бол онгоцны буудал ашиглалтад ордог. Бид шороон замаар нөгөө онгоцны буудал дээр буусан хүмүүсээ Улаанбаатар хот руу зөөх юм уу? Энэ асуудлыг ер нь юу болгож байгаа вэ гэдгийг Х.Баттулга сайд, С.Баярцогт сайд хоёроос асуумаар байгаа юм. 


Одоо Монгол Улсад сургуульгүй сум байна гэвэл хүмүүс итгэхгүй байх. Төв аймгийн Баянчандмань сум Улаанбаатар хотоос 72 километрийн зайтай. Ерөнхий боловсролын дунд сургууль байхгүй, ерөөсөө. Тэр Баянчандмань сумын хуучин ТМС-ийн дотуур байранд, зориулалтын бус байранд үйл ажиллагаагаа явуулдаг байгаа юм. Тэгээд энэ жил бид Сангийн сайд, Боловсролын сайд руу УИХ-д сонгогдсон Төв аймгийн 4 гишүүн гарын үсэг зураад энэ сумыг сургуультай болгож өгөөчээ гээд явуулсан. Тэгээд энэ суугаагүй байх юм. 6, 7 мянган хүн амтай, Улаанбаатар хотын ойрхон байдаг сум сургуулгүй байж болохгүй шүү дээ. Энэ дээр бас анхаарлаа хандуулж өгөөчээ гэж хэлмээр байгаа юм. 


Тэгэхээр ер нь яах вэ дээ ингээд ноднин бид ингээд улсын төсөв өдийд хэлэлцэж байхад зэсийн үнэ унана гэсээр байгаад бид 3400-гаар хийсэн билүү. Тэгээд тодотголын үед 3800 болгосон уу, яалаа. Гэтэл одоо бидний гарсан тайлан дээр зэсийн үнэ 4700-гаар ороод ирсэн байна шүү дээ. Энэ мэтчилэн ингээд гишүүн болгон, тойрог болгон дээр асуудал байгаа байх. Энэ асуудлыг энэ зэсийнхээ үнийг жаахан өсгөж тавиад, энэ асуудлыг, хөрөнгө оруулалтын асуудлыг шийдвэл яасан юм бэ гэсэн саналыг гаргамаар байгаа юм. 


Дараагийн асуудал нь энэ Засаг, захиргааны шинэчлэлийн асуудлыг уг нь энэ хямралыг далимдуулаад хийчихмээр../минут дуусав/


Д.Дэмбэрэл: - Су.Батболд нэмээд асууя. 


Су.Батболд: - Засаг захиргааны зардал үнэхээр юу яахгүй байна. Энэ Засгийн газрын үед ерөөсөө энэ асуудлыг нэг ч удаа сөхсөнгүй. Бид уг нь алхам алхмаар, жаахан жаахан юм хийгээд, ингээд хийчихье гээд судалгааг нь хийгээд бүх юмыг нь бэлэн болгосон байгаа. Энэ талаар ерөөсөө нэг ч үг өгүүлбэр амнаасаа унахгүй юм. Уг нь энийг ингээд хийчих юм ард түмэн ойлгоод хийчихвэл хийчихмээр байгаа юм гэж. 


Дараагийн нэг асуудал нь өрхийн даатгалын систем нэвтрүүлнэ гээд байгаа юм. Хүүхдийг өрхийн даатгалд хамруулаад, хүүхдийн даатгалыг төрөөс даахаа больж байна гэдэг энэ асуудал дээр бас Сангийн сайд яг зарчмаар энийг хийх юм бэ? Нөгөө даатгалын шинэчлэлтэйгээ энэ хэрэг зэрэг уялдаж байгаа юм бэ гэдэг асуудал дээр хариулт өгөөчээ гэсэн ийм хэдэн асуулт байна. Баярлалаа. 


Д.Дэмбэрэл: - С.Баярцогт сайд. Дараа нь бусад асуудлуудыг сайдууд хариул. 


С.Баярцогт: - Цалин, тэтгэврийг нэмэгдүүлэх тухай асуудал орж ирээгүй байгаа. Энэ жилийн хувьд бид яг хямралын дараахь жил. Би түрүүн товчхон хэлсэн. Ийм асуудлуудаа шийдэх үү гээд олон асуудал гаргасан. Тэтгэврийн асуудал, цалингийн асуудал, нөгөө одонтой эхчүүдийн асуудал, гэх мэтчилэнгийн асуудлуудыг бүгдийг нь хөндөж ярьсан юм. 


Тэгээд нийт зарцуулах мөнгийг нь ярьсан юм. Тэтгэврийг тодорхой хэмжээгээр нэмэгдүүлэхэд 64.0 тэрбум төгрөг хэрэгтэй байгаа юм. Одонгийнх бол 91.0 тэрбум гэх мэтээр. Ингэж ярилцаад ерөөсөө энэ жил бол хямралын дараачийн жил учраас өсөлтөө хангах бодлого дээр илүү түлхүү анхааръя гэдэг зарчмаар л энэ зүйлүүдээ ярилцаж шийдвэрлэсэн байгаа гэдгийг хэлмээр байна. 


Зэсийн үнэтэй холбогдуулаад хэлэхэд, зэсийн үнийг бид 2009 оны төсөв дээр 3400-гаар тогтоосон, тодотголоор 3995 болгосон. Одоо бол бид төсөв дээр оруулж ирэхдээ 5185-аар оруулж ирж байгаа. 5185. Бид зэсийн үнийг ингээд зохиомлоор өндөр гаргаад байх юм бол цаашдаа төсөв өөрөө тогтворгүй. Түрүүн Н.Ганбямба гишүүн хэлсэн. Орлого чинь дэндүү өндөр юм биш үү? Өсөлттэй жилүүдийн орлоготой тэнцэхээр өндөр орлого тавьсан байна шүү дээ. Энэ дээрээ болгоомжтой хандахгүй юм уу гэсэн асуудал. Тэгэхээр манай эдийн засагт нөлөөлж байгаа нөлөөлөл, энэ ашигт малтмалын үнийн нөлөөлөл их өндөр байдаг учраас зэсийн үнийг хөдөлгөхөөр шууд нөлөөлөл нь юун дээр гараад байна вэ гэхээр зэрэг 68.0 хувийн татвараар дамжаад маш эрчимтэй нэмэгддэг учраас ийм зохиомол өсөлт болоод төсвийн хоёр бүрэлдэхүүн дээр нөлөөлж байгаа. Улсын төсөв дээр нөлөөлөөд дахиад хөгжүүлэх сан дээр нөлөөлөөд ингээд зөндөө олон барилга байгууламж барихаар юм шиг тавигдаад, дахиж эргээд тэрийгээ зогсоох юм уу, эхлүүлсэн барилгууд санхүүжигдэхгүй ийм хүндрэлүүд гараад байгаа учраас ийм бодитой байдлаар хандаж тавьж байгаа. 


Энэ судалгаа маань яг энэ жилийн хувьд жишээ нь одоо Чилийн олон улсын, олон байгууллагуудын судалгаан дээр үндэслэсэн. Бид үндэслэлээ 14 нэр хүндтэй байгууллагын судалгааны дунджаар авдаг. Энийгээ бас танилцуулгадаа хийсэн байгаа. 


Жишээ нь, Чили улс дэлхийн зэсийн гуравны хоёрыг нь үндсэндээ контролддог улс энэ жил төсөвтөө 4678-аар тавьж байгаа байхгүй юу. Тэгэхээр бид бас хэтэрхий өндөр болгоход эрсдэл ихэснэ гэдгийг хэлмээр байна. Орон нутгийн төсвийн хувьд тантай санал нэг байгаа. Тэгээд гишүүдийн шаардаад байгаа зүйл бол энийг бид үе шаттайгаар явуулна. Хамгийн эхний ээлжинд юу явуулна гэж байгаа гэхээр бид бүх урсгал их засварыг орон нутаг руу шилжүүлье гэж байгаа юм. Тэр юманд ерөөсөө оролцохоо болъё гэсэн ийм зорилт тавьж байгаа. 


Хоёрдугаарт нь, нийгмийн халамжийн үйлчилгээтэй холбогдсон зардлуудыг бүгдийг нь орон нутагт нь өгье. Орон нутаг бол яг хүнээ мэдэж байгаа учраас хэнд нь ямар юу очих ёстой вэ гэдэг энэ зарчим дээр суурилж бид хийж байгаа. Дээрээс нь түрүүн Д.Дамба-Очир гишүүний тавиад байгаа тэр орлоготой холбоотой асуудал. Би зарлага талаас нь хэллээ шүү дээ. Хоёр зардлыг шууд явуулна гэдгээр. Орлого талтай холбоотой асуудал дээр бид сайн томъёолол олохгүй бол жишээ нь Өмнөговь дээр яг ингээд нөөц ашигласны төлбөрийн 30.0 хувийг үлдээгээд байх юм бол хязгааргүй өндөр орлоготой нэг аймаг үүсээд, нөгөө талдаа хүндрэл үүснэ. Тэгэхээр энийг бид бололцоотой тэр томъёоллыг нь олох ёстой гэдгийг хэлмээр байна. 


Бусад асуудлуудын талаар. Би яг төсөвтэй холбоотой юм нь дээр хариуцлага хүлээж хариулна. Одоо тэгээд холбогдох сайд нар энэ асуултуудыг нь хариулна.


Д.Дэмбэрэл: - Т.Ганди сайд. Дараа нь Х.Баттулга сайд. 


Т.Ганди: - Тэгэхээр эмч, эмнэлгийн ажилтны цалинг яаж нэмэх гэдэг асуудлыг бас энэ нөгөө хөдөлмөр, нийгмийн зөвшлийн гурван талт зөвшлийн байгууллагын шинэ хэлэлцээр эхлэх гэж байна. Шинэ хэлэлцээрийн Засгийн газрын ажлын төлөөлөгчдийн багийг Нийгмийн хамгаалал, хөдөлмөрийн сайд ахалж ажилладаг. Хэлэлцээрт тавьснаар тодорхой тоо тарифуудыг тавьж байгаа. Одоо 50-иас дээш хувиар нэмэгдүүлэх, илүү цагаар ажилласны хөлсийг нэмэгдүүлэх гэх мэтчилэн. Тэгэхээр энэ хэлэлцээрийн түвшинд бас ажил олгогч, үйлдвэрчний эвлэлийн байгууллагуудтай нийлж одоо эмч, эмнэлгийн ажилтны цалинг тодорхой хэдэн хувиар нэмж болох вэ. Гэхдээ механик тоо тавихаасаа илүүгээр үйл ажиллагааны стандарт, мэргэжлийн стандартын үнэлэмжийг яаж цаашдаа боловсронгуй болгох, нэмэгдэл ажил буюу ажлын бус цагаар үр дүнгийн урамшууллыг яаж нэмэлт эх үүсвэр болгохоор тооцох тийм эрх зүйн актыг яаралтай бий болгох вэ. 


Дээрээс нь салбарын онцлог буюу хүнд, хортой нөхцөл, энэ онцлог нөхцөлүүдийн урамшууллыг түргэн шуурхай хэрэгжүүлэх арга замуудыг яаж бий болгох вэ гэдэг асуудлуудыг ярилцана гэж Засгийн газар бэлтгэж байна. Энэ дээр хөдөлмөр, нийгмийн зөвшилцлийн хэлэлцээрийн түвшинд эмч, эмнэлгийн ажилтнуудын тодорхой хөдөлмөрийн үнэлэмжийн асуудал ахицтай шийдэгдэнэ байх гэж ингэж найдаж байгаа. Яагаад гэхээр ажил олгогч эздийн холбоо, үйлдвэрчний тавьсан шаардлагыг Засгийн газрын бодлогын түвшинд, төсвийн бүтцийн түвшинд нь яаж авч хэрэгжүүлэх вэ гэдэг арга замуудыг одоо ингээд судалж байна. 


Түрүүн Р.Буд гишүүний асуултыг би товчхон хариулъя. Тэгэхээр жилдээ 60 мянган ажлын байр бий болгоно гэсэн яасан бэ. Амьдралын чанарыг яаж сайжруулах юм бэ? Ядуурал буурч байгаа вэ? Энэ дээр Засгийн газар ямар арга хэмжээнүүд авахаар төлөвлөж байгаа вэ гэж ингэж асуусан. Тэгэхээр төсвийн ногоон ном дээр тодорхой байгаа. Нийгмийн хамгаалал, хөдөлмөрийн сайдын хэрэгжүүлж байгаа багцын хүрээний хөдөлмөр эрхлэлтийг дэмжих сангаас 5.3 тэрбум төгрөг зарцуулагдахаар үндсэндээ шинэ ажлын байр, жижиг зээлийн хэмжээнд тавигдсан байна. Дээрээс нь ажлын шинэ байр бий болгох асуудлаар үндсэндээ 16.2 тэрбум төгрөг зарцуулагдана гэж тооцож байгаа. Нийтдээ 21.5 тэрбум төгрөг буюу хуучин 2008, 2009 оны эхний үед одоо Нийгмийн хамгаалал, хөдөлмөрийн сайдын багцын хүрээнд хэрэгжиж байсан  хувь хэмжээг бууруулах бодлого барьж байгаа. 


Одоо шинээр нэмэлт зардал, эх үүсвэр бий болгож чадахгүй, эдийн засгийн бууралтын үед тодорхой нэмэлт эх үүсвэр байхгүй тохиолдолд орлогыг бууруулахгүй байх, ажлын байрыг хумихгүй байх, шинээр ажлын байр алдах нөхцөлүүдийг нь нийгмийн хамгааллын зүгээс эрх зүйн хувьд, төсвийн хувьд хамгаалалт хэвээр нь байлгах энэ бодлогын хүрээнд хийсэн. Ингэснээрээ Нийгмийн хамгааллын сайдын барьж байгаа багцын 9.0 орчим хувь нь одоо үндсэндээ шинэ ажлын байр бий болгох, хөдөлмөр эрхлэлтийг дэмжих энэ бодлогын хүрээнд зарцуулагдаж явна. Бодлогын хувьд харьцангуйгаар доошоо унах тийм түвшингийн төсөв биш гэж ингэж үзэж байгаа. 


Онцлог талууд байгаа. Энэ тариаланчид, малчид, оюутан, залуучуудын хөдөлмөр эрхлэлтийг дэмжих бодлогын хүрээнд жижиг зээлээс олгож байгаа төслийг зорилтот хөтөлбөр лүү чиглүүлж энэ орлогыг нэмэгдүүлэх талын бодлогыг хэрэгжүүлнэ гэж үзэж байгаа.


Д.Дэмбэрэл: - Х.Баттулга сайд. 


Х.Баттулга: - Энэ Хөшигийн хөндийд баригдаж байгаа шинэ нисэх буудал руу тавигдаж байгаа замын төсөв суугаагүй байгаа. 53 орчим километр зам байгаа юм. Энийг бид яах гэж байна вэ гэхээр энийг эргэн төлөгдөх нөхцөлөөр тавина. Яг энэ нөхцөлийг хүлээж аваад тендер зарлая гэсэн ийм бодлоор ерөнхийдөө зургийн ажлыг эхэлье гэдгээр явж байгаа. Энэ удахгүй Засгийн газраар, тэгээд Их Хурлаар ороод ирэх байх. Юу гэж байгаа юм бэ гэхээр ер нь бол энэ 2010 он гэхэд үндсэндээ 156.0 орчим тэрбум төгрөг замд зориулагдсан байж байгаа. Энэ яг зам руугаа оруулаад ирэхээр маш бага тоо байдаг. Өнөөдөр манай улсын төсөв ийм байгаа юм чинь. 


Ер нь цаашдаа бид энэ замын асуудлыг эргэн төлөгдөх нөхцөлөөр буюу бартер гэдэг юмаараа барьчихъя гэдэг ийм юмыг яриад байгаа юм л даа. Ийм нөхцөлөөр оруулахаар удахгүй зураг нь хийгдээд ирнэ гэсэн ийм байдалтай байж байгаа. 


53 километрийг яаралтай тавихгүй бол нөгөө нисэх рүү баригдах, тэр тээвэрлэх асуудал байна. Тэр бараа гээд нэлээн асуудлууд байгаа. Тийм учраас бид энэ дээр яаравчилсан арга хэмжээ авч байгаа. 


Д.Дэмбэрэл: - Кабель гээд байсан. Тэр хамтдаа шийдэгдэж байгаа юм уу? С.Ламбаа сайд. Эрүүл мэндийн ажилтнуудын цалин гэсэн асуудал дээр. 


С.Ламбаа: - Сая Т.Ганди сайд хариулсан даа. Гурван талт зөвшилцлийн хүрээндээ шийдэхээс биш энийг өнөөдөр. Зүгээр 2008 оны тодотголын өмнө хийгдэж байсан цалингийн түвшингөөр л өнөөдрийн төсөв хийгдээд явж байгаа. 


Д.Дэмбэрэл: - Ж.Энхбаяр гишүүн асуултаа тавъя. 


Ж.Энхбаяр: - Бид 2010 оныхоо төсвийг ярьж байна. Төсөв гэдэг маань хамгийн гол нь орлогыг бүрэн дайчлах, зөв төлөвлөх, татварын бааз суурийг нэмэгдүүлэх, нөгөө талдаа зардлын үр ашгийг дээшлүүлэх, ил тод болгох, оновчтой болгох, хэмнэх гэсэн ийм зарчим дээр төсөв батлагдаж яригдах учиртай. Харамсалтай нь өнгөрсөн жилийн төсвийн гүйцэтгэлийг хараад байхад их сэтгэл хангалуун бус байдаг. Үнэхээр эдийн засгийн бүх үзүүлэлтүүд хасах үзүүлэлттэй. 


Нэг жишээ хэлье л дээ. Монгол Улсад байгаа 51 мянган аж ахуйн нэгжээс 43 нь ажил, үйлчилгээ явуулж чадаагүй гэсэн ийм тайлан гаргасан байна. Нийт Монголд байгаа аж ахуйн нэгжийн 63.0 хувь нь алдагдалтай. Бид өнгөрсөн 2009 онд нийт 12 чиглэлд 634 км хатуу хучилттай зам тавина гэж төлөвлөсөн. Өнөөдөр дөнгөж 150 км зам орж багтана гэж байна. Үндсэндээ ажлын гүйцэтгэл 20.0-хон хувьтай байна. Ямар учир шалтгаан байна вэ гээд. 


Нэгдүгээрт, энэ ажлаа төлөвлөгөөний дагуу хийж чадаагүй гэсэн байна. Тендер авсан байгууллагууд нь санхүүгийн чадвар муутай газар өгсөн байна гэж байна. Тендер хугацаанд нь борлож чадаагүй байна гэж байна. Хамгийн ноцтой нь төмөр бетон болон авто замын ажлын туршлагагүй компаниудыг тендерт шалгаруулсан байна гэж байна. Х.Баттулга сайд аа. 


Дээрээс нь 2009 оны өнгөрсөн зардлаа хараад үзэхэд, зардлаа хараад үзэхэд үндсэндээ бид сүүлийн 3 жил, 4 жил цуглуулсан бүх орлогоо идэж дуусаад, дээрээс нь олон улсын байгууллагуудаас 330.0 тэрбум төгрөг аваад энэ төсвийнхөө оновчгүй зардал, урсгал зардал, цалин хөлс, энэ зардалдаа зарцуулаад сууж байна. Эндээс юу харагдаж байна вэ гэвэл Б.Долгор сайдад хандаж хэлэх гээд байна. Хоёр дахь удаа чуулган дээр яригдаж байна. Энэ төрийн албан төвлөрлийг, энэ төрийн эдийн засаг дахь оролцоог яаж зарлах юм бэ гэж. Зөвхөн жилийн дотор гэхэд төрөөс цалинждаг орон тоог 20, 30 мянга болгоод аваад ирэх юм. Бид энийг харин багасгаад өгөөч гээд гуйгаад, тогтоол гаргаад өгсөн. Нэмээд ир гэж хүсээгүй. Энийг энэ төсвийн бодлого дээр цоо шинээр эргэж харж үзэхгүй бол ингэж болохгүй. Ялангуяа төрийн гүйцэтгэх, хувийн хэвшлийн болон төрийн байгууллагууд, мэргэжлийн холбоодод хийгээд, шилжүүлээд явчих бололцоотой. Энэ төрийн албаны ил тод байдал цомхон, хүнд сурталгүй байх бололцоог бүрдүүл хэмээн төсвийн бодлогоор дамжуулж хийх ёстой гэж. 


Дээрээс нь эдийн засгийн тал дээр энэ хэт уул уурхайгаас хамааралтай эдийн засгийн нөхцөл байдлаа үнэхээр Монгол орны цаашхи хөгжлийн юун дээр айхтар том энэ хямралаар сургамж авлаа гэж ойлгож байна. Энэ зэсийн үнийн халуурал, үндсэндээ бид өнгөрсөн хугацаанд бараг 600 тэрбум төгрөгөөр энэ төрийн хөрөнгө оруулалтаар, төсвөөр дамжиж хийдэг эдийн засгийн тэлэлтийг хийсэн байна л даа. Энэ нь өөрөө эдийн засагтаа зөв тооцоолол, бааз суурьгүйгээр хийгдээд, үнийн өсөлт унахаар энэ уул уурхайн өсөлтөөс хамааралтай болоод энэ хямралын байдал бодитой болоод байгаа юм. Энд юу хэлэх гээд байна вэ гэвэл үндсэндээ макроэдийн засгийн үндсэн үзүүлэлт, тэнцвэрийг хадгалах тал дээр Сангийн яам ажил хийж чадсангүй гэж хэлэх гэж байгаа юм. 


Өнөөдөр манай банк, санхүүгийн байдлууд байгаа юм. Ялангуяа 2010 оны төсөв дээр үндсэндээ түрүүчээсээ дампуурлаа зарлаад, 100.0 тэрбумаар алдагдал төсөв дээр суух ёстой болчихсон, татвар төлөгчдийн нуруун дээр буух болсон энэ зардлуудыг тооцоогүй орж ирсэн байгаа юм. Энийг хэрхэн төсөв дээр яаж тооцож орж ирж байна вэ? 


Эцэст нь хэлэхэд, гишүүддээ уриалахад үндсэн чиглэлийг../минут дуусав/


Д.Дэмбэрэл: - За нэг минут..


Ж.Энхбаяр: - Үндсэн чиглэлээ бид буцаагаад, хуучны үлбэгэр үндсэн чиглэл орж ирсэн. Бид буцааж татаад бүлгүүд дээр ажиллаад, асуудлыг шинээр оруулж ирээд баталлаа. Яг энэтэй адилхан төсвийн ийм маягаар хэлэлцмээргүй байна. Татъя. Завсарлагаа авъя. Ажлын хэсэг гаргаад, бүлгүүд дээр яриад, багцлаад. Үнэхээр энэ санхүү, төсвийн асуудлын эдийн засгийн цогц бодлогын хүрээнд оруулж ирсэн нь дээр байна. Тэгэхгүй бол гишүүн болгон нутаг оронтой холбоотой асуудлаа ярьж өнгөрөөд цаг үр ашиггүй өнгөрөөмөөргүй байна гэж. Энэ дээр горимын санал гаргаж хурааж өгнө үү? 


Д.Дэмбэрэл: - С.Баярцогт сайд, дараа нь бусад сайдууд нэмээд хариулъя. 


С.Баярцогт: - Ж.Энхбаяр гишүүний асуултад хариулъя. 2009 он бол дэлхий нийтийг хамарсан 1929 оноос хойш болж байгаагүй гүнзгий хямрал болж байгаа гэдгийг гишүүн болгон ойлгож байгаа байх гэж бодож байна. Тэр эдийн засгийн нөлөөлөл манайд үнэхээр гүнзгий орж ирсэн. Энэ нь хоёр талаар орж ирсэн. Манай ихэнхи эдийн засаг бүтцийн хувьд маш өрөөсгөл учраас зөвхөн уул уурхайд түшиглэдэг. Тэгээд импорт дээр түшиглэдэг ийм л эдийн засагтай. Дэлхийн нийтийн хэмжээнд худалдааны эргэлт багасаад, дэлхийн эдийн засаг бүхэлдээ багасаж байгаа нөхцөлд ийм үр дүн гарж байгаа гэдгийг ойлгож байгаа байх гэж бодож байна. 


Хоёрт нь, АНОД банктай холбоотой асуудлыг хөндөж байх шиг байна. АНОД банк дээр албан ёсны шийдвэр нь гараагүй байгаа. Монголбанкнаас. Хууль зүйн хувьд тэнд, одоо бол бүрэн эрхт чөлөөлөгч байж байгаа. Эрх хүлээн авч томилоод ингээд асуудлыг нь Монголбанкнаас Засгийн газарт тавина шүү дээ. Тэрний дараа бид асуудлыг оруулна. Тэгэхгүй бид тэнд угаасаа хариуцаж байгаа байгууллага нь асуудлаа шийдээгүй байхад бид нар энийг чинь ингэж шийдье гээд асуудал ярихгүй. Ер нь хэмжээний хувьд маш өндөр байгаа. Өмнөх туршлагуудыг ингээд харж байхад аливаа арилжааны банк, төрийн ч бай, хувийн ч бай банк дампуурахад дандаа татвар төлөгчдийн мөнгөөр тэрийг хааж байсан. Энэ удаа ч гэсэн энэ байдал давтагдах юм шиг байна. Яагаад гэвэл бид бүх хадгаламж дээр нь баталгаа гаргасан учраас энэтэй холбоотой зардлыг нь хариуцна. Тэгэхээр энийг урт хугацааны дотоодын бондоор зохицуулж төлөх ёстой гэсэн ийм л байр суурь барьж байгаа. Тэрнээс төсөв гэдэг бол яг бодитой зүйл дээр хийгдэх ёстой гэдгийг хэлмээр байна. 


Хөрөнгө оруулалтын хувьд би дахиад хэлээд өгье. Ж.Энхбаяр гишүүн сэтгэл дундуур байх шиг байна. Нийт аймгуудад хийж байгаа хөрөнгө оруулалтыг би дүнгээр нь хэлээд өгье. Аймаг, орон нутагт байгаа хөрөнгө оруулалтын асуудлуудыг эргэж яриад завсарлага авъя гээд байна шүү дээ. Тэгэхээр би ямар байдалтай энэ хөрөнгө оруулалт хийгдсэн юм бэ гэдгийг нь. 


Д.Дэмбэрэл: - Бүх аймгаар хэрэггүй ээ. Ер нь төсвийг Засгийн газар зарим зүйлийг буцааж сайн ярилцвал яасан юм бэ. Тийм горимын санал байна гэсэн юм хэлсэн. 


С.Баярцогт: - Баярлалаа. Бусад асуудлыг холбогдох сайд нар нь хариулна. 


Д.Дэмбэрэл: - Х.Баттулга сайд замын асуудал. 


Х.Баттулга: - Замын асуудал дээр үнэхээр шүүмжлэлтэй байгаа. Яг өнөөдөр бид энэ улсынхаа төсвөөр, яг энэ хэлбэрээрээ явах юм бол энэ Монгол Улс замтай болох ч үгүй юм байна. Тэгэхээр бид ямар нэгэн өөр аргачлал бодож олъё гэсэн ийм санаатай байж байгаа. Энийгээ байнга ярьж байгаа. 2009 онд нийтдээ 480 орчим километр зам төсөвлөсөн. Ингээд 150 километр зам нь үндсэндээ ашиглалтад оруулж байна. Зүгээр санхүүжилттэй холбоотой, санхүүжилт авснаараа 65.0 хувьтай байж байгаа. Ийм байгаа. 


Өнөөдөр яаж байна вэ гэхээр энэ 2008, 2009 онд энэ зам барьдаг барилгын компаниуд үндсэндээ маш хүнд байдалд орсон. Тендерийн дагуу урьдчилгаа өгдөг мөнгөн төлбөрүүдээ төлж чадахаа байсан. Банкнаас баталгаа авч чадахаа байсан. Битумаа оруулж ирж чадахаа байсан. Цементээ оруулж ирж чадахаа байсан. Ингээд ийм байдалтай байгаа тал дээр бас замын компаниуд нэгдээд энэ үнийн зөрүүг өгөөчээ гэдэг асуудлыг хүртэл Их Хуралд тавьж байсан. 


Тендерийн асуудал цаг хугацаандаа, тендерийг зарласан. Компаниуд орохоо байсан. Үндсэндээ 2009 онд хоёрхон тендер зарлагдсан байж байгаа. Энэ байдал дээр бид өөр менежмент хийхээс өөр аргагүй болж байгаа юм. Мөн гаднаас хамааралтай энэ асуудлуудыг бид цэгцлэхгүй бол болохгүй. Жишээ нь өнөөдөр гаднаас энэ зам тавьж байгаа бүтээгдэхүүнүүд бүгд импортоор авч байгаа байхгүй юу. Гадна талдаа үнэд орохоор энэ асуудлыг, бензин гаднаас авч байна. Тийм учраас бид энэ үндэсний салбар дээр компаниудыг ямар нэгэн байдлаар бодлогын хувьд нэлээн өргөж, босгож, дэмжихгүй бол цаашдаа энэ бол нэлээн хүнд байдалд орно. 


Мөн энэ тендер дээр хуулиараа сайд оролцдоггүй юм билээ. Төрийн нарийн нь хэрэгжүүлдэг. Ингээд шалгарсан компанийг нь Сангийн яам нь дээр хянаад энэ асуудал цаашаа явдаг ийм байдалтай байгаа байхгүй юу. Тэгээд Их Хурлын гишүүдэд би саналууд тавьсан байгаа. Ерөөсөө бид энэ нүүрс ч байна, төмрийн орд ч байна. Одоо зарим нэг юмнууд олдоод байна. Их хэмжээгээр. Энийгээ ерөөсөө энэ дэд бүтэцтэй, бусад орны туршлагаар хэрэгжүүлж ингэж явбал яасан юм бэ гэсэн энэ саналыг л Их Хурал дээр дэмжиж өгөөчээ гэж хэлмээр байна. Энэ хурдаар зам тавибал бид 50-иас 60 жил хэрэгтэй юм билээ. 


Д.Дэмбэрэл: - Б.Долгор сайдад тавьсан асуултыг Б.Долгор сайд орж ирэхээр хариулъя. Тэр яг өөрийнх нь хүрээний асуудал байгаа юм. Засаг захиргааны байгууллагуудын орон тоо, төвлөрөл, давхардал, хүнд суртал гэсэн юмнуудтай холбогдуулж УИХ нэг шийдвэр гаргаж өгсөн. УИХ, чуулган өөрөө хяналт тавьж байгаа. Энэ Ерөнхийлөгч дээр Ерөнхий сайд, эд нар нэг ажил гараад байх шиг байна. 


Ц.Дашдорж гишүүн асуултаа тавъя. Алга уу? Тэгвэл Х.Жекей гишүүн асуултаа тавъя. 


Х.Жекей: - Тэгэхээр Засгийн газрын мөрийн хөтөлбөрийн хоёр дахь жилийн хэрэгжилттэй холбоотой эдийн засгийн үндсэн суурь болсон төсвийн асуудлаар бид ярьж байна л даа. Хэдхэн жилийн өмнө 400-гаад тэрбум төгрөгийн төсөв батлагддаг байсан бол өнөөдрийн байдлаар үндсэндээ 2.0 их наяд даваад явчихаж. Хөрөнгө оруулалт 40-өөд тэрбум төгрөг байдаг байсан юм. Одоо хэдхэн жилийн өмнө. Өнөөдрийн байдлаар авч үзэх юм бол 460-аад тэрбум төгрөгийн хөрөнгө оруулалтын арга хэмжээний асуудал яригдаж байна л даа. 


Тэгэхээр Монгол Улсын эдийн засгийн тэлэлт одоо маш их явагдаж байна гэдгийг энд бас тэмдэглэж хэлэхийг хүсэж байна. Дээр нь дотоодын нийт бүтээгдэхүүний өсөлт энэ эдийн засгийн хямралтай үед бас дараагийн жил 1.4 хувьтай байна гэдэг чинь бас чамлахааргүй амжилт юм гэж. Энэ хүнд үед. Ингээд хэдэн төрлийн асуулт асууя гэж бодож байна. 


Нэгдүгээрт, бараа эргэлт, экспортын 35.4 хувь, импортын хувьд 41.9 хувиар буурсан байна. Яг энэ бараа эргэлтийн буурсан шалтгааныг ийм ийм шалтгаанаас болж буурсан байна гэдгийг хариулж өгөөчээ гэж. 


Хоёрт, ер нь Засгийн газрын мөрийн хөтөлбөрт суусан байгаа арга хэмжээнүүдийг бас сайдууд бас тэр намын, энэ намын гэхгүйгээр хамтарсан Засгийн газар хэрэгжүүлж байгаа мөрийн хөтөлбөр гэдгээрээ хариулт өгөх хэрэгтэй байна гэдгийг сануулчихъя гэж бодсон юм. Энэ дотроо тэр мөрийн хөтөлбөрт суусан нийгмийн халамж, хамгааллын чиглэлээр авах арга хэмжээний талаар энэ Засгийн газрын хамтарсан мөрийн хөтөлбөрт байгаа энэ 1.5 сая төгрөг нийгэмд их хүлээлт болж байгаа. Энэ чинь бас яах аргагүй тийм амьдралын шаардлага юм. Амьдралын шаардлага байсан учраас ч гэсэн тухайн үед намуудын мөрийн хөтөлбөрт суусан байх. Тэгээд Засгийн газар мөрийн хөтөлбөр дээр суулгаж хэрэгжүүлж байгаа энэ арга хэмжээ. Энэ асуудал яг энэ төсвийн хуульд хичнээн төгрөг яаж одоо өгөгдөхөөр тусаж байгаа юм бэ? Урьдчилсан байдлаар. Энд хариу өгөөчээ гэж. Энэ ард түмэнд бас мэдээлэл өгөх журмаар би энийг асууж байгаа юм. 


Гуравдугаар асуулт, энэ мал, мах экспортлох хэмжээг нэмэгдүүлэх асуудал энд орсон байна. Энэ талаар олон шийдвэр дангаараа гараад байгаа. Манай талаас. Зэргэлдээ улсуудтай одоо харилцах асуудал дээр учир дутагдал байгаа. Тэгэхээр би энэ дээр нэг санал дэвшүүлээд байгаа. Юу гэхээр Баян-Өлгий аймгийн Улаан сумын нутагт Хөг-Эргийн боомт гэж хуучин байсан юм. Хуучин застав байгаа. Тэр чиглэлээр Орос руу мал, мах хөлөөрөө гардаг байсан юм. Одоо хэдэн жилийн өмнө. 20-иод жилийн өмнө, социализмын үед. Семипалатинскийн тэр мах комбинатад очиж, мал хөлөөр гараад тэнд нядлагдаад цаашаагаа борлогддог тийм нөхцөлд байсан юм. Энийг эргэж сэргээж ашиглах юм бол баруун тавын аймгийн мах тэрүүгээр гарч, өөрөөр хэлэх юм бол Төв Азийн орнууд руу мах гарах, мал гарах боломж бүрдэж байгаа байхгүй юу. Тэгэхээр энэ асуудлыг Засгийн газар бас нэлээн анхааралдаа авч үзээчээ гэдгийг хэлэх гэж байгаа юм. 


Дээр нь би дараа минутаа нэмье. Дэлхийн эдийн засаг, санхүүгийн хямралаас хүчтэй бас нэг арга хэмжээ дэлхий даяар одоо маш том аюул нөмрөөд байгаа юм. Энэ юу гэхээр байгаль цаг уур, энэ дулааны байдлаас болж их өөрчлөгдөж байна. Өөрөөр хэлэх юм бол зөвхөн манай улсын гээд ярихад одооны говь гэж яригдаж байгаа хэсэг цаашдаа цөл болох хандлагатай тийм судалгаа гарсан байна. 


Тал хээр гэж байгаа нь одоо говь руу шилжих тийм хандлагатай. Нийт хүн амын суурьшил нь цаашдаа тэр байдлаар, тэр цөлжсөн газраас одоо зугтах маягаар явсаар явсаар мал, хүн  ам, нэг 540-өөд мянган хавтгай дөрвөлжин километр учраас төвлөрөх хандлага байна. Энэ бол эдийн засгийн сүйрлээс илүү тийм гай гамшиг ирж байгаа юм. Тийм учраас би энэ үндсэн чиглэлийг хэлэлцэхдээ Батлан хамгаалах яаманд бүтцийн байгууллага байгуулаад, тэгээд сум болгонд дүйцүүлэх албаны цэргийг татаад, тэгээд тэрийг одоо аваачаад энэ цөлжилттэй, байрны гамшигтай тэмцэх тийм байгууллага болгоод, хөлтэй тийм байгууллага байгуулж ажиллуулъя гэж санал гаргаж, энэ дэмжигдсэн. Тэгэхээр төсөвт энэ асуудал суугаагүй. Цаашдаа сууж таарна. Яагаад гэвэл энэ одоо үндсэн чиглэлд суусан байгаа учраас. Тэгж байна энэ Их Хурлынхаа асуудлыг аврахгүй бол цаашдаа тэрнээс илүү юм болох гэж байгааг одоо юу гэж үзэж байна. 


Д.Дэмбэрэл: - С.Баярцогт сайд, дараа нь Т.Бадамжунай сайд. 


С.Баярцогт: - Х.Жекей гишүүн бол нэлээн их тоо баримт хэлэхээр асуултууд хэлсэн учраас Д.Дэмбэрэл дарга уучлаарай, баахан тоо хэлэх нь дээ. 


Д.Дэмбэрэл: - Товчхон. Гол тоонуудаа л хэл. 


С.Баярцогт: - Импортын хувьд хүлээгдэж байгаа гүйцэтгэлээр 358.3 тэрбум төгрөгөөр буюу 15.1 хувиар буурч байгаа. 9 сарын гүйцэтгэлээр. Ингээд татвартай импорт нь 22.2 хувиар буурсан байгаа. Буурсан гол шалтгаан юутай холбоотой вэ гэхээр энэ 2008 оны төсвийг батлахад 2009 онд Оюу Толгой, Тавантолгой, Төмөртэй, Шивээ Овоо гэрээнүүд нь хийгдээд тодорхой хэмжээний бараа бүтээгдэхүүн орж ирээд импортоор, энүүгээр юм орж ирнэ. 


Дээрээс нь жишүү үнэтэй холбогдуулаад бид харин төлөвлөснөөсөө нэмж орлого орж ирж байгаа. 24.5 тэрбум төгрөгийн. Бензин, дизелийн түлшний хувьд бол манайх шууд хараат байдалтай холбогдуулаад энэ дээр бид зохицуулалт хийсэн ч гэсэн орлого бол жишээ нь дизелийн түлш дээр эхний 9 сарын гүйцэтгэлээр 7.6 тэрбум төгрөг. Автобензины түлш дээр 0.7 тэрбум төгрөгөөр ингээд буурсан байгаа. Дээрээс нь хоёр бууралт байгаа. Биет хэмжээний бууралт байгаа. Үнийн бууралт гээд ийм хоёр зүйл байгаа. Экспортын хувьд ийм хүндрэл гарсан байгаа. Экспорт 40.0 хувиар буурч, 762.9 тэрбум төгрөгт хүрсэн байгаа. Яг одоогийн эхний 9 сарын байдлаар. Тэгээд муу үеийнхтэй харьцуулах юм бол валютын төлбөртэй худалдаа 39.0 хувиар буурсан. Бараа солилцоо 26.7 мянган төгрөгөөр буюу 51.6 хувиар, боловсруулсан барааны экспорт 13.5 сая америк доллар буюу 86.4 хувиар тус тус буурсан. Төрлүүд дээрээ. Ингээд цаашаагаа нарийвчлах юм бол одоо ноолуур, угаасан угаагаагүй ноолуурын асуудал байгаа. Энэ бол үнэ болон биет хэмжээтэй холбогдуулаад буурсан ийм тооцоонууд гарч байгаа. Бид энэ нарийвчилсан тооцоог нь Х.Жекей гишүүнд тусад нь гаргаад өгье. Баярлалаа. 


Д.Дэмбэрэл: - Т.Бадамжунай сайд. 


Т.Бадамжунай: - Тэгэхээр Засгийн газраас хил худалдааг аль болох чиглэлээр дэмжиж байгаа. 2009 онд үндсэндээ Увс, Завхан, Өмнөговь, Булган зэрэг 5, 6 боомтыг бид нэмж шийдвэр гаргаж дэмжсэн. Энэ гишүүний хэлж байгаа саналыг дэмжиж ажил болгох талаар хамтарч ажиллая гэсэн ийм бодолтой байна. 


Д.Дэмбэрэл: - Байгаль орчны сайд томилолтоор явж байгаа. Дэд сайд Жаргалсайхан оролцож байна. Тэр экологитой холбогдсон асуудлаар н.Жаргалсайхан сайд нэмэх зүйл байна уу? 


Н.Жаргалсайхан: -  Х.Жекей гишүүний энэ ярьсан асуудал их тулгамдсан их чухал асуудал хөндөж байна. Экологийн хуулийн асуудлаар төсөвт тусгагдсан асуудал дэмжигдээгүй унасан юм билээ. Тэгэхээр энэ асуудал ер нь цаашдаа яригдаж дэмжиж энэ цөлжилттэй тэмцэх, байгаль орчны сүйрэлтэй тэмцэх асуудал ер нь бүх нийтийн үйлс болж, энд улсын төсвөөс ч хөрөнгө хүч ихээхэн хаягдах, тавигдах шаардлага байх гэж санаж байна. Х.Жекей гишүүнийг бүрэн дэмжиж байгаа. 


Д.Дэмбэрэл: - 1.5 сая..


Т.Ганди: - 1.5 сая төгрөгийн хувьд, та бүхэн мэдэж байгаа байх. Үндсэн чиглэлд одоо хэрэгжүүлэх арга зам, эрх зүйн орчин, бүтцийнх нь хувьд эхэлж бий болгоё гэж. 1.5 сая буюу ер нь цаашдаа Эх орны хишиг сангаас тодорхой иргэдэд хүртээж байх хууль эрх зүйн акт, дээрээс нь энэ бүтцийг, чадавхийг нь бий болгож өгөхгүй бол үндсэндээ тодорхой зорилгууд нь тодорхой. Гэхдээ хяналтын систем, хуваарилалтын систем, энэ төрийн үйлчилгээний менежментийн юун дээр нэлээн тодорхой бэлтгэлтэй байж тоо, хуваарилалтуудыг тавъя гэсэн ийм байдлаар хандсан. Тэгэхдээ энэ төсөв дээр ямар хамааралтай байна, ямар ачаалал үүсэх вэ, хуваарилалтын эхний замуудыг яаж хийх вэ гэдэг дээр С.Баярцогт сайд бас нэлээн тодорхой хариулах байх гэж бодож байна. 


Д.Дэмбэрэл: - С.Баярцогт сайд нэмээд..


С.Баярцогт: - Х.Жекей гишүүний асуултад хариулъя. УИХ дээр хоёр намын бүлгээс хоёр тусдаа хууль өргөсөн байсан. Нэгтгээд Хүний хөгжлийн сангийн хууль гээд хэлэлцэгдээд Төсвийн байнгын хорооны нэгдүгээр хэлэлцүүлэг дээр гарсан. Тэгээд одоо байгаа тэр хуулийнх нь хэрэгжилтээс ингээд харах юм бол эх үүсвэр нь 4 юмнаас бүрдэж байгаа. Тэр 4-ийн эх үүсвэр бол девидентээс нэгдүгээрт нь. 


Хоёрдугаарт нь, нөөцийн төлбөрийн 70.0 хувь. Нийт уул уурхайн. Дээрээс нь стратегийн орд газарт хөрөнгө оруулалтын гэрээ хийсэнтэй холбогдуулаад авах гэж байгаа зээл, урьдчилгаа төлбөр, тэгээд энэ сангийн хөрөнгийг байршуулсан орлогоос бүрдэхээр байгаа. Тэгэхээр яг одоогийн байдлаар юу гэж харагдаад байна вэ гэхээр хэрвээ энэ хууль төсөв хэлэлцэхээс өмнө батлагдвал төсөв дээр энэтэй холбогдуулж зохицуулалт хийх ёстой. Тэгээд энийг ч гэсэн сая Ерөнхий сайд хэлсэн үгэндээ гаргаж хэлсэн. 


Бидний ойлгож байгаагаар бол яг энэ удаагийн байдлаар аваад үзэх юм бол 116.0 тэрбум төгрөгийн хөрөнгө бол нөөцийн төлбөр, девидент [англ.dividend-ногдол ашиг] гэж гарна. Дээрээс нь одоо урьдчилгаа төлбөрөөр 2009, 2010 онд орж ирэх нь 150.0 сая америк доллар байгаа. Тэр бол ойролцоогоор 225.0 тэрбум төгрөг гээд ингээд нийт дүнгээрээ сангийн эхний эх үүсвэр ойролцоогоор 350.0 тэрбум төгрөгөөр эхлэх бололцоотой юм болов уу гэж ойлгож байгаа. Тэгэхдээ энэ бол УИХ дээр шийдвэр гарсны дараа хэрэгжиж биелэгдэх ёстой ийм зүйл байгаа. Баярлалаа. 


Д.Дэмбэрэл: - Баярлалаа. Б.Долгор сайд ороод ирэх шиг боллоо. Энэ гишүүд ч асуугаад байсан юм. Энэ төвлөрөл, засаг захиргааны байгууллагуудын энэ ажлын давхардал, орон тоо, энэ асуудлаар УИХ шийдвэр гаргасан. Тэр яагаад орж ирээгүй, яасан бэ гэдэг асуудлыг танд зориулж энэ асуудлыг тавьсан. 


Б.Долгор: - Захиргааны зардлыг бууруулах чиглэлээр, ялангуяа төрийн албаны орон тоог одоо багасгах чиглэлээр УИХ-аас өгсөн үүргийн дагуу Шадар сайдаар ахлуулсан ийм ажлын хэсэг ажилласан. Тэгээд ажлын хэсгээс одоо саналаа Засгийн газрын хуралдаанд танилцуулсан. Тэгээд Засгийн газраас ямар шийдвэр гаргасан бэ гэвэл ялангуяа одоо хямралын үед, энэ хямралын үр дагавар дуусаагүй байх үед төрийн албан хаагчдыг ямар нэгэн хэмжээгээр цомхотгол хийх, орон тоог бууруулах нь хүмүүсийн амьдрал бас нэлээн ноцтой хүнд тусах юм. 


Тийм учраас энэ асуудлыг оруулах нь бас зохимжгүй байна гэсэн ийм шийдэлд хүрсэн юм. Тэгэхээр энэ чиглэлээр энэ төсөв орж ирсэн байгаа. Ер нь одоо төрийн аливаа үйлчилгээг, төрийн бус байгууллагаар буюу одоо хувийн хэвшлээр гүйцэтгүүлэх энэ зарчим руу чиглэх бодлогыг Засгийн газар авч явуулж байгаа. 


Бүх яамдуудад өгсөн үүрэг байгаа. Ялангуяа төрийн бус байгууллагаар гүйцэтгүүлэх ажлынхаа жагсаалтуудыг гаргаж, энэ чиглэлдээ нэлээд арга хэмжээнүүдийг авч ажил гэсэн ийм чиг үүргийг өгсөн. 


Засаг захиргааны шинэчлэлийн тухайд ерөнхийдөө бас бүсийн бодлогын хүрээнд, засаг захиргаа, нутаг дэвсгэрийн нэгжийн хүрээнд, мөн Төсвийн байгууллагын удирдлага, санхүүжилтийн хуулийн хүрээнд эдгээр хуулиудыг шинэчлэх замаар энэ шинэчлэл маань хийгдэнэ гэж үзэж байгаа. 2010 оны үндсэн чиглэлд энэтэй холбоотой заалтууд туссан. Одоо Засгийн газраар ороход бэлтгэж байгаа асуудал бол бүлэг, суурингийн тогтолцооны асуудал байгаа. Энэ хүрээнд бас энэ шинэчлэл маань хийгдэх бүрэн, тодорхой хэмжээний шинэчлэл хийгдэх бололцоотой гэсэн ийм байдалтай явж байгаа. 


Д.Дэмбэрэл: - УИХ-ын гаргасан нэг тогтоол хохироод байгаа юм. Төрийн байгуулалтын байнгын хороон дээр энийг авч үзье. Та энийгээ албан ёсоор бичиг баримт болгож Төрийн байгуулалтын байнгын хороон дээр танилцуулж, УИХ-ын энэ шийдвэр хохироод, одоо дахиад төсөв батлахад дахиад энэ асуудал ингээд цаашаа явж байна. Ер нь Байнгын хороод бол энэ гаргасан шийдвэрүүдийг Засгийн газрын холбогдох сайдуудтай энэ хугацаа өнгөрч байгаа тохиолдолд авч хэлэлцэж баймаар байна. 


Ц.Баярсайхан гишүүн асуултаа тавъя. 


Ц.Баярсайхан: - Их Хурлын даргын захирамжаар энэ хилийн боомтуудын үйл ажиллагааг шалгасан ерөнхий тайланг УИХ-ын 3 Байнгын хороо хэлэлцээд тогтоол гаргаж байгаа л даа. Тэгээд энэтэй холбоотойгоор энэ Засгийн газар хоорондын, ялангуяа Монгол, Хятадын Засгийн газар хооронд комиссын зүгээс, мөн одоо манай яамдын зүгээс хөрш орнуудын адил төстэй байгууллагуудтай хийх ажил гэж маш олон ажил байна. 


Засгийн газар ноолуурын экспортыг зөвшөөрсөн шийдвэр гаргасан. Гэтэл энэ нь хорио цээрийн байгууллагаас тогтоосон хорио цээрийн дагуу Хятадын тал руу экспортлож чадсангүй шүү дээ. Хулгайгаар л жаахан ганц нэг ноолуур гаргаснаас биш. Эндээс маш олон иргэд хохирч үлдсэн. Наад талаасаа авч гарч чадсан ноолуур нь цаад талд хурааж байгаад шатаачихдаг. Ийм нөхцөл байдал бол одоо жишээлбэл мал, мах бэлтгэл дээр байна. 


Сая Г.Батхүү даргаар ахлуулсан парламентын бүлгэм БНХАУ-д айлчилж, Байнгын хорооных нь дэд дарга, дарга нартай уулзсан. Тэнд бид тодорхой ярьсан. Ер нь одоо энэ хилийн боомтууд гэдэг бол зөвхөн уул уурхайд зориулагдсан зүйл биш ээ. Энэ орчимд ажиллаж амьдарч байгаа иргэдийн аж амьдралыг дээшлүүлэхэд нөлөөлөх учиртай. Гэтэл одоо яаж байна вэ гэхээр зэрэг энэ хилийн боомтууд, тухайлбал Сүхбаатарын Бичигт, Дорнодын Хачивч, тэгээд одоо наашаагаа яваад тэр Ханхмандал байх аа, тэгээд Гашуун Сухайт, Шивээхүрэнгийн боомтоор гарч байгаа иргэдийн машиныг цааш нь хил орчмын хошуудад хүргэхийг хориглосон шийдвэр Хятадын гаалийн хороо гаргасан. Тэгээд энэ шийдвэр нь хагас дутуу хэрэгжиж байгаад сая энэ 10 сарын 28-наас эхлээд Хятадын тал Монголын аж ахуйн нэгж, байгууллага, иргэдийн машиныг цааш нь гаргахыг хориглочихлоо. Энэнээс үүдээс Шивээхүрэн, Сэхээгийн боомт дээр иргэд нүүрс тээвэрлэж байгаа машинуудыг хаагаад замыг нь боосон. Одоо 4 хонож байна. 


Тийм учраас ер нь Хятадын талтай ярих, тохиролцох юм байна. Одоо ингээд 11 сар дуусна. Мал, мах бэлтгэл гэдэг чинь байхгүй боллоо шүү дээ. Тэгэхээр мал, мах гаргах нөгөө Засгийн газрын тогтоол чинь хэрэгжихгүй, нөгөө малчдын хүсэж хүлээсэн асуудал чинь шийдэгдэхгүйд хүрч байна. Тийм учраас Хятадын талтай ярих юм бол хэд хэдэн сэдэв байна. Нэгдүгээрт, энэ дотооддоо гаргаж байгаа шийдвэрээ Хятадын талтай зөвшилцөж, мал, мах, ноолуурыг экспортлох ёстой юм бол тэр шийдвэрээ тохиролцмоор байна. 


Хоёрт нь, тэр хил орчмын аймаг, сумдад иргэд, машин тээврийн хэрэгслэлтэйгээ нэвтэрдэг асуудлыг шийдэх ёстой. 


Гуравт нь, манайх тусгай хамгаалалттай газар нутаг гээд баахан нутгаа авчихдаг. Хил дээр шахуу авдаг. Одоо говийн бага дархан газар, их дархан газар гээд ингээд. Хятадын талтайгаа энэ олон улсын байгаль хамгаалах холбоотой ярьж асуудлаа авдаггүй учраас энэ нутгаас гараад явсан ховор амьтан чинь тэдний талд очоод агнуурын хэрэгслэл болоод л хувирч байгаа юм. Тэгвэл яах юм наад талд нь хилд бид тусгай хамгаалалттай газар гэж аваад. Дээр нь аялал жуулчлалыг хөгжүүлье гэвэл зарим тодорхой боомтуудаар гуравдагч орны иргэдийг оруулдаг асуудлыг шийдэх хэрэгтэй гээд. Энэ хил орчмын асуудал дээр зөндөө асуудал байна. 


Хоёрт нь, энэ нийгмийн даатгалын хуульд өөрчлөлт оруулахаар орж ирсэн байгаа юм л даа. Бид чинь одоо өнгөрсөн парламентын үед татварын тогтолцоондоо шинэчлэл хийлээ. Дөрвөн арав, таван арвын тогтолцоотой боллоо гээд ярьсан. Тэгээд нийгмийн даатгалын, тэтгэврийн даатгалд нь тус бүр нэг хувиар, тэтгэмжийн даатгал дээр 0.5 хувиар нэмэгдүүлэхээр л ийм санал оруулж ирж байгаа юм байна. 


Энэ саналыг бас ингээд үзээд байхаар зэрэг жишээлбэл хувь хүний орлогын албан татвар төлөгчдийн тоо нэмэгдсэн байгаа юм. 3.5 тэрбум төгрөгөөр төлөвлөсөн орлого даваад биелээд явж байна. Дээр нь хувь хүний орлогын албан татвар төлж байгаа иргэдийн тоо нэмэгдсэн байгаа юм. 68600 хүнээр нэмэгдсэн явж байна. 


Тийм учраас энэ нөхцөл байдлыг нэлээн уялдаатай авч үзэхгүй бол нэмэгдүүллээ гэхэд дахиад л нөгөө нэг нийгмийн даатгалын шимтгэлээ төлдөггүй барьдаггүй, тэгээд тэр аж ахуйн нэгжийн орлогын албан татварын хувьд аваад үзэхэд ихэнх аж ахуйн нэгжүүд икс тайлан гараад байгаа шүү дээ. Уг нь бол татварын шинэчлэлийн дараагаар бид бас энэ татварын багц хууль, нийгмийн даатгалын хуулийг хэрэгжүүлэхтэй холбоотойгоор томоохон өршөөлийн арга хэмжээ авч хэрэгжүүлсэн шүү дээ. эндээс 4.5 триллион орчим төгрөгийн ийм хэмжээний орлого эдийн засагт ил тод болсон. Энийгээ залгуулаад авсан арга хэмжээнүүд маань энэ эдийн засаг, санхүүгийн хямралаас улбаалаад жаахан хүнд байдалд орчихоод байгаа болохоос биш уг нь аж ахуйн нэгжийн тоо ч нэмэгдсэн. Хоёр тайлан баланс гаргадаг нь ч больсон. Шимтгэл төлөлт сайжирсныг жишээлбэл хувь хүний орлогын албан татвараас харж болно л доо. Тийм учраас нийгмийн даатгалын тогтолцооныхоо шинэчлэлийг ер нь оруулсныхаа дараагаар энэ хувь хэмжээ../минут дуусав/


Д.Дэмбэрэл: - Т.Бадамжунай сайд. 


Т.Бадамжунай: - Тэгэхээр Ц.Баярсайхан гишүүний ярьж байгаа асуудал үнэхээр чухал асуудал байгаа юм. Тийм учраас энийг бид манай яам бол нэг хэсэг нь. Нөгөө талаас нь хилийн хэсэг байгаа. Хяналтын хэсэг байгаа. Гаалийн хэсэг байгаа. Тээврийн гээд ингээд хил залгаа улсууд маань цаад талдаа бие даасан ийм субъектүүдтэй. Тэгэхээр анх энэ хилийн боомтуудыг нээхэд Монгол Улс, Хятад улс хоёр хил харилцааны нэг тийм том комисс хоёр Засгийн газар хоорондын хэмжээнд бэлтгэж хийж байсан юм. Тэрүүн шиг энэ асуудлыг хөндөж бүх холбогдох улсуудыг нь байлгаж байгааг бэлтгэл ажлыг хиймээр юм шиг байгаа юм. Тэгвэл асуудал нь бодитой шийдэгдэх байх гэж бодож байгаа. 


Яг одоо бол үнэхээр салаа туурайтай малын гаралтай түүхий эд бүтээгдэхүүнийг хорио цээрийнх нь дүрэмд тэгж оруулах эрх зүйг нь нээхийн тулд бид жилийн хугацаанд авах л хэмжээнд ажиллалаа. Одоо энэ Шанхайд 16-наас 18-ны хооронд дэлхий мал эмнэлгийн том хурал болжээ. Тэрүүгээр болбол эхний алхмаа ядаж бүтээгдэхүүний түвшинд нь нийлүүлэх эрх зүйг хангуулах, эсвэл бүсчилсэн хэмжээнд нь нийлүүлэх эрх зүйг хангуулах алхмыг хийх нь төлөө ажиллаж байгаа. 


Тэгээд дахин хэлэхэд бид энэ хилийн комисс, гаалийн комисс, хяналтын комисс, холбогдох салбарууд нь байж энийг хоёр улсын түвшинд, хоёр улсын Засгийн газрын комиссын нэг ээлжит хурлыг ийм болгож байж тодорхой эрх зүй гаргаж байж хэрэгжүүлбэл их эрчимтэй явах байх гэсэн ийм бодолтой байна. 


Д.Дэмбэрэл: - Хилийн боомтуудын хүнд суртлуудыг бас анхаармаар юм байгаа юм. Даатгал Т.Ганди сайд. С.Баярцогт хариулах юм уу? 


С.Баярцогт: - Энийг нэмэгдүүлж байгаа асуудал нь хоёр үндсэн шалтгаантай. Нэгдүгээр нь, тэтгэврийн даатгалын сан 2008 онд 26.4, 2009 онд 12.9, 2010 онд 12.4 тэрбум төгрөгийн алдагдалтай ажиллахаар байгаа. Тэтгэвэрийн сан өөрөө. Тэтгэмжийн сан болохоор 2008 онд 1.7, 2009 оны хүлээгдэж байгаа гүйцэтгэлээр 7.7, 2010 онд 12.7 тэрбум төгрөгийн алдагдалтай ажиллахаар байгаа. Сан нь өөрөө. Энэ нэг хүчин зүйл. 


Дараагийн хүчин зүйл нь болохоор зэрэг одоо ингээд өгч байгаа тэтгэврийн хувь хэмжээ бол авч байгаа цалингийн 52.5 хувьтай тэнцдэг. 52.5 хувьтай. Тэгээд эрэгтэй хүн бол 13 жил авч байгаа. Дунджаар. Эмэгтэй хүн бол 17 жил авч байгаа. Одоо тэтгэврийн даатгалын сан, нэрийн данс дээр шилжүүлсэн мөнгөө одоогийн хувь хэмжээгээр тооцоод явах юм бол хоёр сонголт үлдэж байгаа юм. Яг энэ дундаж хэмжээгээрээ буюу эрэгтэй хүн 13 жил авна гэх юм бол цалингийнх нь 32.3 хувьтай, эмэгтэй хүн 17 жил авна гэвэл 20.6 хувьтай тэнцэх хэмжээний тэтгэвэр авах болоод байгаа юм. Тэгэхээр энэ бол нэрийн сан болохгүй байна гээд. Яг энэ 52.5 хувиар авна гэх юм бол эрэгтэй хүн 8 жил, эмэгтэй хүн 6.7 жил авах болоод байгаа юм. Энэ өөрөө юу хэлээд байна вэ гэхээр нэрийн дансны, бидний энэ систем маань ер нь бүхэлдээ, цаашдаа бол тэтгэврийн даатгалын сангаараа ингээд явах бололцоогүй болж байна. 


Энэ үүднээс сая 6 талт хэлэлцээрээр ерөөсөө энэ нийгмийн даатгалын сантай холбоотой өр авлагын асуудлыг жигдэлсэн байгаа. Үйлдвэрчний эвлэлийн дарга суулт хийгээд суугаад байсан. Тэр асуудлуудыг ингээд тохирсон асуудал байгаа юм. Одоогийн байдлаар 2007 оны 12 сарын 31-ний байдлаар 236.3 тэрбум төгрөг төсвөөс нийгмийн даатгалын сан руу өгөх ёстой юм байна гэсэн ийм шийдвэр гарсан. Нөгөөдөх нь нэрийн дансны хийсвэр үлдэгдэл нь 1.7 их наяд байна. Тэгээд энэ мөнгө дээр менежмент хийгээд өсгөөд хуваарилахад саяны миний хэлсэн энэ эсвэл хувь хэмжээгээрээ жилээрээ бүтэн авъя гэхээр хувь хэмжээ нь ингэж бага буугаад, хувь хэмжээгээрээ өндөр авъя гэхээр маш бага жил авах болчихоод байгаа юм. Тэгэхээр бид зайлшгүй энэ төсөв, санхүүгийн реформ ярьж байхад нийгмийн даатгалын реформыг сангийн реформ бүхэлд нь ярих асуудал гарч ирээд байгаа юм. Энэ бол зайлшгүй тусчихаад байгаа ийм асуудал. Яг одоогийн байдлаар ингээд 1.5, 1.5-аар нэмэгдүүлж орж ирэх юм бол энэ жилийн хувьд нийгмийн даатгалын сан бол тэтгэвэр тэтгэмжээ өөрөө бие даагаад өгчих ийм бололцоотой байгаа. Ийм маягаар хуулийн төсөл өргөн баригдсан гэдгийг хэлье. Баярлалаа. 


Д.Дэмбэрэл: - Д.Тэрбишдагва гишүүн асуултаа тавъя. 


Д.Тэрбишдагва: - Энэ төсөв бол байдаг л төсөв байна. Тэгэхдээ энэ дээр хэдэн дорвитой алхам хийж болохгүй юм уу, С.Баярцогт сайд аа. Нэгдүгээрт, дэд бүтцийн салбарт 45.0 хувийн хөрөнгө оруулалт оржээ. 45.0 хувийн дэд бүтцийн салбарт орж байгаа хөрөнгө оруулалт таны хэлсэн тэр километр зам энэ тэрийг нь тооцоод үзэх юм бол үнэхээр өрөвдөлтэй тоо гарч байгаа байхгүй юу. Тэгэхээр энэ дэд бүтцийн салбарт байж байгаа 45.0 хувийг жижиг, дунд үйлдвэр, үнэхээр ард түмэнд ажлын байр бий болгох тийм юманд нь оруулаад, дэд бүтцийнхээ салбар, энэ зам энэ тэрийнхээ асуудлыг энэ томоохон олон улсын байгууллага, сая одоо тэр бусад орд газар ч гэдэг юм уу, иймэрхүү маягаар дорвитойхон асуудал шийдээд, төсвийн хөрөнгө оруулалтаа дэд бүтэц, замыг тавина гэж ерөөсөө байхгүй юм байна. Тийм учраас энэ дээрээ өөрчлөлт оруулаад, энэ мөнгөө өнөөдөр үнэхээрийн хэдэн зуун мянгаараа ажилгүй болсон, амьдралын ядуу түвшинд байгаа энэ хүмүүстээ зориулж, жижиг, дунд үйлдвэрлэлдээ зориулахгүй юм уу гэсэн нэгдүгээр асуулт байна. 


Хоёрт нь, энэ зэсийн үнийг та бүхэн дэлхийн зах зээлийн энэ жилийн үнэ, дараагийн жилийн үнээс доогуур тавьсан байна. 5184 байхыг та нар 4700-гаар тавьсан байна. Энийгээ жаахан бодитойгоор тусгаж үзүүлээд, 4700 биш 5100 ч юм уу, 5200-гаар тавих юм бол орох орлого нэмэгдэнэ. Ингэсэн тохиолдолд бидний зэсийн үнэ, алтны үнэ хоёр дээр хоёулан дээр нь ингэж тавьсан байна. Тэгэхээр тэртээ тэргүй төсвийн тодотгол хийдэг юм чинь ямар байсан энэ ард түмний чинь хүлээж байгаа 1.5 сая төгрөг, өнөөдөр нийгмийн халамжтай холбоотой тэтгэвэр тэтгэмжийн асуудал, бусад асуудлууд руугаа одоо энэ төсөв дээрээ тусгаад өгч болдоггүй юм уу? 


Тэгээд үнэхээрийн тэр үед нь зэсийнх нь үнэ, алтных нь үнэ та бүгдийн тавьж байгаагаас доошоо орох юм бол. Энэ дэлхийн санхүүгийн байгууллагын таамаглалаар зэсийн үнэ 5184 байж байхад ирэх жил. Тэгэх та нар 4700-гаар авсан байна шүү дээ. Алтны үнийг 9922 байж байхад та нар 900-гаар авсан байна шүү дээ. Ядаж дэлхийн санхүүгийн байгууллагын дундаж үнээр нь аваад энүүгээрээ энэ нийгмийн халамжийнхаа асуудлуудыг шийдэж өгөхгүй юм уу? Би хоёр том асуудал ярьж байна. Нэгдүгээрт нийгмийнхээ асуудлыг зэс, алтныхаа үнээр шийд. 


Хоёрдугаарт нь, тэр төсвийнхөө хэтэрхий их дэд бүтэц рүү хандсан юм аа одоо жижиг дунд үйлдвэрлэл, ажлын байр бий болго. Харин тэр дэд бүтцийнхээ том салбаруудыг олон улсын байгууллага, бусад зүйлээсээ томоохон дорвитой зүйлийг хийж шийдэж болохгүй юм уу гэж. 


Гуравдугаар асуудал бол түрүүн ч хэллээ. Энэ захиргааны зардал, хэмнэлт, бүтцийн асуудлын талаар бид гурав дахь удаагаа, дөрөв дэх удаагаа Их Хурал дээр ярьж байна. Энийгээ одоо ингээд баахан хүлээлгэж хүлээлгэчихээд төсөв хэлэлцэх үеэр одоо өөрчлөх шаардлагагүй гэж ингэж оруулдаг туйлын хариуцлагагүй. Төсвийг хэлэлцэхээс өмнө Их Хурлын дарга энийг заавал ч үгүй хэлэлцэх ёстой шүү. Дэлхийн хямралын үеэр манайд өгсөн зөвлөмж дээр энийг хэлэлцэх ёстой гэсэн зөвлөмж өгсөн. Одоо хүртэл хэлэлцэхгүй. Одоо хамаагүй гээд ингээд оруулаад ирж байна шүү дээ. 


Би Хүнс, хөдөө аж ахуйн яамнаас олон асуулт байгаа юм. Хамгийн нэгдүгээрт нь, жижиг дунд үйлдвэрийн зээлийг бид цаашид ч өгөх сонирхол байна. Гэтэл жижиг, дунд үйлдвэрийн зээл гэсэн нэрийн доор жижиг дунд үйлдвэр гэдэг бол 150 хүртэл хүний ажилтай, 1.5 тэрбум төгрөг хүртэл борлуулалттай газар өгөх ёстой. Өнөөдөр жижиг, дунд үйлдвэрлэлийн нэрээр зээлийг нь бид батлаад өгдөг. Авч байгаа нь хамгийн том компаниуд авчихаад байгаа. Энэ дээр салбар хариуцсан сайд юу гэж бодож байгаа вэ? 


Өнөөдөр малчин тариаланчдын чиглэлээр, мал өсөж байна, газар тариалан сэргэж байна. Их сайн хэрэг. Гэтэл бодит үнэн дээр тариаланчид, малчдын маань амьдрал ерөөсөө сайжрахгүй байна. Жижиг, дунд үйлдвэрийн нөгөө жинхэнэ бодит юмнууд орохгүй. (11:50-12:50 Ц.Алтан-Од) Еще ч бид нэмж өгөх хэрэгтэй, ажлын байр бий болгохтой. Энэ зүг рүү юу гэж бодож  байна вэ? ажлын байр бий болгох чиглэлээр, амьдралын, бүтээгдэхүүний үнийг нэмэгдүүлэх чиглэлээр юу гэж бодож байна вэ?

Гуравдугаарт, малыг хөлөөр нь гаргах асуудлыг би эхнээс нь дэмжиж байгаагүй. Тэртээ тэргүй энэ бол шоу,  худлаа популизм байхгүй юу. ОХУ-тай бид сүүлийн 10 гаруй жил ярьж л байдаг, энэ худлаа байхгүй юу. Ард түмнийг хуурчихаад ерөөсөө мал гарч чадахгүй байгаа, цаашдаа ч гарахгүй. Тэгээд үржлийнхээ хамгийн сайн гэсэн малуудыгаа Орос, Хятад эргэн тойрондоо гаргаж өгчихөөд, муу малаа авч үлдэх юмуу? Ийм учраас дахин энэ мал хөлөөр нь гаргах гэсэн асуудал биш, жижиг дунд үйлдвэрээ байгуулах ёстой. Махны үйлдвэрийг аймаг болгонд байгуулах ёстой. Өнөөдөр энэ их том дэд бүтцээс чинь 25-хан тэрбум төгрөгийг бид өнөөдөр сүүний үйлдвэрт зориулахад Монголын бүх сумдын 3-ны 1-д сүүний үйлдвэр байгуулах юм бол хичнээн олон ажлын байр бий болгох вэ, энэ чиглэл рүү хандуулмаар байна. Энэ сүүний чиглэлийн үйлдвэр байгуулахад төсөв мөнгөн дээр бид нэмж өгөх боломж байна уу? Тийм учраас би дахиад хэлэхэд тэр дэд бүтцийнхээ салбарыг арай өөрөөр харж болохгүй юмуу? Сангийн сайд аа?


Д.Дэмбэрэл:-Баярцогт сайд хариулъя

С.Баярцогт:-Баттулга хариулаад, би дараа нь нэмье.

Д.Дэмбэрэл:-Баттулга сайд, Бадамжунай сайд бас бэлтгэж байя.

Х.Баттулга:-Үнэхээр Тэрбишдагва гишүүний яриад байгаа санал бол одоо бид хийж амжихгүй бол цаашдаа хэцүү болох юм. Өнөөдөр УИХ-д 76 гишүүн байна, энэний бараг 40 орчим хувь нь тодорхой хэмжээгээр Засгийн газар ажиллаж байсан, сайдын алба хашиж байсан улсууд байгаа. Энэ зовлонг үнэхээр ойлгож байгаа болов уу гэж бодож байгаа. Дэд бүтэц гэдэг бол өөрөө маш их мөнгө шаарддаг, улсын төсөв ийм байгаа, хичнээн томроод томроод энэ дэд бүтцийг барина гэж юм байхгүй. Дэд бүтэц бол өөрөө хөрөнгө их ордог, маш их олон хүнийг ажлын байраар хангадаг, ажлын байр хангагдаад ирэнгүүт орон сууц болон бусад ажлуудаа аваад явчихдаг нийгэмд их хэрэгтэй салбар байгаад байгаа юм.

Ер нь энэ дэд бүтцэд хуваарилсан жаахан мөнгөө 100 км, 200 км-ийнхээ мөнгийг жижиг, дунд үйлдвэр лүү шилжүүлээд одоогийн бид нар олдчихоод байгаа, энэ Их Хурлаар, Засгийн газраар шийдүүлчихээд байгаа тодорхой хэмжээний жаахан ордыг бид нар яг энэндээ зориулахад энэ асуудлыг маш богино хугацаанд шийдэж болж байгаа байхгүй юу. Орон сууцны асуудал бол нийт 6, 7 мянган км авто замын асуудал байна, 100 гаран, 200-гаад мянган хэрэглээтэй орон сууцны асуудал байна, 1000 орчим км шинээр тавигдах төмөр замын асуудал байна, 1000 орчим км одоо байгаа төмөр замын технологийн шинэчлэлийн асуудал байна. Нийтдээ 10-15 орчим тэрбум долларын л асуудал байгаа байхгүй юу.

Өнөөдрийн тн нүүрс рүү шилжүүлээд харахад маш бага юм байж байгаа. Энийг би дахиад хэлье. 76 гишүүний 40 орчим хувь нь сайд байсан, сайд байгаа ийм хүмүүс байгаа. Энийг ойлгоод Их Хурал дээр энэ асуудлыг шийдээд өгчих юм бол үнэхээр яваад өгчихмөөр байна. Богинохон хугацаанд бид нар ажилгүйдэл, дэд бүтцийнхээ асуудлыг шийдчихмээр байгаа байхгүй юу. Энэ саналыг маш их дэмжиж байна.

Д.Дэмбэрэл:-Баярцогт сайд

С.Баярцогт:-Тэрбишдагва гишүүний гаргаж байгаа санал зөв. Тэгэхдээ яг одоогийн энэ жилийн төсөв дээр хэрэгжих бололцоогүй. Яагаад гэвэл бид нар эх үүсвэрээ олоогүй байгаа байхгүй юу. Тэгэхээр бид нарт ямар эх үүсвэр байна вэ гэхээр Баттулга сайдын хэлж байгаа бол зөвхөн нэгхэн эх үүсвэр. Одоо бол бид нар үндсэн эх үүсвэр, тогтвортой үндсэн эх үүсвэр юу гэхээр Монгол Улс зээл, тусламж авдаг улсаасаа болиод арилжааны зээл авдаг улс руу шилжих ёстой. Тэр үүднээс бид нар Дэлхийн банкинд ID-гаасаа /би нэр томъёог нь яг байдаг утгаар нь хэлж байна IBRD/ Олон улсын хөгжлийн банкны түвшинд зээл авдаг улс болъё гээд саналаа тавьчихсан.

Азийн хөгжлийн банкин дээр бол манайх ADF only country гээд зөвхөн туслалцаа авдаг 7 улсын нэг байгаа. Тэгээд холимог улс зээл тусламжаа ч авдаг, арилжааны зээл ч авдаг. Энэ улс руу шилжье гээд манай хүсэлтээ тавьчихсан байгаа. Тэрний дараагийн шат бол дан арилжааны зээл авдаг. Одоо манайх дахиад ямар асуудал тавьсан гэхээр Дэлхийн банкинд одоо манайх зээл тусламж авдаг улсын зэрэглэлд байгаа ч гэсэн /одоо ингээд гадаад үг хэрэглэдэг гээд шүүмжлээд байдаг, би монголоор нь хэлж мэдэхгүй байгаа юм/ an enclave loan гэж байдаг. Тэрэнд бид нар саналаа тавьчихсан. Тэр нь маш том нэг тодорхой төсөл дээр их хэмжээний зээл өгдөг. Энийг харин манай тэр Оюу Толгойг зурагдсаны дараа тэр хүмүүс нь ирээд судалгаа хийгээд, ийм хэмжээний хөрөнгө оруулалтыг танайд хийх бололцоотой байна. Бүх төрлийн дэд бүтэц дээр хийх бололцоо байна. Уурхайд хийх бололцоо байна гэдгээ хэлчихсэн.

Дээрээс нь IFC Европын сэргээн босголтын банк хоёр бол бас ийм хэмжээний хөрөнгө оруулалт хийсэн. Тэгэхээр Тэрбишдагва гишүүний хэлээд байгаа санал бол ийм дэд бүтэц рүү зориулдаг хөрөнгө оруулалтаа бид нар төсөв рүү шидэхгүй байвал зөв гэдэгтэй би 100 хувь санал нэг байгаа. Гэхдээ энийгээ тогтвортой санхүүжүүлдэг механизмаа эхлээд Монгол Улс өөрөө бий болгох ёстой байхгүй юу. Тэгэж байж төсвийнхөө хөрөнгө оруулалтаар бол дандаа нийгмийн чиглэлийн хөрөнгө оруулалт хийдэг энэ зам руу шилжих ёстой. Энэ дээр санал нэг байна. 

Хоёрдугаар асуудлын хувьд бол Тэрбишдагва гишүүн мэдээлэл жаахан зөрүүтэй байна. Бид нар төсөв дээрээ 5185-аар авчихсан байхгүй юу. Та 9 оныхыг уншаад байна, 10 оных дээр бол ... бишээ энэ дотор чинь хуваагдчихаад байгаа, 9 оны хүлээгдэж байгаа гүйцэтгэл, 10 оны төлөв гээд. 10 оны төлөв дээр буюу 101-р хуудсан дээр хар л даа. 101-р хуудас, зэсийн үнийг 5884.7-гоор авлаа гээд биччихсэн байгаа. Алтны үнийг 100-р хуудсан дээр 900-гаар авлаа. Дэлхийн зах зээлийн үнэ бол 923 байгаа. Яг 100, 101-р хуудас. 

Д.Дэмбэрэл:-Бадамжунай сайд хариулъя.

Т.Бадамжунай:-Үнэхээрийн жижиг дунд үйлдвэрлэлийн талаар гишүүний тавьж байгаа санал бол яах аргагүй бодит амьдрал дээрээс гарч байгаа санал. Энэ жилийн төсөв дээр, өчигдөр үндсэн чиглэл дээр, төсөв дээр бол одоогоор 30 тэрбум гэж явж байгаа, үндсэн чиглэл өчигдөр 45 гэж гишүүд баталсан. Тэр түвшиндээ батлагдах болов уу гэж бодож байна. 

Өөр нэг зүйл нь малчдын талаар төрөөс баримтлах бодлогын эргэлтийн нийт төсөв 2 хувь гэж өчигдөр үндсэн чиглэл дээр батлагдсан. Тэгэхээр энэ хэмжээн дээр бас л чамгүй мөнгө шийдэгдэх байх гэж нэгдүгээрт ойлгож байгаа.

Хоёрдугаарт, жижиг дунд үйлдвэр гэсэн өнгөрсөн жилийн төсвийн зарцуулалтан дээр 50 тэрбумаас доошгүйг нэг хэсэгт нь өгөөд, 50 тэрбумаас дээшхид бас тодорхой хэсэгт мөнгө зарсан байна гэсэн. Ер нь бүгд 50-иас доош байх юмуу гэсэн асуудал тавигдлаа. Тэгэхээр нийт 30 тэрбумын бараг 80 орчим хувийг 50-иас доошгүй буюу нийтдээ 4000 гаруй төсөл ирсний дотор шалгаруулж өгсөн. 20 хувьд нь бас нэг арай орон нутгийн хотын хэмжээний, үндэсний хэмжээний үйлдвэрлэлийг дэмжих зорилгоор өгсөн. Ер нь жижиг дунд үйлдвэрлэл гэдгийг бүхэлд нь авч үзвэл бид Эрдэнэт, Дарханы төмөрлөгийг эс тооцвол үндсэндээ Монгол Улс бүхэлдээ жижиг, дунд үйлдвэрлэлийн түвшинд хамаарч байгаа гэсэн ийм ойлголтоор асуудалд хандаж байгаа.

Дараагийн зүйл нь малыг хөлөөр нь гаргах тал дээр гишүүдтэй санал нэг байна. Үнэндээ энэ бол бас тийм даацтай арга хэмжээ биш, хамгийн өөрийнхөө бүтээгдэхүүнийг хямдхан бөгөөд бас үр дагавар муутай, эерэг тал цөөнтэй ийм арга хэлбэр. Гэхдээ бид нар бас бүтээгдэхүүнийг нь экспортлож чадахгүй байгаа өнөө жилийн тухайд бид нар аль болохоор малаар нь ч болов гаргаж хэдэн төгрөгийг нь малчиддаа өгөх юмсан гэсэн бодлоор хойд хилээр 1000 орчим мал гарсан, урагшаа бас 2000 орчим мал гарч байгаа. Энэ бол бид үйлдвэрлэлийнхээ асуудлыг шийдэхээр аяндаа зогсох сэдэв байгаа юм гэж ингэж бодож байна.

Махны үйлдвэрлэлийг нэмэгдүүлэх талаар үйлдвэржүүлэх бодлого гэсэнтэй санал нэгээр 2010 оны төсөөлөл явж байгаа. Сүүний үйлдвэрлэлийн хувьд 2009 онд 26 үйлдвэр, баг, сум нийлсэн энэ орсон. Цаашдаа бас энэ чиглэлээ иж бүрэн болгож монголын малаас гарч байгаа 432 сая литр сүүг үйлдвэржүүлэх бодлогыг баримталж ажиллах чигтэй байгаа.

Д.Дэмбэрэл:-Сэдванчиг гишүүн асуултаа тавья. 

Ц.Сэдванчиг:-2 сард хямралтай холбогдуулж энэ оны төсөвт тодотгол хийх үедээ 100-гаад тэрбум төгрөгний хөрөнгө оруулалт хийх, 76 ажил хойшлуулсан юм. Хойшлуулах жагсаалтанд оруулаад. Гэхдээ энэ 2010 оны хөрөнгө оруулалтын төсөлд эхний ээлжинд оруулж ирнэ гээд Их Хурлын тогтоол болж гарсан юм. 3 сарын 13-нд гарсан, 27 тоот тогтоол байдаг юм. Энд оруулж ирсэн төслөөр бол энэ ажлуудын ихэнх нь хасагджээ. Яагаад хасагдчихав. Тэгсэн мөртлөө Ховд, Увс, Сэлэнгэ, Орхон гээд аймгуудад зам барина гээд өөрсдийнхөө ажлыг оруулаад ирсэн байх юм. Энэ ямар учиртай юм бэ? Ингэж хандаж болж байгаа юмуу? 9 оны төсөвт суулгаад хийнэ гэчихээд, за амжихаа байлаа шүү, 10 онд суулгана гэж амалчихаад, тэгээд тэрнийгээ хийдэггүй ийм зохисгүй юм байгаад байх юм. Энийг яаж зохицуулах юм бэ? Энэнд хариу өгөөч.

Хоёрдахь нь, энэ ноолуурын экспортод гаргах татварыг тэглэсэн. Энэнтэй холбоотой үр дүнгийн асуудлыг бас яримаар санагдаад байгаа юм. Гаалийн газрын мэдээллээс харж байхад тоо хэмжээ бол 80 гаруй хувиар өссөн байгаа юм. Өөрөөр хэлбэл, 5000 орчим тн ноолуур түүхийгээрээ гарчихсан. Тэгээд төвлөрүүлсэн татвар нь болохоороо 50 хувиар буурчихсан. 2008 онд 7.7 тэрбум төгрөгний татвар төвлөрүүлж байсан бол энэ онд дөнгөж 3 гаран тэрбум төгрөгний. Энэ шийдвэрийн өгөөжийг хэн хүртчихэв? Малчид хүртчихэв үү, ченжүүд хүртчихэв үү? Эсвэл урд хөршийн нөхдүүд хүртчихэв үү?

Энэ мэдээнээс харж байхад угаасан хэлбэрээр ихэнхийг нь аваад гарчээ. Монгол Улсад бэлтгэдэг ноолуурын бараг 80 гаруй хувийг нь угаасан хэлбэрээр аваад гарчихсан байгаа юм. Түүхийгээр нь оруулахгүй байгаа талаар Бадамжунай сайд хэлж байх шиг байна. Энэ шийдвэр чинь энэ чигээрээ үргэлжлээд байх юмуу, байдлыг ажиглаад байхад энэ хэдэн үйлдвэрүүд чинь ер нь хэцүүдэж байгаа юм биш үү? Ээлжилж уралдаж хямдрал зарлаад л, шоу зарлаад л, түүхий эдийн нөөц байхгүй, зээлийн дарамтанд орчихсон энэ байдлаараа үргэлжлээд байх юмуу, энэ үйлдвэрүүд чинь уначихаж байгаа юм биш үү? Энэ дээр сайд хариулт өгөөч.

Сүүлийн асуултыг уг нь би Ерөнхий сайдад тавья гэж бодсон юм. Тэргүүн шадар сайд хариулж өгвөл сайн байна. Дангаараа засаглаж байгаа үед шийдэж чаддаггүй улс орны эрх ашигтай холбоотой хуримтлагдсан олон асуудал байдаг. Тэрний нэг нь сонгуулийн амлалтуудтай холбоотой, хавтгайрсан халамжийн асуудал байгаа юм. Энийг хамтарч байх үедээ шийдчихье гэсэн сэтгэл, зориг байна уу? Тухайлбал, хүүхдийн мөнгө, шинэ гэр бүлийн мөнгө гээд. Олон улсын валютын сантай хамтарч хэрэгжүүлж байгаа гэрээгээр бол энэ бүгдийг цэгцэлнэ, зөвхөн шаардлагатай нийгмийн хэсэгт хүргэнэ гээд үүрэг хүлээсэн байдаг. Тэгээд энэ гүйцэтгэлээс харж байхад бараг 2 сая 600-гаад мянган хүнд 250 тэрбум төгрөгний халамж өгсөн байгаа юм. Энэ оны төсвөөс харж байхад энийгээ бүр нэмэгдүүлээд 272 тэрбумаар төлөвлөж оруулж ирсэн. Энэ дээр ямар бодолтой явдаг юм бэ? Хамтарсны зорилго энд байгаа гэж би ойлгоод байгаа. Дангаараа шийддэггүй асуудлыг хамтраад шийднэ гэсэн зорилгоор саяын Засгийн газрыг байгуулсан гэж ойлгож байгаа.

Бодит байдал дээр бол ... /Асуулт асуух минут дуусч микрофон хаагдав/

Д.Дэмбэрэл:-Баярцогт сайд

С.Баярцогт:-Хөрөнгө оруулалтын  хувьд ийм байгаа. Би бүх гишүүдэд ойлгомжтой болгох үүднээс хэлье. 2008 оны төсвийн тодотгол, 2009 оны төсөв дээр тодорхой объектуудыг хойш нь тавьсан. Тэгээд тодотголоор заримыг нь оруулаад ингээд явж байгаа. 2010 оны төсөв дээр объектуудыг тавихдаа бид нар төсвийн ерөнхийлөн захирагч нарт хуваарилсан зардлынх нь хязгаарт төсвийн ерөнхийлөн захирагч болгон өөрсдөө эрэмбэлж оруулж ирж байгаа. Тэгэхээр тодорхой төрлийн объектууд хэрвээ хаягдсан байвал тухайн тухайн төсвийн ерөнхийлөн захирагчаас нь тодруулж асуугаад бид нарт яг бичгээр өгөх ч юмуу, саналаар тавьчихвал бид нар яг ийм байдлаар эрэмблэгдсэн байна. Жишээ нь, Зам тээвэр, хот байгуулалтын яаман дээр ингэж эрэмбэлэгдсэн байна, Боловсрол, соёл, шинжлэх ухааны яаман дээр ингэж эрэмбэлэгдсэн байна, Эрүүл мэндийн яаман дээр ингэж эрэмбэлэгдсэн байна гэдгийг нь харуулчих бололцоотой.

Тэгэхээр хөрөнгө оруулалт болгон тодорхой тайлбартай байгаа учраас энэ дээр тодорхой гарч болно гэдгийг хэлмээр байна.

Ноолуурын бодлогынх нь хувьд нь Бадамжунай сайд хариулах уу. Би тооных нь хувьд яагаад ийм зөрүү гараад байгаа юм бэ гэдгийг товчхон хэлье. Угаасан ноолуурны үнэ объем бол дандаа өссөн, ноолуурын объем, хэмжээ бол. Үнэ бол дандаа буурсан байгаа. 1 тн угаасан ноолуурын экспортын дундаж үнэ 40.000 ам.доллараас 25.000 ам.доллар хүрч 37.5 хувиар буурсан. Дээрээс нь самнасан ноолуурын экспортын хэмжээ өссөн 143 тн-оор өссөн. Нийт дүнгээрээ 865.4, харин экспортынх нь үнэ 47.8 сая ам.доллараас 36.1 сая ам.доллар хүрч буурсан байгаа. Тэгэхээр бууралтын хувь нь бас 37 хувь болчихоод байгаа юм. Өөрөөр хэлбэл, нийт гаргасан экспортын хэмжээ өссөн хэрнээ, үнийн дүнгээрээ буурсан ийм хэмжээнүүд байгаа. Бодлогын хувьд Бадамжунай сайд нэмж хариулна.

Д.Дэмбэрэл:-Бадамжунай сайд, дараа нь Ганди сайд.

Т.Бадамжунай:-Ноолуурын асуудал бол уг нь Монгол Улсын хувьд төрийн бодлогод байсан, үйлдвэржилтийн хувьд овоо хөлөө олсон салбар гэж бид ойлгодог байгаа.  Гэвч энэ маань үнэхээр хүнд байдалд байгаа гэдэгтэй гишүүнтэй санал нэг байна. Өнгөрсөн жилд бас бид энэ  ноолуурын чиглэлээр ажиллаж, бас үндэсний чанартай 2, 3 үйлдвэрээ дэмжих талын саналыг банк санхүүгийн байгууллагаас ч хийнэ. Мөн санхүүгийнхээ яаманд ч гэсэн холбогдох чиглэлээр санал хүсэлт тавьж байсан. Эргэлтийн хөрөнгө нэгдүгээрт байхгүйгээс болж хүндэрч байгаа. 

Хоёрдугаарт, ер нь гадаад зах зээлийн эдийн засгийн хямралд хамгийн их өртсөн салбар гэвэл энэ үйлдвэрийн чиглэлийн салбар байгаа гэж бүх хүн ойлгож байгаа. Гадаад хэрэглээ бас багассан. Тийм учраас экспортын чиглэлээр байсан үйлдвэрийн чиг баримжаа алдагдаж хүндрэл бий болж байгаа. Нэг  талаасаа.

Нөгөө талаас нь нийт ноосны маань тодорхой хувийг нь үйлдвэрүүд маань өөрсдөө ашигладаг хэмжээтэй. Тэр түвшиндээ өнгөрсөн жил хүргэх гээд хүргэж чадаагүй. Нөгөө талаас нь түүхий ноолуурыг угаасан хэлбэрээр гаргадаг шийдвэрийг бид нар Засгийн газар, УИХ-ын хамтарсан шийдвэрийн чиглэлээр бас нэг ч их алдсан шийдвэр тухайн үедээ ирээдүйн хувьд буруу байж болно, өнгөрсөн жилийн түвшинд малчид дээр очих мөнгөнийхээ хэмжээг төрийн мөнгөний болон тухайн хүндэрсэн үйлдвэрийн хараат байдлаас гарч их бага хэмжээгээр шуурхай очсон байдал нь нөлөөлсөн байхаа гэж ингэж бодож байгаа.

Яагаад гэвэл хөдөө сая Булган, Ховд, Говь-Алтай, Завхан аймгуудаар явж байхад энэ талын шүүмжлэл үндсэндээ байхгүй болсон байна лээ. Ямааныхаа тоог хязгаарлая, бэлчээрийнхээ даацыг бодъё, ерөнхийдөө ямааны чиглэлийн ноолуурын асуудал явцгүй болох нь ээ гэсэн ийм ойлголтонд бас хүмүүс нэлээн хүрсэн юмуу гэсэн ийм ойлголт байгаа.  Энэ жилийн тоогоор бол сая Баярцогт сайд хэллээ, тоон үзүүлэлтээр бол ямааны тоон толгой өссөн. Тэр чанараараа ирэх жил ч гэсэн нийт бүтээгдэхүүний хэмжээ өсөх байх. Тэгэхдээ бид нар ирэх жилийн  хаврын ноолуурын бэлтгэл ингэж явах нь оновчтой биш учраас болж өгдөг бол энэндээ бид нар бодлого гаргаж, өөрсдөө энэ дотоодын үйлдвэрлэлийнхээ хэмжээнд ядаж 100 хувь авах хэмжээнийхээ эдийн засгийн боломжийг үйлдвэрүүддээ олгож өгөөд, бусдыг нь экспортлох чиглэлээ ямар хэмжээгээр хийх вэ гэдгийг эргэж ярьж шийдэлд хүрэх л ёстой сэдэв байгаа гэж ингэж ойлгож байна.

Т.Ганди:-Яагаад хумина гэсэн нэмэгдүүлээд ороод ирэв, нийгмийн халамжийн зардал гэдэг дээр. Тэгэхээр эдийн засгийн бууралтын үед хүн амын орлого амьжиргааны түвшинд онош тавьсан. Олон улсын санхүүчдийн хийж байгаа энэ ажлаар хамгийн гол нь суурин газруудад, хүн төвлөрсөн газруудад мөнгөн орлогын хэмжээ нэмэгдэхгүй байна, бодит орлого нэмэгдээгүй энэ тохиолдолд харьцангуйгаар ядуу дунд хэсгийн энгийн хэрэглээ улам бүр цөөн тоо руу шилжиж байна. Энэ шилжиж байгаа цөөн тооны бүтээгдэхүүний үнэ бас тогтмол буурахгүй байна. Дээр нь ажлын байр буюу тогтмол орлогоо алдах хандлага улам газар авч байна гэсэн ийм дүгнэлтүүдийг хийсэн юм. 

Ийм учраас харьцангуй дунд хэсгийн өнөөдрийн хадгалагдаж байгаа энэ ядуурлын тодорхой хувийг доош нь эмзэг хэсэг рүү явуулчихгүй байхын тулд өгч байсан энэ жижиг хэмжээний мөнгөн орлого тэтгэвэр тэтгэмжийн бодлогыг шууд таналт хасалт хийх нь эрсдэлд хүргэнэ. Эргээд дахин засахад бас нэлээн төвөгтэй тийм хүрээ үүсгэх төлөв байдал харагдаж байна гэж ингэж онош тавьсан. Тийм учраас 2010 оны төсөв дээр шууд халамжийн бодлогын бүтцийг хэрэгжүүлэх арга замаар биш бүтцийнх нь хувьд тогтолцооных нь хувьд, эрх зүйн актынх нь хувьд, төрийн чадавхийг бэхжүүлэх хувийн бүх бэлтгэлүүдийг хангаж, 2011 он, 2012 оноос эдийн засгийн эерэг байдал хандлага ажиглагдахад шууд хэрэгжүүлэх ийм хоёр итаптай шинэчлэл хийх арга замыг боловсруул гэсэн ерөнхий ийм байдлаар ажиллаж байгаа.

Үндсэндээ нийгмийн халамжийн бодлогыг өнөөдрийн түгээмэл тархаалттай, оновчгүй, үр дүн муутай байгаа энэ нийгмийн халамжийн бодлогыг цэгцлэх, оновчтой тодорхойлох асуудлыг энэ зунжингаа бас боловсруулж, бодлогын хувьд гаргасан. Төсвийн хувьд, үзэл баримтлалын хувьд, хууль эрх зүйн хүрээнд яаж ажиллах вэ гэдэг ерөнхий бодлогууд гарсан. Хэрэгжилтийн цаг хугацааны хувьд харьцангуй шилжилтийн зөөллөх бодлоготойгоо харж байж хийхгүй бол эрсдэл авчрах ийм хандлагатай байгаад байгаа юм.

Д.Дэмбэрэл:-Сэдванчиг гишүүн тодруулъя
Ц.Сэдванчиг:-Үндсэн чиглэл хэлэлцэж байх үед би Ганди сайдад бас энэ асуултыг тавиад олигтой хариулт авч чадаагүй юм. Тийм учраас өнөөдөр дахиад л тавиад байгаа юм л даа. Олон улсын валютын сантай Stand bay хөтөлбөр хэрэгжүүлж байгаа. Засгийн газар их олон үүрэг хүлээсэн байдаг. Энэ үүргийн нэг нь энэ юм байгаа юм. Энийгээ биелүүлэхгүй юм байна гэж ойлгож болох уу? Энийгээ биелүүлэхгүй гэдэг маань бол одоо Олон улсын валютын сангаас төсвийн цоорхойг нөхөхөд зориулж авдаг эх үүсвэрээс татгалзаж байгаа юм байна гэж ойлгож болох уу?

Т.Ганди:-Үгүй ээ, ингэж ойлговол өрөөсгөл ойлголт болно. Stand bay хөтөлбөрийн хүрээнд харьцангуйгаар төсвийг эрүүлжүүлэх, нийгмийн бодлогыг боловсронгуй болгох, улам бүр сүүлийн 6 жил орчимд харьцангуйгаар 80 хувь дахин өссөн энэ нийгмийн халамжийн бодлогыг өөрчлөх үзэл баримтлалыг Засгийн газар хийхийг Stand bay хөтөлбөрийн хүрээнд зөвшилцөж ойлголцсон. Энэ бодлого зорилтоосоо ухраагүй байгаа. Хамгийн гол нь хэрэгжүүлэх арга зам, тактикийн хувьд эхлээд эрх зүйн акт, чадавхи бүрдүүлэх асуудлаа хийхгүйгээр шууд өнөөдөр орлого орлуулан тооцох арга, эсвэл тэтгэврийн актураль аргын тооцоог шууд хэрэгжүүлээд авах менежмент чадавхи өнөөдөр төрийн тогтолцоонд байхгүй байна.

Тийм учраас энэ чадавхиа бүрдүүлэх, энэ эрх зүйн актуудаа системтэй дэс дараатай хэрэгжүүлэх тодорхой цаг хугацааны л шалгуур хүлээж байгаа. Тэрнээс биш ерөнхий зорилго бол 2010 оны төсвийн тодотголын үеэр эерэг үзүүлэлт гарах тохиолдолд 11 онд шууд хэрэгжүүлэх арга замын бүх бэлтгэлүүлдийг хийхээр бид нар чармайж байна. Өнөөдөр шууд хүүхдийн мөнгийг болиулаад нэг хэсэг рүү нь өглөө гэхэд хууль  хэрэгтэй. Энэ хуулийг ямар өөрчлөлтөөр хийх вэ, энэ өөрчлөлтөнд бүх УИХ-ын гишүүд, нам, улс төрийн хүчнүүд бэлэн байж чадаж байна уу, зөвшилцөлд хүрсэн үү гэхчлэн ийм тодорхой хүчин зүйлүүд байгаа учраас энэ хүчин зүйлүүдийн нөлөөллөө арилгах, эрх зүйн актуудаа боловсронгуй болгох тал руугаа эхлээд ажиллая гэж байгаа юм.

Д.Дэмбэрэл:-Н.Энхболд

Н.Энхболд:-Цагаатгах ажлыг удирдан зохион байгуулах комиссын зүгээс хийгдэх ёстой хэд хэдэн ажлууд байгаа юм. Энэ талаар оны эхээр хаврын чуулганы үеэр яриад УИХ-аас бас комисс тодорхой чиглэл өгсөн, тэрний дагуу бид нар төсөв дотроо зохицуулалт хийгээд, одоо энэ Тагнуулын ерөнхий газар дээр шалгаад явж байгаа 6600 гаруй хэргүүдийг түргэн дуусгах энэ ажил руу ороод явж байгаа. Энэ талаар Баярцогт сайд аа, танд албан тоот хүргүүлсэн.  Энэ ажил төсөв нь тусгагдсан уу? ямар хэмжээнд тусгагдаж байгаа бол. Хэрэв энэ дээр мөнгөгүй болчихвол бид нар үлдсэн 11 он гэхэд энэ ажлыг дуусгах зорилтоо бас хангаж чадахгүй болоход хүрчихээд байгаа юм. Нэг ийм асуулт байна.

2009 оны 6 сард Засгийн газраас тогтоол гараад хоршоо хөгжүүлэх нийгмийн хэмжээний хөтөлбөр-2 гэж баталсан байгаа. Энэ урд нь хэрэгжээд ирсэн хугацаа нь дуусаад дахиад Засгийн газраар ороод энэ хөтөлбөрийг үргэлжлүүлэх нь зүйтэй гэж үзээд баталсан юм. 2009-2010 онд гээд. Тэгэхээр жил жилийн урьдчилсан төсөв гэсэн хуваарьтай. Миний мэдэж байгаагаар Хүнс, хөдөө аж ахуй, хөнгөн үйлдвэрийн яамнаас энэ жилд 120-иод сая төгрөгний асуудлыг оруулсан байгаа. Гол нь жижиг дунд үйлдвэрийг хөгжүүлэх ажлын хүрээнд хоршоодыг дэмжихэд л зарцуулах ёстой мөнгө байгаа юм. Эндээс харахад 46 болоод ирсэн байх юм. Энэ нөгөө Засгийн газрын мөрийн хөтөлбөр, баталсан нийгмийн хэмжээний хөтөлбөр-2 эд нартай уялдахгүй нь ээ. Энийг цааш нь зохицуулах боломж байна уу? Тэгэхгүй бол нэгэнт Засгийн газраас гарсан энэ үндэсний хөтөлбөр маань бас хэрэгжихгүй, эсвэл дутуу хэрэгжих ийм шатанд очих гээд байна.

Сая Үндсэн чиглэл хэлэлцэж байгаад нэлээд... одоо хэлэлцээд явж байгаа л даа, нэлээд өөрчлөлтүүд орж байгаа, ялангуяа сая анхны хэлэлцүүлэг хийх үеэр хэд хэдэн өөрчлөлтүүд орчихсон байсан. Энэнтэй холбогдоод эдийн засаг, санхүүгийн гол параметрүүд юу болж байна вэ? Төсөвт оруулж ирэхийнхээ өмнө та нар энийг бас харж үзэв үү? За ингээд үндсэн чиглэл батлагдчихвал төсөв маань юу болох нь уу, хэдий хэмжээний нэмэлт хөрөнгө хэрэгтэй болох нь уу, энэ мэдээж нэмэлт хөрөнгө нэмэгдэх тухай л асуудал ярих байх. Энийг тийм тооцоо яг өнөөгийн шатанд хийсэн байна уу, үгүй юу? үзээгүй бол тэрэнтэй заавал харьцуулж үзээд дотор нь зохицуулах, үндсэн чиглэлийн дагуу хийх боломж байна уу гэдгээ хэлж ийм ийм нэмэгдэл эх үүсвэр олж байж хийх болно гэдгээ хэлэх хэрэгтэй. Одоо шатанд, төсөв хэлэлцүүлж байх явцад.

УИХ-ын даргын захирамжаар шинэ технологи, өндөр технологийн салбарыг хөгжүүлэх асуудлаар санал боловсруулах ажлын хэсэг гарсан байгаа. Энэ дотор өнөөдөр бас хөлөө олох гээд оролдоод яваад байгаа биотехнологийн салбар, нано технологийн салбар гээд цаашдаа их ирээдүйтэй салбарын асуудлуудыг нэгтгэж базаж, хажуугаар нь магадгүй Шинжлэх ухааны академи, эрдэм шинжилгээний хүрээлэнгүүд, их дээд сургуулиудын дэргэдэх эрдэм шинжилгээний байгууллагуудтай хамтраад хамтатгаж багцалж, нэг бодлогод чиглүүлсэн ийм бүтэц бий болгох асуудал ч гарч магадгүй. Энэ талаар яригдсан юм Засгийн газар дээр юмуу, Сангийн яаман дээр яригдсан зүйлүүд бий юу? Эсвэл яг л нөгөө нэг 150 тэрбум төгрөгөө ШУА-д өгөөд л, тэр нь хүрээлэнгүүддээ жижигхэн жижигхэн төслүүдэд хувааж өгөөд явдаг ийм юмаараа явахаар байгаа юу? Энэ тал дээр ямар нэгэн шинэчлэлт байна уу? энэ бол явж явж манай уул уурхайн салбараас ч илүү шахуу орлого олж болох ийм салбар байгаа. Бид нар ажлын хэсэг түрүүчээсээ хуралдаад ирэхэд ийм дүр зургууд харагдаж байна.

Тэгэхээр бид нар ганц хөлтэй эдийн засгаасаа ядаж хоёр хөлтэй, гурван хөлтэй эдийн засаг руу орох алхамуудаа өнөөдрийн нөхцөл бололцоондоо багтаагаад заавал нэмэлт өөрчлөлт гэхгүйгээр одоо байгаа... /асуулт асуух минут дуусч микрофон хаагдав/ төдийлөн үр дүн сайн гарахгүй байгаа бусад бүтцүүдээ эмхлэх цэгцлэх ийм үүднээс яг байгаа жаахан мөнгөө тодорхой үр дүн гарах юм руу цацдаг ийм боломжууд бас байна шүү дээ. Юм нэмэхгүйгээр. Энэ тал дээр, ялангуяа өндөр технологийн салбарыг хөгжүүлэх тал дээр юу болсон бэ? Ийм хэдэн асуулт байна.

Надад нэг судалгаа гаргаж өгвөл сайн байна. 96 оны дунд үеэс шиг санаж байна. Хамгийн наад зах нь сум болгонд 5 сая төгрөг, сум орноо хөгжүүлэх, тэнд жижиг дунд үйлдвэрийг хөгжүүлэх зорилтоор өгч эхэлсэн. Тэрнээс хойш олон янзын хэлбэрээр жижиг дунд үйлдвэрийг  хөгжүүлэхэд зориулсан хөрөнгө нийт хичнээн хэмжээний юм зарцуулагдсан байнаа, үр дүн нь юу болсон бэ, энийг нэг сайн гаргаж өгөөрэй. Одоо манайхан ярьж байна л даа, ерөөсөө зам бусад юмаа бүгдийг нь жижиг дунд үйлдвэр лүү хийчихье. Хэрэв үр дүн гараагүй шалтгаан нь юу байсан, тэр шалтгаан нь одоо болтол байгаад байна уу, үгүй юу? Байхгүй сайжирчихсан төслүүдийг.../минут дуусч микрофон хаагдав/

Д.Дэмбэрэл:-Баярцогт сайд

С.Баярцогт:-Цагаатгалын комисс дээр тавьсан асуудлыг яг энэ төсвийн төсөл дээр оруулаагүй байгаа. Бид нар яагаад оруулаагүй вэ гэхээр анхандаа юу гэж ойлгож байсан гэхээр Цагаатгалын комиссын дэргэд байгаа эрдэм шинжилгээний байгууллага нь энийг хийчих бололцоотой юм байна гэж ойлгож байсан учраас нэмж оруулаагүй. Дараа нь танаас тодруулаад тэнд Тагнуулын төв газрын архив руу орох, хуучин монгол бичигтэй ийм тусгай хүмүүс авна гэдэг үүднээс сүүлд нь ойлгосон учраас бид нар яг энэ өргөн барьчихсаны дараа асуудлыг нь ойлгосон. Тэрнээс бид нар эрдэм шинжилгээний байгууллагаар хийлгүүлчихэж болох юм байна гэж бодоод суулгаагүй байгаа. Энэ асуудлыг одоо энэ хэлэлцэх явцад ярих хэрэгтэй гэж ингэж ойлгож байгаа.

Хоёрдугаар асуудлын  хувьд ер нь Хүнс, хөдөө аж ахуй, хөнгөн үйлдвэрийн яаман дээр маш олон төрлийн төсөл хөтөлбөрүүд хэрэгжиж байгаа. Бид нар эрэмбэлж явах үүднээс нь тодорхой хэмжээгээр буюу 46 сая төгрөгийг хоршоо хөгжүүлэх төсөл дээр тавьсан байгаа. Тэгэхээр маш олон хөтөлбөр байгаа учраас энийг дотроо зохицуулалт хийх боломж Хүнс, хөдөө аж ахуй, хөнгөн үйлдвэрийн яамны өөрийнх нь төсвийн багцад боломж байгаа гэж ингэж ойлгож байгаа.

Үндсэн чиглэлийн  хувьд Үндсэн чиглэлийн 1-р хэлэлцүүлэг өчигдөр дууссан. Ямар ч тохиолдолд Үндсэн чиглэл дээр орсон зүйл бол төсөв, гаднын хөрөнгө оруулалт, хувийн хэвшлийн хөрөнгө оруулалт, зээл тусламжаар хийгдэх учраас тодорхой хувь нь төсөв дээр суух ёстой. Тийм учраас төсөв талаасаа хязгаарлалт нь орох ёстой гэж би үзээд байгаа юм. Яг төсөв талаасаа хязгаарласан хязгаарлалтан дотроо гишүүд эрэмбэлээд алиныг нь төсөвт суулгах вэ гэдэг бол сонголтын асуудал. Ер нь манайх төсвийн алдагдал бол энэ жил 5 хувь байж болно. Орлого маань дотоодын нийт бүтээгдэхүүний 32.2, зарлага 37.2 гээд. Ингээд энэ бүх параметрээ бид нар Олон улсын валютын сантай тохирчихсон. 

Тийм учраас зардал нэмэгдүүлэх замаар юмуу, орлогоо нэмэгдүүлэх замаар гэх юм бол орлого, зарлага хоёр дээрээ цэвэр тооцоогоор уялдаж байгаа юм байгаа юм. Тийм учраас одоо орж ирсэн төсвийнхөө боломжин дотор л бид нар зохицуулалт хийх тухай асуудал байгаа юм. Тэгэхээр Үндсэн чиглэл тал талаасаа төсөв рүү биш төсөв дээрээ суурилж Үндсэн чиглэлийн тодорхой зүйл заалтуудыг хэрэгжүүлэх тухай асуудал яригдах ёстой гэж ингэж үзэж байгаа.

Өндөр технологийн тал дээр бид нар тодорхой хөрөнгө тавиагүй байгаа. Ер нь өндөр технологи бол өөрөө анхны хөрөнгө оруулалт маш өндөртэй, суурь судалгаа шаарддагддаг учраас бид нар яг ийм түвшинд хөрөнгө оруулалт хийх боломж энэ жил хямралын дараагийн жил гэдэг утгаараа боломж байхгүй гэдэг утгаар нь тавиагүй байгаа. Дээрээс нь Үндсэн чиглэлийн хэлэлцүүлгийн явцад гишүүд олон санал гаргаж байсан. Ер нь мэдээллийн технологи ердийн хэрэглээ болсон. Тэрнийг өндөр технологи гэж тооцохгүй, илүү биологийн юмуу нано технологийн чиглэл рүү гээд. Тэгэхээр манайх бодлогын хувьд эхлээд нэг бодлогоо тогтох ёстой гэж ойлгоод байгаа. Тэрний дараа бид нар үе шаттай тохирно.

Яагаад гэвэл нэг хөрөнгө оруулалт хийчих юм бол тэр өөрөө улсын төсөв дээр жил болгон маш их хэмжээний үйлдвэрлэл явагдах хүртэлээ маш их хэмжээний хөрөнгө оруулалт шаардлагатай ийм технологи байдаг учраас бид нар энийг маш сайн бодлогыг нь гаргаж байж оролцож, ярих ёстой гэдгийг хэлэх гэсэн юм.

96-гаас 2009 он хүртэл бид нар тусгайчлан гаргаж өгье.

Д.Дэмбэрэл:-Ингээд завсарлага. Гишүүд сайхан хооллоорой. 3 цагаас хуралдаан үргэлжилнэ. Ц.Батбаяр гишүүн эхлээд асуулт тавина. Манай сайдууд, төсвийн ерөнхийлөн захирагч нар 3 цагт ирье. 





ЗАВСАРЛАГА

Д.Дэмбэрэл:-Ц.Батбаяр гишүүн асуултаа тавья.

Ц.Батбаяр:-Би хэд хэдэн асуулт асуумаар байна. Нэгдүгээрт, Сангийн сайдаас  төсвийн орлого нэмэгдүүлэх талаар ямар ажил хийв? Энэ чиглэлээр манай улсад үйл ажиллагаа явуулж байгаа гадаадын компани, мөн монголын нэлээн олон компаниуд, маш их хэмжээний тодорхой, ялангуяа төмөр, бусад зүйлүүдийг гадагшаа гаргаж байгаа. Бусад ашигт малтмал. Энэ чиглэлээр ямархуу орлогууд орсон бэ? Энэ талаар нэгдүгээрт хэлж өгөөчээ.

Хоёрдугаарт, өөрийн хөрөнгөөр Засгийн газрын төсөвт сууж байна л даа, 7 аравны хэдэн тэрбум төгрөг гээд. Энэ техник эдийн засгийн үндэслэлүүдийг боловсруулах гээд. Энэ дээр тухайн компаниуд, ер нь тэр чиглэлд сонгон шалгаруулалтанд орох компаниуд өөрсдийнхөө чиглэлээр техник эдийн засгийн үндэслэлээ хийгээд, харин манай яам энэ дээр өөрөө яг үнэхээр ямархуу түвшинд байна вэ гээд аваад шалгалт хийгээд, хяналт тавиад, энийг яавал төсөв хэмнэгдэх бололцоо нөхцөл байж болохгүй юу?

Гуравдугаарт, үндсэн чиглэлд тусгагдсан асуудлууд хэрэгжих хэр зэрэг боломжтой вэ? 

Дөрөвдүгээрт, энэ өсөлт 1-1.5 хувийн өсөлттэй гарна гэж яриад байгаа шүү дээ. Энэ өсөлт гарч чадах уу? Сангийн яамнаас өөр бусад эдийн засагчид энэнээс доогуур гарна, хасах гарна гэж яриад байгаа шүү дээ. 

Тавдугаарт, Улаанбаатар хотод хүн амын орлогын албан татварыг төвлөрүүлж байгаа, энэ хуулиараа бол тухайн орон нутагт өгнө гэсэн заалт байдаг. Тэгэхээр энэ хуулийг хэзээнээс хэрэгжүүлж эхлэх вэ?

Зургадугаарт, аж үйлдвэрийн парк байгуулах асуудал бол үндсэндээ Улаанбаатар, Дархан, Налайх гээд газрууд дээр байгаа л даа. Энэ газруудын аж үйлдвэрийн парк гээд хэдий хэмжээний мөнгө тавьсан юм. Ямар чиглэлээр эхлэх гээд байгаа юм бэ? Энэ дээр бас хариулт өгөөчээ.

Өөр нэг асуулт, Улаанбаатар хоттой холбоотой хэд хэдэн зүйл асуумаар байна. Нэгдүгээрт, өнгөрсөн онд 2009 онд Сангийн яам надад үндсэндээ 2009 оноы төсвийг хэлэлцэж байхад агаарын бохирдол дээр тодорхой хэмжээний мөнгө байгаа, энийг ярьж байсан. Энэ жил хэдэн төгрөг тавигдчихсан хэрэгжчихээд байгаа юм. 2010 онд хэдэн төгрөг байгаад байгаа юм бэ гэсэн энэ чиглэл дээр тодорхой хариулт өгөөчээ. 

Нөгөөдөх нь, нийгмийн даатгалын шимтгэлүүд хаана байрлаад байгаа юм бэ? Аль банкин дээр ямархуу хэмжээний хүүтэй байрлаад байгаа юм, энийг хэлж өгөх боломж байна уу?

Зам, тээврийн сайдаас, энэ дан ганц Оросын төмөр замаар бид өнөөдөр үйл ажиллагаа явуулахад хүндрэлтэй болоод байна. Ялангуяа манай бараа худалдааны 80 хувь нь Хятадаас оруулж ирж байна. Оросоос үндсэндээ нефтээс өөр юм орж ирэхгүй байна шүү дээ. Тэгэхээр бүх худалдаа урдаас орж ирж байдаг. Улаанбаатар хот Монгол Улсын хэмжээнд чөлөөт бүс, далайд гарцтай газар бол Тяньжин гэж байгаа. Энэ дээр аж үйлдвэрийн чөлөөт бүс байгуулагдсан. Энэнтэй холбогдуулаад Улаанбаатар, Эрээнээс Улаанбаатар чиглэлийн төмөр зам барихад, энийгээ Тавантолгойтой холбоход энэ асуудал дээр ер нь өрсөлдөөний зарчмыг оруулж өгөх бололцоо нөхцөл байдаг юм болов уу?

Д.Дэмбэрэл:-Баярцогт сайд

С.Баярцогт:-Орлогын хувьд бид нар бололцоотой орлогыг бүгдийг нь дайчлахыг зорьсон байгаа. Энэ удаа том хөрөнгө оруулалтуудыг бид нар бас нэлээн болгоомжтой тавьсан. Яагаад гэвэл ноднингийн төсөв дээр бид нар Оюу Толгой, Тавантолгой, Шивээ-Овоо, 5-р цахилгаан станцын эх үүсвэрүүд ашиглалтанд орно гээд орлого талд нь 36 тэрбум төгрөг тавьсан, тэр бол бүгдээрээ нойллосон. Тэгэхээр бид нарын орлогоо дайчлах гэж байна гээд бодитой бус орлогууд тавиад байх юм бол орлого өөрөө өндөр гараад зарлага талдаа юм суучихаад, эргээд санхүүжих төсвийн алдагдал нэмэгдэх ийм хандлагатай байгаа.

Тийм учраас энэ удаа бол түрүүнд Ганбямба гишүүн бас хэлсэн. Энэ удаагийн орлого маш өндөр байгаа, 2.3 их наяд. Хамгийн өндөр өсөлттэй жилийнхээс өндөр байгаа. Тийм учраас орлогын хувьд бодитойгоор бололцоотой бүх зорилтуудаа тооцсон. Татварын хувьд ямар нэгэн хөдөлгөөн оруулаагүй. Ер нь бид нар орлого талдаа нэлээн сайн реформ хийчихсэн учраас татварын хөдөлгөөн ойрын жилүүдэд оруулахгүй гэсэн ийм зорилттой байгаа. 

Хоёрдахь асуудлын хувьд, том эргэн төлөгдөх нөхцөлтэйгээр гэхээр манайд нэг ийм дутагдал байгаа юм. Том том зам, шугам сүлжээ, гүүр, цахилгаан станцуудын хувьд ТЭЗҮ юмуу зургийнх нь мөнгө ерөөсөө байдаггүй. Бид нар зарлахын тулд заавал ч үгүй зурагтай зүйлүүд зарлах ёстой. Тийм учраас ямар ч байсан эхний ээлжинд эргэн төлөгдөх нөхцөлтэйгээр хийх гол гол объектуудын ТЭЗҮ, зургийн мөнгийг тавья гэдгээр 7.1 тэрбум төгрөг тавьчихсан юм. Санал болгож оруулж ирж байгаа компаниуд зарим нь өөрийнхөө хөрөнгөөр ТЭЗҮ-гээ хийе гэж байгаа юм. ТЭЗҮ-гээ монголын тал хийх нь ямар давуу тал байна гэхээр хяналтаа тавих бололцоотой байгаа. Тэгэхгүй гүйцэтгэгч компани өөрөө ТЭЗҮ хийхээр өндөр өртөгтэй ТЭЗҮ хийчихээд, тэрнийг нь хүлээн зөвшөөрчихөөд, тэрэн дээрээ эргээд эргэн төлөгдөх төсвөөс мөнгө нь төлөгдөх юм чинь хяналт тавихад бас их хүндрэлтэй байдаг. Ийм хоёр талтай байгаад байгаа юм. 

Үндсэн чиглэлийн хувьд хэлэлцүүлэг давхар явж байгаа. 1-р хэлэлцүүлэг өчигдөр дууссан. Үндсэн чиглэл дээр орсон бүх зүйл заалт төсөвт суухгүй. Үндсэн чиглэл чинь бол нийт улс орны хувьд тухайн жилд хийгдэх асуудлууд байгаа учраас хувийн хэвшлээр ч хийгдэнэ, гадаадын зээл тусламжаар ч хийгдэнэ, гаднын шууд хөрөнгө оруулалтаар ч хийгдэнэ. Тодорхой хувь нь төсөв дээр сууж хийгдэнэ. Би бас түрүүнд тайлбарласан. Төсөв дээр байгаа одоо орлого зарлагын хэмжээнд л 5 хувийн алдагдалтай ийм төсөв дээрээ бид нар тооцоогоо хийгээд энэ дотроо бодлогын зохицуулалтаа УИХ-д өргөн барьсан, УИХ дээр яриад хийгдэж болно. Тэрнээс өөрөөр зохицуулалт байхгүй гэдгийг хэлэх гэсэн юм. 

Дараагийн хоёр асуултыг Бадамжунай сайд хариулна, тэрний дараагийн Улаанбаатар хотын асуудал дээр Зоригт сайд хариулна, нийгмийн даатгалын шимтгэлтэй холбоотойг нь Ганди сайд хариулна.

Д.Дэмбэрэл:-Бадамжунай сайд

Т.Бадамжунай:-Үйлдвэр технологийн парк байгуулах тухай Үндсэн чиглэлийг УИХ-аас 2003 онд баталсан байдаг. Түүний дагуу үйлдвэрлэл, технологийн паркийн тухай хуулийн төслийг боловсруулаад Засгийн газрын 5 сарын 14-нд хэлэлцээд УИХ-д өргөн барьчихсан байгаа. Төсвийн хувьд өнгөрсөн жил бизнес энкубаторын үйл ажиллагааны зардал гэж тавигдсан байсныг төсвийн тодотголоор хасагдсан. Энэ жил энэ энкубатор төв болон үйлдвэр технологийн парк байгуулах гэдэг дээр 1.5 тэрбум төгрөг тавигдсан байгаа.

Д.Дэмбэрэл:-Төмөр зам, даатгал гээд. Баттулга сайд, бохирдлын асуудлуудад хариулмаар байна. Сайдуудыг дуудъя.

С.Баярцогт:-Эдийн засгийн өсөлтийн талаар хүмүүс таамаг дэвшүүлээд элдэв янзаар ярьж байгаа. Энэ асуудал дээр Монголбанк, Үндэсний хөгжил,  шинэтгэлийн хороо, ер нь гол прогнозыг бол Үндэсний хөгжил, шинэтгэлийн хороо хийж байгаа шүү дээ. Үндэсний хөгжил, шинэтгэлийн хороо бол дунд болон урт хугацааны төлөвлөлт хийдэг, манай өсөлт, Үндсэн чиглэлийг боловсруулдаг ийм байгууллага. Энэ байгууллагын тооцоо, үндэслэгээгээр 1-1.5-д гарна гэсэн ийм тооцоо судалгаа байгаа.

Д.Дэмбэрэл:-Зоригт сайд

Д.Зоригт:-Агаарын бохирдлын хувьд энэ жил Мянганы сорилтын сантай 67 сая долларын төслийн яриа хэлэлцээр явагдаж байна. Одоогийн байдлаар 30 гаруй орчим сая долларынх нь төсөл нь үндсэндээ зарчмын хувьд дэмжигдээд, 10 сардаа багтаагаад батлагдъя гэж ярьж байсан. Одоо 11 сар хүртэл хойшлогдож байна. Тэдний төлөөлөн удирдах зөвлөлийн хурлаар нь орно. Энэ 30-аад сая долларын хөтөлбөр дотор бол гэрийн дулаалга, ялангуяа гэрийн бүрээсийг сайжруулах ийм төсөл орно. Дээрээс нь гэр хороолын зуухыг шинэчлэх ийм төслүүд орно. Ер нь гэр хороололд байгаа, гэр хорооллын байшинд амьдарч байгаа айлуудын дулаалгыг сайжруулах ийм төсөл санхүүжигдэхээр байгаа.

Нэмж бид нар юу ярьж байгаа вэ гэхээр урд өмнө бас улсын төсвийн хөрөнгөөр хийгдэх гэж байгаад хийгдэж чадаагүй байсан ТЭЦ-2-ыг түшиглэж,  хагас коксжуулсан түлш үйлдвэрлэх 17 сая долларын төслийг бид нар төрөл бүрийн донор, хандивлагч байгууллагуудад тавьж байна. Мянганы зорилтын сантай энэ асуудлыг ярьж байсан боловч одоохондоо шийдэгдэх эсэх нь тодорхойгүй байгаа. Цаашид Германы хөгжлийн хамтын ажиллагааны тусламжаар зээлээр хөнгөлөлттэй зээлээр энэ төслийг хэрэгжүүлэх асуудлыг бас бид нар Сангийн яаманд тавьж ирэх 2 жилийнхээ хөтөлбөрт хэрэгжүүлэх ийм төлөвлөгөөтэй байгаа. Энэ жилийн хувьд эхний ээлжинд Мянганы хөгжлийн сорилтын сангаар хэрэгжих 30-аад сая долларын төслийг батлуулж ажиллах ийм төлөвлөгөөтэй ажиллаж байгаа.

Д.Дэмбэрэл:-Баттулга сайд, төмөр замын асуудал, төмөр замын даац боломж.

Х.Баттулга:-Төмөр замын хувьд хэрэв бид нар хөрөнгө мөнгө байдаг бол одоогийн байгаа төмөр замаа технологийн хувьд шинэчлээд шинээр 1000 орчим км төмөр зам тавья гэсэн юм байж байгаа. Энийг түрүүнд би хэлсэн байж байгаа. Эргэн төлөгдөх нөхцөлөөр буюу патор маягаар шийдье гэсэн. 

Улаанбаатараас Эрээн, Эрээнээс цаашаа Бээжин, Тяньжин хүртэл бол ерөнхийдөө замын ачаалал нэг талаасаа байдаг. Тяньжинээс ирж байгаа бараа Улаанбаатар луу орж ирчихээд буцахдаа контейнерүүд хоосорчихдог. Европоос ирж байгаа буюу манайхаас ачигдаж байгаа бараа Замын-Үүдийн хил дээр шилжин ачуулалт хийдэг, энэ бол бас нийт өртөгтөө нөлөөлөөд байдаг ийм нэг зовлонтой юм байгаад байгаа юм. Бид нар юу гэж тооцоолж байна гэхээр ерөнхийдөө Сайншандаас-Замын-Үүд, Замын-Үүд-Эрээн, Эрээнээс Тяньжин гэсэн нарийн төмөр замд холбогддог юм билүү гэж ингэж тооцоолж байгаа. 

Технологийн хувьд өнөөдөр бид нар өргөн цариг гэж ярьдаг энэ технологиороо л явна гэсэн ийм бодолтой байгаа.

Д.Дэмбэрэл:-Батбаяр гишүүн тодруулчихъя
Ц.Батбаяр:-Баттулга сайдаас нэмээд асуучихъя. Замын-Үүд Улаанбаатарын хар зам хэзээ ашиглалтанд орж дуусах вэ, үндсэндээ 2006 оноос хойш л яваад байдаг, манай сүүлийн үед ачаа тээвэрлэлт бол үндсэндээ газраар явах магадлал өндөр болчихлоо шүү дээ. Энэ дээр нэмж хариулж өгөөчээ.

Сангийн сайдаас бас дахиад тодруулах юм байна. Түрүүнд миний хэлсэн Тавантолгой, Сэлэнгийн төмөр гаргаад байгаа шүү дээ, энэнээс хэдэн төгрөг ордог юм бэ? Тэрнийг надад албан ёсоор бичгээр гаргаж өгөөч.

Дээр нь эрүүл мэндтэй холбоотой юмнуудыг үндсэндээ Сангийн сайд хасдаг юмуу, Эрүүл мэндийн яам нь оруулдаггүй юмуу? Улаанбаатар хотод Яаралтай түргэн тусламжийн газар гэж үндсэндээ хэдхэн хүнтэй, 100-гаад хүнтэй, хэдхэн машинтай ийм газар бий. Энийг өргөтгөх, шинэчлэх ажил 2009, 2010 оны төсөвт ороод ирдэг бас хасаад хаячихсан. Ялангуяа Баянзүрх дүүрэг, Сонгинохайрхан дүүрэгт бол яаралтай тусламжийн энэ төвүүдийг.../асуулт асуух минут дуусч микрофон хаагдав/

Д.Дэмбэрэл:-Баттулга сайд

Х.Баттулга:-2010 онд нийтдээ 93.9 км зам барихаар төсөвлөсөн байж байгаа. Улаанбаатараас Замын-Үүд чиглэлд нийтдээ Чойроос Сайншанд, Сайншандаас Замын-Үүд гэсэн замуудыг тооцоолоод байгаа юм. Энэ дээр 2008 онд Солонгосын Ханшин гэж группийн авсан зам цуцлагдсан байж байгаа. Энэ компанийн оронд Мянганы сорилын сангаас авч байгаа мөнгийг оруулж барихаар төсөвлөөд явж байгаа юм.

Д.Дэмбэрэл:-Баярцогт сайд

С.Баярцогт:-Тэр хоёр мэдээллийг өгье. Яагаад гэвэл Тавантолгой чинь орон нутгийн төсөвтэй. 51 хувь нь орон нутгийн төсөв, 49 хувь хувийнх байхгүй юу. Улсын төсөв рүү орж ирдэггүй. Тийм учраас би нарийвчилсан тооцоог гаргуулаад таньд хүргүүлье.

Сэлэнгэ аймгийн нутагт ажиллаж байгаа тэр төмрийн ордныхыг бас гаргуулаад тусад нь таньд мэдээлэл болгоод өгүүлчихье.

 
Гуравдахь асуудлын хувьд, хүмүүсийн буруу ойлголт байгаад байх шиг байна. Асуултанд тэгж гараад байгаа шүү. Би тайлбарлаж байгаа юм. Дараа дараагийн гишүүд.

Төсөв бол угаасаа орлого, зарлага нь тодорхой. Төсвийн хүрээний мэдэгдлээр гаргачихсан. Төсвийн ерөнхийлөн захирагч нарт тухайн зардлыг нь 4 сард  гаргаад өгчихсөн. Тэрнийг нь Засгийн газар дээр батлаад өгчихдөг. Мэдээж хэрэг тухайн салбарт хэрэгцээ аягүй их байгаа. Гэхдээ салбар нь өөрийнхөө байгаа хөрөнгийн эрх мэдлийн хүрээнд приоритет хийгээд, дараалаад оруулж ирээд, тэгээд санхүүжүүлж байгаа. Ийм зарчмаар явж байгаа. Тэрнээс Сангийн яам өөрийнхөө хүсэл зоригоор юмуу хасаад байгаа юм ерөөсөө байдаггүй. Байнга ингэж явж ирсэн шүү. Тэрнийг ойлгоорой гэж хэлэх гэж байна.

Д.Дэмбэрэл:-Даатгалын асуултыг Ганди сайд ирээд хариулаг. Одоо Шинэбаяр гишүүн асууя.

Ц.Шинэбаяр:-Өнгөрсөн жилийн төсөв хэлэлцэх үед бид нар төсвийн орлого дутуу тооцож, зарлагаа бас бууруулах тал дээр бага ажилласан байна гэдэг ийм шүүмжлэлийг тавьж байсан. Энэ жилийн төсвийн орж ирж байгаа байдлыг харахад бас л энэ дутагдал хэвээрээ байна. Түрүүнд зарим гишүүн ч хэлж байсан. Би бол орлого өндөр төлөвлөсөн гэдэгтэй санал нийлэхгүй байгаа юм. 

2009 онд бид нар үндсэндээ хууль эрх зүйн орчин боловсронгуй болгох чиглэлээр дорвитой ажил хийж чадсангүй шүү дээ. 2009 онд бид хямралтай тэмцэх төлөвлөгөө батлах, Оюу Толгойн гэрээ батлах, төсвийн тодотголуудыг хийсээр байгаад үндсэндээ нэг жилийг авч байна шүү дээ. Тэгэхээр энэ төсвийн тодотголоо өнгөрч байгаа 2009 онд бид нар 2 удаа хийсэн. Бараг хугацаа байвал 3 ч хийчихээр л байлаа шүү дээ. Тэгэхээр ингэж төсвийг муу төлөвлөж оруулж ирсэнтэй холбоотойгоор төсвийн хөрөнгө оруулалтын гүйцэтгэл их муу гарсан. Гэтэл бодит амьдрал дээр тайлан дээрээ тавихдаа 95.1 хувийн  хүлээгдэж байгаа гүйцэтгэлээр төсвийн хөрөнгө оруулалтын гүйцэтгэл гарч байгаа гэдэг нь бодит амьдрал дээр нийцэхгүй байгаа юм.

Тийм учраас Сангийн яам энэ жилийн төсвийн хөрөнгө оруулалтын гүйцэтгэлийг муу гарахад зөвхөн тендерийн хууль гэхгүйгээр энэ төлөвлөлтөө их муу хийсэнтэй холбоотойгоор төсвийн тодотголыг олон удаа хийж, цаг алдаж, тендер зарлагдаж ажил хийгдээгүйтэй холбоотой энэ хариуцлагыг хэн нэг хүнтэй тооцсон тийм юм байна уу? энэ дээр нэг хариулт өгөөч.

Хоёрдугаарт, төсвийн орлого өмнөх жилийн бид нарын төсөв хэлэлцэж байхаас их өөр нөхцөл байна л даа. Зэсийн үнэ өндөр байна, алтны үнэ маш өндөр байна. Нүүрс гаргаж байгаа экспортын  нүүрсний хэмжээ 2 дахин өссөн. Валютын ханш их өндөр, импортоор бид нар гурил авахгүй болчихсон. Малаа экспортонд гаргах ийм бололцоо бүрдчихсэн ийм нөхцөлд бид нар шинэ оны төсөв ярьж байгаа үед төсвийн орлогын төлөвлөлт чамлалттай байна. Нэгэнт төсвийн орлого ингэж дутуу төлөвлөж байгаа учраас зарлага тал дээр маш олон ажил хийгдэх боломжийг хязгаарлаад байна. Энэ дээр ямар дүгнэлт хийж байгаа вэ, энэ дээр дахиж хариулт авмаар байна. Түрүүчийн гишүүдийн хариултаас гадна нэмж хариулт авмаар байна гэж бодож байна.

Мөн үүнээс гадна өмч хувьчлалаас 18.6 тэрбум төгрөгний орлого оруулна гэж байна. Энэ ямар өмчийг хувьчилж ийм хэмжээний орлого олох гэж байна вэ, энэ дээр нэг хариулт өгөөч.

Манай улсын уул уурхайн бүтээгдэхүүний экспортын хэмжээ ихээхэн нэмэгдээд объемоороо ч гэсэн өссөн байж байгаа үед ашигт малтмалын нөөц ашиглалтын төлбөрийн орлого 7 тэрбум төгрөг тасарч байна гэж энэ номон дээр байх юм. Энэ яагаад ингэж буурсан юм бэ?

Ер нь төсвийг дутуу муу төлөвлөсөнтэй холбоотойгоор, олон дахин тодотгол хийсэнтэйгээ холбоотойгоор зөв зүгээр явж байсан хөрөнгө оруулалтын ажил саатаад зогсож байна шүү дээ. Үүний тод жишээ нь өчигдөр бид нар Үндсэн чиглэл хэлэлцэх үед ярьсан. Зүүн чиглэлийн авто замыг өмнөх жилүүдээс 50, 50 км-ээр ахиад байсан. Ноднин жил зогсоосон. Энэ жил дахиад зогсоохоор төлөвлөчихсөн оруулаад ирж байгаа юм. Тийм учраас энэ ажлаа орлогоо зөв төлөвлөөд, зарлагаа ч гэсэн зөв төлөвлөх хэрэгтэй байна шүү дээ. Ингэхгүйгээс болоод хэвийн явж байсан хөрөнгө оруулалт, хэвийн явж байсан бүтээн байгуулалт зогсоод байна шүү дээ, энэ дээр анхаарч болдоггүй юмуу?

Д.Дэмбэрэл:-Баярцогт сайд

С.Баярцогт:-Орлого дутуу төлөвлөсөн байна гэдэгтээ санал нийлэхгүй байна. Бид харин хямралын дараагийн жил гэхэд нэлээн өндөр төлөвлөчихсөн. Энэ дээрээ ч гэсэн бид нар бас ер нь сайн бодож тооцох ёстой гэсэн ийм байр суурьтай байгаа. Дээрээс нь манай төсвийн алдагдлыг санхүүжүүлэх эх үүсвэр талдаа ч гэсэн бид нар нарийн тооцож хийхгүй бол валютын сантай хийж байгаа хөтөлбөрийн зүйл заалтууд зөрөх юм бол хандивлагчдын мөнгөөр санхүүжүүлэх ёстой 92 тэрбум төгрөгний асуудал босч ирнэ. Ийм зүйлүүд байгаа гэдгийг бид нар бас бодож тооцож ярих ёстой. 

Хоёрдугаар асуудлын хувьд тендерийн  хуультай холбогдуулаад Сангийн яамтай холбогдож хариуцлага тооцсон зүйлүүд байхгүй. Тендерүүд бүгдээрээ төсвийн ерөнхийлөн захирагч нар дээрээ явагддаг. Яг тодорхой тендерийн асуудал дээр таньд асуудал байгаа бол яг тухайлсан ерөнхийлөн захирагч нар дээр нь асуудал байгаад ямар ямар шалтгаанаар хойшилсон бэ гэдэг асуудлыг ярих хэрэгтэй. 2009 онд хийгдсэн 2 удаагийн төсвийн тодотгол бол төлөвлөлтийн алдаанаас болоогүй. Энэ бол дэлхий нийтийг хамарсан санхүүгийн  хямрал, хэн ч урьдчилан тооцоогүй ийм их хямрал болсон учраас зөвхөн монгол ч биш улс орон болгон онцгой онцгой бодлогууд явагдсан, урьд өмнө огт хэрэглэж байгаагүй эдийн засгийн аргуудыг хэрэглэсэн ийм байдалтай байсан. Монголын хувьд бол төсвийн тэлэлт хийх, эдийн засгийг идэвхжүүлэх бодлого явуулах боломж их хомс байсан учраас төсвийн тодотголыг бид нар боломж гарах тэр үе болгонд нь хийсэн гэж ингэж үзэж байгаа.

Д.Дэмбэрэл:-Өмч хувьчлал, зүүн чиглэлийн зам. Баттулга сайд
Х.Баттулга:-Зүүн чиглэлийн тал дээр нийт 8 орчим тэрбум төгрөг төсөвлөсөн боловч 2010 онд 2 орчим тэрбум төгрөг буюу Өндөрхаанаас Сүмбэр хүртэл 50 км замыг бид нар үргэлжлүүлэн барина гэсэн ийм тооцоогоор төсөвлөсөн байж байгаа.

Д.Дэмбэрэл:-Шинэбаяр гишүүн тодруулчихъя.

Ц.Шинэбаяр:-50 км зам тавихад хамгийн багаар тооцоход 11 тэрбум шаардагдаж байсан юм. 2 тэрбум төгрөг тавьчихаад ажлын жагсаалтан дээрээ 50 км гэж тавьчихаар чинь энэ хоорондоо авцалдахгүй байна шүү дээ. Энэ үнэхээрийн 50 км гэж тавьсан бол хөрөнгө оруулалтаа яг гүйцээж тавих ёстой шүү дээ. Тэр тал дээр яагаад зөв хариулт өгөхгүй байгаа юм бэ?

Д.Дэмбэрэл:-Баттулга сайд

Х.Баттулга:-Сая хэлсэн л дээ, бид нар төсөвтөө 8 тэрбумыг суулгасан юм. Үнэхээр энэ жилийн, ирэх оны улсын төсөв маань ингээд замууддаа тараахад үнэхээр 2 тэрбумаар төсөвлөгдөж орж ирж байгаа учраас ингэж байгаа. 

Д.Дэмбэрэл:-Баярцогт сайд

С.Баярцогт:-Өмч хувьчлалын орлогын хувьд номны 137-р хуудсан дээр байгаа Автоимпекс, Монгол Болгар гео, Монголшуудан, Хөтөлийн цемент шохой, Асгат, Гадаадын ажиллах хүч илгээх төв гэсэн ийм объектуудыг хувьчлахаар байгаа. Тэгээд энэнээс гарсан эх үүсвэрийг оруулж байгаа. 

Нөөцийн төлбөрийн хувьд үнэхээр нэлээн олон үйлдвэр, ашигт малтмалын орд газрууд үйл ажиллагаа явуулаагүй учраас нөөцийн төлбөр 7 тэрбум төгрөгөөр тасарсан байгаа.

Д.Дэмбэрэл:-Ганди сайд нэг асуултанд хариулах ёстой, бэлдэж байгаарай. Чулуунбат гишүүн асуултаа тавья.

Т.Ганди:-Батбаяр гишүүн нийгмийн даатгалын шимтгэл, чөлөөт үлдэгдэл арилжааны банкнуудад яаж байршдаг вэ, хичнээн хувь бэ гэсэн асуулт тавьж байх шиг байсан. Би сая уулзалт хийж байгаад хальт харлаа. Тэр асуулт би ойлгосон зөв үү? Тэгэхээр арилжааны банкнуудад Монголбанк урд нь Нийгмийн даатгалын үндэсний зөвлөлөөр уул нь шийд гарч байж, арилжааны банкнуудад чөлөөт үлдэгдлийг хуваарилж байршуулж байсан. Тэгэхдээ хувийн хувьд харьцангуй бага, хугацааны хувьд арай урт, тэгээд арилжааны банкнуудад байршуулж байсан шимтгэлийг эдийн засгийн эргэлтэнд оруулах хүчин зүйл их байхдаа тийм байдлаар явж байсан. Энийг Сангийн сайд, нийгмийн хамгаалал, хөдөлмөрийн сайдын хамтарсан тушаалаар нийгмийн даатгалын үндэсний зөвлөлд үндсэндээ чиглэл өгч журамд нь өөрчлөлт оруулсан. Ингэснээрээ өнгөрсөн 5 сараас эхэлж арилжааны банкнуудад байгаа үүсээд байсан, түгжигдэж байсан хүний хувьд эргэлт их багатай, царцмал байсан мөнгөнүүдийн гэрээг цуцалж, шинэ журмаар зах зээлийн жишиг, хүү тогтоох, дээрээс нь банкны зохистой харьцаа, үзүүлэлтүүдийг хангасан энэ банкнуудад байршуулах, байршуулж байгаа банкнуудад нийгмийн салбарын тодорхой, нийгмийн даатгалын ажил үйлчилгээ явуулах, нийгмийн хариуцлагатай талаасаа гэрээ хийхдээ аль аль талд нь үүрэгжүүлэх ийм байдлаар журамд өөрчлөлт орсон.

Ингэснээрээ нийтдээ чөлөөт үлдэгдлүүдийн арилжааны банкнуудад байршиж байгаа мөнгөний дундаж хүү 12-16 хувь, шалгуур үзүүлэлтүүдийг хангасан банкнуудад байршуулж байгаа ийм ахиц дэвшилүүд гарч байгаа. Хамгийн санаа зовоож байгаа зүйл бол зөвхөн банкнуудад царцанги хэлбэрээр хадгалаад байх биш, чөлөөт үлдэгдлийг эдийн засгийн эргэлтэнд яаж оруулах вэ, эргүүлээд нийгмийн ажил үйлчилгээ, даатгалын шимтгэлийг хүртэгчдэд ямар байдлаар эерэг жижигхэн ч гэсэн бүтээгдэхүүн болгож гаргах вэ гэдэг асуудлын эрх зүйн зохицуулалтыг хийх гээд ажиллаж байна.

Д.Дэмбэрэл:-Чулуунбат гишүүн асуултаа тавья.

О.Чулуунбат:-Би бас урд хэлж байсан зарим гишүүдтэй санал нэг байна. Энэ төсөв бол ялангуяа зарлагын тал дээр бид их үрэлгэн тооцоолсон ийм төсөв оруулж ирж байна гэж хэлэх гээд байна л даа. Энэ хямралын үед бүгдээрээ арвич,  хямгач байх энэ үед дахиад л төсвийн алдагдлыг дотоодын нийт бүтээгдэхүүний 5 хувьтай тэнцэхээр ингэж оруулж ирж болж байгаа юмуу? Бид дандаа ингээд гуйлгаар амьдарна гэж байхгүй шүү дээ. Одоо яахав хямралын үед гуйхаас өөр аргагүй болоод Олон улсын валютын сантай хөтөлбөрт ороод бид гуйгаад амьдарч байгаа. Ер нь энэ хямралаар далимдуулаад ард түмэндээ бас зөв тайлбарлаж байгаад төсвийн алдагдалгүй төсөв баталбал яасан юм бэ? Тийм санаа оруулахгүй байсан юмуу гэж би Баярцогт сайдаас асуух гээд байна.

Ганцхан жилийн түүхийг саная. Өнгөрсөн жил 10, 11 сард бас ийм 6 хувийн алдагдалтай төсөв оруулж ирж байсан шүү дээ. Ээлжит бус чуулганаар бид хэлэлцээд 300-гий нь дор нь хасч чадаж байгаа юм. Уул нь хүссэн бол их амархан хасчихаж болохоор байгаа юм. Энэ жил ч гэсэн хүсэх юм бол бид нар 5 хувийг 3 дотор оруулаад ирж болох болов уу гэж бодоод байгаа юм. Дэлхийн зах зээлийн байдлыг харахад ер нь төсвийн менежмент ялангуяа муутай, дотоодын нийт бүтээгдэхүүний 5 хувьтай тэнцэх ийм төсвийн менежмент хийж байгаа Засгийн газруудад зах зээл итгэхгүй байгаа шүү дээ. Тэгэхээр бид нар дараа нь том мөнгөө бодож ярьж байгаа, том мөнгө бодож хөгжлийн том мөнгө оруулж ирнэ гэж бодож байтал өнөөдөр бид нар тэртээ тэргүй ийм муу менежменттэй байна гээд ингээд зарлаад байх хэрэг байгаа юмуу? Нэгдэх асуулт.

Хоёрт, бид Үндэсний аудитын газрын тайланг сонссон. Тэнд Засгийн газар тэтгэврийн сан, нийгмийн даатгалын санд 300 гаруй тэрбум төгрөгийн өртэй байгаа. Тэрнийгээ бид нар хэдийнээс сэргээж эхлэх юм бэ? Бид хүртэл төрд 20, 30 жил ажиллачихсан улсууд сар болгоныхоо цалин дээр 10-ыг хойш нь тавиад л байгаа шүү дээ. Бидний бодож байснаар тэр мөнгө маань байж байгаа гэж бодсон л доо. Бусад оронд энэ мөнгийг төсвийн урсгал зардалд хэрэглэдэггүй шүү дээ. Гэтэл тэрнийг маань идээд уучихсан байгаа төсөв маань.../12.50-15.45 цаг. Ц.Нарантуяа/ одоо тэрийгээ буцаагаад сэргээж байх ёстой. Тэрэн дээр ерөөсөө мөнгө тавигдсан юм байхгүй юмаа. Тэрийг яах юм бэ гэсэн ийм асуулт байна.


Гурав дахь асуулт нь би энийг хоёр, гурван удаа л тавьсан даа бас. Монгол банкны асуудал яригдаж байхад мөнгөний бодлого дээр ч бас тавьсан. Төрөөс иргэдийн хадгаламжийн даатгалыг хийсэн байгаа, ноднин хууль гаргасан шүү дээ бид нар. Тийм чухал даатгалыг төрийн зүгээс хийчихээд үнэгүй байж болохгүй ээ, тийм учраас Сангийн яам нөхцөл тавиач ээ, Монгол банктай хамтраад арилжааны банкуудын энэ хадгаламжийн хүүг бууруулах талаар арга хэмжээ авч болдоггүй юм уу. Монголчуудын ер нь энэ зах зээл дээр ажиллаж байгаа, бизнесменүүдийн хамгийн гол гомдол юу вэ гэвэл монголын эдийн засгийн санхүүжилт маш их өртөгтэй, үнэтэй байна гээд байгаа шүү дээ. Энэ нь гол нь хадгаламж хэтэрхий өндөр үнээр аваад байгаагаас болоод байгаа. Тэгэхээр төр ийм том даатгал хийж өгсөн юм чинь энэнийхээ хариуд бүгдийг 10 болгоо, тэр нөхцөлд наад 10 хувиас доош даатгалтай хадгаламжийг чинь бид нар даатгана гэсэн ийм нөхцөл тавьж болдоггүй юм уу. Баярлалаа.


Д.Дэмбэрэл: -Сангийн сайд Баяцрогт.


С.Баярцогт: -Чулуунбат гишүүний асуултанд хариулъя. Чулуунбат гишүүний ярьж байгаа зарчим бол бидний хүсч байгаа, зорьж байгаа зарчмаа. Төсвийн алдагдлыг ер нь балансан төсөвтэй байлгая гэдэг зарчим бол, бид нар одоо төсвийн тогтвортой байдлын хуулиа оруулж ирээд, 2012 оноос эхлээд балансын төсөвтэй болно гэсэн ийм зорилттой байгаа. Яагаад энэ жил ингээд төсвийн алдагдлыг 5 хувь болгож оруулж ирсэн юм бэ, ер нь бол олон улсын валютын сантай тохирсон тохироо төсвийн хүрээний мэдэгдлээр 4 хувь байгаа. Тэгээд бид нар мөнгөний бодлого бол энэ хямралын үед ерөөсөө үйлчлэхгүй байнаа, тэгэхээр энэ хямралын үед бодит эдийн засгаа дэмжих үүднээс сангийн бодлого л үйлчлэх болчихоод байгаа юм. Тийм учраас бид нар хөрөнгө оруулалтаа нэмэгдүүлэх шаардлагатай. Тэлэлт хийх хэрэгтэй гээд. Тийм үүднээс бид нар ярьсаар байгаад валютын сантай 5 хувь дээр зөвшөөрүүлээд тэр хэмжээндээ тэлэлт хийж байгаа. 

Мэдээжийн хэрэг тодорхой хэсгийг нь бол энэ зээлийг эргэж төлөх учраас 5 хувийн тэлэлт гэдэг бол ирээдүйгээс зээлж байна л гэсэн үг. Ийм нөхцөл байдалд ажиллаж байна. Тийм учраас мэдээж зарлага талд нь бодитойгоор зарлагыг бууруулах санал санаачилгууд байвал хэлэлцүүлгийн явцад бид нар авна. Ийм боломжийг гаргаж өгөв. Энэ дээр санал нэг байна. Бодит байдал бол ийм байгаа. Үнэхээр одоо 2 бодлогоор төр нөлөөлнө шүү дээ. Тэгээд нэг нь бол ажиллахгүй байна гэж.

Хоёрдугаар асуудлын хувьд бол 2008 оны 1 сарын 1-ний байдлаар 236.3 тэрбум төгрөгний өр байгаа төсвөөс төлөх ёстой өр. Энийг албан ёсоор дөнгөж сая тохиролцсон. Яг 6 тал гарын үсгээ зурсан. Тэгээд энийгээ 2008, 2009, 2010 он гурван жил дараалж суулгах ёстой юм байна лээ. 2008 онд суулгаж чадаагүй сонгуулийн жил байсан, 2009 он хямралын жил, ингээд хямралын дараагийн жил дахиад суулгая гэх юм бол бид нар тодорхой хэмжээний мөнгө оруулахад дахиад зардлын хэмжээ нэмэгдэх гээд байгаа учраас энэ удаадаа бол больё, ер нь бол тэр бид нарын яриад байгаа тэр хүний хөгжлийн сан гээд байна шүү дээ, тэр сангийн үйл ажиллагаа томрох үед тэртэй тэргүй нийгмийн даатгалын нэрийн дансан дээр байгаа 1.7 тэрбум төгрөгийг их наяд төгрөгийг бол бид нар мөнгөжүүлэх ёстой байхгүй юу. Засгийн газрын үүрэг. Тэр тэгэхдээ нэг их Засгийн газар нийгмийн даатгалын сангаас аваад идчихсэн юм бол биш, угаасаа хуучин тогтолцооны үед бол төсөв, нийгмийн даатгалын сан хоёр нэг байсан учраас зарцуулалт нь нэг яваад байсан. Ингээд нэрийн данс руу 60 оноос хойш шилжүүлсэн хүмүүсийг хийсвэрээр тооцоод үзэхээр тийм өр үүсчихээд байгаа юм.

Энийг бол төр шийдэж байж нийгмийн даатгалын санг тусад нь гаргаж, биеэ даасан сан болгож ажиллуулах ёстой. Энэ дээр Засгийн газрын зүгээс бодож байгаа зүйлүүд бол бий. Энэ дээр судалгаанууд хийгдсэн. Хамгийн том дэвшил бол энэ жил 6 тал ийм хэмжээний өртэй шүү гэдгийг тохирч чадсан явдал байгаа юм. Тэрнээс урд нь тодорхой хэмжээний өр байгаа л гээд байсан, тохирч ерөөсөө чадаагүй байхгүй юу. Дараагийн гуравдахь асуудлын хувьд бол Чулуунбат гишүүн удаа дараа тавиад байгаа юм. Тэгээд би Монгол банкинд хүсэлт тавьсан. Чулуунбат гишүүний яг саналын дагуу. Өөрөөр нь … бэлтгүүлээд ямар хэмжээний шийдвэр байлгах юм бэ гээд. Тэгээд Монгол банкны зүгээс энэ захиргааны аргаар хүүгийн асуудлыг шийдэхгүй гээд байгаа шүү дээ. Тэгэхээр бол би УИХ-аас л тэртэй тэргүй Монгол банк хамаарч байгаа юм чинь Монгол банкинд үүрэг өгөх ёстой. Засгийн газар хүүн дээр оролцох ямар ч бололцоо байхгүй шүү дээ. Тэр шийдвэр бол Монгол банкны шийдвэр байх ёстой л болчихоод байгаа байхгүй юу. Ийм л байдалтай байгаа юм. Баярлалаа.

Д.Дэмбэрэл: -Бадамсүрэн гишүүн асуултаа тавья.

Х.Бадамсүрэн: -Баярлалаа. Тэгэхээр би эхлээд зарчмын чанартай нэг асуудлыг тодруулъя. Тэгэхээр Засгийн газрын үйл ажиллагааны мөрийн хөтөлбөрийг хэрэгжүүлэх, тухайн жилийн хөгжил дэвшлийг хангах тулгын 3 чулуу болсон бичиг баримтууд байна л даа. Энэ бол үндсэн чиглэл, төрийн мөнгөний бодлого, тухайн жилийн төсөв. Тэгэхээр энэ 3 бичиг баримт 2010 оны хувьд аль хэр одоо бие биенээ нөхсөн, хоорондынх нь уялдаа холбоо, шүтэлцээ ямар байна гэж Засгийн газар дүгнэж байна вэ гэсэн ийм нэгдүгээр зарчмын чанартай асуудал байна.

Хоёрдугаарт нь, ялангуяа энэ ган зудтай байгаа аймгуудад их амин чухал 2 тогтоолыг Засгийн газар гаргасан л даа. 296, 297 дугаар тогтоол. Тэгээд энэнээс шалтгаалж ган, зудтай аймгуудын өвөлжилтийн байдал, төсвийн зарлага тал ч гэсэн ерөөсөө хамаармаар. Урьдчилсан арга хэмжээ авахгүй бол бид малаа аврахын тулд малчдаа хамгаалахын тулд нэлээн тийм анхаарахаас өөр аргагүй нөхцөл байдал үүсэхийг үгүйсгэхгүй байна. Өмнөговь аймгийн хувьд бол одоо өвөлжилт, хаваржилт байтугай намаржилт хэцүү болчихоод байна. Тэгэхээр энэ тогтоолуудын биелэлт одоо ямар байна гэж. Энд өвс тэжээлээр хангах асуудал байна, мах, мал экспортлох асуудал байна. Энэ дээр ерөөсөө бид нэлээн анхаарч төсөв төлөвлөгөөндөө нэмж тусгах шаардлага гаргахыг ч үгүйсгэхгүй гэж ингэж бодож байна. 

Гуравдугаарт нь бас ямар нэг хэмжээгээр тойргийн хэмжээний асуудлыг хөндөхгүй бол болохгүй нээ. Тэгэхээр энэ цэнхэр ногоон номоо бас чамгүй судаллаа л даа. Тэгэхэд зүгээр Өмнөговь аймгийн хувьд бол жаахан чамлалттай байна. Хэдийгээр энэ аймагт дэлхийн том ордууд байдаг, стратегийн ач холбогдолтой 15 ордын 3 нь байдаг гэдэг боловч их олон жил хүлээгдсэн, тулгамдсан, шийдвэрлээгүй асуудлууд цөөнгүй байна. Тэгээд энэ байдлыг одоо хариуцсан сайдынх нь нэрээр хэлбэл арай ойлгомжтой болох болов уу гэж бодож байна. Тухайлбал Отгонбаяр сайдын чиглэлээр 16 асуудлыг одоо шийдвэрлээч гэж аймаг, орон нутгийн удирдлага бид гишүүд дэмжиж оруулсан юм. Гэтэл энд дөнгөж 6 нь ямар нэг хэмжээгээр туссан байна. Ламбаа сайдын хувьд бол 7 асуудал бид тусгасан. Гансүх сайдын хувьд бол 6 асуудал байгаа юм. Нэг нь ч тусгаагүй ийм л дүр төрх байна. 

Эрчим хүчний чиглэлээр Зоригт сайдын хувьд бол 8 асуудлын 2 нь туссан байх жишээтэй. Баттулга сайдын хувьд 12 асуудлын 2 нь туссан, Нямдорж сайдын хариуцдаг хүрээнийхээр бол 11 асуудлаас 4 нь туссан байна. Тэгэхээр байдлыг ойлгож байна. Гэхдээ энд би сайд нартаа албан бичиг бичсэн. Тэгээд хамгийн гол нь боломжтойгий нь энэ хэлэлцүүлгийн явцад анхаарч үзээч ээ гэж би хүсч байна. Үнэхээр боломжгүйгий нь бол одоо арга замыг нь хамтарч хайя. Ингээд нэг ойлголцолд хүрье гэсэн хүсэлт байна. Би бусдынхаа цагийг хүндэтгэх үүднээс энэ тойргийн чанартай асуудалд өнөөдөр хариу нэхэхгүй ээ. Хамгийн гол нь одоо ажлын журмаар хэдүүлээ уулзаад, за та бүхэнд маань боломж байвал хариуцсан улсуудаа ирүүлээд, шаардлагатай бол би очоод, ингээд шийдэж өгөөч ээ гэж хүсч байна.

Д.Дэмбэрэл: -Нэмээд тодруулъя.

Х.Бадамсүрэн: -Сангийн сайдаас… ер нь миний ойлголт, гишүүд ч тиймэрхүү ярьдаг. Төсвийн хүрээний шинэчлэлийг та бид хийх ёстой, амаргүй асуудал. Энэ шинэчлэлийн уур амьсгал, эхлэл ер нь та энэ 10 оны төсөвт ямар байдлаар тусч байна вэ, цаашид энэ шинэчлэлийг ямар үе шаттайгаар яаж хийх бодолтой байна гэдгийг нь бас таны санал бодлыг сонсмоор байна. Баярлалаа.

Д.Дэмбэрэл: -Баярцогт сайд.

С.Баярцогт: -Үндсэн чиглэл, төрийн мөнгөний бодлого, төсвийн хувьд бол бид нар макро үзүүлэлтүүдээ нэг маягаар тохирсон. Тийм учраас өсөлт, ханш, ДНБ-ний хэмжээ эд нараар зөрсөн зүйл бол ерөөсөө байхгүй. Үндсэн чиглэл, төсөв хоёрын хувьд бол нэг асуудал зөрөөтэй байгаа. Тэр бол гишүүдийн шүүмжлэлийг бас маш их татсан. Юу вэ гэхээр үндсэн чиглэлийг бол Засгийн газар дээр нэг хэлэлцээд гаргасан, төсвийг бол тэрний дараа 3 хэлэлцсэн байгаа юм. Тэгэхэд анх орж ирэхдээ нийгмийн халамжийн үйлчилгээг бүгдийг нь нэгтгэнэ гэдэг санал, заалт бол үндсэн чиглэл дотор орчихсон. Төсөв дотор нь  яг цуг анх оруулахдаа нэгтгэсэн хэлбэрээр оруулсан. Хэлэлцүүлгийн явцад энэ жилийн хувьд ингэж нэгтгэж болохгүй юм байна гээд эргээгээд хуучнаар нь гаргасан учраас энэ бодлогын нэг л ийм том зөрөө байгаа. Бусад зөрөөний хувьд бол ерөнхийдөө үндсэн чиглэл маань төсвөөс гадна хувийн хөрөнгө оруулалт, гадны шууд хөрөнгө оруулалт, зээл тусламжаар хийгдэх зүйлүүд, төр, хувийн хэвшлийн хамтарсан зүйлүүд гэх мэтчилэнгийн олон төрлүүдийг агуулж байгаа учраас илүү өргөн дэлгэр, өргөн хүрээтэй баримт бичиг байгаа. Тийм учраас тэрнээс бусдаар нь бол зорилтын хувьд зөрсөн зүйл бол байхгүй ээ гэж хэлмээр байна.

Хоёрдугаар асуултын хувьд Долгор сайд, Бадамжунай сайд хоёр хариулна, тэр тогтоолуудын талаар. Гуравдугаар асуудлын хувьд энэ удаагийн төсөв дээр бид нар ямар зүйл оруулж ирсэн бэ гэхээр төсвийг зүйл заалтаар маш их нарийвчилж заадаг байсныг бид нар аль болохоор нэлээн тийм өргөн хэмжээтэй, өөрөөр хэлбэл Төсвийн ерөнхийлөн захирагч зүйл заалтынхаа дотор хөдөлгөөн хийх эрхүүдийг нь бол тодотголоор бид нар нээж өгсөн шүү дээ. Яг тэр хэмжээндээ нэлээн зүйл, заалтыг нь өргөсгөсөн байгаа. Энэ удаагийн төсөв дээр маневр хийх бололцоо нь Төсвийн ерөнхийлөн захирагчдад илүү байгаа гэсэн. Ер нь цаашдаа зорьж байгаа зорилт бол эхлээд төсвийн тогтвортой байдлын тухай хуулиа баталчихъя. Тэрний дараагаар процессын 2 хуулиа нэгтгээд оруулж ирье гээд ийм л зорилт тавьж байгаа. Төсвийн тогтвортой байдлын хуулиа бид нар үнэхээр одоо хүсч байгаа олон улсын жишиг улсын хэмжээнд баталж чадах юм бол бидний эдийн засгийн төлөвлөлт, төсвийн маань маш их хэмжээгээр эрүүлжих, дээрээс нь ингээд ямар нэгэн мөчлөг дагасан юм уу, мөчлөгийн эсрэг арга хэмжээ авах өөрийн гэсэн механизмтай болчихсон ийм хэмжээний өөрчлөлт хийж чадна гэсэн ийм зорилттой байгаа. Баярлалаа.

Д.Дэмбэрэл: -Бадамжунай сайд.

Т.Бадамжунай: -Засгийн газар зуншлага муутай байгаа аймгуудын онд мэнд оруулах талаар 2 ч удаа тогтоол гаргаж, холбогдох шийдвэрүүдийг хэрэгжүүлэх төлөвлөгөө гаргаж, энэ чиглэлээр ажиллах зохион байгуулалтын арга хэмжээнүүд авагдаж байж л болгож явж байгаа. Энэнээс Өмнөговь аймгийн тухайд бол нэгдүгээрт, өвс тэжээлийн цэгийг Номгон суманд түр цэг байгуулж, 40 тонн өвс, 40 тонн тэжээлийг төвлөрүүлэн татах ажлыг улсын төсвөөр хийж эхэлж байгаа. Мөн 3 худгийг шинээр нэмж гаргах тухай орон нутгийн хүсэлт тухайн газар дээр ажилласан комиссын хүсэлтийг тулгуурлаж шийдвэрлэсэн. Энэ ажил мөн ажил болж хэрэгжиж байгаа. Тусгай хамгаалалттай бүс нутагт нийтдээ 75 мянган малыг Номгон, Сэврэй сумынхыг, хилийн зурвас газруудад Баян-Овоо, Булган, Гурван тэс, Номгон, Ноён, Цогтцэций зэрэг сумуудад нийтдээ 192 мянган малыг өвөлжүүлэхээр шийдвэрлэж, зохион байгуулалттай арга хэмжээнүүд авагдаж ажил болж байгаа.

Мал, мах экспортлох талаас шийдвэр гарсан. 24 мянган бог малыг гаргах лиценз эрх зүйгий нь орон нутагт нь өгсөн. Бодитой гарчихсан юм одоогоор тааруу байгаа. 500 адуу гарах ёстой чиглэл аваад 400 адуу нь бол гарсан гэсэн ийм мэдээтэй байгаа. 

Д.Дэмбэрэл: -Баярлалаа. Долгор сайд.

Б.Долгор: -Энэ өвөлжилттэй холбоотой шийдвэрүүдийн хувьд бол бас нэлээн тийм өргөн хүрээнд гарсан юм. Малын өвс тэжээл бэлтгэл, нөөцийн сангуудад байршуулсан өвс тэжээлийг бэлтгэсэн үнээр нь борлуулах, орон нутагт нэмж байршуулах, мөн отор нүүдлийн зохион байгуулалтыг хийх, мал мах бэлтгэх, эрчим хүчний үйлдвэрүүдийн хувьд бэлэн байдлыг хангах гэх мэтчилэнгээр. Тэгэхээр энэ тогтоолуудын биелэлтийг тодорхой хэмжээнд дүгнэж, шаардаж байгаа. Энэ хүрээнд бол ялангуяа холбогдох зарим асуудлыг Бадамжунай сайд хариулчихлаа. Бас түрүүн гишүүдийн асуултанд ч гэсэн бас нэлээн гарч байсан асуудал бол энэ мах, мал мах бэлтгэхтэй холбоотой асуудал байгаа. Энэ дээр нэлээн одоо бусад нөгөө хил залгаа орнуудын бас тодорхой орон нутагт байгаа хүмүүстэй, албаны хүмүүстэй харилцаж шийдвэрлэх ийм асуудлууд дээр жаахан хүндрэл бэрхшээл байсаар байгаа юм.

Эрчим хүчний чиглэлийн асуудал дээр гол гол асуудлуудыг үндсэнд нь шийдэж явж байгаа. Шарын гол зэрэг зарим нэг газрын эрчим хүчний асуудал дээр ойрын үед шийдвэрлэхээр ингээд ажиллаж байна.

Д.Дэмбэрэл: -Баярлалаа. Нямдорж сайд, Ламбаа сайд, Отгонбаяр сайдуудыг тэр Бадамсүрэн гишүүн. Хэлэлцүүлгийн явцын дунд туссан тусаагүй асуудлаа ярилцъя гэлээ шүү дээ. За Даваасүрэн гишүүн асуултаа тавья.

Ц.Даваасүрэн: -Баярлалаа. Тэгэхээр сая төсвийн төлөвлөлтөн дээр бас хөтөлбөрт суурилсан арга хэлбэрийг нэвтрүүлж байгаа талаар ярьж байна л даа. Энэ бол зүйтэй юм болов уу гэж би ингэж бодож байгаа. Яагаад вэ гэвэл бид бас Сангийн яаманд байхдаа хэтэрхий нэг тийм төсөвт баригдаад, орлогодоо баригдсан төлөвлөлт хийгээд байдаг нь энэ салбарт очоод харж байхад бас буруу юм билээ. Салбар гэдэг чинь бас нэг бодлого байгаа шүү дээ. Тэгээд бид нар тэр бодлогыг Их Хурлаараа, Засгийн газраараа баталчихаад, тэгээд хэрэгжүүлдэггүй нэг ийм тал байгаад байгаа юм. Тийм учраас би хөтөлбөрт суурилж эхэлж байгаагийнхаа энэ ажлыг үр дүнтэй болгохын тулд тодорхой, жишээлбэл Их Хурлаас батлаад гаргачихсан малчдын талаар төрөөс баримтлах бодлогын баримт бичгийн төсвийн орлогын 1 хувийг тухайн жил бүр зарцуулна гэж байсан заалтаас эхлээд хэрэгжүүлээд яваач ээ гэж. 

Бид мах экспортлоно, малчдынхаа орлогыг нэмэгдүүлнэ гэсэн мөртлөө нөгөө талдаа малыг нь эрүүлжүүлэх асуудлыг нь орхигдуулчихаж байна шүү дээ. Тийм учраас суманд биш юмаа гэхэд сум дундын мал эмнэлгийн асуудлыг шийдээч ээ, хувийн мал эмнэлэг бол шийдэж чадахгүй. Нэгдүгээр асуулт, та одоо энэ малчдын талаар төрөөс баримтлах бодлогын баримт бичиг хөтөлбөрийн одоо нэг хувийн хэдэн хувийг тусгачихав аа гэдэг асуудал. Хоёрт, өнөөдөр шинжлэх ухааны салбарт ДНБ-ний 1.5-ыг зарцуулна гээд бас хуультай. Тэгэхээр энэ хуультай ийм заалтуудыг тодорхой хэмжээгээр шийдэж байх ёстой юм шиг байна. Өнөөдөр бид нар нэг вирус ороод ирэхэд учрыг нь олохгүй байна шүү дээ. Энэ энгийн вирус гэж нэг үзээд л, болохоо байгаад ирэхээр нь аюултай гээд, онц дэглэм тогтоогоод л. Тэгэхээр энэ судалгаа хөгжлийн асуудал дээр бид нар анхаарахгүй бол болохгүй ээ. 

Цаашдаа эдийн засаг чинь өөрөө далайцтай болно, өргөн хүрээнд асуудал яригддаг болно. Тэгээд дагуулаад энэ шинжлэх ухаанынхаа асуудлыг нь судалгаа шинжилгээний асуудлаа бас авч явахгүй бол болохгүй байх. Тийм учраас би шинжлэх ухаан технологийн чиглэлээр энэ ДНБ-ний 1.5-ын хэдэн хувь нь оров оо гэж. Орлого дээр гаалийн татвар буурсан байна лээ. Энэ ямар шалтгаан байна. Би бол та яриад байгаа шүү дээ. Оюу толгойгоос одоо ингээд гэрээ байгуулагдсанаас болоод ихээхэн хэмжээний хөрөнгө оруулалтууд татагдаж байна. Хэдэн тэрбумаараа гээд. Тэгэхээр Оюу толгойтой холбогдолтой жишээлбэл хичнээн хэмжээний гаалийн орлогод нэмэлт эх үүсвэр бий болно, Оюу толгойн 100 саяыг энэ төсөвт тусах уу гэж энэ талаар бас тодорхой хариулт авмаар байна. Яагаад вэ гэвэл Оюу толгойн 100 саяыг бол тодорхой хэмжээгээр тэр үнэхээр гавьяагаа хийчихсэн, эх орондоо бүтээчихсэн ахмадуудаас эхлээд тодорхой хэмжээгээр, 500 мянга төгрөгөөр ч юм уу ингээд шийдээд явах бололцоо юу байна гэж.

Орон нутгийн шинж чанартай асуудал дээр тэр дулааны станцын асуудал дээр 500 сая төгрөг тавьж л дээ. Өнөөдөр Хөвсгөл аймгийн Мөрөн хот чинь Монголдоо дөрөвт орох томоохон хот болчихсон байгаа. 40, 50 мянган хүн амьдарч байгаа. Өрхийн тоо гэхэд 20-иод мянган өрх. 20-иод мянган өрх жилдээ 1 машин мод түлдэг юм. 20 мянган машин модыг уулаас огтолж түлж байгаа. Зөвхөн аймгийн төв нь, сумддаа оруулах юм бол энэ 30-аар яригдана. Энэ чинь өөрөө хангай байгаа гол газраа бид нар модоо сүйтгээд, экологийн тэнцвэртэй байдлыг алдагдуулаад, хуурайшилт явагдаад байна шүү дээ. Тэгэхээр энэ дулааны станцын асуудал дээр нь бүр онцгой анхаараач ээ, энэ байгалийн бас асуудалтай холбоотой байгаа учраас энэ дээр хөрөнгийг нь нэмэгдүүлэх тал дээр ямар бололцоо байна гэж. Хатгалын замын асуудал дээр бас аялал жуулчлалтай холбогдолтойгоор 2 тэрбум төгрөгийг нэмэгдүүлэх, мөн эргэн төлөх нөхцөлтэйгээр бас шийдэх бололцоо юу байна. Өчигдөр үндсэн чиглэл дээр бас энэ аялал жуулчлалын бүсийг хөгжүүлэх талаар тодорхой заалт орчихсон байгаа. 

Уньтийн замын асуудал Кувейтийн сантай цаашаа Уньтаас Тариалан хүрэх асуудал яригдаад 11 сард шийдэгдэнэ гэж та бүхэн бас энэ төсвийн баримт бичигт бичсэн байна лээ. Харин одоо энэ Булганаас Уньт хүрэх асуудал чинь хэзээ дуусах вэ гэдэг дээр бас… (минут дуусав)

Д.Дэмбэрэл: -Нэмээд асуучих Даваасүрэн.

Ц.Даваасүрэн: -Энэ Уньт хүрэх асуудал юу болж байна вэ, нэмэлт эх үүсвэр шаардлагатай байгаа юу. Аль эсвэл энэ компаний үйл ажиллагаанаас болоод саатаад байна уу гэж. Эцэст нь бас нэг анхаарах ёстой юм нь оюутны амьдрах нөхцөлийг сайжруулах чиглэл дээр анхаарах хэрэгтэй байх шиг байна. Бидний хэсэг гишүүд явж танилцсан. Оюутны байруудтай. Үнэхээр одоо бололцоо шаардлага хангачихсан байр байдаггүй юм байна. Ер нь цаашдаа хөгжлийн тухай ярихад бид нар энэ хүний хөгжил, ялангуяа оюутны асуудлыг л түлхүү шийдэж явахгүй бол болохгүй байх. Аль ч талаасаа бодсон ер нь энэ оюутнуудад зориулсан хөрөнгө оруулалтыг нэмэгдүүлэх шаардлага байна. Оюутны байрны асуудлыг бол оюутнуудын зүгээс их тавьж байгаа. Таныг сайдаар сонгогдоход ч би ярьсаар л, ярьж л байсан. Тэгэхээр энэ үндсэн чиглэлд туссан, энэ дээр одоо ямар арга хэмжээ авах гэж байна вэ гэж. Үнэхээр онц сурч байгаа авьяастай хүүхэд өнөөдөр подвальд л байж байна шүү дээ. Тэгэхээр энэ асуудал дээр та бүхэн бүр онцгой ач холбогдол өгөөд, энэ оюунлаг нийгэм бий болгох чиглэлд бас хөрөнгө… (минут дуусав)

Д.Дэмбэрэл: -Баярцогт сайд хариулна.

С.Баярцогт: -Төрөөс малчдын талаар баримтлах бодлогыг хэрэгжүүлэхэд шаардагдах улсын төсвийн 2-оос доошгүй хувийг тооцож төлөвлөнө гээд заачихсан. Манайд бол нэлээд  хэд хэдэн хуулин дээр ингээд улсын төсөв, ДНБ-ний хувь хэмжээтэй холбогдуулаад заачихсан заалтууд байгаа. Яг одоогийн байдлаар бол шууд яг энэ хөтөлбөрийг хэрэгжүүлэхэд төдөн хувь энэ тэр гэж мөнгө төлөвлөж оруулах бол хүндрэлтэй байгаа. Ер нь зүгээр мал эмнэлгийн асуудлыг бол бүхэлд нь Засгийн газрын түвшинд улсын мал эмнэлгийн алба болгож хөгжүүлэх нь зүйтэй гэсэн ийм байр суурь барьж байгаа.  Энийгээ бол үе шаттайгаар хэрэгжүүлнэ. Одоогийн байдлаар төсөвт мал эмнэлгийн урьдчилан сэргийлэх арга хэмжээнд 7.2 тэрбум төгрөг, малын чанар сайжруулах, эрчимжсэн мал аж ахуй хөгжүүлэхэд 1.8, бэлчээр хамгаалах, малын тэжээл бэлтгэхэд 1.9, малын хөлийн татварын хөнгөлөлтөөс чөлөөлөхөд 3 тэрбум төгрөг, малчин хүүхдийн сургалтын төлбөр 2 тэрбум төгрөг, нийт 15.9 тэрбум төгрөг тавьсан байгаа. Энэ маань  орлогын 1 орчим хувь,  зарлагын 0.8 хувь байгаа.

Оюу толгойн 100 сая төгрөг бол Даваасүрэн гишүүн ээ, 100 сая доллар бид нар баталгаагаа бондоор гаргасан учраас манайд нөгөө бондын төлбөр маягаар орж ирж байгаа. Зураасны доор бичигдчихсэн байгаа. Тэгэхээр санхүүжилт, тэр бол санхүүжүүлэх эх үүсвэр болоод зарлагыг санхүүжүүлэх бүрэн эх үүсвэр гэсэн үг байхгүй юу. Тэгэхээр УИХ шийдвэрээ гаргаад, хуулиа гаргаад, яаж шийднэ гэнэ тэрний дагуу л шийднэ гэсэн үг. Төсөвт зураасны дор тусч байгаа байхгүй юу. Тийм, яагаад гэвэл бичилтэн дээр, орлого талдаа бичээд, зарлага талдаа бичиж болохгүй. Энэ талаар бид нар Олон улсын валютын сантай хэлэлцээр хийж байгаа. 

Би уг нь, тийм тэгэхдээ яг одоонийх нь бол бонд маягаар бичигдчихээд байгаа учраас зураасны доор орчихоод байгаа байхгүй юу. Та өөрөө техникийг нь мэдэж байгаа, тэр бол техникийн асуудлаа. Орлого, зарлага хоёр дээрээ бичвэл надад ч амар байгаа юм. Яагаад гэвэл зарлагад нөлөөлөхгүй байхгүй юу. Тэгэхгүй орлого дээрээ бичихгүй зарлага дээр нөлөөлчихөөр нөгөө ДНБ-нд эзлэх зарлагын чинь хэмжээ шууд нэмэгдчихээд байгаа байхгүй юу. Энэ ногоон номон дээр бол байхгүй байгаа. Яагаад гэвэл ногоон номыг чинь 10 сарын 1-нд өргөн барьсан, урьдчилгаа төлбөр бол 10 сарын 20-нд орж ирсэн шүү дээ. 

Д.Дэмбэрэл: -Шинжлэх ухаан, гааль.

С.Баярцогт: -Оюу толгойтой холбогдоод гаалийн албан татвар нэмэгдэж байгаа. Гаалийн албан татварын хувь хэмжээ нийт дүнгээрээ яагаад буурсан юм бэ гэхээр хуучин бол бид нар ингээд төлөвлөхдөө ингэчихсэн байхгүй юу Даваасүрэн гишүүн ээ, 2009 оных дээр Оюу толгой орно, Таван толгой орно, Шивээ-Овоо орно, 5 дугаар эх үүсвэр орно гээд маш олон объектуудыг орно орно гэж төлөвлөөд, тэндээс чинь 36 тэрбумаар шууд буучихсан шүү дээ. Одоо бол яг энэ бодитойгоор гарын үсэг зурагдаад, импорт нь эхэлчихэж байгаа хэсэг бол Оюу толгой байгаа юм. Тийм учраас бид нар бодитой төлөвлөе гэдэг үүднээс л оруулж ирсэн ийм л төлөвлөлт байгаа.

Шинжлэх ухааны хэмжээг би одоо хэлээд өгье дөө. Бусад сайд нар асууж бай, би материалаа үзээдэхье.

Д.Дэмбэрэл: -За сайдуудаас. Зоригт сайд хариулах уу.

Даш.Зоригт: -Даваасүрэн гишүүний асуултанд хариулъя. Техник, эдийн засгийн үндэслэлийн хувьд бол зураг төсөв нь эцэслэн гараагүй байгаа учир дулааны станцын яг одоо төсвийнх нь хэмжээ тодорхой бус байгаа. Энэ техник, эдийн засгийн үндэслэл хийгдэж байгаа. Одоогийн байдлаар 500 сая төгрөгийг Сангийн яамнаас төсөвтөө тусгаад явж байгаа. Техник, эдийн засгийн үндэслэл нь эцэслэн шийдэгдээгүй, эцэслэн гараагүй байгаа учраас төсөл зураг нь гараагүй байгаа ч эцсийн төсөв нь одоохондоо гараагүй байгаа.

Д.Дэмбэрэл: -Гаалийн юмыг дараа хариулах уу. За Баярцогт, дараа нь Баттулга сайд.

С.Баярцогт: -Баттулга эхлээд хариулчих.

Д.Дэмбэрэл: -За Баттулга сайд хариулж байя.

Х.Баттулга: -Булганаас Уньт хүрэх зам нийтдээ 88 км зам байж байгаа. Сая 28.8 км замыг нь ашиглалтанд өгсөн байгаа. Цаана нь 60 км орчим зам үлдсэн. Энийг бол 2010 онд барьж дуусгана гэсэн ийм төлөвлөгөөтэй явж байгаа. Ямар ч байсан мөнгийг нь суулгаад, Хатгалаас аялал жуулчлалын Мөрөн хүртэлх зам гэж байна. Энэ 98 км орчим зам байж байгаа юм. Энийг үндсэндээ бид нар 20 орчим тэрбум төгрөг төсөвлөсөн байгаа. Энэ жилдээ маш бага мөнгө суулгасан. Нийтдээ 2010 онд улсын төсөвт улсын төсвөөс 62.2 тэрбум төгрөг авто замд өгсөн байгаа. Монгол Улсыг хөгжүүлэх сангаас 35.3 тэрбум төгрөг суулгасан учраас өнөөдөр замын асуудал маань шинээр баригдах зам руугаа биш барьж эхэлсэн замуудаа дуусгая гэсэн ийм бодлогоор явж байгаа юм. Би түрүүн хэлээд байгаа одоо нөгөө орон нутгаас сонгогдсон гишүүдийн замын асуудал ярих болгонд л хариулах гээд байна л даа.

Ер нь төсвөөр бид нар энэ их хэмжээний авто замуудыг барьж дуусахгүй юм байна шүү. Өөр нэг арга чарга бодож олъё. Энэ дээр Их Хурлын гишүүд маань дэмжлэг өгөөч ээ гэж яриад байгаа нь тэр юм л даа. Тийм, дуусгана гэж явж байгаа.

С.Баярцогт: -Оюу толгойтой холбоотой татваруудын асуудал ногоон номны 122 дугаар хуудсан дээр байгаа. Гаалийн татвараар төвлөрөх нь 7 тэрбум төгрөг, импортын барааны нэмэгдсэн өртөг 14.7, дотоодын барааны нэмэгдсэн өртөг 2.1, аж ахуйн нэгжийн орлогын албан татвар 14, Өмнөговь аймагт төвлөрөх хүн амын орлогын албан татвар 1.4 тэрбум төгрөг ийм хэмжээгээр Оюу толгойг тооцож, 10 оны төсөвт суулгасан байгаа. Шинжлэх ухааны санд бол одоо Боловсролын яамны хэмжээнд нийт дүнгээр нь 14.3 тэрбум төгрөг, бусад салбарт шинжлэх ухааны зардлууд тодорхой тодорхой хэмжээгээр байгаа. Энэ маань ДНБ-ний 0.2 хувьтай тэнцэж байгаа. Хөвсгөл аймагт хийгдсэн нийт хөрөнгө оруулалтын хэмжээ бол 5.6 тэрбум төгрөг байгаа. Оюутны байрны хувьд төсөв дээр суулгаагүй байгаа. Бид нар гадаадын зээл тусламжинд хандах төсөл хөтөлбөрүүд дотор Оюутны хотхон гэдгийг байнга оруулж, хүсэлт тавьж явж байгаа гэдгийг хэлэх гэсэн юм. Баярлалаа.

Д.Дэмбэрэл: -Баярлалаа. Загджав гишүүн. Болно, хангалттай хариуллаа, дараа нь анхны хэлэлцүүлэг, дараачийн хэлэлцүүлгийн үед еще тодруулах.

Д.Загджав: -Та бүхэнд энэ өдрийн мэнд хүргье. Төсөл, чиглэл хоёроос хоёр хоёр асуулт байна. Нэгд нь, манай энэ төсвийн төсөлд урсгал зардлыг 10 гаруй хувиар, бараа бүтээгдэхүүн, ажил үйлчилгээг худалдаж авах зардлыг 20 гаруй хувиар ингээд өсгөөд, төсөвлөсөн байх шиг байна. Тэгэхээр энэ төсвийн зарлагын өсөлт нь өөрөө ДНБ-нийхээ хэдэн нэгж хувьтай тэнцэж байгаа вэ гэдгийг асуумаар байна. Үүн дээр бас тулгуурлаад өнөөдөр ер нь манай өр ер нь хичнээн байгаа юм бэ. Өр өөрөө бас энэ ДНБ-ний хэдэн хувьтай тэнцэж байгаа вэ гэдгийг тодруулмаар байна. Нөгөөтэйгүүр бид төсвийг энэ төсөвлөхдөө төвлөрүүлж, салбараар нь биш хэвтээ байдлаар нь, орон нутгаар нь төсөвлөж болохгүй юм уу. Төсвийн ерөнхийлөн захирагч одоо алга байна, тэгэхдээ… боломж байдаггүй юм уу. Тэгвэл уул нь энэ амьдралд, ард түмэнд бас ойртсон тийм ажил үйлчилгээ болох юмаа гэж ярьж байгаа. Дараа нь үндсэн чиглэлд аж үйлдвэрийн парк байгуулна гэсэн ерөнхий юм яриад бид нар олон үндсэн чиглэл дамжуулаад ярьж байгаа л даа. Тэгээд ямар үйлдвэрлэлийг түлхүү хөгжүүлэх, ямар чиглэлийн үйлдвэрлэлийн аж үйлдвэрийн парк байх юм гэдгийг тодорхой бичээгүй байгаа юм. Тэгээд энэ юу байх юм бэ гэдгийг надад хэлж өгөхгүй юу.

Тэгээд нөгөөтэйгүүр бид бас тойргийн шинж чанартай асуудал ярихгүй бол болохгүй байна. Тэгэхээр бас нийслэл хоттой холбоотой …бид улсын нийслэлийн ер нь хотуудын усан хангамж, мөн цэвэрлэх байгууламж гэдэг бол онцгой чухал объект байдаг юм. Тэгэхээр бид нар энэ цэвэрлэх байгууламжин дээр, төв цэвэрлэх байгууламжинд технологийн шинэчлэл хийнэ гээд ерөнхий биччихсэн байгаа юм. Тэгэхээр энд бид Туул гол руу бохир усыг шахдаг асуудлыг нь зогсоох юм уу, манай энэ цэвэрлэх байгууламж чинь цэвэрлэсэн усаа Туул гол руу шахдаг юм шүү дээ. Тэгээд голоо бохирдуулаад, загас жараахай үхэх асуудал гардаг юм. Экологио эргүүлээд сүйтгэж байна гэсэн үг л дээ. Тэгэхээр энийг чинь цэвэрлээд буцаагаад хэрэглээнд ашиглах ёстой. Ийм байдлаар технологийн шинэчлэл хийх гэж байгаа юм уу, үгүй юу.

Нөгөөтэйгүүр манай Хан-Уул дүүрэгт байдаг Харгиа гээд ийм бас нэг цэвэрлэх байгууламж байдаг юм. Тэнд ойролцоогоор 5 мянга орчим хүмүүс иргэд ажилладаг. Тэгэхээр тэнд бас хөрөнгө оруулалт хийж, технологийн шинэчлэл хийх ийм шаардлага байгаа юм. Үүнийг бас энд тусгах боломж бололцоо байгаагүй юм уу. Уул нь хэлж ярьж л байсан юм. Баярлалаа.

Д.Дэмбэрэл: -Баярцогт сайд.

С.Баярцогт: -Загджав гишүүний асуултанд хариулъя. Урсгал зардлын хувьд бол одоо энэ төсвийн номны 294 дүгээр хуудсан дээр байгаа. Тэрэн дээр бид нар зардлынхаа зүйл ангийг 2009 он, 10 онтой харьцуулаад бүгдийг нь зүйл ангиар нь тэгээд ДНБ-нд эзлэх хувиар нь гаргачихсан байгаа. Урсгал зардал буюу нийт цэвэр зардал зээлийн дүнгийн хувьд бол би одоо ингээд орсон хувь хэмжээгий нь танд хэлээд өгье. 2009 оны тодотголоор ДНБ-нд эзэлж байсан нь бол 14.8 хувь байх. Одоо 15 хувь байгаа юм. Тэгэхээр 0.2 хувиар өссөн байна гэсэн үг. ДНБ-нд эзлэх хувиараа. Эхний асуултын хувьд.

Хоёр дахь асуултын хувьд бол Монгол Улс 2009 онд 321 тэрбум төгрөгийн гадаад зээл авч ашигласан, 2009 ондоо бол 52 тэрбум төгрөгний гадаад зээлийн хүүгээ төлсөн, одоогийн байдлаар бид нар 2.5 их наяд хэмжээний зээлтэй байгаа. Энэ зээл маань ДНБ-ний 33 хувьтай тэнцэхээр ийм байдалтай байгаа. Ер нь 40 хувиас дээшээ гарах юм бол энэ сэрэмжлүүлэг өгөх ёстой. Энэ бол эзэлж байгаа хэмжээ их байна гэж. Одоогийн байдлаар бол ийм өртэй байгаа гэдгийг хэлье.

Д.Дэмбэрэл: -Хэн хариулах гэж байна. Бадамжунай сайд.

Т.Бадамжунай: -Загджав гишүүний асуултанд хариулъя. Аж үйлдвэрийн паркийн эрх зүйн талаар түрүүн хариулчихсан. Тэгэхээр гол нь хаана, ямар чиглэлээр парк байгуулах юм бэ гэдэг асуудал гарлаа. Тэгэхээр энэ паркийг байгуулахын тулд хэд  хэдэн судалгаа хийчихсэн байгаа. Гол нь  одоо байгаа дэд бүтэц, орон байрны боломж, түүхий эд, бусад зах зээл гэсэн ийм ийм зүйлүүд дээр судалгаа хийсэн газрууд байгаа. Энэний дагуу хэд хэдэн газар дараахь чиглэлүүдээр парк байгуулъя гэсэн төсөөлөл явж байгаа. Энэ Эрдэнэтийг бол жишээлбэл өнгөт металлын чиглэлээр нь түшиглээд Эрдэнэтийг түшиглэсэн парк, Дарханыг бүхэлд нь барилгын материалын үйлдвэрийг түшиглэсэн парк, Хан-Уулыг бол хөнгөн үйлдвэрийг түшиглэсэн парк, Багануурыг өндөр технологийн чиглэлийн парк, Зуунмодыг бол шинжлэх ухаан техникийн төв төвлөрсөн парк мэтээр ийм төсөөллүүдийг гарсан байгаа.

Д.Дэмбэрэл: -За тэр цэвэрлэх байгууламж, Туул голын асуудлуудыг хариулчихав уу. Хэн хариулах вэ тэрнийг. Жаргалсайхан дэд сайд.

Ч.Жаргалсайхан: -Төв цэвэрлэх байгууламж, Харгиа цэвэрлэх байгууламжийг цэвэрлэх талаар төсөвт мөнгө энэ жил тусгагдаж чадаагүй ээ. Гэхдээ энэ цэвэрлэх байгууламжийг сайжруулах, технологийг нь өөрчлөх талаар гадаадын зээл тусламж, төсөлд хамруулах талаар баримталж байгаа ийм асуудлууд бий. Өчигдөр ирсэн Туркийн Байгаль орчны яамны сайдтай хийж байгаа яриа хэлэлцээрт ч энэ цэвэрлэх байгууламжийн усыг эргүүлэн ашиглах талаар асуудал бас яригдаад явж байгаа. 

Д.Загджав: -(микрофонгүй ярьсан)

Д.Дэмбэрэл: -Хот байгуулалтын талаас нь хариулах юм уу. За Баттулга сайд.

Х.Баттулга: -Нийт 21 арга хэмжээ усан хангамж дээр тусгагдсан байж байгаа. Ерөнхийдөө цэвэрлэх байгууламжийг барих, өргөтгөхөөр нэлээн их ажлууд төлөвлөж байгаа. Улаанбаатар хотод усан хангамжийг нэмэгдүүлэх зорилгоор Японы талтай төсөл хэрэгжүүлэхээр ийм ажиллагаанууд явагдаж байгаа. 21 арга хэмжээ эхэлчихсэн байгаа. Энэ технологийг шинэчлэхийн тулд бид нар өнөөдөр Улаанбаатар хотдоо байгаад байгаа энэ арьс шир боловсруулах үйлдвэрийг хотоос гаргах хэрэгтэй байгаад байгаа юм л даа. Ийм тохиолдолд ундны хэрэглээ, бохирын хэрэглээний усыг эргэн ашиглан тийм технологийг оруулж ирнэ гээд саяын хэлээд байгаа 21 төсөл бол үндсэндээ энэ рүү чиглэсэн байж байгаа.

Тэгэхээр энэ арьс шир боловсруулах үйлдвэр Улаанбаатар хотоос хааш нь гаргах вэ гэдэг бас хот төлөвлөлтийн нэг асуудал гарч ирээд байгаа юм.

Д.Дэмбэрэл: -За тэр ярилцлага болоод байна. 

Х.Баттулга: -Энэ технологийг оруулж ирнээ гээд. Сая Японы талтай.

Д.Дэмбэрэл: -За тэр Хан-Уулын цэвэрлэх байгууламжийг анхаарна биз. Баделхан гишүүн асуултаа тавья.

Х.Баделхан: -Би Сангийн сайдаас хоёр асуулт асуучихъя. Нэгдүгээрт ер нь Монгол Улсад далд эдийн засгийн түвшин хэр байдаг юм бол. Одоо татвараа нуун дарагдуулж байгаа, орлогоо нуун дарагдуулж байгаа. Зарим экспортын барааг маш хямдхан үнээр гаргаж байгаа. Тухайлбал Өмнөговийн нүүрсийг 15-хан доллараар нэг хэсэг гаргасан юм байна шүү дээ. Энэ мэтээр одоо Монгол Улсад далд эдийн засгийн түвшин ямар байдаг юм болоо. Энэ тал дээр хийсэн ямар нэг судалгаа байна уу, үгүй юу гэж. 

Хоёрт нь тэр улсын төсвөөс эргэн төлөгдөх нөхцөлөөр олгосон зээлийн төлөлт ер нь ямар түвшинд байна, энэ төсөвт бол 2.6 тэрбум төгрөгтэй, энэ жил  222 сая төгрөгийг л төлөвлөж авна гэж төлөвлөсөн байх юм. Уг ёсондоо бол тэр бөөний худалдааны сүлжээ, тэр Атрын 3 дугаар аяны хүрээнд төлөх ёстой зээлийн хугацаа дууссан, энийг одоо бүрэн төлүүлж болохгүй юу. Энэ дээр ер нь ямар арга хэмжээ авч байна гэж асуумаар байна. Баярлалаа.

Д.Дэмбэрэл: -Баярцогт сайд.

С.Баярцогт: -Далд эдийн засгийн талаар яг Сангийн яамнаас хийсэн сүүлийн үеийн судалгаа байхгүй ээ. Шинжлэх ухааны байгууллагуудын хийсэн судалгаанууд байгаа. Ер нь бид нар далд эдийн засаг маш өндөр хэмжээнд байгаа учраас 2 удаагийн том өршөөлийн хууль 2007, 2008 онд гаргаад, нийт эдийн засагт оруулах мөнгөний хэмжээг маш их хэмжээгээр нэмэгдүүлсэн байгаа. Тэр утгаараа бол манай далд эдийн засаг бүртгэгдээгүй аж ахуйн нэгж, бүртгэгдээгүй татвар төлөгч гэдэг ойлголтын талаасаа бол харьцангуй багассан. Тодорхой төрөл дээр магадгүй одоо алтан дээр бид нар 68 хувийн өндөр татвартай байсантай уялдаад нөгөө аж ахуйн нэгжүүд нийт олборлолтынхоо хэмжээг нуугаад, Монгол банкинд тушаадаг алтны хэмжээ эрс багассан энэ үзүүлэлтийг бас энэ төсвийн номон дээр хийчихсэн байгаа. Энэ дээр тодорхой төрөл дээр өндөр хэмжээгээр байх тийм бололцоотой бизнесийн салбар дээр гэсэн ийм зүйлийг хэлмээр байна.

Эргэн төлөгдөх нөхцөлтэй холбоотой тэр зээлийн талаар бид нар бас энэ төсвийнхөө номон дээр энийг дэлгэрэнгүй биччихсэн байгаа. Тэгээд ямар ямар хүндрэлүүд байгаад байгаа юм бэ гэхээр одоо тэр Атрын 3 дугаар аяны итгэлийн зээл гэх мэтчилэнгийн зээлүүд шууд барьцаагүй олгогдчихсон учраас засаг дарга нарын зүгээс байнга хугацаагий нь сунгах, заримыг нь өөр төрлийн төлбөрөөр хаах гэдэг ийм саналууд байнга ирж байгаа юм. Ер нь манайд нөгөө эргэн төлөгдөж байгаа зээлүүд бол барьцаа хөрөнгөтэйгээр өгөгдсөн тохиолдолд харьцангуй төлбөр нь гайгүй байгаа юм. Тэгэхгүй яг иргэдэд барьцаа хөрөнгөгүйгээр олгогдчихсон итгэлийн зээл гэх мэтчилэнгийн нэртэй ийм зээлүүдийн хувьд бол жаахан хүндрэлтэй байгаа эргэн төлөлт нь. Бид нар энэ нарийвчилсан мэдээллийг та бүхэнд аймаг аймгаар нь нэгдүгээр хэлэлцүүлгийн явцад гишүүдэд гаргаж өгье гэж ингэж бодож байна. Баярлалаа.

Д.Дэмбэрэл: -Занданшатар гишүүн алга байна. Дондог гишүүн.

Д.Дондог: -Баярлалаа, хэдэн асуулт асууя. Энэ өнгөрсөн жил бид нар орлого бууруулах тал дээр хөнгөлөлт чөлөөлөлтийн хуулиудыг хөнгөлөлт чөлөөлөлтийг хуулинд оруулж баталсан өнгөрсөн жилд. Тэгэхээр энийг нөхөхдөө ямар орлогоор нөхөгдөж орж ирж байна. Өөрөөр хэлбэл өнгөрсөн жил бид нар хууль баталж байгаад хэд хэдэн орлогын эх үүсвэрийг тэглэсэн байгаа шүү дээ. 68 хувийн татвар, мал бүхий иргэний орлогын татвар гээд. Энийг одоо ямар орлогоор нөхөж орж ирж байна гэсэн нэг ийм асуулт байна.

Хоёрдугаарт, зэсийн үнэ өнгөрсөн жилээ бодвол энэ жилийн төсөвт тооцож байгаагаар бас нэмэгдэж орж ирж байгаа. Тэгэхээр энэнтэй холбогдуулаад энэ Сангийн сайдтай ч холбоотой, Нийгмийн бодлогын сайдтай ч холбоотой. Тэтгэврийг нэмэх боломж байхгүй юм уу энэнтэй холбогдоод. Одоо энэ ахмадууд бид нартай уулзах болгондоо л тэтгэврийг жаахан нэмж өгөөч, бид нар үнэхээр амьдрах аргагүй байна гэсэн санал хэлээд байна.

Гуравдугаарт, та түрүүн урсгал засвар, их засвар, нийгмийн халамж үйлчилгээний зардлыг орон нутаг руу шилжүүлнэ гэж байна. Хэдийнээс юм бэ, энэ 10 оны төсөв дээр юм уу, эсвэл одоо төсвийн хуулийн нөгөө өөрчлөгдсөний дагуу 11 оноос юм уу гэдгийг тодруулж өгөөч. Яагаад гэвэл Их Хурлын гишүүд бүгд л энэ чиглэлээр дуугараад байдаг. Тэгээд жилийн жилд л төсөв хэвээрээ батлагдаад яваад байх юм гэдгийг хэлэх байна. Дараа нь энэ Боловсролын сайдтай холбоотой бас нэг асуулт асууя. Энэ Баян-Өнжүүл сум гээд манай аймгийн нэг сум байгаа юм. Нүүсэн сум. Одоо сургууль нь нэг складын зориулалттай байранд нүүхэд барьж байсан складын байранд байгаад байдаг. Соёлын төв нь уурын зуухны байранд байгаад байдаг нэг ийм сум байдаг юм. Тэгээд энэ дээр аль нэг барилгыг нь тавьж өгөх боломж юм байхгүй юу, энийг ер нь судалж үзсэн юм байна уу, би зүгээр жишээ болгож хэдэн юм хэлэх гэж байна. Бүрэн сум гээд одоо соёлын төв халаалтгүй байж байх жишээтэй. Хэрэг эрхлэх газрын шугамаар гэхэд Өндөрширээт сум Тамгын газрын байр байхгүй. Соёлын төвийнхөө нөгөө бэлтгэл хийдэг өрөөнд нь ороод байж байх жишээтэй ийм юмнууд сумдад байгаад байх юм гэж хэлэх гэсэн юм.

Ганди сайдтай холбоотой энэ хөдөлмөр эрхлэлтийг дэмжих сангийн мөнгө энэ жил нэмэгдсэн үү, нэмэгдвэл хэдий хэр нэмэгдэж байгаа вэ, цаашид ер нь энэ  талаар ямар байр суурьтай байдаг вэ гэж асуух байна. Дараа нь одоо эмнэлэг цагдаагийнхан орон нутагт ингээд жилийн жилд, улирал тутам шатахуунгүй болчихлоо гээд гомдол санал мэдүүлээд байх юм. Тэгэхээр энэ шатахууны зардал одоо нийт дүнгээрээ орон нутгийн энэ салбаруудад нэмэгдэж байгаа юу. Өнгөрсөн жилүүдтэй харьцуулж тооцоо хийсэн юм байна уу, үгүй юу гэж ингэж асуух байна.

Мөн Ламбаа сайдаас асуух гэж бодож байсан. Тэгээд гараад явчихаж. 2 эмнэлэг унаагүй байж байх жишээтэйгээр ийм. Эцэст нь нэг санал хэлэхэд өчигдөр 9 жил шахуу санал оруулж байж замын асуудал дэмжигдсэн үндсэн чиглэл дээр. Тэгээд Баттулга сайд, Баярцогт сайд хоёрыг энэний эх үүсвэрийг бас бодож олж, ирэх жил хийж өгөх байх аа гэж найдаж, хүсч байгаагаа хэлье. Олон жил тавьсан Налайх, Зуунмодын хоорондох замын асуудал олон жил тавигдсан … гишүүдийн дэмжиж өгсөн гэж ингэж хэлэх байна. Олон улсын нисэх онгоцны буудлын хоёр, гурван маршруттай зам яригдаад байгаа. Тэрний алинаар нь шийдэж түрүүн та нэг шийдэх гэж байгаа гэсэн шүү дээ. Алинаар нь шийдэж байгаа бол тэр талаар нэг хариулт өгөхгүй юу гэсэн ийм хэдэн асуултыг асууя.

Д.Дэмбэрэл: -Баярцогт сайд.

С.Баярцогт: -Дондог гишүүний асуултанд хариулъя. Нэгдүгээр асуултын хувьд бол 68 хувийн татвар 2011 оноос эхэлж хүчингүй болж байгаа. 10 ондоо бол үйлчлэл нь явж байгаа. Тийм учраас энэнтэй холбогдуулж хүндрэл гарахгүй ээ. Ер нь татварын хөнгөлөлт чөлөөлөлтийн хувьд бол 2010 ондоо бол 178.9 тэрбум төгрөгний татварын хөнгөлөлт чөлөөлөлт өгч байгаа. Ер нь төсөв батлагдсаны дараагаар ингээд хөнгөлөлт, чөлөөлөлт өгөх юм бол татварын орлого, зарлага хоёр дээр хоёулан дээр нь нөлөөлөөд байгаа. Тэгээд бид нар бас УИХ-ынхаа гишүүдэд уриалж байгаа. Төсөв баталсны дараагаар бол хөнгөлөлт чөлөөлтийн асуудлыг аль болохоор гишүүд бас явцын дунд санаачлахгүй байвал их сайн байна гэдгийг хэлмээр байна. 

Зэсийн үнэ бол өсөж тавигдаж байгаа. 5185-аар. Гэхдээ 2009 оны анхны төсөвтэйгээ харьцуулах юм бол өсч байгаа. Гэтэл тодотголтойгоо харьцуулах юм бол буурч байгаа. Анхны төсвөөр бол Эрдэнэтээс 2.9 тэрбумыг авна гэж байсан нийт. Тодотголоор одоо энэ хүлээгдэж байгаа гүйцэтгэлээр бид нар 332.5-ыг авахаар би нийт орлогыг нь хэлээд байгаа шүү дээ зэстэй холбоотой. 2010 ондоо бол 129.9 хувь. Тэгэхээр нэмэлт эх үүсвэр энэ дээр холбогдож гарахгүй байгаа гэсэн дээр гэдгийг ойлгож байгаа байх аа. Тийм учраас тэр тэтгэвэр, тэтгэмжийн асуудлыг хөндөж ярих бололцоогүй байгаа. Дараагийн тэр урсгал зардлуудыг ингээд шилжүүлэх, урсгал засварыг шилжүүлэх асуудлыг бид нар үе шаттайгаар шилжүүлнэ гэсэн ийм бодолтой байгаа. Тэгэхдээ хуулиндаа өөрчлөлт оруулж байж шилжүүлэх учраас бид нар 11 оны төсвөөс эхэлж энэ бол хэрэгжинэ. Энэ жилийн хувьд бид нар төсвийн зүйл заалтыг маш нарийвчилсан байсныг нэлээн өргөн болгоод, төсвийн ерөнхийлөн захирагч дотроо үйл ажиллагаа явуулах ийм бололцоогий нь гаргаж өгсөн гэдгийг хэлмээр байна. Эмнэлэг, цагдаагийн шатахууныг бол төсвийн тодотголдоо, 2 удаагийн тодотгол хийгээд багасгасан шүү дээ. Энэнээс болоод ийм хүндрэлүүд гарсан. Энэ жилийн хувьд бид нар бүгдийг нь нормативаар нь тавьж өгсөн байгаа гэдгийг хэлмээр байна.

Тодотголынхоос бол ер нь одоогийн байдлаар 5.7 тэрбум төгрөгөөр нэмэгдчихсэн байгаа нийт дүнгээр. Баярлалаа.

Д.Дэмбэрэл: -Баян-Өнжүүлийн тэр. За Баттулга сайд.

Х.Баттулга: -Налайх, Зуунмод хотын замын асуудал бол зураг байхгүй байгаа. Мөн шинээр баригдаж байгаа олон улсын нисэх онгоцны буудал бол үндсэндээ 0 цэгээс буюу одоо бид нарын ярьдагаар энэ Төв шуудангийн эндээс 53 км байгаа. Нисэхийн цагаан хаалганаас цаашаа 30 орчим км байж байгаа. Одоо энэний замын асуудал, зургийн асуудал, саяын Налайх, Зуунмодын асуудал, энэ Зайсангийн гүүр, Яармагийн гүүрнээс Баянзүрхийн гүүр хүртэлх энэ 17 км замыг хамтад нь бид нар зургийг нь гаргах техник эдийн засгийн үндэслэлийг нь хийлгээд, Хятадын Экзем банкнаас хөнгөлөлттэй нөхцөлтэй ийм зээлийг хөөцөлдөөд явж байгаа. Зураг нь бэлэн болонгуут замыг нь барьчихъя гээд зураг руугаа эхлээд орж байна гэсэн үг. Тэгэхээр эх үүсвэрийг бид нар Хятадын Экзем банктай яриад ингээд яваад байгаа юм байна лээ. Их Хурлаар орж ирэхэд нь дэмжээд явах л асуудал байгаа.

Д.Дэмбэрэл: -За Ганди сайд.

Т.Ганди: -Хөдөлмөр эрхлэлтийг дэмжих санд төвлөрүүлж байгаа хөрөнгө оруулалт багасаж байна. Өнгөрсөн 2008 онд гэхэд 16 тэрбум төгрөг ажлын байрны төлбөрөөс буюу энэ гадаадын иргэдийг ажлын байраар тодорхой гэрээгээр хангасны үндсэн дээр авч байсан төлбөр 16 тэрбум байсан. Энэ жилийн 9 сард 10 тэрбум төгрөг байна. Тэгэхээр үндсэндээ харьцангуйгаар бууралт бол … байгаа. Хэдийгээр ажлын байран дээр ирж ажиллах урилга өгч, гэрээ хэлцэл хийж тодорхой хувиар хөнгөлөлт үзүүлсэн ч гэсэн орж ирэх аж ахуйн нэгж, компани, хөрөнгө оруулж төлөх компаний хувьд эрс буурсан тал харагдаж байна. Бусад орлогоос төвлөрүүлж байгаа мөнгө ч гэсэн хоёр тоон дээр харахад 2008 онд 87.7 тэрбум төгрөг, 87.7 сая төгрөг төвлөрүүлж байсан. Тэгээд энэ жил одоо 9 сар гэхэд 36 сая төгрөг л төвлөрүүлж байна. Тэгээд төсвөөс энэ хөдөлмөр эрхлэлтийг дэмжих санд тодорхой хөрөнгө төвлөрүүлж чадаагүй. Яагаад энэ тодорхой үзүүлэлт маань ингэж гэнэт их бууралттай харагдаж байна вэ гэхээр нэгдүгээрт, ажлын байр цомхтгосон, тодорхой хэмжээгээр одоо дэд бүтэц, барилгын салбарууд зогсонги байдалд орсон. 

Дээрээс нь төсвөөс хөдөлмөр эрхлэлтийн санд төвлөрүүлэх дотац бол хэрэгжээгүй гэсэн ийм үзүүлэлттэйгээр хөдөлмөр эрхлэлтийг дэмжих санд төвлөрсөн хөрөнгийн юу хумигдмал байдалтай байна. Он дуусах дөхөхөд үндсэндээ бидний төлөвлөж байгаагаар нийтдээ нэг 13-14 тэрбум төгрөг хөдөлмөр эрхлэлтийг дэмжих санд төвлөрөх хандлага байгаа. Өнгөрсөн мөн үетэй харьцуулах юм бол 10-аад тэрбум төгрөгний дутуу санхүүжилтийн хөрөнгө оруулалт байна гэж ингэж тооцож байгаа. Нөгөө талаар хөдөлмөр эрхлэлтийг дэмжих сангаас зарцуулж байна. Энэ дээр ажилд зуучлах үйлчилгээ, мэргэжил эзэмшүүлэх, нийгмийн хамгааллын үйл ажиллагаа, жижиг зээл олголт, ажил олгогчийг дэмжих, шинэ ажил үйлчилгээг турших, хувиараа хөдөлмөр эрхэлж байгаа хүмүүсийн материаллаг баазыг бэхжүүлэх гэсэн ийм ажил үйлчилгээнүүдийг явуулдаг. Нэг сая төгрөг хүртэл төгрөгөөр дэмжиж байгаа, энэ жижиг зээлийн эрэлт хэрэгцээ маань одоо хөдөлмөр эрхлэлтийг дэмжих сангийн нийтдээ 26.2 хувь, нийт хувь хүмүүсийг аваад үзэх юм бол 62 хувь нь энэ хөдөлмөр эрхлэлтийг дэмжих сангаас энэ хувь хүмүүс зээл авч тэрүүгээрээ амьдралаа, орлогоо тодорхой хэмжээгээр дээшлүүлсэн ийм байдал харагдаж байгаа юм. 

Ийм учраас хөдөлмөр эрхлэлтийг дэмжих сангийн тухай хуулинд өөрчлөлт оруулаад, жижиг дунд үйлдвэр рүү шилжүүлэх юм бол харин өрхийн амьжиргааг дэмжигч жижиг зээлийн юугаар амьдардаг, амьдралаа сайжруулдаг эрхтэд бас тодорхой хэмжээний эрсдэл үүсэх, хүндрэл үүсэх тал харагдана гэж ингэж үзэж байгаа. Баярлалаа.

Д.Дэмбэрэл: -За ахмадын тэтгэвэр.

Т.Ганди: -Тэтгэвэр нэмэх боломж байна уу гэж. Тодорхой хэмжээгээр яахав нийгмийн салбарын энэ шинэчлэлийн хүрээнд халамжийн тэтгэмжийг нэмье гэсэн ийм байр сууриар судалгаа хийж байгаа. Халамжийн тэтгэмж дотор хүнд өвчтэй хүн харсны тэтгэмж гэхэд одоо 24 мянган төгрөг, дээрээс нь өнчин хүүхэд өсгөсний тэтгэмж гэхэд 24 мянган төгрөг, ядахнаа энэ одоо тэтгэмжүүдийг даруй 2 хувь нэмэгдүүлэх буюу 51 мянган төгрөг хүртэл нэмэгдүүлэх бололцоотой юм. Энэ нь одоо standby хөтөлбөрийн хүрээнд хамгийн эрсдэлтэй хэсэг рүү хөрөнгө оруулалтыг зохицуулах ийм хувилбар гэж бид нар тооцож байгаа. Гэхдээ хуулиудад өөрчлөлт оруулж байж, энэ тэтгэврийн тэтгэмжийн бодлогыг өөрчлөх асуудал эрх зүйн хувьд нээлттэй болно гэж ингэж үзэж байгаа.

Бид нарын хамгийн их анхаарал тавьж байгаа нэг асуудал бол өрхийн, хамтын тэтгэврийн даатгалын харилцааны шинэ хэлбэрүүдийг бий болгоё, ингэснээрээ нэг тэтгэвэр төлөгч тодорхой хэмжээ одоо 8-13 жилийн хооронд тэтгэврийн сангийн шимтгэлээрээ тэтгэврээ авах харилцаа нь эрт дуусах буюу эрт нас барах тохиолдолд гэр бүлийн хүнд нь тэтгэврийн шимтгэл үйлчлэх, эрүүл мэндийн даатгалаас ч гэсэн өрхийн даатгалын хэлбэрт шилжих юм бол өвдөөгүй хэсгийн шимтгэлээс өвдсөн хэсэгтээ дэмжлэг үзүүлэх ийм хувилбарууд хөгжиж байгаа ядуу эдийн засагтай орны хувьд шууд хэрэгжихэд их боломжтой хувилбар гэж тооцож, судалгаа хийж байна.

Д.Дэмбэрэл: -За тэр 2 сумын унаа, Баян-Өнжүүлийн сургуулийг сайдуудтай нь яриад хариулт авчих уу. Тэгэх үү, за тэгье. За Дондог гишүүн.

Д.Дондог: -Баярлалаа. Нөгөөдөх нь бол хоёр сайдаас би асуучихъя. Энэ замын асуудлаар Баттулга сайдаас өмнөх сайдууд, Төрийн нарийн бичгийн дарга хоёр нь надад албан бичгээр зураг төслийг нь хийж байгаа, одоо дараагийн жилд орно гэсэн хариу бичгээр өгсөн байдаг юм. Би тэгээд өрөөнөөсөө аваад Баттулга сайдад бас өгчихье, та тэндээ бас анхаарна биз. Өнгөрсөн жил төсвийн тодотгол хийж байхад Замын газрын дарга Энхтөр дарга бас за бид нар анхааралдаа авна, ирэх оны төсөвт оруулж ирнэ гээд ингээд над ийм хариунуудыг төрийн албан хаагчид өгөөд яваад байгаа юмаа. Тэгээд хаа хаанаа хариуцлагатай байх үүднээс бас энийг анхааруулж хэлж байна. Би танд тэр юугий нь өгчихье.

Д.Дэмбэрэл: -Отгонбаяр сайд.

Ё.Отгонбаяр: -Ер нь зориулалтын бус байранд байгаа сургуулийн байранд нь мэргэжлийн хяналтын акт тавьчихсан гээд аваад харах юм бол хүүхэд хичээллэх боломжгүй гээд мэргэжлийн хяналтын акт тавьчихсан 30 гаруй боловсрол, соёлын объектууд салбар дээр байгаа. Зориулалтын бус байранд хичээллэж байгаа гэх юм бол 10 гаруй объект байгаа. Тэгээд энэ жил манай салбарын хөрөнгө оруулалт төсвийн зарлагын дээд хязгаартаа бид нар багтаж хөрөнгө оруулалтаа тавьсан. Тэгээд 48 тэрбум төгрөг нь эхэлчихсэн объектуудаа гүйцээхэд явж байгаа. Шинээр эхлэх объектод 5-хан тэрбум төгрөг тавигдсан. Тэгээд тэр 5 тэрбум төгрөгийн хуваарилалтыг хийхдээ өнөөдөр сургуулийн байргүй, хичээлийн байргүй болчихсон  цэцэрлэг, сургуулиудад хуваарилагдсан. Ингээд хуваарилагдаж явж байгаа 5 тэрбум төгрөг хаанаа ч хүрээгүй учраас эхний ээлжинд огт байргүйгий нь шийдье гэдгээр хөрөнгө оруулалт хийгдэж явж байгаа.

Дашрамд хэлэхэд эрхэм гишүүдийн анхаарлыг нэг зүйлд хандуулахад, үндсэн чиглэл дээр энэ акт тавьчихсан байруудыг шинээр барих тухай асуудал тусгагдаад орчихсон байгаа. Энэ төсвийн эх үүсвэр талаас нь анхаарч өгөхгүй бол тийм их үүсвэр төсөв дээр байхгүй байгаа шүү.

Д.Дэмбэрэл: -Баярлалаа. Алтай гишүүн алга байна. Тлейхан гишүүн асуултаа тавья.

А.Тлейхан: -Баярлалаа. УИХ-д өргөн барьсан төсвийн төсөлтэй танилцаж байна. Эдийн засгийн хямралтай үед бол яахав боломжийн бас зарим …орж ирсэн гэж хувьдаа үзэж байгаа. Гэхдээ төсвийн төлөвлөлтөнд ялангуяа том бодлогын чанартай зүйлүүдийг яамны зүгээс оруулдаг юм байна. Харин орон нутгийн шинжтэй, орон нутгийн ард түмний өмнө тулгарч байгаа асуудлууд энд орхигдсон байдаг юм байнаа гэдэг ийм ойлголт байна. Тэр ч байтугай Их Хурлын гишүүдээс холбогдох яам, сайдуудад хандаж хүссэн төслүүдээс туссан юм үндсэндээ алга байна. Миний хувьд олон асуудал тавьсан, нэг нь ч тусаагүй байна. Ер нь жаахан гомдолтой байгаа. Ер нь төлөвлөлтөнд Их Хурлын гишүүдийн саналыг яагаад гэвэл тэндээс сонгогдсон ард иргэдийн итгэл найдвар хүлээж байгаа олон амлалт авсны хувьд бол Их Хурлын гишүүдээс санал авч болоогүй юм уу гэдэг нэгдүгээр асуудал байна.

Хоёрдугаарт нь, нэгэнт бид нараас санал аваагүй, өөрснөө оруулж ирсэн энэ төсөл дотор аймаг орон нутагт батлагдсан төсөв дотор багтааж, зарим зохицуулалт хийж болох уу. Зарим тэвчиж болох зардлуудыг түр хойшлуулаад, үнэхээрийн одоо тулгамдаж байгаа юмнуудыг оруулах боломж байна уу гэдэг нэг ийм асуулт байна. 

Хоёрдугаар асуулт, ажлын байр нэмэгдүүлэх талаар 2010 онд  хэдий хэмжээний хөрөнгө тавигдсан бэ. Ажлын байр нэмнэ гэж бид нар яриад байдаг, өнөөдрийн хамгийн тулгамдсан асуудал бол ажлын байрны асуудал. Өнөөдөр одоо хүний бахархал юу вэ гэхээр миний ойлгож байгаагаар ажлын байртай байх явдал хамгийн гол бахархал болж байна. Тийм учраас бид хүн болгон ажлын байртай болгоно гэж ярьдаг мөртлөө олигтой юм хийхгүй байгаа. Энэ дээр чухам хэдий хэмжээний ажлын байр бий болгох, хэдий хэмжээний хөрөнгө тавьсан бэ. Энийг би Баярцогт сайдаас хариу авахыг хүсч байна. (15.45-16.45 Д.Энэбиш)


Хоёрдугаарт асуулт, ажлын байр нэмэгдүүлэх талаар 2010 онд хэдий хэмжээний хөрөнгө тавьсан бэ? Өнөөдрийн хамгийн тулгамдсан асуудал бол ажлын байрны асуудал. Өнөөдөр хүний бахархал бол ажлын байртай байх асуудал бол хамгийн гол бахархал болж байна. Тийм учраас бид өнөөдөр хүн бүрийг ажлын байртай болгоно гэж ярьдаг мөртлөө олигтой юм хийхгүй байгаа. Энд хэдий хэмжээний ажлын байр бий болгох, хэдий хэмжээний хөрөнгө тавьсан бэ? Энийг би С.Баярцогт сайдаас хариулт авахыг хүсэж байна.


Хоёр намын амласан Эх орны хишиг, эрдэнийн хувь олгох талаар 2010 онд хэдий хэмжээний хөрөнгө тавих юм бэ? 100 сая доллар яриад байдаг. Тэрнээс өөр эх үүсвэр байна уу? Төсөв дээр туссан хэд гэсэн тоо байна вэ?


Дараагийн асуудал төсвийн орлогын төлөвлөлт хэр бодитой байна вэ? Зэсийн үнийг хэд гэж авч тооцсон бэ? Орлогоо дахин нэмэгдүүлэх боломж хэр байх вэ? Малчдын талаар олон удаа ярьдаг, төрийн бодлого ч гарсан. 2-оос доогүй хувийг жил бүр төсөвт тусгана гэж бодлогоо тодорхойлсон байдаг. Гэтэл бидэнд тодорхой тоо харагдахгүй байгаа. Тэр ч байтугай өнгөрсөн жил  Их Хурлын 16 гишүүн нийлээд хуулийн төсөл, тогтоолын төсөл өргөн барьсан. Хөгжлийн сангийн зарим хэсгийг махны нөөцийн хэлбэрээр байршуулъя гэж. Бүтэн жил болж байна. Энэ хүрээнд ямар асуудал шийдэгдсэн бэ?


Өнөөдөр мах бэлтгэхэд олон үйлдвэрүүд, олон байгууллага байдаг боловч хөрөнгийн эх үүсвэр байхгүйгээс энэ ажил хийгдэхгүй байгаа. Энэ хоёр талтай зүйл. Хөдөөгийн ард түмний гар дээр байгаа мал, махыг нь худалдаж авч хавар хот, суурин газрынхан хямд мах идэх боломжтой гэж үздэг. Гэтэл энд яагаад энд анхаарал тавьдаггүй юм бэ? Энэ асуудалд Сангийн сайд яагаад эсрэг байр суурьтай байдаг юм бэ? Тавих бүрт та эсрэгээр хэлээд байна. Та мах иддэг биз дээ? Яагаад малчын махыг худалдаж авахыг та эсрэг байр суурьтай байдаг юм бэ? Энэ асуултанд таны хариултыг хүсэж байна. Цагаан хоолонд орчихсон юмуу?


С.Баярцогт: -Олон асуултууд давтагдаж байна. Гэхдээ би дахин хариулъя. Хөрөнгө оруулалтын хувьд, Баян-Өлгий аймагт 11 тэрбум төгрөгийн хөрөнгө оруулалт хийгдсэн. Ер нь баруун аймгууд 10-аас дээш, өндөр байгаа. Зүүн болон Төв аймгуудад их бага хөрөнгө оруулалт байгаа. Хөрөнгө оруулалтыг яаж хийж байгаа вэ гэхээр төсвийг ерөнхийлөн захирагч нартай ярьж, хуваарилагдсан зардлынх нь хэмжээнд зохион байгуулж хийж байгаа. Тэгэхээр үнэхээр орон нутаг, төсвийн ерөнхийлөн захирагч хоёр бодлогын хувьд приоритет өгөхдөө учир дутагдалтай өгсөн байна гэх бол, төсвийн хэлэлцүүлгийн явцад одоо тавигдсан заримыг нь хойшлуулаад, заримыг нь урагш нь тавих эрхийг төсвийн ерөнхий захирагч, орон нутаг гэсэн энэ зохицолгоон дээр хийх бололцоотой байх гэж бодож байна.


Ажлын байрны асуудал дээр Т.Ганди сайд хариулна. Хүний хөгжлийн сангийн хувьд өчигдөр Төсвийн байнгын хороон дээр эхний хэлэлцүүлэг хийгдсэн. Тэр дээр байгаа төсвийн эх үүсвэрээр үзвэл нуугдал ашиг, дээр нь нөөцийн төлбөрийн 70 хувь. Энэ хоёр нийт дүнгээрээ одоогийн байдлаар 116 тэрбум төгрөг суучихсан байгаа. Дээр нь 2009, 2010 оны Оюу толгойн урьдчилгаа төлбөр 150 сая ам.доллар буюу 230 орчим тэрбум төгрөг болж байгаа. Нийлбэр дүнгээрээ 350 орчим тэрбум төгрөг. Энэ хууль, өчигдрийн анхны хэлэлцүүлгээр хэлэлцсэн маягаар батлагдвал 350 орчим тэрбум төгрөгийн эх үүсвэр байна гэж ойлгож болно.  


Орлогын хувьд бодитойгоор төлөвлөсөн үү гэдэг асуудал байна. 2.3 триллион төгрөг нэлээн бодитойгоор төлөвлөгдсөн. Жишээлбэл, Н.Ганбямба гишүүн хэтэрхий өөдрөг байна гэж дүгнэж байхад Ц.Шинэбаяр гишүүн бүр их боломж байгаа гэж дүгнэж байна. Гишүүд янз бүрийн байдлаар харж байна. Ер нь Монгол улсын хамгийн их өсөлттэй жилийн орлогоос өндөр төсөв байгаа. Зэсгийн үнийг 5 мянга 185-аар авсан, алтны үнийг 900-гаар авсан.


Малчдын тогтоолын талаар Ц.Даваасүрэн гишүүн асуусан, би хариулсан. Дахин давтан хариулъя. 2 хувьд хүргэж чадаагүй. Одоогийн байдлаар энэ бол 8 хувьтай тэнцэж байгаа юм. Би түрүүн хэлсэн. Мал эмнэлгийн урьдчилан сэргийлэх арга хэмжээнд 7.2, малын чанар сайжруулах, эрчимжсэн мал аж ахуй хөгжүүлэхэд 1.8, бэлчээр хамгаалах, малын тэжээл бэлтгэхэд 1.9, малын хөлийн татвараас чөлөөлөхөд 3, малчин өрхийн хүүхдийн сургалтын төлбөрт 2 тэрбум. Нийт 15.9 тэрбум төгрөг буюу төсвийн зарлагын 0.8 хувьтай, орлогын 1 хувьтай тэнцэж байгаа гэдгийг хэлмээр байна.


Махны асуудлын хувьд эсрэг байр суурь бариагүй. Мах иддэг. Асуудал нь хуулиндаа өөрчлөлт оруулах тухай асуудлыг ерөөсөө хөндөөгүй, шууд тогтоол санаачлаад тогтоолоороо эрсдлийн сангийн мөнгийг байршуулъя гэсэн. Тийм учраас эхлээд хуулинд нь өөрчлөлт орж байж, хуулин дээрээ зохицуулалт байх юм бол энэ тогтоолыг дэмжиж болно. Тэрнээс хуулиндаа заагдаагүй тогтоолыг дэмжих боломжгүй гэсэн ийм санал өгсөн байгаа. Танд буруу мэдээлэл очсон байна.


Д.Дэмбэрэл: -Т.Ганди сайд хариулъя.


А.Тлейхан: -Би тодруулъя. Т.Ганди сайдаас би асууж, хариулт авсан юм. Тийм учраас С.Баярцогт сайдаас ажлын байранд хэдий хэмжээний хөрөнгө төсөвлөсөн юм бэ гэж мөнгийг нь асуугаад байгаа юм.


Хоёрдугаарт, та Баян-Өлгий аймагт 11 тэрбум төгрөг гэж хэллээ. Нийт тоогоороо 15 байгаа. Тэрнээс 13 тэрбум нь зам, онгоцны буудлын юм байгаа. Тэгэхээр энэ төлөвлөлт чинь болж байгаа юмуу? Бусад олон түмэн асуудал байхад ийм том юм тавьчихаад бусад юм нь яах юм бэ гэж би зориуд асуугаад байгаа юм.


Мөн малын тогтоолын тухай ярьж байна. Тогтоолын дараа бид 1 сарын дотор хуультайгаа хамтад нь өргөн барьчихаад бүтэн жил болж байгаа шүү дээ. Тэрийг яриад байгаа юм. Яагаад энийг хэлэлцэж өгөхгүй, таныг эсрэг байр суурьтай байдаг гэсэн ойлголттой байдаг юм.


С.Баярцогт: -Ажлын байр бэлтгэх талаар олон арга хэмжээн дээр олон зүйл суусан байгаа. Хөдөлмөрийн яаман дээр хөдөлмөр эрхлэлтийн сангийн шугамаар суусан хөрөнгүүд байгаа. Жижиг, дунд үйлдвэрийн сан дээр суусан хөрөнгүүд байгаа. Мэргэжлийн сургалт, үйлдвэрийн төвийн асуудал гээд Боловсролын яаман дээр суусан хөрөнгүүд байгаа. Энэ бүгдийг нэгтгээд танд тусад нь өгье. Энэ төсвийн ногоон номон дээр байгаа.


Засгийн газраар хэлэлцэж байгаа хуулийн асуудлыг Хууль зүй, дотоод хэргийн сайд хариуцаж оруулдаг юм. Тэр асуудал дээр хүндрэл байгаа бол та Хууль зүй, дотоод хэргийн сайдад асуудлаа тавь. Манай яаман дээрээс үүнийг эсэргүүцсэн зүйл байхгүй.


Д.Дэмбэрэл: -Т.Ганди сайд тоо хариулахгүй бол А.Тлейхан гишүүн бараг ойлгож байх шиг байна даа.


Т.Ганди: -21.6 тэрбум төгрөг байна. Хөдөлмөр эрхлэлтийн шинэ ажлын байранд. Энэ нь нийт төсвийн Нийгмийн хамгаалал, хөдөлмөрийн сайдын урсгал зардлын ес аравны хэдэн хувьтай тэнцэхүйц шинэ ажлын байрны зардал байгаа юм. Түрүүн С.Баярцогт сайд ярьсан. Нийгмийн халамжийн юмуу, хөдөлмөр эрхлэлт, ядуурлыг бууруулах чиглэлийн ажил, үйлчилгээг орон нутагт нь тодорхой зорилт хэсэг дээр нь хэрэгжүүлэх тийм механизмыг бий болгох юм бол илүү үр дүн харагдаж магадгүй. Яагаад гэвэл хүн амын нягтралшил, дээр нь ядуурал, тулгамдсан асуудалд нь зориулалтын мөнгийг, орон нутагт эрх мэдлийг нь өгвөл ойролцоогоор аймгуудад шинэ ажлын байр бий болоход 1 тэрбум орчим төгрөгүүд хуваарилагдах бололцоотой.


Гэхдээ өнөөдөр хууль, эрх зүйн акт төсвийн ажил үйлчилгээ эрхлэх тогтолцоо нь арай өөр байгаа учраас 21.6 тэрбум төгрөгөөс Баян-Өлгий аймагт тодорхой хичнээн төгрөгийн хуваарилалт хийнэ гэдэг нь гараагүй байна.


Д.Дэмбэрэл: -З.Энхболд гишүүн асуултаа тавья.


З.Энхболд: -Би 9 асуулт асууя.


1.Эмнэлэг, сургуулиудын интернетэд дараа оны төсөвт хэдэн төгрөг төлөвлөсөн бэ? Яагаад ингэж асууж байна вэ гэхээр манай Байнгын хороо телемедицинийг шалгасан чинь бүх төхөөрөмж нь тавигдсан мөртлөө интернетийн төлбөргүй гээд ажиллахгүй, нэлээн олон арван сая долларын тусламжаар авсан төсөл хэрэгжихгүй байгаа юм. Юунаас вэ гэхээр зөвхөн төлбөрөөс болоод.


2.Би Сангийн яамны үрэлгэн байдлыг шүүмжлэх гээд байна. Яг өнөөдрийн байдлаар хоёр хиймэл дагуул зэрэг төлөөд, монголын телевизийн сигналд хоёр жил болоод, одоо гурав дахь жилдээ явж байна. Нэг сигналыг хүлээн авахын тулд 2 хиймэл дагуул зэрэг мөнгө төлдөг ийм баян улс дэлхий дээр байхгүй. Зөвхөн Монголд ийм байгаа юм. Яагаад ийм үргүй зардал гаргаж байна вэ?


3.Ногоон номны 186 дугаар хуудас дээр 36 сарын цалин өгнө. 16.2 сая төгрөг. Тэтгэвэрт гарч байгаа Үндсэн хуулийн цэцийн Тамгын газрын даргад гэж байна. Энэн шиг өчнөөн олон юм энэ дотор явж байна. Бид төрийн албан хаагчдад 36 сар, 24 сарын цалин өгдгөө хэзээ зогсоох юм бэ? Энэ хуулиндаа өөрчлөлт оруулж, энийг алга болгохгүй бол зөвхөн хүмүүсийн цалинг өгсөөр байтал хэдэн тэрбум төгрөг болохоор шинжтэй болж байна.


4.Авилгатай тэмцэх газрын даргаас сүүлийн 3 жилд 360 сая төгрөгөөр байр авсан байна, эдний байгууллага. Тэгээд батлагдсан төсвийг нь хараад байхад тийм төсөв байхгүй юм. Хаанахын ямар мөнгөөр авсан бэ гэдгийг асуух хэрэгтэй байна.


5.Нийгмийн асуудал гээд УИХ орон сууцны дэмжлэг 200 сая, ерөнхий аудитын байгууллагын нийгмийн асуудлыг шийдвэрлэх 150 сая /номон дээр байна шүү дээ/, Улсын ерөнхий прокурор 270 сая, гааль 4400. Үүний 1 тэрбумыг нь дараа жил гэж байгаа юм. Тэгээд хямралтай хэцүү байна гээд байдаг. Нийгмийн асуудал дээрээ улсаас үнэгүй байр авчихсан хүмүүс дахин байр авах хэрэг юу байна вэ? Сангийн яам аа? Энэ бүх нийгмийн асуудал шийдвэрлэнэ гэдэг зардлуудыг хасъя. Нэг удаа орон сууц үнэгүй хувьчлал явсан, одоо болоо шүү дээ. Төрд ажиллаж байгаа гэдгээр тэтгэвэрт гарахаараа мөнгө авна, байж байхдаа хоёр байр авна. Энэ чинь маш муухай харагдаж байна. Ажиллаагүй хүмүүст.


6.Ё.Отгонбаяр сайдаас. Энэ номон дотор төрийн бус өмчийн ТМС, төрийн өмчийн ТМС-иас олон хүнтэй 14.6 мянган оюутан сургадаг, 6.7 тэрбум төгрөг авдаг гээд биччихсэн байна. Энэ үнэхээр тийм байна уу, эсвэл нөгөө хулхины дээд сургууль шиг баахан ТМС нэртэй гэрчилгээ авчихаад хоосон хүүхэд бүртгүүлээд мөнгө аваад байна уу? ТМС-д сурч байгаа бүх хүүхдийн нэрийг Онлайнд тавибал яасан юм бэ? Улсаас сар бүр 45 мянган төгрөг авч байна шүү дээ. Төгсөөд ажлын байраар хэр хангагдаж байгаа вэ? Үр дүнгээ бид хянаж байхгүй бол нэг хүүхэд хэд авч байгаа юм /микрофон хаагдав/.. улсын төсвөөс нэрээрээ мөнгө авдаг иймэрхүү мэтийн бүх зүйлүүдийг ил тод болгоё. Давхардуулж авах, жил дараалан авах гээд олон янзын луйвар цаана нь яваад байгаа учраас тэгж байна.


7.С.Баярцогт сайдаас. Бүх нийтийн үүргийн сангийн 2009 оны зарцуулалт “0” төгрөг байна. Зарцуулаагүй гэж хэлээд байгаа юм. Энэ мөнгө бол тусгай зориулалттай хуулийнхаа дагуу алслагдсан хөдөө, орон нутагт гар утас болон интернетийн үйлчилгээ хүргэх зориулалттай мөнгө. Танайх руу зохицуулах зөвлөлөөс шилжиж очсоноос хойш юу ч зохицуулагдаагүй байна. 


8.Т.Бадамжунай сайдаас. Жижиг, дунд үйлдвэрийн 30 тэрбум төгрөг хэр үр дүнтэй арга хэмжээ болсон бэ? Дараа жил үргэлжлүүлэх хэрэгтэй юу? үгүй юу?


9.Сайншандад 6 үйлдвэр байгуулах, үйлдвэрийн хот болгох, өмнийн бүсийн ашигт малтмалыг ашиглах гээд их том зорилт байгаа. Энийг санхүүжүүлэх талаар юу бодож байна вэ? Тухайлбал, ажлаа аваад явж байгаа манай элчин сайд нартай нэгбүрчлэн уулзаж байгаа. Байнгын хорооны даргын хувьд. Сайран элчин сайд Арабын орнуудад ямар нэгэн нөхцөлгүй зээл авах боломж байна. Тухайлбал, Засгийн газар нэг зорилго дээрээ төвлөрөөч ээ. Нэг болохоор зам гээд байх юм. Сайншандын 6 үйлдвэрийг тийш нь өгчихөөд ямар хэмжээний зээл авах эрхтэй юм, ямар хугацааны дотор буцаж төлөгдөх хэрэгтэй. Техник, эдийн засгийн үндэслэл нь хийгдэж дууссан уу, үгүй юу гэсэн ийм тодорхой асуултууд байна.


Д.Дэмбэрэл: -Интернетийг хэн хариулах вэ?


С.Баярцогт: -Эмнэлэг, сургуулийн интернет гэдэг бол Боловсролын сайд, Эрүүл мэндийн сайдын урсгал засвар дотор асуудал нь байгаа байх. Тийм учраас хоёр сайд хариулна.


36 сарын тэтгэвэртээ гарахад нь өгдөг асуудал бол хуульчлагдсан асуудал. Үүнийг хуулинд нь өөрчлөлт оруулах замаар шийдэх ёстой. Хоёр газраас телевизэд цацуулж авдаг асуудал бол Харилцаа, холбоо, технологийн газар бол яг энэ маягаар л үйлчилгээгээ авдаг. 3 сараас нэгийг нь хаагаад, нөгөө рүү нь шилжиж байгаа юм билээ. Яг сүүлийн нэг жил хоёр хиймэл дагуулаас авч байгаа. Би үүнийг тодруулж хэлж өгье. Харилцаа, холбоо, технологийн газар энэ тайлбаруудыг, ямар шалтгаанаар хоёр хиймэл дагуул ашигладаг болсон бэ гэдгээ өгөх ёстой. Авилгатай тэмцэх газрын дарга энд бас бичгээр тайлбар өгөх байх. Одоо алга байна.


Нийгмийн асуудлуудын хувьд хоёр янзаар үзэх ёстой. Прокурор, гааль, хил хяналтын байгууллагынхан албан тушаалын орон сууц гэж байлгахаас өөр арга байхгүй. Тэнд хүмүүс байнга шилжиж, нүүж очдог. Тэр бол хувь хүн нь авах байр биш ээ. Улаанбаатар хотод үйл ажиллагаа явуулдаг энэ байгууллагуудын хувьд хэрвээ нийгмийн асуудлыг шийдвэрлэнэ гэдгээр нь байрны асуудал туссан бол тэрийг ярьж болно. Энэ бол хоёр өөр зүйл гэдгийг хэлмээр байна.


Бүх нийтийн үүргийн сангийн хувьд 2009 оны төсөв, тодотголыг батлахад орлого талыг нь батлаад, зарлага талыг нь батлаагүй учраас зарцуулах эрх байхгүй ингэж хуульчлагдсан байгаа. Энэ хуулийн дагуу юм.


Ё.Отгонбаяр: -Манай салбарын интернетийн үйлчилгээнд жилд 1 тэрбум 300 сая төгрөг тусаж явдаг. Энэ нь боловсролын салбарын нэгдсэн төсөвт тусаж явдаг. Энэ төсөв, санхүү өнөөдөр интернет холбож байгаа сургуулиудын тоо эрс нэмэгдэж байгаатай холбогдуулан хүрэхгүй байгаа. Энэ жилийн 300 мянган доллар дутагдсаныг бид Азийн хөгжлийн банкны 4 дүгээр хөтөлбөрөөс хүсэлт гаргаж, төсвийн зөрүүг нь Азийн хөгжлийн банкаар төлүүлж интернетээ холбуулж байгаа. Зуны гурван сард сургуулиуд интернетийн мөнгө хүрэхгүй байгаа учраас интернетээ салгачихаад, 9 сард сургууль эхлэхээр нь интернетээ залгуулж байгаа ийм дүр зурагтай явж байгаа.


Мэргэжлийн сургалт, үйлдвэрлэлүүдийн төвийн хувьд ингэж их, дээд сургуулиуд шиг задгайруулсан юм байхгүй. Би ажлаа авснаас хойш хоёрхон мэргэжлийн сургалт, үйлдвэрлэлийн төвд тусгай зөвшөөрөл олгосон. Тусгай зөвшөөрлийг бид олгохдоо заавал үйлдвэрлэлийн дадлагын байртай, шаардлага хангасан тохиолдолд тусгай зөвшөөрлийг олгоно гэсэн нэлээн хатуу шаардлага тавьж явуулж байгаа.  Өнөөдрийн байдлаар улсын хэмжээнд 66 мэргэжлийн сургалт, үйлдвэрлэлийн төв, үүнээс 44 нь төрийн өмчийн, 22 нь хувийн өмчийн ийм мэргэжлийн сургалт, үйлдвэрлэлийн төвүүд явж байгаа. Сурч байгаа хүмүүсийн нэрийг Онлайнд байрлуулах талаар таны тавьсан саналыг авч судлаад, боломжтой бол хэрэгжүүлье гэж бодож байна. Таны хэлээд байгаа зөрчлүүд ерөнхийдөө өрх бүрээс нэг хүн сургана гэснээс мэргэжлийн сургалт, үйлдвэрлэлийн төвүүдэд орох хүний тоо нь нэмэгдээд, тэр хүмүүс нь ийм шаардлагатай байсан уу, үгүй юу гэдгийг нь нэрээр нь ялгаж болохгүй болчихоод байгаа юм. Зарим нь дээд сургууль төгсчихөөд орчихсон тохиолдол манай яаман дээр бүртгэгдэж байгаа. Ийм тохиолдолд бид нар мэргэжлийн сургалт, үйлдвэрлэлийн төвийн захирлуудтай үр дүнгийн гэрээн дээр нь хариуцлага тооцно гэдгээ мэдэгдэж байгаа.


Д.Дэмбэрэл: -30 тэрбумын үр дүн ямаршуухан явж байна гэж асуусан. Т.Бадамжунай хариулъя.


Т.Бадамжунай: -З.Энхболд гишүүний асуултад хариулъя. Жижиг, дунд үйлдвэрийг хөгжүүлэх чиглэлээр өнгөрсөн жил УИХ-аас 30 тэрбум төгрөг төсөвлөж, улс орны хэмжээнд энэ жил нэлээд өргөн хүрээтэй ажил болсон. Бидний энэ хөрөнгө оруулалтыг зарцуулахаас авахуулаад өнөөдөр гүйцэтгэлийг нь нэлээн нарийн зохион байгуулалттай Сангийн сайдын хамтарсан журам гаргаж, мөрдөж хэрэгжүүлж байна. 
Мөнгөний хэрэгжилтийн байдал 98 хувьтай байна. Одоо 310 сумдад манай үнэлгээний хэсэг гараад ажиллаж байгаа. Оны эцэст үр дүн гайгүй гарах байх гэсэн бодолтой байна. Харьцангуй нэлээн оновчтой. 4 мянга гаруй төсөл дотроос 1 мянга  410 төслийг санхүүжүүлсэн. Үүнийг сонгож авахдаа хэн нэг хүний албан тушаалтны храктераар биш, тодорхой төлөөллүүдийн комиссыг орон нутагт нь, нэгжид нь, аймагт нь, улсад нь байгуулж хийсэн. 


Ирэх жилийн төсөв дээр нь мөн энэ төвшингийн хөрөнгө оруулалт суусан байгаа. Үндсэн чиглэл дээр 45 гэж өчигдөр гишүүд баталж өгсөн. Энэ байдлаар үр дүн гарах байх гэж бодож байна.


З.Энхболд: -Ирэх онд хэд байна гэсэн.


Т.Бадамжунай: -Ирэх онд 45 болгож үндсэн чиглэлээр гарсан хэмжээг нэмэгдүүлмээр байна гэсэн хүсэлтэй байна.


Д.Дэмбэрэл: -Сайншандын 6 үйлдвэр гэсэн. 


Х.Баттулга: -Ер нь говийн бүсэд олоод байгаа хоёр ордыг бид ашиглахдаа яаж ашиглах вэ гэдэг дээр дэд бүтцийн асуудал өөрөө их хурцаар яригдаж байгаа. Энэ талаар яамны зүгээс ямар бодлого баримталж байна вэ гэсэн. Ерөөсөө нэг улсын хараат бус, зөвхөн нэг улс руу түүхийгээр нь борлуулдаг биш, боломжийн хэрээр огтолцоод Сайншанд дээрээ гол үйлдвэр болох коксноос зэсээ хайлуулах, мөн төмрийн хүдрээ хайлуулах, төмрөөс гаргасан зарим бүтээгдэхүүнээр ган үйлдвэрлэх гэсэн үндсэн 4 чиглэлээр төсөл хийгээд явж байгаа. Энэ төсөл нь үндсэндээ бид олдоод байгаа түүхий эдээ хагас боловсруулж, нэмүү өртөг шингээгээд, ажлын байр болон бусад зүйлүүдийг зохицуулаад, түүхий эдийн үнэ өсөхөд нэмүү өртөг суурилсан бүтээгдэхүүнийх нь үнэ өсдөггүй, цаашилбал хоёр дахь боомт руу гарах ийм бодлогоор  нэлээн ажлууд хийгдэж байгаа.


Удахгүй Засгийн газар Их Хурлаар ирэх 7 хоногоос танилцуулагдаад явна.  Урьдчилсан техник, эдийн засгийн үндэслэлүүд үндсэндээ дуусаж байгаа гэж хэлмээр байна. 


Сая Сайран гишүүнтэй холбогдоод шуудангаар явуулчихлаа.


Д.Дэмбэрэл: -Ө.Энхтүвшин дарга асуултаа тавья.


Ө.Энхтүвшин: -Нэгдүгээр асуултыг С.Баярцогт сайдаас асууж байна. Сангийн сайдын мэдээлэлд энэ жил эдийн засгийн өсөлт нэлээн өндөр гарахаар байгаа юм байна. 8 хувь рүү дөхөх юм байна. Ирэх онд бас тийм орчим байх юм байна. Оюу толгойн төслийг дагаад, хоёр том төсөл дээр 1 тэрбум 400 хэмжээний хөрөнгө орж ирж байгаа юм байна. Эдийн засагт гараад байгаа энэ өсөлт маань хэдийд хүн амын орлого болж нэмэгдэж буух вэ гэдгийг л асуух гээд байна. Ирэх онд цалин нэмэхгүй, тэтгэвэр нэмэхгүй байдаг. Гэтэл эдийн засгийн өсөлт өндөр гараад байна гээд байдаг. Энэ хоёр маань хэдийд авцалдах юм бэ гэж асууя.


Хоёрдугаарт, малчдын байдлыг бид бүгдээрээ мэдэж байгаа. Мал, мах нь байна, 50 сая шахам. Үнэ байхгүй. Зах зээлтэй холбогдохгүй. Ингээд мөнгөгүй, банкны зээлийн өрөнд байгаа. Ирэх онд яг малчид руу чиглэсэн ямар, ямар. Ямааны ноолуурын 5 мянган төгрөгөөр бодож 30 тэрбум шиг тийм тодорхой юм байна вэ гэдгийг малчид руу хандсан хөрөнгө оруулалт, санхүүжилт, дэмжлэг юу байна вэ гэдгийг хэлж өгөөч.


Гуравдугаарт, С.Баярцогт сайд түрүүн хэллээ. Тэр сэтгэлд их нийцэж байна. Яг амьдрал дээр хэрвээ тэгж явж чадвал 50 сая төгрөгөөс доошхи хэмжээний хөрөнгө оруулалтыг та бүгдийг нь сум, сум руу нь шилжүүлэх юм байна гэж ойлголоо. Аймгаар нь дамжуулахгүй, сум, сум руу нь. Энийг хэрвээ аймгаар нь дамжуулах юм бол аймгийн нөхдүүд сум, сумын 30, 30 ч байдаг юмуу, 40, 40 –ийн хөрөнгө оруулалтын засварын юмыг нийлүүлээд 50 саяас дээш боллоо гээд аймаг дээрээ тендер зарлаад орон нутаг руу нь өгөхгүй боочихдог юм. Тийм учраас энэ дээр Сангийн яамнаас шууд сум руу шилжүүлж болохгүй юу? Энийг яаж хийх вэ гэдгийг сонирхож байна.


Дөрөвдүгээрт, Ё.Отгонбаяр сайдаас асууя. Боловсролын мастер төлөвлөгөө байгаа. 2015 он хүртэл хэрэгжүүлэх. Тэр мастер төлөвлөгөөнд жил жил ийм, ийм юмнуудыг хийнэ гэсэн юм тодорхой туссан байгаа. 2010 онд ийм юм хийнэ, 2011 онд ийм юм хийнэ гээд. Жишээлбэл, дотуур байранд тэр онд төдөөр нэмэгдүүлнэ гэж. Тэр боловсролын мастер төлөвлөгөөнд тусгагдсан зорилтууд ирэх оны төсөвтэй сайн уялдаж чадаж байгаа юу, эсвэл чадахгүй байгаа юу? Ер нь боловсролын мастер төлөвлөгөөгөө барьж Сангийн яамтайгаа энэ арга хэмжээ, хөтөлбөрүүдээ санхүүжүүлэхээр төлөвлөсөн үү гэдгийг асууж байна.


Х.Баттулга сайдаас асууя. 2008 онд нэг тогтоол гарсан. Эргэн төлөгдөх нөхцөлөөр барих замын жагсаалт. Нэлээн олон юм байгаа. Тэрнээс ганц, нэг нь дуулдаж байна. 2010 онд. Тэнд заасан чиглэлийн замуудыг хэдийд дуусгах юм бэ? Эсвэл тэр тогтоол дээр нэр заачихаад байгаад байх юмуу? Тэр чинь дандаа эргэн төлөгдөх учраас энэ дээр засгаас нэг их мөнгө гарахгүй л юм даа. Тэрийг ямар үе шаттайгаар авч үзэж, дуусгана гэж бодож байгаа вэ? Жишээлбэл, Хөвсгөл аймагт Ороохын чиглэлийн зам, Мөрөнгөөс цаашаа Завхан руу чиглэсэн зам байна. Энэ замууд хэдийд орж ирэх вэ гэдгийг асууя.


Байгаль орчны хүнээс асууя. Бид нар чинь ухаад бай, худаг гаргаад бай  гэдэг бодлого явуулж байна шүү дээ. Хаана ч хамаагүй, говьд ч, хангайд ч ухаад л бай, ухаад бай гэж. Өчигдөр гэхэд баталчихлаа. Баг бүхэнд ирэх жил нэг худаг гээд 1 мянга 600 худаг ирэх онд гаргана. Тэгэхэд усны нарийн мэргэжлийн хүмүүс ийм юм яриад байх юм. Одоо гүний ус доошоо яваад байна, шавхагдаад дууслаа. Гүний усаа шавхаад байх юм бол төдий чинээгээр гол, мөрөн чинь ширгээд байна гэж яриад байх юм. Тийм учраас жилд ямар хэмжээний усыг гүнээсээ олборлох ёстой гэсэн тооцоо ер нь байдаг юмуу, эсвэл зүгээр ухаад л байх ёстой юу? Хоёр жилийн өмнө гаргасан худаг 30 метрээс гарч байсан бол одоо 70 метрээс гардаг болчихлоо шүү дээ. Энэ дээр ямар бодлого барьж байгаа вэ?


Д.Дэмбэрэл: -С.Баярцогт сайд хариулъя.


С.Баярцогт: -Эдийн засгийн авч хэрэгжүүлж байгаа арга хэмжээ, эдийн засгийн хуримтлал үүсгэснэ байдал, өсөлтийн үр дүн шууд тухайн жилдээ гардаггүй. Хэд хэдэн жилийн тогтвортой зөв бодлого явуулсны үр дүн тодорхой хугацааны дараа гарна. Энэ жилийн хувьд бид нар бодит өсөлтийг 3.7-4.5, зорилтод өсөлтийг 7.4 гэж тавьж байгаа юм. Цаашдын төсвийн тогтвортой байдлын хуулийг баталж мөрдүүлсний үр дүн богино хугацаанд гарах бололцоотой. Энэ нь Монгол улсыг /бүх л/ эдийн засгийн судлаачид, судалгааны байгууллагын хэлж байгаагаар маш богино хугацаанд  дунд орлоготой улс болгох ийм бололцоотой. Бодлогоо зөв явуулбал бас маш богино хугацаанд өндөр орлоготой хүмүүсийн хэмжээнд очих ёстой. Бодлого буруу байх юм бол дунд орлоготой хүмүүсийн хэмжээндээ удаан хугацаанд царцчихдаг. Энэ дээр анхаарах ёстой гэсэн зөвлөмжүүдийг байнга өгч байгаа.


Малчдад зориулсан бодлогын талаар би гурав дахиа хэлж байна. Хэлэхгүй болохоор урьд нь сонсоогүй гишүүд загнаад байх учраас би хурдан уншаад явъя. 

-Мал эмнэлгийн урьдчилан сэргийлэх арга хэмжээ нь 7.2


-Малын чанар сайжруулах, эрчимжсэн мал аж ахуй хөгжүүлэхэд 1.8


-Бэлчээр хамгаалах, малын тэжээл бэлтгэхэд 1.9


-Малын хөлийн дотроос хөнгөлөлт үзүүлэхэд 3 тэрбум төгрөг

-Малчин өрхийн хүүхдийн сургалтын төлбөр жилд дундаар 2 тэрбум төгрөг

Нийт 15.9 тэрбум төгрөгийг шууд малчин өрхөд. Шууд бусаар бас нэлээн их хөрөнгө оруулалт зүйл байгаа. Би яг малчин гэж нэр заагдаж орсон тодорхой хэдэн зүйл, заалтыг хэлж байна. 

Бид энэ зорилтоо хэрэгжүүлнэ. Олон гомдол ирсэн. Сумдын засаг дарга нар бүрээс асуудал тавихаар аймаг нь очсон мөнгийг албаар нэгтгэж байгаад 50-иас дээш гаргаж байгаад аймаг дээрээ зарлаад байгаа юм билээ. Суман дээр ямар хүндрэл гардаг вэ гэхээр 50-иас доош орчихоор суман дээрээ зарлахаар тендерт оролцох оролцогч олддоггүй гэнэ. Хэтэрхий жижиг учраас. Тэгээд энүүгээр нь далимдуулаад аймаг нь татаад нэлээн олон сум дээр байгаа юмыг багцлаад өгөөд байдаг. Бид аль болохоор хуулинд заагдсан эрх хэмжээнийх нь хүрээнд сумандаа тендер зарлах бололцоог нь хангах тухай асуудлыг аймагт нь байнга зөвлөгөө өгч байгаа. Төрийн сангийн хувьд аймгийнхаа төрийн сангаар заавал дамжиж очно. 

Тийм учраас бид Тендерийн хуультай холбогдуулаад төсөв батлагдсаны дараа чиглэлүүдийг маш нарийвчлалтай өгнө гэдгийг хэлмээр байна. Баярлалаа.

Ё.Отгонбаяр: -Төсөв, мастер төлөвлөгөө хоёрын уялдаа яаж явж байгаа вэ гэвэл бид Засгийн газрын үйл ажиллагааны төлөвлөгөө боловсруулахдаа мастер төлөвлөгөөнд тавигдсан зорилтуудаа үйл ажиллагааныхаа хөтөлбөрт шингээж өгсөн. Тухайн жилийнхээ төсвийг хэлэлцэж баталсны дараа Боловсролын салбарын  доноруудын уулзалтуудыг хийгээд, манай мастер төлөвлөгөөнд тавьсан зорилт ийм байна, төсвөөс энэ хувийг нь санхүүжүүлэх бололцоотой юм байна. Төсвийн санхүүжилтийн зөрүүг нь аль донор маань биднийг дэмжиж чадах вэ гэсэн байдлаар уялдааг нь бид хийж явдаг. Яг мастер төлөвлөгөөнийхөө зорилтоор энэ жил төсөвт бид хүсэлт тавихдаа төсвийн зардал манай багц 581 тэрбум төгрөгөөр явсан. Одоогийн байдлаар 487 тэрбум төгрөг болж хянагдчихаад байгаа.

Ерөнхийдөө 2009 онд анх удаагаа доноруудын хөрөнгө манай мастер төлөвлөгөөний зорилтын зөрүүг санхүүжүүлэх чадахгүй хэмжээнд ирсэн. Энэ бол эдийн засгийн хямрал дэлхий дахиныг хамарсантай холбоотой. Хоёрдугаарт, манай салбарын гол, гол донор орнууд төсвийн алдагдал руу асар их хөрөнгө чиглүүлсэн учраас салбарт хөрөнгө мөнгө нэмэх бололцоогоор хязгаарлагдмал байгаа гэсэн ийм байдалтай байсан. Ийм учраас бид нар яг одоо 6 сар шахам явж байна. Мастер төлөвлөгөөний зорилтууд он, ондоо хэрхэн уялдаж байна, эдийн засгийн хямралтай холбогдуулаад ямар зорилтыг нь бид эргэн харах шаардлага байна вэ гэсэн байдлаар media review явж байгаа. Энэ оны төсөв батлагдаад дууссаны дараа media review хийгдээд дуусна. Тэгээд энэ уялдааг эргэж доноруудтайгаа ярилцана.

Д.Дэмбэрэл: -Худаг, ус, газрын гүний усын нөөцийн боломжийн талаар хариулъя.

Ч.Жаргалсайхан:-Газрын гүний усыг мал ундаалах, услахад болон хүний ундааны гэсэн хоёр чиглэлээр худаг гаргаж байгаа. Баг бүрт худаг гаргана гэж байгаа асуудал бол мал ундаалах чиглэлээр төсөвлөгдөж тусгагдаж орж ирж байгаа юм. Ер нь сүүлийн үед газар тариалантай холбоотой услалтын систем байгуулагдаж газрын гүний усыг ашиглах ийм ажиллагаа нэлээн ихдэж байгаа явдал бий. Байгаль орчны яамны зүгээс баримталж байгаа гол бодлого бол газрын гадаргын усаа аль болохоор өргөн ашиглах, гадагш гарч байгаа уснаасаа нэлээн ашиглах, газрын гүний усыг хайрлаад, хадгалаад үлдэх ийм бодлого явуулахаар баримталж байгаа. 2009-2021 он хүртэл 550 цооног өрөмдөж, газрын гүний усны шинжилгээ, мониторингийн ажлыг хийх зорилго дэвшүүлээд ажиллаж байгаа.

Х.Баттулга: -2008 онд нийтдээ 33 чиглэлийн зам зарлагдсан юм билээ. Ингээд улсын төсөвт суугдаагүй гэдгээрээ хасагдсан учраас 2009 онд суугдаагүй юм байна. 2010 онд үндсэндээ 6 чиглэл нь суугдаад явж байгаа. Мөрөнгийн чиглэлд би түрүүн хариулж байсан. Булганаас 88 км-ийн 28.8 саяд тавигдсан, 60 км нь 2010 онд тавигдана гээд. Мөн Хунтаас Мөрөнгийн чиглэлээр 88 орчим км замыг Кувейтын сангийн зээлийн хөрөнгөөр.

Микрофонгүй асуув.

Х.Баттулга: -48 дугаар тогтоолоор 33 чиглэлийг зарласан юм билээ. Эргээд 2009 оны төсөвт суугдаагүй, жагсаалтаас хасагдсан. Тийм учраас тогтоолдоо заахдаа төсөвт суулгаж байж энэ чиглэл батлагдана гэсэн байсан. 2009 оны санхүүгийн хямрал, замын компаниудын хүндрэл гэдэг чинь энэ рүү ороод явчихна. Үнийн өсөлтийн зөрүүг бас өгөх тал дээр нэлээн яригдаад байсан. Тийм юмтай холбоотой юм болов уу даа.

Д.Дэмбэрэл: -Батсуурь гишүүн асуултаа асууя.

Я.Батсуурь: -Сүүлийн жилүүдэд эдийн засгийн хүндрэлийн үед манай эдийн засаг уул уурхайгаас хэтэрхий хамааралтайгаас болж маш их хүндэрсэн. Ялангуяа хямралын үед. Энэ нь зэсээс хамааралтай гээд байгаа юм. Улсын төсөв бас зэсээс хамааралтай. Одоо энэ байдлаа арилгахын тулд, урьдчилан сэргийлэхийн тулд Сангийн яам хуримтлал үүсгэн тогтворжуулалтын сан бий болгоно гэж ярьж байна. Энэ бол түр зуурын арга юм. Хямрал болсон үед нь байгаа мөнгөө шавхахаас. Үүнээс цаашаа тогтвортой байдлыг зохицуулахын тулд эдийн засгаа зайлшгүй төрөлжүүлэх шаардлагатай. Ганцхан уул уурхайгаас хамааралтай, зэсээс хамааралтай явж болохгүй. Энэ талаар төсвийн бодлого ч тэр, мөнгөний бодлого ч тэр үндсэн чиглэл дээр тодорхой зүйл тусгагдахгүй байна. Татварын бодлогын талаар гээд. Энэ талаар ямар арга хэмжээ цаашид авах нь зүйтэй вэ. Эдийн засгийг төрөлжүүлэх чиглэлээр. Одоогийн явуулж байгаа бодлого чинь уул уурхайг дэмжсэн бодлого яваад байна.

Өнөөдөр амьдралаас харж байхад үйлдвэрлэл, үйчилгээ явуулж байгаа хувь хүмүүс, компаниуд, бизнесменүүд тэрийгээ шууд хаагаад л уул уурхай руу хамаг мөнгөө хийж байна шүү дээ. Уул уурхай чинь ажлын байр бий болгодоггүй. Ингээд хэдхэн жилийн дараа монголоор дүүрэн уурхай, монголоор дүүрэн ажилгүй хүмүүс бий болох ийм дүр зураг ажиглагдаад байна. Энэ талаар төсөв хөрөнгө оруулалтын ямар зүйл тодорхойлов?

Хоёрдугаарт, түрүүн Энхболд гишүүн ярилаа. Үнэхээр төсвийг хэтэрхий тээсэн бодлого явуулаад байна. Төрийн албан хаагчдын цалин хангамж асар нэмэгдэж байна. Энэ чинь хувийн хэвшлээ хөлдөө чирчихлээ шүү дээ. Өнөөдөр Их Хурлын гишүүдээс сонгогчид нь ажлын байр, ажил олж өг гэсэн хүсэлт байнга ирдэг. Бараг 99 хувь нь төрд оруулж өг гэж гуйж байгаа юм. Хувийн хэвшлийнх нь төрийн өндөр халамжтай дүйцэхүйц, өрсөлдөх хэмжээний цалин хөлс тавьж чадахаа байж байна. Энэ хөдөлмөрийн зах дээр чинь ажил хайсан хүн биш, хүн хайсан ажлын байраар дүүрэн болох нь ээ. Энэ маягаар явбал. Тэгэхээр энэ талаар ямар бодлого, арга хэмжээ цаашид авах вэ?

Ер нь хараад байхад засгаас явуулж байгаа бодлого нь үйлдвэрлэлээ дэмжиж байгаа онцгой үр дүнтэй юм харагдахгүй байгаа шүү. Өнөөдөр мөнгөний бодлогоо хар л даа. Гаднаас асар их хэмжээний доллар орж ирж байна. Цаашдаа ч орж ирнэ. Оюу толгойн хөрөнгө оруулалт. Энэ их нүүрс, төмрийн хүдрийн экспорт нэмэгдэж байна. Энэ хэмжээгээрээ монгол төгрөг чинь чангараад байна шүү дээ. Төгрөгийн ханш ийм байдлаар цаашид явах юм бол монголд ерөөсөө үйлдвэрлэл хөгжихгүй, импорт л хөгжинө. Монголд үйлдвэрлэл эрхлээд нэмүү өртөг ямар ч ашиггүй болж байна шүү дээ. Хямрал нэртэйгээр эдийн засгийнхаа хөл гарыг нь мөнгөний бодлогоор, ханшийн бодлогоор тогтвортой болгоно гээд. Гэтэл өнөөдөр эдийн засаг чинь дэлхий дээр манай хөрш орнуудаас авахуулаад дагуудаа сэргээд эхэлчихлээ. Манайх мөнгөний бодлого нь хэвээрээ л явж байна. Мөнгөний нийлүүлэлтээ тавьж өгдөггүй, зээлээ тавьж өгдөггүй, хүүгээ бууруулдаггүй. Ингээд явах юм бол эдийн засаг хэзээ ч өсөхгүй. Энэ гурван асуултад хариулж өгнө үү.

С.Баярцогт: -Төсөв биш, яг үндсэн чиглэлийн л асуултууд асуугаад байна. Ер нь би саналтай нь санал нэг байна. Эдийн засгийн хувьд төрөлжүүлэх ёстой. Тэгэхгүй бол бид нар яваандаа Голланд өвчний шинж чанар руу орно. Тийм нөхцөл байдал руу орно. Энэ гурван асуулт хоорондоо холбоотой учраас дахин хэлье.

Төгрөг чангарна. Одоо эрс чангарна. Уул уурхайгаас өөр бусад үйлдвэрлэл экспортын чиглэлийн үйлдвэрлэл монголд хөгжих бололцоогүй болно. Дотооддоо үйлчилгээний салбар өндөр хөгжинө, дэд бүтцийн салбар өндөр хөгжинө /уул уурхайг дагасан/. Бусад салбар бол үндсэндээ хөгжих бололцоо гарахгүй. Тэр үед нь бид нар бодлогын арга хэмжээнүүд авч, дэмжлэг үзүүлэхгүй бол болохгүй. Тийм учраас уул уурхайгаас олж байгаа орлогыг дотооддоо хөрөнгө оруулалт маягаар хийх үү, үгүй юу гэдэг асуудал дахиад яригдах асуудал болно. Энэ бол нэлээн урт хугацааны бодлогын асуудал. Үнэ бол мөнгөний бодлого, үндсэн чиглэлийг хэлэлцэж байхад байнга асуудал болгож, бодлого болгож тавьж ярих ёстой. Тухайн жилийн төсөв дээр Я.Батсуурь гишүүний тавьсан гурван асуудлыг ярьж хэлэлцэхэд нэлээн хүнд байгаа юм. 

Төсвийн албан хаагчдын хангамжийн асуудлыг бид хэд хэдэн зүйлийг эхлээд гаргачих хэрэгтэй юм. Хамгийн түрүүнд төрийн албан хаагчийн хүүхдийн сургалтын төлбөрийг төр даадаг энэ тогтолцооноос гарах хэрэгтэй. Ерөөсөө л тодорхой шалгуураас дээш дүнгээ хангалттай дүн авч байгаа бол бүх хүүхэд авах энэ бололцоог нь нээж өгөх хэрэгтэй. Ингэх юм бол, энэ мэтчилэн жижиг, сажиг, төрийн албан хаагчдын авч байгаа илүү хөнгөлөлтүүдийг гаргаад байх юм бол заавал төрийн албан хаагч гэж хүмүүс хошуурч, тэр рүү тэмүүлэхгүй, шалгуур нь багасна. Тэр бүү хэл үйлчилгээний албыг тэр чигээр нь төрийн албанаас гаргах ийм бололцоо бүрдэнэ. Тэгвэл төрийн алба маань нийт дүнгээрээ 30 мянган хүний хувьд л яригддаг болно. Одоо үндсэндээ төрийн албан хаагчийн үйлчилгээний алба нь гол цөмийг нь эзэлдэг. Эмч, багш нар нь сүлжээнд баригдаад байгаад байдаг. Үндсэн байгаад байх хүсэл сонирхол нь юу вэ гэхээр тэтгэвэрт гардаг мөнгөний сонирхолтой холбоотой, хүүхдийн сургалтын төлбөртэй холбоотой ийм л хоёр асуудал байгаа юм. Үүнийг бид бодлогын хувьд цэгцлэх ёстой гэсэн ийм л зүйлийг хэлмээр байна.

Д.Дэмбэрэл: -Я.Батсуурь гишүүн тодруулъя. Бараг хариулагдсан байх.

Я.Батсуурь: -Одоо төсөв тэлэхээр импортыг тэтгэдэг, Эрээний эдийн засгийг тэтгэдэг гэж бүгдээрээ ярьдаг. Монголд, төсөв хөрөнгө орууллаа гэхэд бүх юмаа гаднаас авдаг. Тэгсэн мөртлөө төсвөө яагаад ингээд тэлээд байгаа юм бэ? Хичнээн алдагдалтайгаар батлаад байна вэ? Төсвийн хөрөнгө  оруулалт үр дүнгүй болдог гэж бүгд ярьж байна, хүлээн зөвшөөрч байна. Тэгсэн мөртлөө хөрөнгө оруулалтаа нэмье гэж яриад байх юм. 

Хоёрдугаарт, бас нэг асуудал мартсан байна. Чойр, Замын-Үүдийн авто замын асуудал. Энэ хичнээн жил дамжин яригдаж байгаа асуудал, одоо хүртэл байхгүй. Энэ зам байхгүйгээс болоод өнөдөөр монголын эдийн засаг тэр чигээрээ хохирч байгаа. Төмөр зам ачааллаа даахгүй байгаа. Эрээн дээр асар их барилгын материал, хүнсний зүйл байнга овоорч байдаг. Үүнээс болоод Улаанбаатарт Нарантуул зах дээр бүх төрлийн барааны үнэ нэмэгдэж байдаг. Энэ замын асуудал хэзээ шийдэгдэх вэ, Баттулга сайд аа?

Х.Баттулга: -Солонгосын зээлээр Чойр, Сайншандын чиглэлийн 176.4 км хатуу хучилттай замын тендерийг 2007-2010 онд хийж гүйцэтгэнэ гэж зарласан юм билээ. Төсөв дээр тухайн өртгөөрөө 23 орчим сая доллар болсон. Сая 2009 оны санхүүгийн хямралаас болоод вон, долларын харьцаа алдагдалтай боллоо гэдэг шалтгаанаар Солонгосын Ханшим компани хэлэлцээрээ цуцалсан байгаа.

Өнөөдөр бид ямар арга хэмжээ авч байна вэ гэхээр өнөөдрийн ханшаар энэ замын ханш нийтдээ 40 орчим сая доллар болж байгаа. Энд Мянганы сорилын сангаас төмөр замд оруулж байсан мөнгийг бид энэ зам руу оруулна гэдгийг ерөнхийдөө техник, эдийн засгийн үндэслэл, бүх асуудлыг Америкийн талд тавиад, 11 сард нааштай шийдвэр гарна гэсэн ийм байдалтай байгаа. Солонгосын Ханшим компани бол бидний зөрүү болж байгаа 17 сая ам.долларыг танай Засгийн газар гаргаж өгөх юм бол бид ажлаа хийе, энэ гаргаж өгөхгүй тохиолдолд бид энэ ажлыг хийхэд, бид хувийн хэвшил учраас алдагдалтай болох гээд байна гэсэн тайлбар хийсэн. Солонгосын вон, америкийн доллар хоёрын зөрүүн дээрээс мөнгө алдаж байна гэсэн ийм тайлбар тавьсан.

С.Баярцогт: -Я.Батсуурь гишүүний тавьсан сүүлийн асуулт бол маш чухал асуудал. Би маш баяртай хүлээн авч байна. Өнөөдрийн байдлаар хоёр гишүүн төсвийнхөө алдагдлыг бууруулж, балансжилсан төсөвтэй байвал яасан юм бэ гэсэн санал тавьж байна. О.Чулуунбат, Я.Батсуурь гишүүд. Ер нь УИХ-ын бүх гишүүн ийм байр суурийг ерөнхийдөө баримтлаад явбал манай төсөв тогтвортой, хариуцлагатай төсөв болно. Тэгэх юм бол бид мөчлөг дагасан хүндрэлүүдийг давж туулж гардаг болно. Үүнийг баталгаажуулах үүднээс бид Төсвийн тогтвортой байдлын тухай хуулийг яриад байгаа. Энийг баталгаажуулсны дараа бидний хүсэлтээр, төсөөллөөр 12 сараас эхлээд төсөв бол балансжилсан төсөвтэй байна гэсэн ийм зорилттой байгаа гэдгийг хэлмээр байна.

Энэ жилийн хувьд яагаад төсвийг 5 хувийн алдагдалтай, хөрөнгө оруулалтын хэмжээг ихэсгэсэн бэ гэхээр өнгөрсөн жилийн буюу энэ жилийн хүлээгдэж байгаа гүйцэтгэл маань ойролцоогоор 1-1.5 хувийн өсөлттэй л байгаа. Мөнгөний бодлого хямралын үед үйлчлэхгүй байна. Олон янзаар үзсэн. Төсвийн бодлогоор яаж дэмжлэг үзүүлэх вэ гэхээр ямар ч гэсэн тэлэлт хийгээд хөрөнгө оруулалтаа нэмэгдүүлэх ёстой гэсэн ийм байр суурийг барьсан. Энэ үүднээсээ бид нар 450 орчим тэрбум төгрөгөөр хөрөнгө оруулалт хийж байгаа. Төсвийн алдагдал бол 356 тэрбум төгрөг болж байгаа гэдгийг хэлмээр байна.

Д.Дэмбэрэл: -Р.Раш гишүүн асуултаа тавья.

Р.Раш: -2007 онтой харьцуулбал хөрөнгө оруулалтын хэмжээ үндсэндээ 2 дахин багасахаар ингэж орж ирж байна. Тэгэхээс ч өөр аргагүй байх. Яриад байгаа юмнуудыг ойлгож байна. Жишээлбэл, яаж орлогыг нэмэгдүүлэх, зардлыг хямдруулах вэ. Хийж байгаа, гараас гарч байгаа юм маань хэдэн жилийн настай байх вэ гэдэг асуудлыг тойрч бид асуудлыг ярьж байна.

Хэдэн асуулт байна. Үнэтэй барилгыг яаж хямдруулах вэ? Улаанбаатарт баригдаж байгаа орон сууцны барилгууд. Банкинд зээл өгөхийн хүсэл, тэр бариулж байгаа компани ч бариулахыг бодно. Яг авч байгаа хүн бол үнэхээр. Бид өнөөдөр дунд хүрээнийхээ тэр хүмүүсийн амьдралыг тэлье гэсэн ийм л юм яриад байгаа шүү дээ. Өнөөдөр манайх Энэтхэг маягийн загвар руу л яваад байгаа. Баяждаг, хоосордог. Энэ үнэтэй барилгыг чинь, З.Алтай гишүүн гишүүн болохоосоо өмнө дэлхийгээр явж энд, тэнд сурвалжлага хийдэг байсан шүү дээ. Голландаас байх Монголд очиж барилгын бизнес хийх юмсан, барилга барих юм сан. Дэлхий дээр хамгийн бизнес монголд байна гэж. Бас Аласкагаас хийж байсан сурвалжлагыг би санаад байна. Бас нэг америк тэгж хэлж байсан.

Ингээд бодохоор бидний барьж байгаа барилга бол дэлхий дээр хамгийн үнэтэй барилгыг бид барих гэж зүтгэж байна, барьж байна. Энийг яаж хямдруулах вэ? Үндэсний барилгын материалууд үндсэндээ алга болсон. Ханын материалын комбинат, хөдөөгийн аймгуудын тоосгон заводууд, байшин барих үйлдвэр. Эдгээрийг яаж сэргээх, юу бодож байна вэ? Ер нь үнэтэй барилга гэдэг чинь одоо кв.м нь хэд ч байгаа юм бэ дээ, мэдэхгүй. Телевизээр янз бүрийн л юм хэлж байна. Толгойд багтахааргүй тоо хэлж байна. Насаараа зээл аваад, магадгүй хоёр, гурван үеэрээ зээл аваад давахааргүй ийм л үнэтэй барилгыг бид өнөөдөр сүндэрлүүлээд, тэрийгээ бахдаж ярьж байгаа шүү дээ. Энэ бол болохгүй гэж би ойлгоод байна. Яаж хямдруулах вэ гэдэг дээр бодож байгаа зүйл байгаа байх гэж ойлгож байна.

Хоёрдугаарт, орлого нэмэгдүүлэх талаар татвараас зугатаагаад байгаа хүмүүсийг яагаад барьж болохгүй байна вэ? Би алтын компаниудыг ад үзээд байгаа юм биш. Татвараа тушаадаггүй, татвараас зугатаад байдаг. 20-иод тонн алт олборлолоо гэж яриад байгаа биз дээ. Тийм янзтай болох нь гэж. Тэгэхэд 3-хан тонн нь улсын Төв банкинд тушаагдсан. Бусад нь байхгүй. Тэр хайчсан бэ гэхээр татвараас л зугатаасан. Хувийн компани, хувь хүн бол авч байгаа байх. Тэрийгээ янз бүрийн байдлаар валют болгоод, юан, иен болгоод янз бүрээр авч л байгаа байх. Улсад орж байгаа юм нь байдаггүй. Тэр чинь тэгээд улсын л баялаг шүү дээ. Ийм юмыг Эдийн засгийн байнгын хороон дээр ярьсан чинь зарим нь хувийн өмч рүү халдах нь, маргаашийн сонин дээр нь коммунизм сэргэлээ ч гэх шиг элдэв янзын юм бичигдсэн. Энэ дээр Засгийн газар зориг гаргаж хөдөлдөггүй байнаа? /микрофон хаагдав/.

Гаалийн татвараас юм л бол чөлөөлье гээд байх юм. Энэ дээр хэмжээ, хязгаартай хандаж болохгүй байна уу? Зайлшгүй юмыг нь чөлөөлөх байх. Тухайлбал, улс орон даяар бий болоод байгаа эм, тоног төхөөрөмж. Онцгүй юмыг нь чөлөөлдөгөө боливол яасан юм бэ гэж бодоод байх юм.

Дараагийн асуудал, гадаадын зээл тусламж дээр ямар хяналт бид энэ үйл ажиллагаанд нь тавиад байна вэ? Японы Засгийн газрын Өвсний үндэс хөтөлбөр, Дэлхийн зөн гээд эдгээр чинь хөдөө, орон нутагт чамгүй юм өгч байна. Гэтэл 70, 80 мянгаар цэцэрлэг бариад өгье, 100-гаад мянган доллараар сургууль бариад өгье гээд мөнгө өгдөг. Тэрэнд Япончуудын ч бас буруу байгаа юм шиг байгаа юм. Сургууль, цэцэрлэгийн эмч, багш нартай нь гэрээ хийчихдэг. Тэрийг нь төрийн байгууллагууд мэддэггүй, нөгөөдүүл нь мөнгийг нь тавиад өгчихдөг. /микрофон хаагдав/. Энийг хямгадахгүй бол болохгүй нь ээ. Ер нь зээл, тусламжид тавьж байгаа улсын хяналт тааруухан байгаа юм биш үү?

Дараагийн асуудал. Дундговь, Өмнөговь, Дорноговь аймгийн баруун тал, Баянхонгор, Говь-Алтай, Говь-Алтай аймгийн урд тал, ер нь Архангай аймагт ч гэсэн ган болсон шүү дээ. Яахав, Хөдөө аж ахуйн яамнаас гангийн хэмжээг тогтоосон, бас нэг юм хийгээд л байгаа юм. Ер нь энэ өвөл, хаврыг яаж давах бол гэхээс үнэхээр сэтгэл зовоож байна. Энд дорвитойхон хариу өгөөч гэж хүсэж байна.

Д.Дэмбэрэл: -Х.Баттулга сайд барилгын асуудлаар хариулъя.

Х.Баттулга: -Р.Раш гишүүний асуултад хариулъя. Өнөөдөр үнэхээр орон сууцны асуудал маш олон хүнийг бухимдуулж байгаа, барилгын салбараа бухимдуулж байгаа, банкны салбарыг бас бухимдуулж байгаа ийм нэг юм болчихоод байгаа юм. Гэхдээ өнөөдөр бид барилга бариад байгаа, ажил хийгээд, нийтдээ барилгын салбарт 182 мянган хүн ажил хийж байгаа. Эдгээрийг бас буруутгаад байж болохгүй юм.

Барилгын үнийг яаж буулгах вэ гэдэг асуудлыг Р.Раш гишүүн асууж байна. Салбарын сайдын хувьд ийм бодолтой байдаг. Нэгдүгээрт, газрын асуудлыг үнэгүй өгөх ёстой. Нэгэнт газар үнэтэй байгаа тохиолдолд барилгын компани нь газартаа оруулсан үнээ барилгын үнэдээ шингээхээс арга байхгүй.

Хоёрдугаарт, банкны зээлийг зориулалтын болгох ёстой. Барилгын компаниыг санхүүжүүлж байгаа зээл нь өөрөө яг барилгадаа зориулсан бага хүүтэй, удаан хугацааны жинхэнэ барилгын зээл байх ёстой. Энэ орон сууцыг худалдаж авч байгаа иргэдийн зээл нь бас тодорхой хэмжээний нөхцөлтэйгээр барилгадаа зориулсан ийм зээл байх ёстой юм болов уу гэж бодож байна. Энэ дээр мөнгөний бодлогын асуудал нэн тэргүүнд тавигдаж байгаа юм. Энэ тал дээр Монголбанктай олон удаа уулзаж, ярилцсан боловч нааштай хариу өнөөдөр сонсоогүй байгаа юм.

Гуравдугаарт, таны хэлээд байгаа бүх юм импортоор орж ирж байна гэдэгтэй санал нэг байна. Дотооддоо бид нар барилгын салбарын үйлдвэрүүдийг хийдэг болъё. Нэн тэргүүнд хоёр үйлдвэр байгаа. Нийт барилгын 70-80 хувьд байдаг цемент, арматур хоёрыг дотооддоо үйлдвэрлэдэг болъё. Цементийн өчнөөн ордууд байна, арматурын төмрийн ордууд өчнөөн байна. Энийг бид дахиад л нөгөө мөнгөний бодлого. Мөнгөний бодлогоор энэ үйлдвэрүүдийг дэмжихгүй бол өнөөдөр банкуудын байж байгаа царайг хар, үйлдвэрүүдээ дэмжиж чадахаа байчихсан. Яг тодорхой, аминд тулсан үйлдвэрүүдийг дэмждэг мөнгөний бодлого гэдэг юм үнэхээр байхгүй байгаад байгаа юм.

Өнөөдөр Хөтөлийн цементийн байж байгааг хар. Урсгал зардлаа дийлэхээ байчихсан, бас л дэмжлэг хүсээд байж байгаа. Эрдэнэт өнөөдөр хувийн компани төмөр хайлуулаад эхэллээ. Үүнийг бас дэмжих хэрэгтэй. Ийм ийм үйлдвэрүүд байгаад байгаа юм. /16.45-17.45, Б.Батгэрэл/

Өнөөдөр Дарханы тэр төмрийн үйлдвэр хэдий арматур үйлдвэрлэж байгаа ч гэсэн хаягдал төмрөөр яваад байгаа. Тэгээд цементийн ордуудаа түшиглэсэн үйлдвэрүүд арматураа үйлдвэрлээд, банкны зээл зориулалтын байгаад газрыг өөрөө үнэгүй болгож өгөх юм бол орон сууцны үнэ маань өөрөө нилээн буух ийм боломж харагдаад байгаа. Тэр зээл аваад дийлэхгүй байна гэдэг үнэхээр үнэн. Ийм өндөр хувийн хүүтэй зээлээр бол удаан хугацаагаар явахад зээлийн хүү бол дахиад нэг орон сууц авах тийм хэмжээнд очоод байгаа. Тэгээд би яаж буулгах талаар гурван сэдэв ярилаа. Энийг өнөөдрийн тулгамдаад байгаа асуудлыг арилгахын тулд нэг талдаа бэлэн болсон байгаа барилгын салбаруудын 80-90 хувийн гүйцэтгэлтэй 4000 байр, нөгөө талдаа орон сууцыг улсад буюу ямар нэгэн хэвшилд 15-20 жил ажилласан орон сууц хүсч байгаа иргэд хоёрыг нийлүүлье гэдэг асуудлаар эхний алхамыг хийх гээд байгаа юм. Энэ дээр Сангийн яамнаас 180 орчим тэрбум төгрөг яг тодорхой түрүүний хэлдгээр арилжааны зээл бишээр гаргаж өгье гэсэн ийм байдлууд явж байгаа юм. Энэ 4000-ыг өнөөдөр бид нар үлгэр жишээ яг энэ орон сууцны зориулалтаар эхлэх юм бол цааш цаашид бид нар энэ орон сууцныхаа нөхцөлийг энэ гольдролоор явуулъя гэсэн ийм саналтай байна. Мөнгөний бодлого. 

/микрофонгүй асуув/

Арилжааны бус зээл. Тийм. Талбайн үнийг хямдруулах гэдэг дээр бол саяын 3 аргументыг л ярих гээд байгаа юм. Газрын үнэ өөрөө хямд юм байна. Яг зориулалтын санхүүгээр барилгаа баръя, дотооддоо түрүүний ирдэг 70-80 хувийн бүтээгдэхүүнийг үйлдвэрлэдэг болъё. Тэрний стандартын байя гэж байгаа. Баярлалаа. 

Д.Дэмбэрэл: Баярцогт сайд

С.Баярцогт: Раш гишүүний асуултанд хариулъя. 2009 оны байдлаар бид нар 73.2 тэрбум төгрөгийг өмнөх онуудын татварын өрийн үлдэгдлээс тооцно гэж авсан. Тэгээд эндээс 64.6 тэрбум төгрөг нь орж ирэх боломжгүй байгаа учраас шүүхэдсэн. Алтан Дорнод Монгол компани 52.4 тэрбум төгрөг, MGH компани 8 тэрбум төгрөг, Jump компани 3.5, Гацуурт компани 2 тэрбум, Эрдэс Холдинг 1.6, Монгол Болгар Гио 1.1 тэрбум гээд ингээд 64.6 тэрбум төгрөг дээр шүүхийн үйл ажиллагаа явагдаж байгаа. Шүүхийн үйл ажиллагаа өөрөө их уддаг юм байна. Энэ дотроос Jump гэдэг компанитай холбоотой 3.5 тэрбум төгрөгийнх бол шүүхийн шийдвэр гарсан. Энийг төсөвт төл гээд. Ийм маягаар явж байгаа. Энэ бол шүүхийн шийдвэр гарч байгаа учраас төлөгдөнө. Нөгөөдүүл нь төлөхгүй байсан учраас бид нар эцсийн шийдвэр гаргаад бүгдийг нь шүүхэдсэн байхгүй юу. Ийм байдал. Энэ бол өмнөх онуудын өр байхгүй юу. 

Таны дараагийн асуудал саяны зээлтэй холбоотой бид нар 66 сая америк долларыг Худалдаа хөгжлийн банк, Капитрон банк, Чингис Хаан банк, Зоос банк, Голомт банкаар дамжуулж санхүүжүүлсэн. Энэнийхээ талаар бид нар одоогийн байдлаар ямар байна гээд шалгалт хийсэн. Ингээд үзэхэд нийт 23 компанид 43.6 сая америк долларыг цааш нь дамжуулж зээлдүүлсэн байна. Энэ компаниуд бол одоогийн байдлаар буцааж төлөөд одоогийн өрийн үлдэгдэл нь 37.2 сая америк долларын дутуу өрийн үлдэгдэлтэй. Монголбанкинд 1 тонн 368 килограмм алт бол тушаасан байна. Энэ зээл авсан компаниуд. Ер нь 2008 оны эцсийн байдлаар алтны тушаалт 12 тонн байсан. Одоо 2009 оны 9 дүгээр сарын 30-ны байдлаар эхний гурван улирлын байдлаар 6.6 тонн алт тушаасан дүн гарч байгаа. Баярлалаа. 

Яг одоогийн байдлаар нийт олборлолт 6.6. 

/микрофонгүй асуув/


Биш ээ, би нөгөө татвар ноогдуулсанаа хэлээд байна. Уучлаарай. 6.6 дээр тэгээд 6.8 тэрбум төгрөгийн татвар ноогдуулалт хийсэн байна. 6.6.

/микрофонгүй асуув/


Энэ нөгөө зарим улсууд өөрөөсөө өгч байгаа тусламжийг өөрийнх нь Элчин сайдын яамаар дамжуулж хэрэгжүүлээд байгаа юм. Жишээ нь, Японы Засгийн газар бол тодорхой хэмжээний тусламжаа, орж ирсэн бараагаа энд зараад тэрнээс үүссэн мөнгөөрөө өөрсдөө сан үүсгээд Элчин сайдын яам нь шийдээд явдаг энийг бол “Өвсний үндэс” гээд байдаг. Тэгэхээр энэ нь сургууль, цэцэрлэг, олон нийтийн хамарсан байгууллагуудыг, муудсан байгууллагуудыг засдаг, ийм үндсэн үүрэг функцтэйгээр явагдаад байгаа юм байна. Тэгээд бид бол хэлсэн. Энийг нөгөө манай төсвийн байдалтай уялдуулахгүй бол давхардал бий болно. Эсвэл өмнө жил нь төсвөөс хөрөнгө оруулалт авсан нь дахиад “Өвсний үндэс“ рүү орчихдог гээд ийм байдалтай юмнуудыг бид нар Японы Элчин сайдын яамтай ярьсан юм. Манайхтай координат хийж байгаач ээ. Бид нар ингээд төсвийн төлөвлөлт дээр гарсан их засвар, урсгал засвар, хөрөнгө оруулалтын юмаа өгье. Та нар энэ дээр зөрүүлж санхүүжүүлээч ээ гэсэн. 


Mercy Corрs гээд Америкийн бас өөрийн тусламжийн юмыг бол тэгж өгөөд байгаа. Тэр бол бид нар бүр шүүмжлэлтэй хандаж байгаа. Америкууд өөрсдөө тусламжийн хөрөнгөөр Монголын компанид хөрөнгө оруулалт хийгээд ашиг аваад яваад байгаа. Энэнтэй холбогдуулан бид нар Америкийн Элчин сайдын яаманд байр сууриа илэрхийлсэн. Энэ арга нь буруу байна. Монголын Засгийн газарт өгөх хэрэгтэй. Ийм маягаар асуудал хандах юм бол гэсэн ийм асуудлыг хүртэл тавьсан. Зээл, тусламжийн бодлогоо бол манай дээр дэд сайдаар ахлуулсан Зээл, тусламжийн бодлогын зөвлөл гэж байнга ажилладаг. Ийм маягаар зохицуулж байгаа. Энэ талаар мэдээллүүдийг би өгнө. Түрүүн зээлтэй холбоотой асуудлаар мэдээлэл өгсөн байгаа. Баярлалаа. 


Д.Дэмбэрэл: Бадамжунай сайд


Т.Бадамжунай: Раш гишүүний асуултанд хариулъя. Дундговийн хувьд бол сүүлийн хэдэн жил дараалан өвөлжилт хүндэрч байгаа. Нилээн анхаарах ёстой бүс нутаг болоод байгаа юм. Тэгээд бусад аймгуудын жишгээр анхаарагдаж байгаа юмнууд байгаа. Өвс, тэжээлийн нэмэгдэл цэг байгуулсан. Оторчдын нийгмийн асуудлыг шийдэхэд тодорхой хөрөнгө шийдсэн. Худаг, ус нэмсэн зэрэг. Одоо хамгийн хүндрэлтэй юм нь Төв аймгийн нутаг дээр 250 мянган мал бүхий иргэд оторлож байгаа. Гэтэл Төв аймгийн иргэдийн Хурал дургүйгээ илэрхийлэх нэг хэлбэр болгож нэг бог малаас нэг сар болоход 1000 төгрөгний татварын хураамж авахаар жишиг гаргасан. 

Тэгээд энэ хүндрэлийг бид нар ойрын үед зохицуулъя гэдэг асуудал бол өвөлжилтийн асуудал бол нилээн анхаарал татаж байгаа асуудал байгаа. Тийм учраас өнөөдрөөс бид нар Төв аймгийн иргэдийн Хурлын дарга, Засаг дарга нарыг урьсан байгаа. Дундговь аймгийн холбогдох дарга нар бид нартай 3 хоногийн өмнө уулзаад ерөнхийдөө Төв аймгийн хоёр даргатай утсаар ярихад зохицуулъя гэсэн хэдий ч бодит байдал дээр бол зохицохгүй байна. Тийм учраас энийг бид нар учрыг нь олж өгөх нь өвөлжилтийн асуудалд нилээд анхаарах зүйл байх. Ер нь Дундговийг бид нар бусад аймгаас арай илүү хэмжээнд анхаарах шаардлагатай бүс нутаг болоод байна уу гэж ойлгож байгаа. 

Д.Дэмбэрэл: Баярлалаа. Балдан-Очир гишүүн.

Д.Балдан-Очир: Надад 4 санал хэлбэртэй асуулт ч юм уу, ийм юм байна. 2010 оны төсөв, 2011, 2012 оны төсвийн төсөөллийг ингээд хараад байхад, би бол энэ Их Хуралд орж ирээд 2 дахь жилдээ энэ төсөв хэлэлцэхэд оролцоод явж байна. Ийм арга барил, ийм байдлаар бол бид 2012 онд үнэндээ яг л бахь байдгаараа байх юм байна. Төсөв, мөнгө, сангийн шинэ өөр бодлого л бид нарт хэрэгтэй юм шиг байна. Яг нарийн яривал энэ өнгөрч байгаа 2009 он бол Олон улсын Валютын сангийн тогтворжуулах программын 250 сая долларт Монголын төр тархиа бариулаад, ерөөсөө энэ дотор л сэтгэж байна. Өөр юм хийж болдоггүй. Гэтэл өнөөдөр энэ Монголын энэ их уудам нутагт байгаа энэ том баялаг нь одоогийн байгаа Монгол Улсын дотоодын нийт бүтээгдэхүүнээс тэр Оюутолгой, Таван толгой чинь бараг том байна. Монгол Улсын эдийн засгаас нэг орд газар л дангаараа том байна. Тэгэхээр энэ олон улсын байгууллагуудын бид нарт чиглэл өгөөд байгаа энэ арга методикаар явбал ерөөсөө энэ 250 сая долларт эргэлдсээр байгаад 2012 онд очих юм байна. 

Би тэгэхээр юу хэлэх гээд байна гэхээр Сангийн сайд аа, бид зориуд Засгийн газрын бүтэц дотор Монгол Улсын эдийн засгийн шинэтгэл, хөгжил, дэвшлийн хороо гэдгийг оруулж ирсэн. Энэ олон улсын байгууллагууд цаанаа энэ том гүрнүүдийн удирдамжаар явагддаг. Эд нарын удирдамжаар бид нар, энэ Монголын ард түмэн чинь сөхрөх нь. Сүүлийн 10 жил ухаад, төнхөөд зөөлөө, ачлаа. Ухаад байна, ухаад байна. Хоосон орд үлдээд байна. Миний ард түмэн хохирсон хэвээрээ л байна. Улам амьдрал унаж байна. Эцэст нь мэдэхгүй цөөхөн бүлэг хүмүүс Улаанбаатарт баян амьдраад тэр алслагдсан хязгаар нутагт хэдэн шар үстэй хонь дагасан Монгол малчин үлдээд ийм л юм болохоор байна. Энэ төсөв, мөнгө, сангийн бодлого чинь бүхэлдээ болохгүй байна. Юм ярихаар л Валютын сантай тохирсон. Энэнээс дээшээ гарвал, доошоо орвол болохоо болино гээд. 

Хамгийн хар ухаанаар бодоход Тунгалаг тамирын Итгэлт баяны ухаанаар бодоход нэг орд газрыг яадаг юм бэ, энэ хоёр нам хамтарч Засгийн газар барьж байгаа тохиолдолд чөлөөтэй 2, 3 миллиард доллараа нэг том ашигт малтмалын ордыг зараад тэрэн дээр үндэсний үйлдвэрлэлээ хөгжүүлээд явах бололцоо гадуур нь хэвтэж л байна. Тэгээд юм ярихаар төсөв алдагдалтай байна гэхээр зэрэг Валютын сан хамгийн амархан олддог тэр байгууллага нь олддог. Тэгээд эд нартай нэг аймаар хөдөлгөөнгүй ийм юм дотор ингээд хүлээнд ордог. Миний хувьд бол 2010, 2011, 2012 оны төсвийн төсөл орж ирж байгаа бол үнэхээр энд сэтгэл дундуур, өөрөө энд бол гутрангуй байдлаар хандаж байна. Өөр аргаар хандаж болохгүй юу гэж би нэгд асуух гэсэн юм. 

Баялаг нь байгаад байдаг. Ард түмэн улам ядуураад байдаг. Цөлмөөд байдаг. Татвар орж ирдэггүй. Энэ юм чинь Монголын нөхцөлд таарахгүй байна. Тэгээд би бол хоёр дахь санал нь юу ярих гэж байна гэхээр ойрын 10-н жилд бол уул уурхайн салбар дээр тулгуурлаж төсвөө авч явах гээд байгаа бид нар. Тэгэхээр Баярцогт сайд аа, энэ уул уурхайн салбараас татвар цуглуулах, татварын байгууллагын чинь тогтолцоо, систем, аргачлал энэ бүх юм чинь болохгүй байна. Зүгээр энгийн утгаар яривал 1000 километрын цаана байгаа уул ухаж байгаа, алт ухаж байгаа хүнийг өнөөдөр танай татварын ямар байцаагч хянаж байдаг юм бэ? Хэн хардаг юм бэ? Монголын төр чинь эзгүй байгаа шүү дээ. Тэр хөдөө хээр чинь. 10 тонныг ухаад 1 килограммыг авлаа гээд бичээд явж байгаа. Өнөөдөр энэ дээр ерөөсөө хэрвээ бид нар цаашид энэ уул уурхай дээр тулгуурлаж улсынхаа төсөв, эдийн засгаа авч явна гэж. Энэ уул уурхайн салбараас татвар хураадаг энэ системээ маш нарийн Монголын нөхцөлд тааруулж бодооч. Энэ дээр бодож байгаа юм байна уу? Зүгээр харахад 200, 300 тэрбум төгрөгийн төсвийн орлогыг нэмэгдүүлэх юм хэвтэж байгаа. Нөгөө алтыг нь бүгдийг нь хулгай хийгээд аваад явсан. 

Тэгээд сүүлийн үед нүүрстэй холбогдоод яригдаж байгаа 2, 3 сая тонн гарч байгаа нүүрс бол үндсэндээ татваргүй гарч байгаа. Дээр нь Дорнодод сүүлийн 10-аад жил олборлож байгаа нефть үндсэндээ ямар ч баталгаатай, татварын итгэл үнэмшилтэй юм байхгүй явж байгаа. Ингээд бүхэлдээ Монгол Улсын эрдэс баялаг бол үнэгүй гарч байгаа. Татвар авахгүй байгаа. Тийм учраас энэ дээр онцгой татварын Монгол орны нөхцөл байдалд таарсан тэр эзгүй хээр хэдэн бүлэг хүмүүс хараад байж байдаг тэр ямар тогтолцоо байдаг юм? Энийг олох ёстой юм болов уу гэж. 

Гуравт, жижиг, дунд үйлдвэрт бол зээлийг бид нар нэмж өгнө гэж байгаа. /микрофонгүй асуув/

Д.Дэмбэрэл: Баярцогт сайд

С.Баярцогт: Би бол Балдан-Очир гишүүний эхний саналтай бол санал нийлэхгүй байна. Монгол Улс бол шилжилт хийж байгаа улс. Бид нар яг өөрөө өөрийгөө аваад явчих энэ чадал бол дөнгөж одоо эхэлж байгаа. Бид нарын төсвийн буруу бодлогын үр дүнгээр энэ дэлхий нийтийг хамарсан хямрал болоход өөрийн эрхгүй гаднаас мөнгө хайсан. Дотоодод эх үүсвэр байгаагүй ээ. Хамгийн хөнгөлөлттэй, хамгийн хурдан туслах бололцоотой газар бол Олон улсын Валютын сан, Дэлхийн банк, Азийн хөгжлийн банк байсан. Энэ программ бол 18 сарын хугацаанд хэрэгждэг ийм программ. Одоо бол 9 сар үндсэндээ хэрэгжээд байна. Мэдээж хүмүүс сэтгэл дундуур байгаа. Үр дүн бол сайн гараасай гэж хүсч байгаа. Өчигдөр гишүүдэд тараасан. 

Монгол Улсын зээлжих эрх бол Moody’s компаний гаргасан мэдэгдлээр бол өссөн байгаа. Энэ өссөн шалтгааныг юу гэсэн гэхээр хямралын үед хамгийн эмзэг эдийн засагтай мөртлөө хурдан тогтворжуулалт хийсэн. Явуулсан бодлого нь үр дүнгээ өгсөн байна. Тийм учраас Монголын зээлжих зэрэглэлийг эсрэг буюу негатив байснаас тогтвортой гэдэг рүү шилжүүлсэн. Тэгэхээр мэдээж гишүүдийн хүлээлт өндөр байгаа. Хүмүүсийн хүлээлт өндөр байгаа. Одоо л бид нар үндсэндээ эхэлж байна. Манай өсөлтийн хамгийн сайн гурван жилийг бид нар улс төржилтөөсөө болоод алдсан шүү дээ. Хоёр нам үндсэндээ нийлээд зарлагаа л нэмэгдүүлээд л байсан. Хуримтлал бий болгоогүй. Гэрээнүүдээ хийж чадаагүй. Одоо л дөнгөж эхэлж байна. Тийм учраас олон улсын хамтын ажиллагааны эдийн засгийн гол гол байгууллагуудын тусламж, дэмжлэгийг бид нар зөв хэрэглээд бодлогоо зөв болгох ёстой. Үнэхээр бид нар том өсөлтийнхөө өмнө байгаа. Энэ бол 2, 3 жилийн дотор эхэлнэ. Энэ нөхцөлд бол харин таны хэлээд байгаа бодлогыг бид нар хэрэгжүүлэх ёстой. Хоёрдугаар үе шат нь энэнтэй холбоотой гэдгийг хэлмээр байна. 

Уул уурхайн татварын хувьд бол бид нар стратегийн орд газруудын хувьд онцгой авч үзэж байгаа. Одоо татварын албанд энэ төсөв баталсны дараа санхүүгийн шинэ жилээс эхлээд стратегийн орд газрын хариуцсан татварын албыг тусад нь байгуулна. Энэ 15 газартаа ажилладаг. Яагаад гэвэл дотоод бүх тооцоо нь англи дээр явагддаг. Суурь магадгүй аккурел юм уу, мөнгөн суурь дээр хийгдсэн. Энэ хэмжээний хяналт шалгалтыг хийж чадах хэмжээний бэлтгэгдсэн хүмүүс тавьж байж бид нар энэ том татвар төлөгчдөөс юмаа олж авах ёстой. Энэ үүднээс нь тийм шинэ татварын алба байгуулж байгаа. 

Мэдээж бид нар орд газар болгон дээр тулж ажиллах зорилгоор энэ 15 стратегийн орд газар дээр тусгайлсан газар байгуулж байгаа гэдгээ хэлж байна. Энэ хэрэгжээд эхлэхээр та бүрэн саналуудаа хэлээд ярих ёстой гэж бодож байна. Баярлалаа. 

Д.Дэмбэрэл: Жижиг, дунд үйлдвэрийн хувийн асуудал.

С.Баярцогт: Жижиг, дунд үйлдвэрийн хувьд бодлогын хувьд мэдээж хэрэг хүүг нь багасгая, хугацааг нь уртасгая гэдэг саналтай санал нэг байгаа. Гэхдээ бид нар бас хөнжлийнхөө хирээр хөлөө жийх хэрэгтэй. Энэ сан бол эргэлтийн сан. Яагаад гэвэл хэдий чинээ урт хугацаа тавина сангийн нийт хэмжээ маш удаан хугацаанд томорно. Дээрээс нь бид нар юу хийсэн гэхээр энэ жил ноднин жилийн дутагдлыг гүйцээж, барьцааны сан гэж бий болгож байгаа. Яагаад гэвэл огт хөрөнгөгүй бол тэндээс зээл авч чадахгүй байгаа юм. 30 тэрбумыг гаргасан. Энэ жил бид нар 15 хувьтай тэнцэх барьцааны хөрөнгө гэж нэмж гаргаж байгаа. 4.5 тэрбум төгрөгийг огт хөрөнгөгүй, тэндээс зээл авах бололцоогүй хүнд зээлийн нь баталгаа болгож. 

Д.Дэмбэрэл: Баярлалаа. Улаан гишүүн саналаа татсан байна. Баярсайхан гишүүн асуултаа тавъя. 

Г.Баярсайхан: Та бүхэнд энэ оройн мэндийг дэвшүүлье. Би Хүнс, хөдөө аж ахуйн сайдаас дараах зүйлийг асууя. Атрын III аян хэрэгжиж байна. Эрхэм гол зорилго бол дотоодын гурилын хэрэгцээг хангана гэсэн гол зорилгодоо хүрч байгаа. Энэ бол сайшаалтай хэрэг. Би юу асуух гэж байна гэхээр энэ Атрын III аян ер нь хэдий хэмжээний хөрөнгөөр явагдсан аян бэ? Эдийн засгийн хувьд ашигтай байж чадаж байна уу? Нэг талхыг худалдаж авах мөнгөөр 3 талх авч байна уу? Энэ эдийн засгийн хувьд хэр зэрэг үр ашигтай төсөл болсон бэ? Энэ тал дээр та товч тодорхой хариулна уу? Атрын III аяны явцад итгэлийн зээл олгож байгаа юм байна. Энэ яг хэдий хэмжээний итгэлийн зээл олгосон юм бэ? Итгэлийн зээлийн эргэн төлөлт хэдэн хувьтай явж байна? Энэ Атрын аяны үр дүнд хураасан улаан буудайн нийт хэдэн хувь архи, спиртийн үйлдвэрлэлд явах вэ? Хэрвээ эдийн засгийн ашиггүй байх юм бол энэ Атрын аяныг цааш үргэлжлүүлэх нь зүйтэй юу? 

Баярцогт сайдаас дараагийн асуултаа асууя. Алт хөтөлбөртэй холбогдуулан гишүүд зөндөө асуулаа л даа. Гэхдээ би өөрийнхөө юмыг тодруулаад асууя. Эдийн засгийн хямралыг гэтлэн давахад Засгийн газар хөтөлбөр боловсруулсан. Түүнийхээ хүрээнд сая энэ хавар 80 гаруй тэрбум төгрөгийн алт олборлогчдод олгож өгсөн байгаа. Энэ мөнгийг авч юм бол битгий олборлолтоо тэд дахин өсгөнө гэсэн амлалтаа компаниуд өгч байсан. 80 гаруй тэрбум төгрөг өгсөн. Яг өнөөдрийн байдлаар алт олборлолт Монголбанкинд хэдэн хувиар өссөн байна? Энэ товч тодорхой тоо баримт танд байна уу? 

Дараагийн асуултыг Байгаль орчны яамныханд хандаж асуумаар байна. Тайширын усан цахилгаан станц баригдсан байгаа. Тайширын усан цахилгаан станц баригдаад үйл ажиллагаа явуулахын даваан дээр усны асуудал өөрөө босч ирсэн байгаа. 49 сая доллараар боссон цахилгаан станц шүү дээ. Тэгээд мэдээж энэ Завхан гол дээр баригдсан байгаа. Завхан голын эх дээр 2 алтны компани үйл ажиллагаа явуулж байгаа юм байна. Алтаа ухаад явсан. Завхан гол тасарсан. Цаана нь улс олборлолт явуулж байгаад Завхан гол ширгэж байгааг мэдсээр ийм дүр зураг харагдаж байхад энэ 49 сая доллараар цахилгаан станц барьсан байдаг. Тэгэхээр эцэст нь хэн хохирч байна гэхээр мэдээж жилийн иргэд, улс хохирч байна. Хэн хожсон гэхээр алтны компаниуд. Тэгэхээр энд ямар хариуцлага хүлээлгэх боломж байна вэ? Бидний хэсэг гишүүд ногоон бүлэг ярьж байгаа. Энэ экологийн прокурор, экологийн цагдааг зайлшгүй бий болгоё. Тэгэхээр энэ экологийн прокурор, цагдаа дээр Байгаль орчны яам яг бодит тодорхой ямар байр суурьтай байна. Тээврийн прокурор гэж байж болоод байхад экологийн прокурор зайлшгүй байх ёстой. Өнөөдөр эрүүгийн чиглэлээр мэргэшсэн хуульч хүн экологийн үнэлгээг бол хэзээ ч үнэлж чадахгүй шүү дээ. Тэгэхээр энд та хариулна уу? 

Баярцогт сайдаас бас орон нутгийн чанартай юм асууя. Гэхдээ асуухгүй байж болохгүй зүйл байгаа юм. Манай Чингэлтэй дүүргийн эмнэлэг бол олон жил болж байгаа. УМХГ-аас акт гаргаад ерөөсөө ашиглах бололцоо, боломжгүй гэсэн ийм акт байдаг юм байна. Тэгэхээр энэ Чингэлтэй дүүргийн эмнэлгийг сайжруулах, шинэ эмнэлэг барих тал дээр. /минут дуусав/

Д.Дэмбэрэл: Нэмэх үү? Нэмээд асууя. 

Г.Баярсайхан: Төсвийн алдагдлыг бууруулах нь мэдээж  Сангийн яамны гол зорилго байх байх. Жил болгон төсвийн алдагдлаа бууруулаад явах нь тодорхой. Гэхдээ төсвийн алдагдлыг бууруулахад энэ төрийн албан хаагчдын тоог зайлшгүй бууруулах шаардлагатай. Тэгэхээр би нэг гарц хараад байгаа юм. Миний гарц юу гэхээр ажлын хөлсийг цагаар нь олгодог болгоё. Тэгэхээр юу хэлэх гээд байна гэхээр олон мянган үйлчилгээний ажилтанг олон цагаар байлгаад байх шаардлага байна уу? Хувийн хэвшлийнхэнд өгвөл ажил тарсаны дараа ажлын байрыг цэвэрлээд явчихдаг. Энэ барууны тогтсон жишиг байгаа. Тэгэхээр ийм юм хэрэглэх боломж, бололцоо бий юу? Үүний цаана ерөөсөө эдийн засгийн маш өндөр үр ашиг харагдаж байна. Төсвийн цоорхойг бууруулах бололцоо, боломж байна. Тэгээд дотоодын нефтийн бүтээгдэхүүнийг эцсийн бүтээгдэхүүн болгох бодлого. /минут дуусав/

Д.Дэмбэрэл: Алтныхаа асуудлыг дахиад нэг давтаад хариулах уу? Баярцогт сайд.

С.Баярцогт: Баярсайхан гишүүний 2 дугаар асуултыг хариулъя. Алтны тоо яг зээл авсан компаниуд бол нэг тонн 368 килограмм алтыг Монголбанкинд болон арилжааны банкуудад 2009 оны 10 сарын 31-ний байдлаар тушаасан байна. Татварын ерөнхий газрын мэдээгээр эхний 9 сарын байдлаар нийт 6.6 тонн алт тушаагдсан байна. 

Дараагийн асуудлын хувьд бол үйлчилгээний албан хаагчдыг, яг өөрийн чинь саналыг бол хэрэгжүүлсэн. Тэгсэн буцсан. Яагаад гэхээр тэтгэвэрт гарахад нь 36, 24 сарын цалинтай тэнцэх хэмжээний тэтгэмж өгөөд, хүүхдийг нь төрийн сургалтын санд хамруулаад эхлэнгүүт эргээд төрийн албанд авмаар байна гээд. Хамгийн түрүүнд энэ төрийн албандаа байх сонирхолтой байгаа энэ хэсгийг аваад хаявал хүмүүс сүлжээнд баригдахгүй цалингаар цалинжаад, үйлчилгээний алба бол тусдаа гарах үнэхээр том боломж байгаа. Тэгвэл энэ манай энэ 150 гэж нэрлэгдээд байгаа төрийн алба бол 30-40 мянган хүнтэй жижигхэн төрийн алба болж болж байгаа байхгүй юу. Одоо үндсэндээ манай төрийн албаны 70, 80 хувийг үйлчилгээний салбар эзлээд байгаа. Тэгэхээр ийм боломж бол байгаа. Бодлогын талаасаа бид нар байх сонирхолтой байгаа хэсэг нь зөрчилтэй байгаа. Сүлжээнд ормооргүй байна. Гэхдээ хүүхдийнхээ сургалтын төлбөрийг төрөөс даалгуулах, тэтгэвэрт гарахдаа авдаг хангамжаа авмаар байна гээд байгаад байгаа юм. Энэ зөрчлүүдийг бид нар нэг болгоод авбал энэ асуудал ерөнхийдөө шийдэх бололцоотой ийм зүйл байгаа. Баярлалаа. 

Д.Дэмбэрэл: Жаргалсайхан сайд хариулъя. 

Жаргалсайхан: Баярсайхан гишүүний тавьж байгаа асуудал их зөв зүйтэй асуудал. Энэ экологийн прокурор байгуулах талаар асуудал ороод унасныг та мэдэж байгаа. Энэ асуудлыг бол бид бүрэн дүүрэн дэмжиж байгаа. Ер нь их хөрөнгө мөнгө зарцуулахгүйгээр экологийн хууль сахиулагчид, прокурор, ийм байгууллагыг байгуулах, одоогийн байгаа энэ хуульчдаасаа дадлагажуулж сургаж бэлтгэх ийм боломж, бололцоо байгаа. Бүрэн байгаа. Энэ манай хууль тогтоогчид, хууль санаачлагчид та нөхдүүд маань энэ байгаль орчинд сүйтгэл учруулдаг, аюул учруулдаг, сүүлд нь ямар ч хариуцлагагүй алга болдог, тэр Завхан голын эхэнд алт олборлож байгаад алга болсон 2 компани шиг байгальд хохирол учруулаад алга болсон өчнөөн хүмүүс бий. Энэ Тайширын усан цахилгаан станцын 49 сая америк доллар гээд асуудал яригдаж байна. Энд ч гэсэн төлөвлөсөн, добро өгсөн, хийсэн ийм улсууд нь ч гэсэн зохих хэмжээний хариуцлага тооцогдож яригдах ёстой. Энэ тал дээр хууль тогтоогчид, хууль санаачлагчид та нөхдүүд маань бас санал санаачлагатай ажиллаж өгөөч ээ гэж хүсч байна. 

Д.Дэмбэрэл: Тэр Чингэлтэй дүүргийн эмнэлгийн Ламбаа сайд эд нар бас онцгой байдлын хурал хийгээд байна. Тэрнийг Ламбаа сайдаас жич хариулт авъя. Тэгэх үү? Бадамжунай сайд.

Т.Бадамжунай: Баярсайхан гишүүний асуултанд хариулъя. Атрын III аяны үндэсний хөтөлбөр гарч батлагдаад 2 дахь жилдээ явж байгаа. Үүний үр дүнд дотоодын нийт хэрэглээнийхээ өнөөдөр үр тарианы чиглэлээр 90 хувийг нь, төмс, хүнсний ногоогоор үндсэндээ 100 хувь хангах үр дүнд хүрсэн. Хөрөнгө оруулалт энэ хугацаанд 2008, 2009 онд нийт 53 тэрбум төгрөгний хөрөнгө оруулалт хийгдсэн байгаа. Гэхдээ энэ нь эргэн төлөгдөх нөхцөлтэй. Итгэлийн зээлээр 11 тэрбум төгрөг 2008 онд олгосон байдаг. Үлдэгдэл яг үнийн дүнгээр нь хэлж мэдэхгүй байна. Аймгуудаар нь зохих ёсны үлдэгдэл байгаа. Гэхдээ энэ ондоо үндсэндээ барагдах бололцоотой гэсэн байгаа. Гэхдээ өөрөөр хэлбэл, итгэлийн зээл бол төлөгдөх бүрэн боломжтой. 

Архи, спиртийн үйлдвэрт хэдэн тонн буудай явсан бэ гэхээр үндсэндээ нийт өнгөрсөн жилийн ургацын 50 хувийг төр 5-аар авсан. Өөрсдөө 15 орчим хувийг үрийнхээ нөөц хэрэглээнд авсан. Дахиад бусад жижиг үйлдвэрүүдэд тэр орчим хувь явсан. Ингээд чанарын хувьд бас 5-аар тэнцэхгүй чиглэлийн юу бол тэжээлийн болон спиртийн чиглэл рүү бас явсан гэсэн ийм тоотой байгаа. Энэ жил өнөөдрийн байдлаар бид 380 мянган тонн үр тариа аваад байна гэсэн. Үр ашгийн хувьд бол бид энийг үр ашигтай үйл ажиллагаа гэж бодож байгаа. Нэгдүгээрт, мөнгөөр хэмжигдэхгүй үр ашиг нь Монгол Улсын аюулгүй байдлын талаасаа, хүнсний хангамжийн талаасаа, эрүүл хүнсний талаасаа үр дүн нь мөнгөөр хэмжигдэхгүй үр дүнтэй асуудал. Нөгөө талаасаа эдийн засгийн хувьд нь алдагдалгүй үйл ажиллагаа явуулдаг бизнесийн салбар гэж ойлгож байна. 

Д.Дэмбэрэл: Мөнх-Очир гишүүн алга байна. Ганхуяг гишүүн алга байна. Одбаяр гишүүн алга байна. Одхүү гишүүн дараа нь, Батсуурь гишүүн. Цаг сунгаад гишүүдийг асуулт дуусгаад өнөөдөр асуудлаа дуусгахаар цагийг сунгалаа. 

Батсуурь: Баярлалаа. Сая бас зарим гишүүд ярьж байсан. Монгол Улсад ялангуяа зах зээлийн нийгэмд амьдарч байгаа энэ төр бол төрсөн нь үнэн, үхэх нь үнэн, татвар төлөх нь үнэн гэдэг 3 үндсэн зарчим байдаг. Зах зээлийн оронд. Тэгэхээр энэ зарчим үндсэндээ алдагдаад, стандартын бус Засгийн газар учраас стандартын бус юм хийгээд байдаг юм уу, байнга л татвараас чөлөөлье гэсэн хууль орж ирээд, ер нь татвар төлөх гэж тэнэгтсэнээс чөлөөлүүлэх хууль гаргах нь илүү амархан болсон гэдэг хэлц үг гарсан байна шүү. Тийм учраас энэ дээр нилээн анхаарах. Ер нь дэмжлэг үзүүлмээр байгаа юм бол татвараас чөлөөлөх биш, зүгээр тодорхой хэмжээний санхүүгийн дэмжлэг үзүүлээд явдаг, татвар гэдэг төлөхгүй байж болдог юм гэдэг тийм систем тогтоосноос хамаагүй илүү үр дүнтэй. Тийм учраас төсвөө яаж бүрдүүлж татвараасаа чөлөөлөөд байдаг, төсвөө яаж бүрдүүлж, яаж төр зардлаа санхүүжүүлэх юм бэ гэдэг ийм асуудал гарч ирж байна. Энэ жилийн төсөв дээр ч гэсэн. Миний ойлгож байгаагаар өнгөрсөн жилээс хойш байж байгаад л хэд хоноод татвараас чөлөөлүүлэх хууль, татварын хөнгөлөлт үзүүлэх ийм л систем маш их тогтоод байна гэсэн асуудал. 

Хоёрдугаарт, орон нутгийг дэмжье. Орон нутгийг бие дааж хөгжих боломж олгоно гэж байгаа бол тодорхой хэмжээний зардал хуваарилж, ялангуяа хөрөнгө оруулалт, тэгэхээр энэ онд Баярцогт сайдаас асуухад ер нь аймгуудад 2007 онд анх эхэлсэн. Улсын төсвөөс бас орон нутаг өөрөө мэдээд орон нутгийн Хурал ярьж байгаад тодорхой хэмжээний хөрөнгө оруулалт, өөрөөр хэлбэл, нэр усгүй хуваарилж байсан. Тэгэхээр энийг энэ онд аймаг бүрт хичнээн төгрөг байгаа вэ? Энэ төсвийн юун дээр харагдахгүй байна. Тэгэхээр энэ энэ жил явах уу гэсэн нэг ийм асуулт байна. 

Гуравдугаарт, Орон нутгуудад 2007 оны тодорхой хэмжээний хөрөнгө оруулалт хуваарилсан. 2007 оны эхнээс эхлээд орон нутагт татвар нилээн хуримтлагдсан энэ тэрээс шалтгаалсан байх. Тодорхой хэмжээний дуусаагүй объектууд бий болсон байна. Надад Говь-Сүмбэрийнхэн яриад байгаа. Аймгийн төв дээрээ 100 хүүхдийн цэцэрлэгийн барилга эхэлсэн. Дуусах гээд хэдэн төгрөг хэрэгтэй байна гэсэн. Замын-Үүд, Сайншанд гэсэн сүүлийн үед нилээн хүн төвлөрч байгаа газруудад мөн цэцэрлэг, сургуулийн объектууд дуусаагүй үлдсэн байна гэсэн. Тэгээд энэ дээр хөрөнгө хуваарилаагүй мөртлөө шинээр объектууд эхлэх юм, янз янзын өргөө гэх шиг сонин сонин нэртэй, урсгал зардлыг нь хэн хариуцах гээд байгаа юм гэх мэтчилэн. Үүний оронд энэ объектуудаа дуусгах бодлого баримтлах уу? Үндсэн чиглэл дээр анхны хэлэлцүүлэгт явж байсан цэцэрлэгт хамрагдалтыг 70 хувьд хүргэнэ гэсэн. Тэгэхээр энэ объектуудаа дуусгаж байж энэ зорилтоо 2010 оны үндсэн чиглэл гэж ойлгож байгаа. Тийм учраас 2010 онд хэрэгжүүлж үр дүн гаргаж таарна. Тийм учраас эдгээр дуусаагүй объектууд, сургууль, цэцэрлэгийн асуудлыг шийдээч ээ. Шийдэх боломж ямар байна гэсэн асуулт байна. 

Д.Дэмбэрэл: Баярцогт сайд

С.Баярцогт: Батсуурь гишүүний тавьж байгаа асуудлын хувьд бид нар яг ойлгож хандаж байгаа. Тийм учраас түрүүн Тлейхан гишүүний тавьсан саналтай холбогдуулан орон нутгийн удирдлага, Төсвийн ерөнхийлөн захирагч нарын хэмжээнд ярилцаад асуудлыг эрэмбэлэн энэ жил дутуу барилгуудаа дуусгана, шинээр эхлэхийг нь дараа оруулъя гэсэн. Дорноговийн хувьд тэр хуримын ордон хөрөнгө оруулалтаар ороод ирсэн юм шиг байгаа юм. Тэрийг тийм маягаар зохицуулж болох байх. Баян-Өлгийгөөс сонгогдсон 3 гишүүн аймгийн удирдлагуудтай яриад өөр дээрээ хөрөнгө оруулалтаа Төсвийн ерөнхийлөн захирагчийн багц дотор нь эрэмбэлнэ гэсэн асуудал тавьж байсан. Энийг ийм маягаар шийдэх бололцоотой гэж би хувьдаа бодож байна. Баярлалаа. 

Батсуурь: Аймгуудад хөрөнгө оруулалт хуваарилагдаж байгаа юу гэсэн гол асуулт байгаа. Энэ объект биш л дээ. Аймгийн Хурал, Засаг даргын мэдэлд тодорхой хэмжээний хөрөнгө оруулалт хуваарилагдаж, өнгөрсөн жил бол эхэлж хуваарилаад, дараа нь төсвийн тодотголоор 405 сая, Говь Сүмбэрт 200 билүү энийг хассан. Энийг энэ онд яаж хуваарилж байгаа вэ гэсэн асуулт асуусан. Огт хариулт авч чадсангүй. Анхаарахгүй байгаа юм уу? Ядраад байна уу? Маргааш үргэлжлүүлэх үү? Хурлын дарга аа, юм ярихаар огт өөр юм яриад байна. 

С.Баярцогт: 2008, 2009 онд ийм зүйл сууж байсан. Өөрөөр хэлбэл, энэ маань манай төсвийн тэлэлттэй үеийн орлого ихтэй үеийн явуулж байсан бодлого. Ноднин бас суулгаад өндрөөр орж ирсэн. Тэгээд энэ хооронд хямрал яваад, төсвөө хэлэлцэж байх хооронд бид нар оруулж ирсэн төсвөө багасгасан. 2008 онд ийм хөрөнгө оруулалт байхгүй байгаа. 2010 онд. Баярлалаа. 

Д.Дэмбэрэл: Бат-Эрдэнэ гишүүн.

Б.Бат-Эрдэнэ: Тэгэхээр энэ ногоон номыг үзээд байгаа юм. 2009 оны орлогын төлөвлөгөө бол 110 орчим тэрбум төгрөгөөр тасалдаад явж байгаа гэсэн. Энэ жил 2010 онд төвлөрүүлэх орлого гэхээр нилээн том тоо тавьсан байна. Энэ жил тасалдаад байгаа тэр орлогын төлөвлөгөө чинь ирэх жилүүдэд дахиад тасалдаад ийм маягтай, ийм хэлбэрийн юм байх вий гэсэн нэг асуулт байна. 

Ер нь манай улсын төсөв жил бүр бид нар үндсэн чиглэл хэлэлцдэг, төсөв хэлэлцдэг, тэгэхээр амьдрал дээр ямар байна гэхээр энэ төсөв зүгээр үнэртүүлээд өнгөрдөг. Одоо энд Сангийн яам, салбарын яамдуудад энэ орон нутгаас ирсэн төлөвлөсөн төсвийг шууд механикаар хасаад хасаад энэ нь эцсийн дүнд амьдрал дээр зүгээр нэг үнэртэх төдий л ийм төсөл. Тэр байтугай, хөдөлмөр нийгмийн халамжийн яамны шугамаар ахмад настанд олгогдох түлээ, нүүрсний хөнгөлөлт гэхэд 140 мянган төгрөгийн хуулиараа олгох ёстой. Гэтэл 14500 төгрөг олгоод, яахав ирсэнийг нь хуваагаад өгч байгаа юм гээд сууж байдаг. Хөдөө, суманд, эмнэлэгт 150 мянган төгрөг. 150 мянган төгрөгөөр эмнэлгийн машинд нэг олгой, спирт, хөвөн авах уу? Үнэхээр инээдтэй ийм байдалтай байна. Тэгээд нөгөө төрийн үйлчилгээг ард түмэнд хүргэх энэ ажил чинь явахгүй, суралцагчдаасаа, сурагчдаасаа, эсвэл эмчлүүлэгчдээсээ хандив, мөнгө татдаг. Тэгэхээр энэ жилийн төсөв дээр энэ дээр эргэлт гарсан юм би үзээд олохгүй байна. Дахиад л төсвийн байгууллагууд өчнөөн өртэй. Баталж өгсөн төсөв нь хүрэхгүй. Ийм хэл амтай байна. 

Нөгөө нэг нь хөрөнгө оруулалтын 400 орчим тэрбум төгрөг тусгасан гэсэн. Тэгэхээр энэ хөрөнгө оруулалт маань ерөөсөө бас л долоолгоод л өнгөрдөг. Хөрөнгө оруулалтын үр дүн бол яг тооцоод үзвэл үнэхээр хэцүү байна. Энд өчнөөн олон объектуудыг эхлээд эхлээд дуусахгүй тэр чигт нь орхисон. Бодит амьдрал дээр байдал бол ийм байна. 

Гуравдугаарт, бид нар 2009 оны төсөв хэлэлцэж байхад энэ төрийн захиргааны зардлыг бууруулахтай холбоотой их юм ярьсан. Гэхдээ ярих явцдаа бид хэлсэн. Эцсийн дүндээ энэ ширвэгдэж очоод нөгөө хамгийн бага албан тушаалтанд энэ ачаалал, энэ ширвэлтийн үзүүрт тэд нар өртөнө шүү гэсэн. Яг тэр хэвээрээ. Бид нар энэ тавилга хэрэгслийн хөрөнгө мөнгийг түрүү жилийн төсөв дээр хассан. Гэтэл амьдрал дээр юу болсон гэхээр шинэ байгуулагдаж байгаа сургууль, цэцэрлэгийн тавилга, хэрэгсэл байхгүй. Шинэ сургууль баригдаад ашиглалтанд ордог. Сандал, ширээ, парт байхгүй. Шинэ цэцэрлэг ажилд ордог. Гал зуухны хэрэгсэл, хөнжил, гудас бүх юм байхгүй. Гэтэл энэ яам, Тамгын газруудаар яваад байхад коридортоо нөгөө тавилга хэрэгслүүдийг гаргаад хураагаад тавиад, солиод байдаг юм хэвээрээ. Амьдрал ийм л байх юм. Бид нар төсвийн зардлыг бууруулах юм гэхээр бас жаахан юм бодмоор байна. Энэ жилийн төсөв дээр 30 мянган хүний орон тоогоор нэмэгдээд хүрээд ирсэн. Гэтэл манайхаас 5 сая хүнтэй Шинэ Зеланд чинь 34 мянган төрийн албан хаагч байдаг гэсэн. Болоод байна. Гэтэл бид нар 140, 150 мянган төрийн албан хаагчтай, 2.5 сая хүнтэй. Иймэрхүү юм байна. 

Тэгээд нэг санаа хэлэхэд эдийн засгийн бүтэц, уул уурхайдаа түшиглээд, уул уурхай чинь хурдан түргэн юм олдог хэдий боловч үнэхээр олж байгаа, авч байгаа улсууд нь тэр юмаа аваад зээлээд байдаг. Ард нь үлдэж байгаа энэ ард түмэн, эх орон гэдэг чинь хэцүү байдалтай болохоор ийм байна. Тэгэхээр бид нар олон бүтэц бий болох ийм юмыг бодвол яасан юм? Үгүй ядлаа гэхэд бид нар өмнө нь Монголын ард түмнийг хичнээн мянган жил тэжээгээд, тэтгээд ирсэн, өнөөдөр ч гэсэн манай орны эдийн засгийн үндэс болсон мал аж ахуй руугаа жаахан анхаарахгүй юм уу? Энгийн тооцоо хийгээд бодоход өнөөдөр 60 сая малын 1 жилд авах төлийнхөө 50 хувийн талыг нь борлуулахад бид триллион төгрөг олохоор байна. Өнөөдөр малынхаа хамгийн багаар бодоход саалийн хугацаанд 100 литр сүү авна гэж бодоход. /минут дуусав/

Д.Дэмбэрэл: Баярцогт сайд

С.Баярцогт: Яг түрүүний Ганбямба гишүүний асуусан асуулттай ерөнхийдөө ижил төстэй асуулт байна. Өөрөөр хэлбэл, энэ орлогын төлөвлөлт хэр бодитой юм бэ? Ноднин жил ийм их хэмжээгээр тасарсан байхад энэ жил ийм өндөр орлого тавьж байгаа чинь хэрэгжих юм уу гэсэн. Тэгээд би түрүүн бас товчхон хариулах гэж оролдсон. Энэ жил орлогын тасалдлын гол хүчин зүйл нь манай импорт, экспорт бараг 40 хувиар буурсан. Нэгд. 

Хоёрдугаарт, бид нар үндэслэлгүй маш их хэмжээний хөрөнгийг тэнд суулгасан. Оюутолгой, Таван толгой, Шивээ овоо, 5 дугаар цахилгаан станцын үйл ажиллагаа эхэлнэ гэсэн. Энэ удаа бид нар ийм үндэслэлгүй том том объектуудыг энд оруулаагүй байгаа. Дээрээс нь ямар ч байсан Оюутолгойн хөрөнгө оруулалтын гэрээ зурагдсан учраас уул уурхайн үйлдвэрлэлт идэвхжиж байгаа. Ерөнхий дэлхийн эдийн засгийн хандлага сайжирч байгаа хандлагатай байгаа. Тийм учраас бид нар гадаад худалдааны эргэлт харьцангуй сайжрах байх. Тийм учраас бид нарын бодож тооцож байгаа 2.3 тэрбум төгрөг, их наяд төгрөгний орлого орох бололцоо байгаа гэж үзэж байна. Гэхдээ бид нар олон зүйлийг бас эрсдэл талаас нв тооцож үзэх ёстой. Хэрвээ Хүний хөгжлийн сан гэж хууль батлагдаад орох юм бол энэ төсвийн орлогод тооцогдсон байгаа 116 тэрбум төгрөг шууд тэр сан руу явна. Тэгэхэд орлого яг энэ хэмжээгээр багасна гэсэн үг. Хэрвээ бид нар төсвөө батлахдаа Олон улсын Валютын сантай тохирсон параметрүүдээс хэтрээд баталбал Олон улсын Валютын сан, хандивлагч орнуудаас санхүүжүүлэх ёстой 92 тэрбум төгрөг бас байхгүй болно гэх мэтчилэн ийм бодит хүндрэлүүд байгаа. Энийг бас бодож тооцож энийг батлах явцдаа харах ёстой гэдэгтэй санал нэг байна. 

 2004 оноос хойш, таны орж ирсэнээс хойш ярьж байна. Манай орлого, хөрөнгө оруулалтын байдлыг ажиглах юм бол өсөлт маш их байгаа. Орлого 3 дахин өссөн. Хөрөнгө оруулалт 5 дахин өссөн. Энэ бол өөрөө манай бодлого яаж явсан гэхээр олсон хэмжээгээр зараад яваад байсан. 2004 оны Засгийн газарт зөвхөн орлого, зарлага 2-ыг зохицуулж байсан ганцхан харьцаа байгаа. Зарлага нь орлогоосоо ДНБ-ий 3 хувиар илүү байж болно. Өөр ямар ч хязгаарлалт байхгүй. Тийм учраас хэдийн хэмжээгээр орж ирнэ тэрэн дээр нь 3 хувь нэмээд зарлагаа ихэсгээд яваад байсан. Үүний үр дүнд юу болсон гэхээр Монгол Улс үндсэндээ хуримтлал хийж чадаагүй. Зөв бодлого явуулах, эдийн засгийн бүтцийг төрөлжүүлэх, төрлийг нь их болгох, энэ боломжууд бүрэн хаагдсан ийм байдалтай болсон гэдгийг хэлмээр байна. Тэгэхээр одоогийн хөрөнгө оруулалт, одоогийн шийдэж байгаа арга хэмжээ үнэртүүлж байна гэж шүүмжлэх бол мэдээж шүүмжилж болно. Гэхдээ энэ 20 жилийн хооронд явж байгаа динамикаа харвал үнэхээр чамлаж болохооргүй их динамик байгаа юм. Тэгэхээр бид нар хөрөнгө оруулалтын үр ашгийг сайжруулах тухай асуудлыг энд ярих ёстой. Оновчтой болгох тухай асуудлыг ярих ёстой. Олон зүйл байгаа. Яг үг хэлэхэд маш сайхан үг хэлээд санал гаргаж оруулж байгаа санал нь маш үрэлгэн санал аягүй олон хүн дээр гарч байгаа. Тэгэхээр бид нар өөрөө өөрсдөдөө шүүмжлэлтэй хандаад энэ зүйлээсээ татгалзаад ирэх хэрэгтэй. Тэгэхээр хүнээс хамаарахгүй тэр системийг юугаар хийх вэ гэхээр Төсвийн тогтвортой байдлын тухай хуулиар хийнэ. Энэ юмыг бид нар хийж хэрэгжүүлэх бололцоо гарна гэж бодож байна. Мал аж ахуйн холбогдолтой асуудлуудыг Бадамжунай сайд хариулах байх. 

Д.Дэмбэрэл: Ганди сайд.

Т.Ганди: Баярлалаа. Бат-Эрдэнэ гишүүн 2, 3 удаа яг энэ асуудлаар яриад байгаа юм. Би анхааралдаа авсан. Ер нь нэг бодлын нийгмийн хамгааллын салбар дахь халамжийн, асрамжийн маш их 66 төрлийн ажил, үйлчилгээгээр олгогддог мөнгө бол бага биш мөнгө. Хэнд өгөх вэ? Эзэндээ очиж байна уу? Дундаасаа завшигдаж, хулгайлагдаж байна уу? Ямар нэгэн “но” орж байна уу гэдгийг гүйцэтгэлийн хяналт шалгалтыг маш сайн хийх хэрэгтэй. Яагаад ингэж хэлж байна гэхээр гишүүдийн яриад байгаа зүйл цаанаа учиртай. Хуулиараа Ахмад настанд үйлчлэх халамж, үйлчилгээний тухай хуулиар жилд нэг удаа түлээ, нүүрсний үнэ нь 140 мянган төгрөг оногддог. 140 мянган төгрөгийг 6 хүнд хувааж болохгүй. Тийм учраас энэ бол хууль зөрчигдөж байна гэсэн үг. Ийм учраас УИХ-ын гишүүн чуулганы хуралдаан дээр хариуцлагатай энэ хууль зөрчигдөж байгаа асуудлыг ярьж байгаа учраас салбарын сайдын хувьд яг энэ чиглэлээр явагдаж байгаа зүйл дээр хууль зүйн шалгалтыг оруулна гэдгийг би бас хэлье. 

Тэгээд аудитын, санхүүгийн энэ дээр ямар байдлаар асрамж, халамжийн үйлчилгээн дээр мөнгө завшигдах хэлбэрүүд гараад байна? Хэнээс, юунаас шалтгаалж байна? Орон нутагт байна уу? Тогтолцоондоо байна уу? Энэ юун дээр байна гэдэг дүгнэлтийг гаргана гэж би бодож байна. Баярлалаа. 

Д.Дэмбэрэл: Тэр орон нутагт бас төрийн үйлчилгээний байгууллагуудын өр авлага үүсэх гээд байна уу, үгүй юу? Зарим зардал нь үнэхээр дутаад, бид нар хуваарилалт буруу болоод байгаа юм уу? Баярцогт сайд, төсвийн тодотгол хийх үү? 

С.Баярцогт: Төсөв бол нэгдсэн төсөв маягаар тодотгол хийнэ гэсэн бодол байхгүй байгаа. Бид нар Төсвийн ерөнхийлөн захирагч нарын хэмжээнд нийт хэмжээнд үүсэн урсгал зардлын 11 орчим тэрбум төгрөгийг төсвийн багцад нь зохицуулах зохицуулалтуудыг хийж байгаа. Орон нутгууд дээр бас ийм тодорхой хэмжээний эрхүүдийг өгсөн. Тэгэхээр зохицуулалтууд нь бүрэн хийгдэж байх. Төсвийн тодотголыг бид нар зөвхөн нийгмийн даатгалын сан дээр хийнэ гэсэн бодолтой байгаа. Энэ төсөв хэлэлцэж дууссаны дараагаар зөвхөн нийгмийн даатгалын сан дээр төсвийн тодотгол хийнэ. 

Дараагийн асуудал нь түрүүн Даваасүрэн гишүүн хөндөж тавиад байсан. Энэ жил орж ирсэн 100 сая доллар байна. Тэрийг төсөв дээр оруулж бичилт хийхийн тулд магадгүй зарцуулах шаардлага гарвал заавал орлого тал бүрдэх учраас зөвхөн тэрийн оруулах хэмжээний тодотгол хийх шаардлага гарч магадгүй. Зөвхөн бичилтийн цэвэр техникийн асуудал байгаа учир. Ийм зүйлүүд байгаа гэдгийг хэлмээр байна. Баярлалаа. 

/ . . ./ -Тэр тавилгагүй сургуулиудын юун дээр яая. Тавилгагүй сургууль, цэцэрлэгүүд энэ 2009 онд анх удаа ийм юм бий болсон юм. Тэрний гол шалтгаан нь юу гэхээр 2009 оны төсвийн тодотгол хийж байхад 3 дугаар хэлэлцүүлгийн үед байх би эндүүрээгүй бол энэ салбаруудын урсгал зардлыг 20 хувиар танаад бүх тавилгын зардлын хасаад ном, хэвлэлийн зардлыг нь хасаад, гадаад томилолтыг нь 50 хувиар танасан юм. Тэгээд тэрнээс болоод үүссэн ийм нөхцөл байгаа. Ийм болохоор эрхэм гишүүдэд хүсэлт тавихад энэ жилийн төсөв дээр боловсролын салбарын тавилгын зардлыг парт, ширээ, сандал, цэцэрлэгийн ор гэж ойлгож байхыг хүсье. 

Д.Дэмбэрэл: Одхүү гишүүн.

Д.Одхүү: Баярлалаа. Би 3 асуулт байна. Эхний хоёр асуултыг тавихын өмнө нэг зүйл хэлмээр байна. Ер нь УИХ дээр бодлогын шинж чанартай хуулиудыг батлаад бид ер нь үе үе л ярьдаг байсан. Хуулиа батлахын өмнө энэ маань төсөв дээр ямар хэмжээний дарамт болж очих вэ гэдгээ тооцож, заавал тооцоо хийж байж Засгийн газар саналаа өгч байгаач ээ гэж хэлсэн. Энэ юм ерөөсөө хэрэгжихгүй байгаагийн нэг айхтар хоёр жишээ энд байгаад байна. 

Нэгдүгээр асуулт нь Сэргээгдэх эрчим хүчний сан гэсэн сан байгаа. Энэ чинь Сэргээгдэх эрчим хүчний хуулийн 7.3.2-т заасан сан байх ёстой. Тэр нь сургалт болон хүлэмжийн хийг бууруулах чиглэлээр явуулж байгаа эрчим хүчний шинэ эх үүсвэрүүдээс гарч байгаа эх үүсвэрүүдийн үнийн зөрүүг төлөх ёстой гэсэн ийм юм байгаа. Тэгэхээр энэ сан хууль нь гараад их удаж байдаг. Дэлхий даяараа, тэр бүү хэл энэ жил НҮБ-ын хамгийн гол хуралдаанууд бол дандаа л цаг уурын дулаарал, түүнтэй холбоотойгоор хүлэмжийн хийг бууруулах асуудлын ер нь дэлхий нийтийн түвшинд яриад эхэлсэн. Энийг засаг улс болгоны удирдлагууд болон парламентад уриалсан мэдэгдэл гараад байдаг. Гэтэл одоо хүртэл манайх энэ хууль батлагдсанаас хойш энэ сан гарч өгөхгүй байна. Энэ сан гарч өгөхгүй байна гэдэг чинь ерөөсөө томоохон хэмжээний салхин болон нарны эрчим хүчний паркуудыг бий болгохыг дэмжихгүй байна гэж Монгол Улс бодлогоор хийж байгаа юм шиг ингэж харагдаад байна. Энэ жил мөн л энэ сангийн тухай, сан дээр эх үүсвэр гаргах тухай ямар ч тооцоо ямар ч юм гарахгүй байна. Энийг Зориг сайдад би бичиг явуулж байсан санагдаж байна. Зоригт сайд, Сангийн сайд хоёр товчхон хариулбал зүгээр байна. Нэгд.

Хоёрт, бас хуультай холбоотой. Хууль нь гарсан. Усны сав, ойн сан бүхий газар ашигт малтмал эрэх, хайх ажлыг зогсоох, хориглох тухай хууль гараад бас нилээн хэдэн сар өнгөрлөө. Энэнтэй холбогдон ойн болон усны сав газар үйл ажиллагаа явуулж байгаа ашигт малтмалын лицензтэй компаниудын үйл ажиллагаа зогсоох, нөхөн олговор олгох талаар нилээн олон тооцоо гарч байгаа гэсэн. Энэ тал дээр энэ нөхөн олговроор энэ байгаль орчноо хамгаалах юман дээр энэ хэдэн төгрөг төсөвлөсөн юм бэ? 2010 оны. Хэрвээ тэр байхгүй бол энэ хуулийн биелэлт чинь зогсох ийм аюул байна уу?

Гуравт, Баярцогт сайдад үргэлж хэлдэг. Өөрт чинь хэлээгүй байх. Өмнөх сайдууд хэлж байсан. 2008 онд Орхон аймгийн улсын төсөвт төвлөрүүлэх мөнгийг 25 тэрбум 140 сая гээд байж байхад би хэлж байсан. Ер нь жил болгон төвлөрүүлдэг энэ мөнгөө ухаалаг, зөв тооцооны үндсэн дээр хийгээч ээ гэж хүсэлт тавиад байсан. Гэтэл одоо яг миний хэлсэнийг баталж байгаа юм шиг 2009 онд 32 тэрбум орчим энэ төлөвлөгөө тавиад тодотгол буюу гүйцэтгэл нь 26 тэрбум орчим байна. Ойлгомжтой байна. Эрдэнэтэд буюу манай Орхоноос төвлөрүүлж байгаа мөнгөний хэмжээ бол тэгж 5, 6 тэрбумаар жил болгон өсөөд байх бололцоогүй байна гэдэг нь ойлгомжтой байхад дахиад энэ 2010 онд 32 тэрбумаар төлөвлөөд тавьсан байна. Албаар том тавьж айлгах гээд байдаг юм уу, тэртээ тэргүй биелэхгүй юмыг төлөвлөгөөнд тавьдаг юмыг танайханд би олон удаа хэлэх юм. Хэрвээ өнгөрсөн жил 26-хан байгаа юм бол 26-г арай хийж хийгээд 32-оор байж байгаа бол дахиад яах гэж 32-ыг төвлөрүүлнэ гэж төсөв дээрээ тавиад байдаг болсон юм? Энийгээ нэг хариулаад өгөөч. 

Тэгээд тодотголын минутаа дараа нь хариултын явцад авъя. Дарга аа.

Д.Дэмбэрэл: Зоригт сайд хариулж байх уу? 

Даш.Зоригт: Энэ хавар УИХ-аар батлагдсан тэр хуулийн хувьд бол усны газар болон ойн газраас тэр газруудын координатыг гаргаж байгаа. Одоогийн байдлаар жишээ нь, 10 сая гаруй координат бүхий 10 мянга орчим газрын зургийг Ойн газраас гаргасан байгаа. Тэгэхээр энэ бүх газрын зургийг нэгтгэж, томруулж, кадастрын зурган дээр буулгах ажил нь ид явагдаж байна. Өнөөдрийн байдлаар гэж хэлэхэд урьдчилсан мэдээгээр одоохондоо бид нар авсан байгаа хагас координатаар гэхэд 300 гаруй орчим лиценз цуцлагдахаар байна. Цаашид яриад явбал энэ тоо мянга гарахыг үгүйсгэхгүй. Тэгэхээр бид нар ажлын объём маш их байгаа учраас Усны газраас ялангуяа энэ сумын захиргаа өөрөө голын тэр урсацын координатыг гаргах үүрэгтэй юм байна лээ. Хуулиараа. Гэтэл сумын захиргаанд тийм мэргэжилтэй, боловсролтой тийм хүмүүс байхгүй байна. Тэр ажлын нь Усны газраас жишээ нь, журам боловсруулаад сумууддаа чиглэл, заавар өгье гэсэн байгаа. Энэ ажил нилээн цаг хугацаа шаардсан ажил болох нь ээ. Тийм учраас яг өнөөдрийн байдлаар нөхөн төлбөрийн асуудал нь хэд болох нь ойлгомжгүй байна. Яг өнөөдрийн байдлаар хамрагдаж байгаа компаниудын лицензийн тоог ярих юм бол хамрагдах боломжтой болоод байгаа лицензийн тоог яривал 300 гарсан байгаа. 360 гаруй гарсан байна. Цаашлаад энэ тоо бол мянга гаруй болохыг үгүйсгэхгүй. Тэгэхээр нөхөн төлбөрийн хэмжээ бол нилээн тийм хүндрэлтэй тоо гарахыг үгүйсгэхгүй. Энийг эцэслэж байж энэ бүх тоо баримтыг нэгтгэж байж албан ёсоор өгөхөөс өөр аргагүй болж байна. 

Д.Дэмбэрэл: Орхоны асуудлыг Баярцогт сайд

С.Баярцогт: Эрдэнэтээс авч байгаа орлоготой холбоотой, Эрдэнэтээс авч байгаа орлого бол зэсийн үнэ дээр суурилж байгаа. Тэгэхээр Одхүү гишүүний хувьд хэлэхэд Эрдэнэтийн 2009 оны өөрийнх нь жилийн дундаж үнэ нь 2009 оны гүйцэтгэлээр 4700 байгаа. Энэ 2010 онд тавьсан үнийн дундаж дүн бол 5185 байгаа. Тэгэхээр энэ хоёрын зөрүүгээр энэ байдал үүсч байгаа гэдгийг хэлмээр байна. Өөрөөр хэлбэл, одоо Эрдэнэтээс авах улсын төсвийн хүлээгдэж байгаа гүйцэтгэлээр энэ жил 332.5, ирэх жил нь дахиад 330 өсөлттэй байгаа гэж ингэж харагдаж байна. 

Д.Одхүү: Баярцогт сайд аа, ядарсан байж болно. Гэхдээ энэ чинь асуултаа огт ойлгоогүй байна. Өөрөө. Би ерөөсөө тэр Эрдэнэтийн уулын баяжуулах үйлдвэрээс авах мөнгөний тухай яриагүй байна. Орон нутгийн төсвөөс улсын төсөвт төвлөрүүлэх мөнгөний тухай ярьж байна. Тэнд чинь цугладаг мөнгө нь газар, усны төлбөр болон тийм бусад Эрдэнэтэд орон нутагт татвар төлж байгаа Эрдэнэтээс өөр байгууллагуудын юмыг ярьж байгаа. Тэрнээс биш тэр 32 тэрбум чинь уулын баяжуулах Эрдэнэт үйлдвэрийн зүйл биш. Би төвлөрүүлж байгаагаа ярьж байна. Ихэнх аймаг татаастай, хамгийн их мөнгийг аймгуудаас Орхон аймаг өгдөг. Тэр мөнгийг л яриад байна. Тэр ерөөсөө ямар нэгэн тооцоотой холбоогүй. 32 тэрбум гэж хүчээр төлөвлөөд 2009 онд орж ирэхэд 26 арай хийж яаж байна. 2010 оных дээр дахиад 30 хувь гэж тавьсан шалтгааныг асуусан. Нэгд. 

Хоёрдугаарт, Сэргээгдэх эрчим хүчний сангийн тухай би асуусан. Хоёр сайд аль нь ч хариулахгүй байна. Яагаад байгаа юм?

Даш.Зоригт: Сэргээгдэх эрчим хүчний сангийн хувьд Дэлхийн банкны буцалтгүй тусламжаар 4 сая америк долларын 20 мянган ширхэг малчдад зориулж худалдаж авна. Энэ мөнгөний 50 хувийн эргэн төлөлтийн мөнгөөр Сэргээгдэх эрчим хүчний сан ажиллуулах боломжтой болно. Сангийн яаманд одоогийн байдлаар өмнө нь түгээсэн сэргээгдэх хүчний эх үүсвэр бол 4.9 тэрбум төгрөг цугларсан байгаа. Төрийн сан дээр. Энэ мөнгө нь үндсэндээ Сэргээгдэх эрчим хүчний тусгай сан гэсэн ийм зориулалтаар анхнаасаа цугларсан хөрөнгө байгаа юм. Энийг шууд жишээ нь, сэргээгдэх эрчим хүч үйлдвэрлэж байгаа компаниудын татаас хэлбэрээр биш цаашлаад малчдад олгох нарны эх үүсвэр, салхины эх үүсвэр, энэ эх үүсвэрүүдийг байгуулахад зарцуулах зориулалттай байгаа юм. Яг таны хэлсэн сэргээгдэх эрчим хүчний үйлдвэрүүдийг үйлдвэрлэж байгаа эрчим хүчинд олгох татаас хэлбэрээр олгох тийм сан одоохондоо байхгүй байна. 

С.Баярцогт: Татан авалтын хувьд бол татан авалт яг Эрдэнэтийн өөрийнх нь орлогын хамгийн том эх үүсвэр бол нөөц ашигласны төлбөрийн орон нутагт үлдэж байгаа 30 хувь бий болгодог. Энэ бол одоо 2010 оны тооцоогоор бол өөрөө ойролцоогоор 26 тэрбум төгрөг орчим байгаа юм. Бусад нь Эрдэнэтийн үйлдвэрүүдийн бусад орлогоос би зөвхөн нөөцийг нь хэлж байна. Бусад төлбөрүүдийн орлогоос бий болж байгаагаар төсвөө даадаг. Тийм учраас ерөнхийдөө татан авалт нь өндөр гардаг. Бид нар тооцоо, судалгаагаа эргэж нягталж үзье. Эрдэнэт бол оны эхний хагаст жаахан хүнд байсан. Хоёрдугаар хагасаас эхлээд Эрдэнэт дээр татвар, төлбөрийн асуудал дээр ямар ч хүндрэлгүй байгаа. Ер нь 2008 оны төсвийн жилийн хувьд орон нутгийн төсөв нэмэх байгаа. 2009 оны хувьд. Орон нутаг улс орон даяар нэмэх байгаа. Хөгжүүлэх сан нэмэх байгаа. Зөвхөн улсын төсөв өөрөө маш их хэмжээний яваад байгаа зүйл байгаа гэдгийг хэлмээр байна. Тийм учраас энэ тоонуудыг нягталж Одхүү гишүүнд нэгдүгээр хэлэлцүүлгийн явцад яг бүх нарийн зүйлийг нарийвчилж гаргаж өгье гэдгийг хэлмээр байна. 

Тусгай сангийн хувьд бол Төсвийн ерөнхийлөн захирагчтай нь бид нар дахиж яръя. Зоригт сайдтай. Ер нь манай дээр хийж байгаа туршилтууд дандаа үр дүнгүй болоод байгаа. Салхин сэнсний хувьд ч тэр, нарны хувьд ч тэр. Ер нь үзүүлэлт талаасаа байнга зөв гэж ярьдаг. Харин эсрэгээрээ манайд нүүрс бол нефтийн хэмжээний ач холбогдолтой байгаа. Одоо Монголын нүүрс бол сая тэр Tom Albanese-ийн хэлсэн үгийг олон газар ишэлсэн байна лээ. Нүүрсээрээ Монгол Улс бол Саудын Араб, энд бол маш том боломж байна. Тэгэхээр эрчим хүчний хувьд бид нар prioritet тогтоох хэрэгтэй. Мэдээж хэрэг салхи сэнс, нарны энерги ашиглах хэрэгтэй. Байгаль орчинд ээлтэй. Гэтэл үнэхээр манайд ийм их баялагтай байгаа. Би хүрэн нүүрс ярьж байна. Коксжсон биш. Хүрэн нүүрснийхээ нөөцөөр бол манайх бараг дэлхийн хамгийн тэргүүний улсуудын нэг гэсэн. Тэгэхээр энэ их боломжоо бид нар ашиглах энэ чиглэлээ бол Эрдэс баялаг, эрчим хүчний яаман дээр гаргаад тэгээд тодорхой хэмжээний сангууд үүсгээд явах асуудлаа шийдэх ёстой байх гэж бодож байна. Баярлалаа. 

Д.Дэмбэрэл: Баярлалаа. Илтгэлтэй холбогдуулан асуух асуулт дууслаа. Илтгэлтэй холбогдуулж үг хэлэх гишүүн байна уу? 

Алга байна. 

Монгол Улсын 2010 оны төсвийн тухай, Монгол Улсыг хөгжүүлэх сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулийн төслүүдийн нэг дэх хэлэлцүүлгийг дууслаа. Төслүүдийг хоёр дахь хэлэлцүүлэгт шилжүүлэхээр Байнгын хороодод шилжүүлье. Дараагийн долоо хоногт Байнгын хороод төсвөө хэлэлцээд байх болно. Маргааш 10.00 цагаас чуулгантай. Гишүүдэд баярлалаа. Чуулган өнөөдөр өндөрлөлөө. 

Хуралдаан 18 цаг 50 минутад өндөрлөв. 

